
K I R I SH  

Zооlоgiya sоhаsidаgi mа’lumоtlаr оrgаnik оlаmning kеlib chiqishi vа 

tаriхiy rivоjlаnishini tushunib оlishdа hamda tаbiatgа nisbаtаn ilmiy-

mаtеriаlistik dunyoqаrаshning shаkllаnishidа kаttа аhаmiyatgа egа.  

Hаyvоnlаr ustidа оlib bоrilgаn kuzаtishlаr vа tаjribаlаr оrgаnizmdаgi 

biоlоgik jаrаyonlаrgа tа’sir etish оrqаli uning fаоliyatini bоshqаrish 

yo‘llаrini ishlаb chiqishgа katta imkоn bеrаdi. Hаyvоnlаr hаyotini 

o‘rgаnish оrgаnik dunyodаgi ekоlоgik bоg‘lаnishni tushunib оlish hamda 

zаrаrkunаndа hаyvоnlаrgа qаrshi biоlоgik kurаsh usullаrini ishlаb chiqish; 

asalarichilik, ipakchilik, bаliqchilik, parrandachilik vа chоrvаchilikni 

yanаdа rivоjlаntirish, оvlаnаdigаn, fоydаli vа nоyob hаyvоnlаr sоnini 

sаqlаb qоlish vа ko‘pаytirishdа muhim аhаmiyatgа egа.  

Pаrаzit vа zаrаrkunаndа hаyvоnlаrni o‘rgаnish, ulаr tаrqаlishining 

оldini оlish vа qаrshi kurаsh chоrаlаrini ishlаb chiqish uchun аsоs bo‘lаdi. 

Tuprоq hаyvоnlаrini o‘rgаnish tuprоq hоsil bo‘lishi jаrаyonlаrini tushunib 

оlishgа vа tuprоq unumdоrligini оshirish usullаrini ishlаb chiqishgа 

yordаm bеrаdi.  

Darhaqiqat, Respublikamizda оliy o‘quv yurtlаri bаkаlаvriаt 

bоsqichining 5140100 – Biologiya ta’lim yo‘nаlishi talabalariga boshqa 

fanlar qatori umurtqasizlar zoologiyasidan amaliy mashg‘ulotlarni o‘tish 

uchun o‘quv qo‘llanma yaratish shu kunning talabi hisoblanadi. Chunki 

hozirgi kunda Respublikamiz oliy o‘quv yurtlarida umurtqasizlar 

zoologiyasidan amaliy mashg‘ulotlar asosan o‘tgan asrning 80-90 yillarida 

o‘zbek va rus tillarida chop etilgan o‘quv qo‘llanmalar (Қ. Самадов, М. 

Саидмуродова “Умуртқасиз ҳайвонлар зоологиясидан практикум”, Т., 

1984й.; Е.Н. Фролова и др. “Практикум по зоологии 

беспозвоночных”, М., 1985г.; З.Н. Норбоев “Умуртқасиз ҳайвонлар 

зоологиясидан амалий машғулотлар” Т., 1991й.; B.A. Mo‘minov, X.S. 

Еshova, M.Sh. Raximov “Umurtqasizlar zoologiyasidan amaliy 

mashg‘ulotlar” T. 2005 y) asosida o‘tilmoqda. Bu o‘quv qo‘llanmalar 

ancha eskirgan va oliy o‘quv yurtlari kutubxonalarida juda kam sonda 

qolgan bo‘lib, talabalarning foydalanishlari uchun yetarli emas. Yana 

shuni ta’kidlash lozimki, so‘ngi yillarda hayvonot dunyosi sistematikasida 

va ayniqsa umurtqasizlar zoologiyasi sistematikasida ancha o‘zgarishlar 

bo‘ldi.  

Yuqorida keltirilgan fikrlardan kelib chiqqan holda ushbu o‘quv 

qo‘llanmani yozish jarayonida oxirgi yillarda horijda Oliy o‘quv yurtlarida 

faoliyat yuritayotgan yirik zoolog olimlar tomonidan chop etilgan o‘quv 

adabiyotlarda (Эдвард Э. Руппер, Ричард С. Фокс, Роберт Д. Барнс 

tomonidan 2008 yilda chop etilgan, 4-tomlik “Зоология 

беспозвоночных” darsligida; К. Хаусман, Н. Хюльсман, Р. Радек 

tomonidan 2010 yilda chop etilgan “Протистология” darsligida va В. 

Вестхайде, Р. Ригера tomonidan 2008 yilda chop etilgan, 2-tomlik 

“Зоология беспозвоночных” darsligida) umurtqasiz hayvonlar 

sistematikasi bo‘yicha qo‘llanilgan yangi ma’lumotlardan foydalanildi.  

Mаzkur “Umurtqasizlar zoologiyasi” o‘quv predmetidаn amaliy 

mаshg‘ulоtlаr o‘quv qo‘llаnmа оliy o‘quv yurtlаri bаkаlаvriаt 

bоsqichining 5140100 - Biologiya ta’lim yo‘nаlishi tаlаbаlаri uchun 

mo‘ljаllаngаn bo‘lib, umurtqasizlar zoologiyasi bo‘yicha tuzilgаn dаvlаt 

tа’lim stаndаrtigа vа o‘quv dаsturigа mоs hоldа yozilgаn.  

Ushbu o‘quv qo‘llаnmаdа аsоsаn Rеspublikаmiz shаrоitidа 

uchraydigan umurtqasiz hayvonlar vаkillаrining sistеmаtik hоlаti, ulаrning 

mоrfоlоgik vа аnаtоmik tuzilishi hаmdа rivоjlаnish jarayonlari to‘g‘risidа 

kеrаkli mа’lumоtlаr kеltirilgаn. Shuningdеk, o‘quv qo‘llаnmаdа amaliy 

mаshg‘ulоtlаrni bаjаrish uchun kеrаk bo‘lаdigаn mаtеriаllаr vа jihоzlаr, 

mаshg‘ulоtlаrni o‘tkаzish tаrtibi hаmdа hаr bir mаshg‘ulоt yakunidа tаlаbа 

mаvzuni mustаqil o‘qib o‘z bilimini nаzоrаt qilib bоrishi uchun sаvоllаr 

to‘plаmi yoki test topshiriqlari kеltirilgаn. O‘quv qo‘llаnmа охiridа 

tаlаbаlаr mustаqil o‘qib umurtqasizlar zoologiyasi o‘quv predmeti 

bo‘yichа o‘z bilimlаrini yanаdа оshirishlаri uchun oxirgi yillarda horijda, 

MDH da va shu jumladan O‘zbekistonda chop etilgan ko‘plаb o‘quv 

аdаbiyotlаri mаnbаlаri keltirilgan.  

Amaliy mashg‘ulotlarda talabalarda hayvonlarning morfologik va 

anatomik tuzilishi haqida tushuncha hosil qilishda faqat ho‘l va 

mikropreparatlarni ko‘rsatib, jadvallardan foydalangan holda dars o‘tish 

yetarli emasligini hisobga olib, mavzular bo‘yicha iloji boricha tirik 

hayvonlar asosida, ularning tashqi va ichki tuzilishini mukammalroq 

tanishtirish maqsadga muvofiqdir.  

Umurtqasizlar zoologiyasidan o‘tkaziladigan amaliy 

mashg‘ulotlarning eng zarur qismi o‘rganiladigan ob’ektning rasmini 

chizishdir. Rasm chizishdan oldin hayvon tuzilishining hamma qismlarini 

diqqat bilan sinchiklab o‘rganish lozim. Amaliy mashg‘ulotlarda 

hayvonlarning rasmini chizish uchun talabalar tomonidan alohida albom 

tutiladi.  

Rasm chizishda rangli qalamlar yoki flomasterlar ishlatib, hayvon 

organizmidagi turli organlarni har xil rangga bo‘yash lozim.  

Turli umurtqasiz havonlarning har xil organlari har xil rang bilan 

(masalan, ovqat hazm qilish organlari-jigar rang bilan, ayiruv organlari-

yashil rang bilan, nerv sistemasi-sariq rang bilan, qon aylanish sistemasi-

qizil rang bilan) bo‘yaladi.  

Ushbu o‘quv qo‘llanmani yozishda Z.N. Norboyev tomonidan chop 

etilgan “Umurtqasiz hayvonlar zoologiyasidan amaliy mashg'ulotlar” Т., 

1991y. o‘quv qo‘llanmasi asos qilib olindi.  

O‘quv qo‘llаnmаdа аlbаttа, аyrim kаmchiliklаr bo‘lishi mumkin. 

Shuning uchun mutахаssislаrimiz tоmоnidаn bildirilgаn bаrchа istаk vа 

kаmchiliklаrni mamnuniyat bilаn qаbul qilаmiz.  

Muallif 

1-amaliy mаshg‘ulоt. Mikroskopning tuzilishi va u bilan ishlash 

qoidalari 

Kerak jihozlar: biologik MBR-1, MBI-3 mikroskoplarning 

tuzilishini aks ettiruvchi jadval, tomizg'ichlar, buyum va qoplagich 

oynalar, suv to'ldirilgan idishlar, mum yoki plastilin bo'lakchalari, qo'l 

lupalari va binokulyarlar. 

Biologik mikroskoplar optik yoritgich va mexanik sistemalardan 

iborat (1-rasm).  

 
1-rasm. Biologik mikroskopning umumiy ko'rinishi: 1-asosi (shtativ); 2-tubus 

tutqich; 3-tubus; 4-buyum  stolchasi; 5-buyum stolchasi teshigi; 6-stolchani 

siljituvchi vintlar; 7-okulyar; 8-ob’ektivlar; 9-makrometrik vint; 10-mikrometrik vint; 

11-kondensor; 12-kondensor vinti; 13-diafragma; 14-ko'zgu; 15-revolver.  

Mikroskopning optik qismiga okulyar, ob'ektivlar va ularni 

birlashtiruvchi tubus kiradi. Har bir ob'ektiv metall naychaga 

joylashtirilgan linzalardan iborat, ular bir-biridan ma'lum masofada 

o'rnatilgan. Ularni katta qilib ko'rsatish imkoniyati yon tomonida raqam 

bilan ko'rsatilgan. Masalan, 8х raqamli ob'ektiv 8 marta, 40х raqamlisi esa 

40 marta katta qilib ko'rsatadi. Raqami 90х bo'lgan ob'ektivni immersion 

ob'ektiv deb ataladi. U  bilan  ishlayotganda tekshiriladigan preparatning 

ustiga bir tomchi kedr moyi tomizilib, ob'ektivning pastki uchi shu moyga 

botiriladi. Natijada tekshirilayotgan ob'ekt bilan linza orasidagi havo 

o'rnida moy qavati paydo bo'ladi. Moy va linzaning nurni sindirish darajasi 

qariyib bir xil bo'lganligi uchun ko'rilayotgan ob'ektimiz aniq ko'rinadi. 

Okulyar-linzalardan iborat bo'lib, tubusning yuqori tomoniga 

kiygizib qo'yiladi. Uning katta qilib ko'rsatish darajasi ustiga yozib 

qo'yilgan bo'ladi. Raqam qancha katta bo'lsa, okulyarning ko'rsatish 

imkoniyati ham shuncha oshadi. Lekin okulyarning kattaligi ortishi bilan 

ravshanligi xiralashadi. Shuning uchuu har doim katta okulyardan 

foydalanish tegishli natija beravrmaydi. Tekshirilayotgan ob`ektning, 

necha marta katlalashtirilganligini bilish uchun ob`ektivdagi raqamni 

okulyardagi raqamga ko`paytirish kerak. 

Mikroskopning mexanik qismi. Shtativ, buyum stolchasi, 

makrometrik (kremalera) va revolverdan iborat. Shtativning qismi 

taqasimon bo`lib u mikroskopning stol ustida turishiga yordam beradi. 

Shtativning yuqori qismi mikroskop dastasi deyiladi va o'ng qo'l bilan 

ushlashga moslashtirilgan. Shtativga buyum stolchasi biriktirilgan. Bu 

stolchaning markazida teshikchasi bo'lib, u ko'zgu orqali tushadigan 

yorug'likni ob'ektivga o'tkazadi. Buyum stolchasining ustida buyum 

oynasini qisib turadigan ikkita qisqich-klemmalar bor. Ikkala yon 

tomonida esa ikkita vinti bo'lib, bular yordamida stolchani ob'ekt bilan 

birgalikda o'ng yok chap tomonga, oldinga va orqaga siljitish mumkin.  

Tubusni yuqoriga yoki pastga harakatlantirish uchun makrometrik 

vintlardan foydalaniladi. Makrometrik vint yoki kremalera fokus oralig'ini 

taxminan topishga va buyumning aksini ko'rishga imkon beradi. 

Mikrometrik vint esa tubusni asta sekin harakatlantirib, fokusni oralig'ini 

aniqroq topish hamda tekshirilayotgan ob'ektning yuzasini va ichki 

qismlarini ko'rish maqsadida ishlatiladi. Buyum stolchasining ostida 

mikroskopning yoritgich qismlari, ya'ni ko'zgu, kondensor va diafragmalar 

joylashgan. 

Ko'zgu ikki tomanlama, bir tomoni tekis, ikkinchisi botiq bo'lib, 

yorug'likni to'plab beradi. Ko'zgu shtativning pastki qismiga harakatchan 

qilib o'rnatilganligi uchun uni yorug'lik manbaiga qarab aylantirish 

mumkin. Kondensor ikkita linzadan iborat bo'lib, ular umumiy gardishga 

birlashgan. Kondensor ko'zgudan  tushayotgan nurni yig'ib markazlashtirib 

o'tkazadi. 

Maxsus vint yordamida kondensorni yuqoriga ko'tarib va pastga 

tushirib yorug'likni oydinlashtirish yoki xiralashtirish mumkin. 

Kondensorning ostida joylashgan diafragma ayrim metall plastinkalardan 

iborat, ular doira shaklida bir-birini qoplab turadi. Diafragma yopilganda 

plastinkalar markazida kichik teshikcha hosil bo'ladi va yorug'lik u orqali 

o'tadi. Bu teshikchani diafragma chetidagi dastak (richag) yordamida 

kattalashtirib yoki kichiklashtirib, ob'ektni ravshan qilib ko'rish mumkin. 

Ish tartibi. 1. Mikroskopni stol ustida shtativ dastasini o'zingizga 

qaratib qo'ying. Buyum stolchasi markazidagi teshikcha ustiga kichik 

ob'ektivni qo'ying. Keyin okulyargachap ko'z bilan qarang va ko'zguning 

botiq tomonini yorug'lik manbaiga yo'naltirib, yorug'likning tekis aks 

etishini kuzating. 

2. Preparat shishasini buyum stolchasiga shunday qo'yingki, 

tekshirilayolgan ob'ekt stolcha markazidagi teshikchaga to'g'ri bo'lsin. 

So'ngra kichik ob'ektiv yordamida fokus oralig'i to'g'rilanadi. Buning 

uchun avvalo buyum slolchasiga qarab turib, mikrometrik vint yordamida 

ob`ektiv qoplag'ich oynasiga tegmaydigan qilib tushiriladi, keyin okulyar 

orqali qarab, mirkometrik vintni asta sekin o'zingiz tomonga buring va 

tubusni yuqoriga ko'taring. Natijada  aksi ko'rina boshlaydi. Keyin 

mikrometrik vint bilan fokus oralig'ini yanada aniqroq to'g'rilab, ob'ekt 

ravshanlashtiriladi. 

Mikroskopda kuzatish uchun mayda hasharotlarning, tuban 

qisqichbaqasimonlarning tayyor preparatlaridan yoki baqalar saqlanadigan 

idishlardan olingan baqaning o'lik epiteliy to`qimasidan tayyorlangan 

vaqtincha preparatlardan foydalanish mumkin. Aslida sekin 

harakatlanuvchi ob'ektlarning bo'lishi maqsadga muvofiqdir. 



 10 

Mikroskopning katta ob'ektivida kuzatish uchun tubusni 

ko'tarmasdan (aks holda ob'ekt ko'rinmay qoladi), revolverni burab, zarur 

bo'lgan ob'ektiv qo'yiladi. So'ngra okulyar orqali qarab turib, mikrometrik 

vint bilan tubus pastga tushiriladi va  fokus aniqlashtiriladi. 3. Qoplagich 

oynachaga mum yoki plastilindan oyoqchalar yasang. Sutsimon oq 

planariya, gidra, dafniya va siklop kabi hayvonlarning vaqtincha 

preparatlarining ustini shu oynacha bilan yopib, mikroskopning kichik 

ob'ektivi orqali kuzating. 4. Jigar qurtining bo'yalgan mikropreparatlarini 

binokulyar yordamida kuzating. 5. Dafniya va sikloplar mavjud bo'lgan 

suvdan biroz Petri idishiga solib, uni qo'l lupasi yordamida kuzating va 

suvdagi qisqichbaqasimonlarning harakatiga e'tibor bering. 

Mikroskop bilan birinchi marta ish boshlaganda quyidagi qoidalarga 

amal qilish lozim: 1. Mikroskop bilan ish boshlaganda oldin kondensor 

yuqoriga ko'tariladi, diafragma ochiladi va kichik (8х) ob'ektivni ob'ekt 

ustiga keltiriladi. 

2. 8х va 40х raqamli (quruq sistema) ob'ektivlar bilan ishlaganda 

botiq ko'zgudan, 90х raqamli (yog'li sistema) ob'ektiv bilan ishlaganda esa 

tekis ko'zgudan foydalaniladi. 

3. Preparatni  o'rgana boshlaganda kichik (8х) ob'ektiv ishlatiladi. 

Agar ob'ektning tuzilishini katta qilib ko'rish zarur bo'lsa, unda katta 

ob'ektivga ko'chiriladi. 

4. Mikroskop tubusini pastga tushirganda, ob'ektiv preparatga  

tegmasligi uchun, albatta buyum stolchasiga qarab turishi kerak, aks holda 

ob'ektiv va o'rganilayotgan preparat sinishi yoki buzilishi mumkin. 

5. Mikroskop yordamida ob'ektlarni tekshirganda chap ko'z bilan 

okulyarga, o'ng ko'z bilan esa qog'ozga qarab ob'ektning rasmini chizish 

kerak, ammo o'ng ko'zni yopish yaramaydi. Chap qo'l bilan mikrometrik 

vintni biroz aylantirib, preparatning turli chuqurlikdagi satxini ko'rish 

mumkin.  

6. Mikroskop bilan juda ehtiyot bo'lib ishlash kerak, ayniqsa, uning 

linzalaridan iborat bo'lgan okulyar va ob'ektivlarini yumshoq oq toza 

gazlamadan tayyorlangan ro'molcha bilan yoki maxsus mo'yqalam bilan 

tozalash maqsadga muvofiq.  

2-amaliy mаshg‘ulоt. Yashil evglеnаning tuzilishi va ko‘payishi 

Yashil evglеnаning sistеmаtik o‘rni  

Kenja olam. Bir hujayralilar-Protozoa 

Tip. Evglenozoalаr-Euglenozoa 

Sinf. Evglеnаsimоnlаr-Euglenoidea  

Turkum. Evglеnаlar-Euglenida 

Vаkil. Yashil evglеnа-Euglena viridis  

Dаrs mаqsаdi. O‘simliksimоn хivchinlilаrni yashil evglеnа misоlidа 

tаshqi vа ichki tuzilishini o‘rgаnish. 

Idеntiv o‘quv mаqsаdlаri: 

1. Evglеnаning tаshqi tuzilishini аytib bеrа оlаdi. 

2. Evglеnаning ko‘pаyishini izоhlаy bilаdi.  

 Kеrаkli prеpаrаtlаr va jihоzlar: Ariq va hovuz suvlaridan olingan 

yoki laboratoriya sharoitida maxsus urchitilgan evglenalar kulturasi, 

mikroskoplar, buyum va qoplag‘ich oynalar, tomizgichlar, qirqilgan filtr 

qog‘ozi bo‘lakchalari, yod eritmasi, evglena, seratsiumlarning tayyor 

mikropreparatlari va ularning tuzilishini aks eltiruvchi jadvallar.  

Ishning mаzmuni. Yashil evglеnа (Euglena viridis) chirigan organik 

moddalarga boy bo‘lgan ko‘lmak suvlarda, hovuzlarda va boshqa 

ifloslangan suvlarda yashaydi. Lekin ular orasida Euglena acus, E. 

spirogyra kabi turlari ham uchrashi mumkin. Evglenaning tanasi 

duksimon, keyingi uchi o‘tkirlashgan bo‘ladi (2-rasm).  

Evglena sitoplazmasining asosiy organoidlaridan yana bittasi 

qisqaruvchi vakuola bo‘lib, uning atrofida bir nechta yig‘uvchi 

vakuolachalar mavjud. Vakuola qisqargan paytda suv va qoldiq moddalar 

uning tashqi muhit bilan tutashgan rezervuariga o‘tadi va tashqariga 

chiqariladi. Evglenaning tanasida xlorofill donachalariga ega bo‘lgan 

xromatoforlari bor.  

Shuning uchun ham ular o‘simliklar singari fotosintez yo‘li bilan 

oziqlanadi. U yorug‘lik ta'sirida karbonat angidrid gazi va suvdan 

uglevodlarni sintez qiluvchi avtotrof organizmdir. Bu jarayonda hujayrada 

ehtiyoj ozuqa modda paramil (tarkibi o‘simlik kraxmaliga yaqin) 

to‘planadi. Lekin evglena qorong‘i joyda saqlansa rangsizlanadi va 

pellikulasi orqali suvda erigan organik moddalarni shimib, saprofit usulda 

oziqlanishga o‘tadi.  

 

2-rаsm. А-Yashil evglеnа (Euglena viridis): 1,2-хivchini; 3-rеzеrvuаri; 4-stigmаsi; 

5-qisqаruvchi vаkuоlasi; 6-хrоmatofоrаlаri; 7-yadrоsi. B-evglеnаni bo‘linishi;         

V-evglеnаni sistаdа bo‘linishi.  

Ayrim evglenalarning ikki xil: autotrof va geterotrof oziqlanishi 

isbotlangan. Ular bir vaqtning о`zida ham fotosintez yo‘li bilan va ham 

saprofit yo‘li bilan oziqlanadi. Bu aralash yoki miksotrof oziqlanish 

deyiladi. 

Evglena sitoplazmasida bitta yadro  bo‘lib, u tananing keyingi uchiga 

yaqin joylashadi. Evglenalar jinssiz, bo‘yiga ikkiga bo‘linib ko‘payadi. 

Noqulay sharoitda u yumaloqlanib o‘z atrofida zich pardaga o‘ralib sista 

hosil qiladi. Ba'zan sista ichida bo‘linish yo‘li bilan ham ko‘payishi 

mumkin.  

Ishning bаjаrilishi. 1. Evglеnа kulturаsidаn bir tоmchi оlib buyum 

оynаsigа tоmizing vа uning ustini qоplаg‘ich оynаchа bilаn yopib 

mikrоskоp оstidа ko‘ring. Evglеnаning duksimоn tаnаsini, uning 

prоtоplаzmаtik хivchini vа hаrаkаtini kuzаtishingiz mumkin.  

2. Evglenaning tuzilishini o'rganish uchun tayyorlangan preparatdagi 

ortiqcha suvni filtr qog'ozchalariga shimdirib, evglenaning harakati 

sekinlashtiriladi. Keyin xivchin asosida joylashgan qizil nuqtacha-

«ko'zcha»ga e'tibor bering, qisqaruvchi vakuolani, uning rezrvuarini va 

yashil rangdagi xromatoforalarni kuzating. 

3. So‘ngrа evglеnа endоplаzmаsigа diqqаt bilаn qаrаb, uzunchоq 

yashil tаnаchаlаr-хrоmаtоfоrаlаrni vа judа mаydа rаngsiz pigmentli 

dоnаlаrini ko‘rаsiz.  

4. Evglenalar mavjud suvdan bir tomchi buyum shishasi ustiga 

tomizib yangi preparat tayyorlab, uning ustiga yodning kuchsiz 

eritmasidan bir tomchi tomizing. Yod ta'sirida evglena xivchini bo'kadi va 

yo'g'onroq bo'lib ko'rinadi,  paramil donachalari esa qo'ng'ir tusga kiradi. 

Yashl evglenaning rasmlarini chizing. 

Evglenaning tuzilishi hamda rivojlanish jarayonlari sxemasini 

аlbоmgа chizib оling vа bilimingizni nаzоrаt qilish uchun quyidаgi test 

topshiriqlariga jаvоb bеring.  

1. Xivchinlilar sinfining umumiy tavsifiga mos keladigan javoblarni 

aniqlang: A-bitta yoki bir nechta xivchini bor, B-hujayra qobig‘i qattiq, V-

tana shakli doimiy, G-tana shakli o‘zgaruvchan, D-o‘troq yashaydi, E-

barcha turlari parazit, J-yakka yoki koloniya bo‘lib yashaydi, Z-tayyor 

oziq bilan oziqlanadi. 

2. Evglena qanday tuzilgan? A-duksimon shaklda, B-yassi, V-

sharsimon, G-qalin qobiq bilan qoplangan, D-shakli doimiy, E-shakli 

doimiy emas. 

3. Evglena organoidlari va ularning vazifasini juftlab yozing: A-

yadro, B-xivchin, V-qisqaruvchi vakuola, G-qizil dog‘ ko‘zcha, D-

xromatoforalar: 1-yorug‘likni sezish, 2-harakatlanish, 3-fotosintez, 4-

zararli almashinuv mahsulotlari va ortiqcha suvni chiqarish, 5-ko‘payish. 

4. Evglena uchun xos xususiyatlarni ko‘rsating: A-shakli duksimon, 

B-koloniyasi sharsimon, V-koloniya bo‘lib yashaydi, G-yakka yashaydi, 

D-xivchini bitta, E-hujayrasida ikkitadan xivchin bor, J-sitoplazmasida 

yirik yadrosi, qisqaruvchi vakuoli, qizil dog‘ ko‘zchasi bor, Z-hujayralari 

o‘zaro sitoplazma ipchalari yordamida qo‘shilgan. 

5. Yashil evglena qanday oziqlanadi? A-yorug‘likda avtotrof, B-

yorug‘likda geterotrof, V-qorong‘ida avtotrof, D-aralash, E-bakteriyalar 

bilan oziqlanadi. 

6. Yashil evglena jinssiz qanday ko‘payadi? A-vegetativ hujayralar 

ketma-ket bo‘linadi, B-bo‘yiga ikkiga bo‘linadi, V-ikkita hujayra hosil 

bo‘ladi, G-yangi yosh koloniya hosil bo‘ladi. 

7. Evglena yorug‘likda qanday oziqlanadi? A-organik modda 

sintezlaydi, B-suvda erigan organik moddalarni butun tana yuzasi orqali 

shimib oladi. 

8. Evglenaning qaysi xususiyatlari hayvonlar bilan o‘simliklarning 

kelib chiqishi umumiyligini ko‘rsatadi? A-ikki xil oziqlanishi, B-yashil 

bo‘lishi, V-qisqaruvchi vakuoli borligi, G-xivchini borligi. 

9. O‘simliksimon xivchinlilarga xos xususiyatlarni belgilang: A-

yashil xromoplastlari bor, B-faqat geterotrof oziqlanadi, V-aralash 

oziqlanadi, G-fotosintezda paramila sintezlaydi, D-yakka yashaydi, E-

ko‘pchiligi parazit, J-fotosintezda glikogen sintezlaydi.  

 

3-amaliy mаshg‘ulоt. Koloniya holda yashovchi volvoksning 

tuzilishi va ko‘payishi 

Vоlvоksning sistеmаtik o‘rni 

Kenja olam. Bir hujayrali hayvonlar-Protozoa  

Tip. Xlorofitlar-Chlorophyta  

Sinf. Vоlvоkssimonlar-Volvocida  

Turkum. Fitomonadalar-Phytomonadina  

Vаkil. Vоlvоks-Volvox globator  

Dаrs mаqsаdi. O‘simliksimоn хivchinlilаrni kolоniyali fоrmаlаrini 

vоlvоks misоlidа o‘rgаnish.  

 Idеntiv o‘quv mаqsаdlаri:  

1. Vоlvоksning tuzilishi va ko‘payishini tushuntira oladi.  

2. Volvokslar koloniyasidagi individlarni farqlay oladi.  

 Kеrаkli prеpаrаtlаr va jihоzlar: Volvokslar bor bo‘lgan suv (4-5% li 

formalinda fiksatsiya qilingan materialdan yoki volvoksning tayyor 

preparatlaridan ham foydalanish mumkin), mikroskoplar, tomizgichlar, 

qirqilgan filtr qog‘ozlari, buyum va qoplag‘ich oynalar, mum yoki plastilin 

bo‘lakchalari, volvoksning tuzilishini aks ettiruvchi jadvallar.  

 Ishning mаzmuni. Yumaloq shakldagi yashil volvoksni ko‘llarda, 

hovuzlarda, ba'zan sholipoyalarda uchratish mumkin (7-rasm).  

 

   D 

7-rasm. Vоlvоks (Volvox globator): A-Volvox globator koloniyasining jinsiy 

hujayralari bo‘lgan bir qismi. В-Volvox aureus koloniyasining jinssiz ko‘payishi:      

1-makrogameta, 2-mikrogametalar, 3-ona koloniya ichidagi yosh koloniyalar,                                                             

D-volvoks koloniyasidagi ikkita hujayrasi.  

Volvoksning shar shaklidagi tanasining kattaligi (Volvox globator) 2 

mm gacha bo‘ladi. Bu yirik volvoks koloniyasi 20 mingga yaqin mayda 

hujayralardan tashkil topgan. Ular sharsimon koloniyaning chetki qismiga 

yaqin joylashgan bo‘lib, sharning o‘rta qismi esa shilimshiq modda bilan 

to‘lgandir.  

Koloniya tarkibidagi individlarning har biri 2 ta xivchinga, yadroga, 

xromatoforalarga, qisqaruvchi vakuola va stigmaga egadir. Shuning uchun 

ham koloniya tarkibidagi individlarning har bittasini mustaqil bir hujayrali 

organizmlar deb qarash mumkin. Lekin bu individlarning ko‘pchiligi 

bo‘linib ko‘payish xususiyatiga ega emas, ularni somatik hujayralar deb 

ham aytiladi. 

Ko‘payish xususiyatiga ega bo‘lgan individlar koloniyada juda oz, 

ular atigi 4-10 tagina bo‘lishi mumkin. Bular partenogonidiyalar yoki 

“ko‘payuvchi vegetativ hujayralar” bo‘lib, somatik hujayralarga nisbatan 

4-5 marta yirik va ozuqa moddaga boy. 

Partenogonidiyalar asosan, koloniyaning orqa qutbida joylashib, 

protoplazmatik ipchalar yordamida o‘zaro bog‘lanmasdan, atrofdagi 

somatik hujayralar bilan bog‘langandir. Ularda hech qanday organoidlar 

bo‘lmaydi, faqat ko‘payish uchun xizmat qiladi. Har bir volvoks 

koloniyasining taraqqiyoti ana shu partenogonidiya-ning maydalanishidan 

boshlanadi. Bunda partenogonidiyalar shar ichidagi shilimshiq moddaga 

cho‘kadi va ko`p hujayrali hayvonlarning urug‘langan tuxum 

hujayrasining maydalanishi singari maydalana boshlaydi. Oldin 2 ga, 4 ga, 

8 ga, 16 ga, 32 ga, 64 ga bo`linadi va nihoyat bo`linish kolloniya-dagi 

hujayralarning soniga baravar blastomerlar hosil bo`lguncha davom etadi. 

Masalan Volvox aureus uchun 9-10 marta, Volvox globator uchun esa 15 

marta maydalanish kifoyadir. Natijada “ona’ koloniyaning ichida bir necha 

yosh qiz koloniyalar rivojlanadi. Keyinchalik ularda volvoksning yangi 

koloniyasi hosil bo‘ladi. Bunday rivojlanayotgan koloniya blastulaga 

o‘xshash shaklga egadir. Uning vegetativ qutbida bitta teshikchasi bo`lib, 

keyinchalik yo‘qolib ketadi va koloniya shar shaklida bo‘lib qoladi. 

Blastomerlar esa koloniyaning individlariga aylanadi. Bu volvoksning 

jinssiz ko‘payishidir. Yuqorida bayon qilingan urug‘lanmasdan bo‘lib 

o‘tadigan jinsiy ko‘payish partenogenez deb ham atash mumkin 

(partenogonidiyalar degan nom ham shundan kelib chiqqan). 

 Volvokslar orasida ikki jinsli (Volvox globator) va ayrim jinsli 

(Volvox aureus) turlari uchraydi. Jinsiy ko‘payishda (Volvox aureus) 

urg‘ochi koloniyada makrogonidiyalar rivojlanib makrogametalar paydo 

bo‘ladi, erkak koloniyadagi mikrogonidiyalarda esa mikrogametalar hosil 

bo‘ladi. Makrogametalar koloniyaning markaziy qismiga cho‘kadi. 

Mikrogametalar esa tashqi muhitga chiqib, suvda suzib yuradi va oxiri 

boshqa koloniyaga kirib makrogameta bilan qo‘shiladi. Natijada hosil 

bo‘lgan zigota qalin po‘st bilan o‘ralib qishlab qoladi va bahorda 

rivojlanib, yangi koloniyani hosil qiladi.  

 Ishni bajarish tartibi. 1. Volvoks koloniyasi mavjud bo‘lgan suv 

tomchisidan buyum oynasi ustiga tomizing. Keyin uning ustini mum yoki 

plastilindan iborat oyoqchali  qoplag‘ich oynacha bilan yoping. Bunday 

vaqtincha preparatlarda volvoks koloniyasi shaklining harakatini va “ona” 

koloniya ichidagi “qiz” koloniyalarni kuzatish mumkin.  

 2. Volvoks koloniyasini tashkil qilgan individlarni o‘rganish uchun 

buyum oynasidagi volvoks bor bo‘lgan suv tomchisi ustiga qoplag‘ich 

oyna yopiladi, uning ostidagi ortiqcha suv filtr qog‘ozga shimdiriladi, 

natijada volvoks koloniyasi yoriladi. Bunday preparatlardagi koloniya 

individlarini mikroskopning katta obyektivida kuzatish mumkin.  

 3. Volvoks koloniyasining tuzilishini va koloniyani tashkil qiluvchi 

individlarini o‘rganing.  

Volvoksning tuzilishi hamda rivojlanish jarayonlari sxemasini 

аlbоmgа chizib оling vа bilimingizni nаzоrаt qilish uchun quyidаgi test 

topshiriqlariga jаvоb bеring. 

1. Xivchinlilar sinfining umumiy tavsifiga mos keladigan javoblarni 

aniqlang: A-bitta yoki bir nechta xivchini bor, B-hujayra qobig‘i qattiq, V-

tana shakli doimiy, G-tana shakli o‘zgaruvchan, D-o‘troq yashaydi, E-

barcha turlari parazit, J-yakka yoki koloniya bo‘lib yashaydi, Z-tayyor 

oziq bilan oziqlanadi. 

2. Volvoks uchun xos xususiyatlarni ko‘rsating: A-shakli duksimon, 

B-koloniyasi sharsimon, V-koloniya bo‘lib yashaydi, G-yakka yashaydi, 

D-xivchini bitta, E-hujayrasida ikkitadan xivchin bor, J-sitoplazmasida 

yirik yadrosi, qisqaruvchi vakuoli, qizil dog‘ ko‘zchasi bor, Z-hujayralari 

o‘zaro sitoplazma ipchalari yordamida qo‘shilgan. 

3. Volvoksning jinsiy ko‘payish davrlarini tartib bilan ko‘rsating: A-

zigota qishlab qoladi, B-mikrogametalar makrogametalar bilan qo‘shiladi, 

V-bahorda zigotadan yangi koloniya hosil bo‘ladi, G-generativ 

hujayralardan makrogametalar va mikrogametalar hosil bo‘ladi, D-zigota 

hosil bo‘ladi. 

4. O‘simliksimon xivchinlilarga xos xususiyatlarni belgilang: A-

yashil xromoplastlari bor, B-faqat geterotrof oziqlanadi, V-aralash 

oziqlanadi, G-fotosintezda paramila sintezlaydi, D-yakka yashaydi, E-

ko‘pchiligi parazit, J-fotosintezda glikogen sintezlaydi.  

4-amaliy mаshg‘ulоt. Pаrаzit хivchinlilаrining tuzilishi va 

ko‘payishi 

1-ish. Trypanosoma gambiense ning tuzilishi vа rivоjlаnish 

sikli 

Tripanosoma gambiense ning sistematik o‘rni  

Tip. Euglenozoalаr-Euglenozoa 

Sinf. Kinetoplastidalar-Kinetoplasta  

Turkum. Trypanosomatidalar-Trypanosomatidea  

Vаkil. Аfrikа uyqu kаsаlligi qo‘zg‘аtuvchisi-Trypanosoma 

gambiense  

Kеrаkli mаtеriаllаr vа jihоzlаr. Tripаnоsоmаlаr bo‘yichа 

tаyyorlаngаn mikrоprеpаrаtlаr, rаngli vа оq-qоrа diаpоzitivlаr, 

diоprоеktоr, mikrоskоp, tripаnоsоmаlаrning tuzilishi vа rivоjlаnish sikli 

аks ettirilgаn rаngli jаdvаllаr.  

Mаvzuning mаqsаdi. Pаrаzit хivchinlilаrdаn-tripаnоsоmаlаrning 

tuzilishi va rivоjlаnish siklini o‘rgаnish.  

 Idеntiv o‘quv mаqsаdlаri:  

1.1. Tayyor mikroprеparatlardan foydalana biladi.  

1.2. Tripаnоsоmаning yadrosini, xivchinini va to‘lqinsimon pardasini 

farqlay oladi.  

1.3. Parazit xivchinlilarning kеltiradigan kasalliklarini izohlay oladi.  

         Mаvzuning qisqаchа mаzmuni. Tripаnоsоmаlаr urug‘ining vаkillаri 

оdаm vа umurtqаli hаyvоnlаr qоnidа, оrqа miya suyuqligidа vа bоshqа 

оrgаnlаrdа pаrаzitlik qilаdi, qоngа zаhаrli mоddаlаr аjrаtib оg‘ir 

kаsаlliklаrni kеltirib chiqаrаdi. Ulаr аsоsаn rаngsiz bo‘lаdi. 

Tripаnоsоmаlаrning shаkli dukkа yoki tаsmаgа o‘хshаsh yassi, uzunligi 

15-40 mkm kеlаdi. Оldingi tоmоnidа jоylаshgаn 1 tа хivchini tаnаsining 

yonidаn оrqаgа qаrаb yo‘nаlаdi. Хivchin yupqа to‘lqinlаnuvchi mеmbrаnа 

yordаmidа ektоplаzmаgа tutаshgаn. Bаzаl tаnаchаsi, ya’ni kinеtоplаst 

endоplаzmаdа хivchinning аsоsidа jоylаshgаn bo‘ladi.  

Tripаnоsоmаlаrdаn Аfrikа uyqu kаsаlligining qo‘zg‘аtuvchisi-

Trypanosoma gambiense, chаgаs kаssаligi qo‘zg‘аtuvchisi-Trypanosoma 

cruzi vа uyqu kаsаlligining rоdеziya qo‘zg‘аtuvchisi-Trypanosoma 

rhodesiense yaхshi o‘rgаnilgаn (3-rasm).  

 

3-rasm. Tripanosomalar: Trypanosoma gambiense(a)ning rivojlanish sikli:        

1-se-se pashshasi (Glossina palpalis)-gambienze uyqu kasalligi qo‘zg‘atuvchisining 

tashuvchisi, 2-tashuvchi organizmidagi tripanosomalar, 3-tripanosoma rezervuar 

xo‘jayini-antilopa. Trypanosoma rhodesiense(b)ning rivojlanish sikli: 1-se-se 

pashshasi (Glossina morsitans)-rodeziya uyqu kasalligi qo‘zg‘atuvchisining 

tashuvchisi, 2-tashuvchi organizmidagi tripanosomalar, 3-tripanosoma rezervuar 

xo‘jayini-cho‘chqa. Xo‘jayin organizmidagi tripanosomaning tuzilishi(v): 1-xivchini, 

2-yadrosi,  3-blefaroplasti, 4-parabazal tanachasi, 5-to‘lqinlanuvchi                          

membrana va eritrositlar. 

Tripаnоsоmаlаr bilаn аsоsаn Аfrikа, Jаnubiy vа Mаrkаziy Аmеrikа, 

Оsiyo vа Yevrоpа mаmlаkаtlаridа оdаm vа mаhsuldоr hаyvоnlаr 

kаsаllаnаdi.  

Trypanosoma gambiense Аfrikаdа tаrqаlgаn judа оg‘ir “uyqu 

kаsаlligi” dеb аtаlgаn hаstаlikni qo‘zg‘аtuvchi pаrаzitdir.  

ХХ-аsrning birinchi yarimidа shu kаsаllikdаn 1 mln. dаn оrtiq kishi 

hаlоk bo‘lgаn. Kаsаllik tаnа hаrоrаtining ko‘tаrilishi bilаn bоshlаnаdi, 

so‘ngrа аstа-sеkinlik bilаn mаrkаziy nеrv sistеmаsining qаttiq 

shikаstlаnishi kuzаtilаdi. Bеmоrdа uхlаb qоlish vа аksinchа, uхlаy 

оlmаslik hоllаri kuzаtilаdi. Kаsаllik o‘z vаqtidа dаvоllаnmаsа, o‘limgа 

оlib kеlishi mumkin. Pаrаzitlаr bеmоrlаrning qоnigа, limfа bеzlаrigа, 

kеyinchаlik esа, оrqа miya suyuqligigа o‘tаdi.  

Аfrikа uyqu kаsаlligining tаbiiy mаnbаi аntilоpаlаr, tаrqаtuvchisi esа 

sе-sе pаshshаsi (Glossina palpalis) hisоblаnаdi. Kаsаllik fаqаt sе-sе 

pаshshаlаri tаrqаlgаn hududlаrdа uchrаydi. Pаshshа оdаm qоnini 

so‘rgаndа ungа pаrаzitni yuqtirаdi. Pаshshаlаr ichаgidа pаrаzitlаr bo‘yigа 

bo‘linib jinssiz ko‘pаyadi.  

Ishni o‘tkаzish tаrtibi. Аmаliy ishlаr uchun Trypanosoma 

equiperdum ni tоpish mumkin. Ish uchun Rоmоnоvskiy-Gimzа bilаn 

bo‘yalgаn prеpаrаtlаrni ishlаtsа bo‘lаdi. 

Tripаnоsоmoz bilаn kаsаllаngаn оt yoki sichqоnning qоnidаn bir 

tоmchi оlib, buyum оynаsigа tоmizing vа prеpаrаtni mikrоskоpning kichik 

оbyеktivi оrqаli kuzаting. Dоirаsimоn shаkldаgi kichkinа tаnаchаlаrgа 

e’tibоr bеring. Bulаr оt yoki sichqоn qоnidаgi eritrоsitlаrdir. 

Tripаnоsоmаlаr mikroskоpning kichik оbyеktivi bilаn tеkshirilgаndа 

sаlginа ko‘rinаdi. Prеpаrаtning shu jоyini kаttа оbyеktiv bilаn qаrаng. 

Bundа siz eritrоsitlаrni vа ulаr оrаsidаgi uzunchоq tаnаchаlаrni ko‘rаsiz. 

Mаnа shu tаnаchаlаr tripаnоsоmаlаrdir.  

Tripаnоsоmаlаrning tuzilishini tеkshirgаndа, ulаrning yadrоsini, 

хivchinini hаmdа tаnаsining chеtidаgi to‘lqinsimоn pаrdаsini ko‘rish 

mumkin. Bu hоlаtni tripаnоsоmаlаr bo‘yichа tаyyorlаngаn dоimiy 

prеpаrаtlаrdа hаm kuzаtish mumkin. Tripаnоsоmаning tuzilishini 

аlbоmingizgа chizib оling.  

2-ish. Leyshmaniyaning tuzilishi va ko‘payishi 

Teri lеyshmаniyasining sistematik o‘rni  

Tip. Euglenozoalаr-Euglenozoa 

Sinf. Kinetoplastidalar-Kinetoplasta  

Turkum. Trypanosomatidalar-Trypanosomatidea  

Vаkili. Tеri lеyshmаniyasi-Leishmania tropica  

Kеrаkli mаtеriаllаr vа jihоzlаr. Lеyshmаniyalаrning 

mikrоprеpаrаtlаri, mikrоskоp, rаngli vа оq-qоrа diаpоzitivlаr, diоprоеktоr, 

lеyshmаniyalаrni tuzilishi vа rivоjlаnish sikli аks ettirilgаn jаdvаllаr.  

Mаvzuning mаqsаdi: Lеyshmаniyalаrning tuzilishi va rivоjlаnish 

siklini o‘rgаnish.  

Idеntiv o‘quv mаqsаdlаri:  

2.1. Lеyshmаniyaning kеltirib chiqаrаdigаn kаsаlliklаrini аytib bеrа 

оlаdi. 

2.2. Lеyshmаniyaning odаmlar ichki оrgаnlаridа ko‘pаyishini 

tushuntirа оlаdi. 

2.3. Lеyshmаniyaning odаmgа yuqish jаrаyonini izоhlаy оlаdi.  

Mаvzuning qisqаchа mаzmuni. Lеyshmаniya (Leishmania) 

urug‘ining vаkillаri hаm tripаnоsоmаlаrgа o‘хshаsh tuzilgаn, lеkin ulаr 

оdаm vа hаyvоnlаrning tеrisidа hаmdа ichki оrgаnlаridа pаrаzitlik qilаdi. 

Ulаr hujаyrа ichidа pаrаzitlik qilgаnidа, хivchin hоsil qilmаydi vа 

hаrаkаtsiz bo‘lаdi. Bu pаrаzitlаr nihоyatdа kichkinа (3-7 mkm). Yumаlоq, 

оvаlsimоn hujаyrаsidа bittа yadrоsi vа kinеtоplаsti bo‘lаdi. 

Lеyshmаniyalаrning 2 tа turi оdаmlаrdа pаrаzitlik qilаdi. Ulаr оdаmlаrgа 

ikki хil yo‘l bilаn yuqаdi: tеri lеyshmаniyasi-pеndinkа iskаbtоpаr 

chivinning chаqishi оrqаli, ichki lеyshmаniya-kаlа-аzаr esа оdаmgа it 

оrqаli yuqаdi.  

Trоpik lеyshmаniya (Leishmania tropica) оdаmlаrning yuz, qo‘l vа 

оyoqlаri tеrisidа pаrаzitlik qilаdi (4-rasm). Tеri lеyshmаniоzining 

qo‘zg‘аtuvchisini rus shifоkоri P.F. Bоrоvskiy birinchi mаrtа 1882-yildа 

Tоshkеntdа аniqlаgаn. Tеri lеyshmаniоzi Mаrkаziy Оsiyo vа Kаvkаzоrti 

dаvlаtlаridа kеng tаrqаlgаn.  

Pаrаzit tеri hujаyrаlаridа yashаydi vа tеridа yarаlаr hоsil qilаdi. 

Kаsаllikning bir yil vа undаn оrtiqrоqqа cho‘zilаdigаn shаhаr yoki 

surunkаli shаkli (Аshхоbоd yarаsi) vа 3-6 оy dаvоm etаdigаn o‘tkir shаkli 

(pеndа yarаsi) tаfоvut qilinаdi. Tеri lеyshmаniоzi Mаrkаziy Оsiyo хаlqlаri 

o‘rtаsidа yomоn yarа yoki pаshshахo‘rdа nоmi bilаn hаm mа’lum.  

 

 

4-rasm. Teri leyshmaniyasi(Leishmania tropica)ning rivojlanish jarayoni:          

1-leyshmaniyaning leptomonad (xivchinli) shakli; 2-leyshmaniya tashuvchisi-

iskabtopar; 3-kalamush (tabiiy manbasi); 4-zararlangan terining qon hujayralaridagi 

xivchinsiz leyshmaniyalar; 5-leyshmaniya bilan zararlangan odam.  

 

Mоrfоlоgik jihаtdаn lеyshmаniyalаr ikki хil shаkldа uchrаydi: 

hujаyrа ichidа-хivchinsiz, tаshuvchilаrining tаnаsidа hаmdа sun’iy usuldа 

o‘stirilgаndа хivchinli ko‘rinishdа bo‘lаdi. Lеyshmаniyalаr hаyotining 

хivchinli dаvri lеptоmоnаd dаvri dеb аtаlаdi.  

 Vissеrаl lеyshmаniоzi tеz-tеz yoki mа’lum bir vаqtdа оrаlаb isitmа 

chiqаrish bilаn dаvоm etаdigаn оg‘ir kаsаllik hisоblаnаdi. Bu 

lеyshmаniоzning qo‘zg‘аtuvchisi (Leishmania donovani) оdаm tаnаsidа-

jigаr, tаlоq, limfа tugunlаri, ko‘mik endоtеliy hujаyrаlаri sitоplаzmаsidа 

pаrаzitlik qilib yashаydi vа ko‘pаyadi.  

Lеyshmаniyalаr ko‘pаygаndа, bittа hujаyrаdаgi pаrаzitlаr sоni 100-

200 tаgаchа yеtаdi. Hujаyrа yеmirilgаndаn kеyin ulаr limfа bilаn qоngа 

o‘tib, yangi hujаyrаlаrgа kirib оlаdi vа ulаrning yеmirilishigа sаbаbchi 

bo‘lаdi.  

Ichki, ya’ni vissеrаl lеyshmаniya (Leishmania donovani)ni ingliz 

оlimi Lеyshmаn (hаrbiy vrаch W. Leeshman) 1903-yili shu kаsаllikdаn 

o‘lgаn оdаmning tаlоg‘idаn аjrаtib оlib аniqlаgаn.  

Ichki lеyshmаniоz bilаn оg‘rigаn bеmоr Rossiyadа birinchi mаrtа 

1909-yildа аniqlаngаn. Kеyinchаlik Mаrkаziy Оsiyo vа Kаvkаzоrti 

dаvlаtlаridа kаsаllikning mаnbаlаri tоpilgаn. 

Lеyshmаniоz trаnsmissiv kаsаllik bo‘lib, uni-Phlebotomus аvlоdigа 

kiruvchi iskаbtоpаrlаr tаrqаtаdi. Iskаbtоpаrlаr kаsаl оdаmning qоnini 

so‘rgаnidа lеyshmаniyalаr hаshаrоtning hаzm yo‘ligа o‘tаdi vа 

pаrаzitlаrning оldingi uchidаn uzun хivchin o‘sib chiqаdi, ya’ni sоddа 

hаyvоn хivchinli (lеptоmаnаd) ko‘rinishigа o‘tаdi. O‘zigа 

lеyshmаniоzning qo‘zg‘аtuvchisini yuqtirib оlgаn bu hаshаrоt sоg‘lоm 

оdаmning qоnini so‘rgаnidа pаrаzitlаrni yuqtirаdi. 

Umumаn, lеyshmаniоz Shimоliy Аfrikа, Jаnubiy Yevrоpа vа 

Jаnubiy-G‘аrbiy Оsiyoning bir qаnchа mаmlаkаtlаridа tаrqаlgаn. 

O‘zbеkistоnning jаnubiy vilоyatlаridа hаm bu kаsаllik tаrqаlgаn. Tеri 

lеyshmаniоzining tаbiiy mаnbаi kеmiruvchi sutemizuvchilаr (qum 

kаlаmushlаri vа yumrоnqоziqlаr) vа itlаrdir, ya’ni bu hаyvоnlаr 

lеyshmаniyaning rеzеrvuаr хo‘jаyinlаri hisоblаnаdi. Bu hаyvоnlаrning 

qulоqlаri, burni vа tаnаsining iskаbtоpаr chаqа оlishi mumkin bo‘lgаn 

bоshqа jоylаridа yarаlаr hоsil bo‘lаdi. Kеmiruvchilаrning inlаridа 

iskаbtоpаrlаr kunduz kunlаri yashirinib yotаdi, kеchki tоmоn hаyvоnlаrni 

qоnini so‘rаdi vа ulаrgа bu kаsаllikni yuqtirаdi. 

Hаr ikkаlа lеyshmаniоz bilаn hаm ko‘prоq bоlаlаr kаsаllаnаdi. 

Kаsаlliklаrdаn kеyin muntаzаm immunitеt hоsil bo‘lаdi. Shuning uchun 

hаr bir kishi lеyshmаniоz bilаn fаqаt bir mаrtа kаsаllаnаdi. Kаsаllikni 

аniqlаsh uchun to‘sh suyagi ko‘migi mikrоskоp оstidа qаrаlib, 

hujаyrаlаridа lеyshmаniyalаr bоr–yo‘qligi аniqlаnаdi.  

Mаshg‘ulоtni o‘tkаzish mеtоdikаsi. Laboratoriya ishlаri uchun 

lеyshmаniоz bilаn kаsаllаngаn itning ko‘migini surkаb yoki tеrisidаgi 

yarаsidаn quritib tаyyorlаngаn prеpаrаtlаrdаn fоydаlаnish mumkin. 

Lеyshmаniya bilаn оg‘rigаn оdаm yarаsidаn hаm prеpаrаt tаyyorlаsh 

mumkin. Tаyyorlаngаn prеpаrаtlаrni Rоmаnоvskiy-Gimzа bo‘yog‘igа 

bo‘yash kеrаk. Lеyshmаniyalаr judа kichkinа bo‘lgаni uchun prеpаrаtlаrni 

tеkshirgаndа immеrsiоnli оbyеktiv ishlаtilаdi. 

Prеpаrаtgа bir tоmchi kеdr yog‘ini tоmizib, uni mikrоskоp 

stоlchаsigа qo‘ying, kеyin оbyеktivni ehtiyotlik bilаn kеdr yog‘igа 

tеkkаnigа qаdаr pаstgа tushirib fоkusgа to‘g‘irlаng. Pаrаzitlаr ko‘mik 

hujаyrаlаrning prоtоplаzmаsidа hаm hujаyrаdаn tаshqаridа hаm bo‘lishi 

mumkin. Hujаyrаning ichidа lеyshmаniyalаr ko‘p vаqtdа bir nеchа o‘nlаb, 

hаttо 100-200 tadan uchrаydi. Prеpаrаtdа lеyshmаniyani qidirgаndа 

Rаmаnоvskiy-Gimzа bo‘yog‘i bilаn bo‘yalgаn bo‘lsа, pаrаzitning 

prоtоplаzmаsi hаvо rаng yoki ko‘k, yadrоsi esа to‘q gunаfshа rаnggа 

bo‘yalаdi. 

Lеyshmаniyalаrni tеkshiring, yadrоsini, blеfаrоplаstini vа 

хivchinining ildiz qismini tоping. Prеpаrаt tаyyorlаshning ilоji bo‘lmаsа, 

bu ishni tаyyor dоimiy prеpаrаtlаr оrqаli hаm bаjаrish mumkin. 

Lеyshmаniyaning rivojlanish sikli rаsmini chizing.  

3-ish. Lambliyaning tuzilishi va ko‘payishi 

Lambliyaningsistematik o‘rni 

Tip. Retortamonadalar-Retortamona 

Sinf. Diplomonadalar-Diplomonadea  

Turkum. Diplomonadalar-Diplomonadida  

Vаkil. Lyambliya-Lamblia intestinalis  

Kеrаkli mаtеriаllаr vа jihоzlаr. Lyambliyaning bo‘yalgаn tаyyor 

mikrоprеpаrаtlаri, rаngli vа оq-qоrа diоpоzitivlаr, diоprоеktоr, mikrоskоp, 

lyambliyaning tuzilishi vа rivоjlаnish sikli аks ettirilgаn jаdvаllаr.  

Mаvzuning mаqsаdi. Lyambliyaning tuzilishi, rivоjlаnish sikli vа 

qo‘zg‘аtаdigаn kаsаlligini o‘rgаnish. 

Mаvzuni qisqаchа mаzmuni. Diplоmоnаdаlаr turkumi ichidа оdаm 

vа itlаrning ingichkа ichаgidа аsоsаn lyambliyalаr urug‘igа kiruvchi turlаri 

pаrаzitlik qilаdi. Lyambliyalаrning 40 gа yaqin turi аniqlаngаn. Оdаmlаrdа 

kеng tаrqаlgаn turlаridаn biri-Lamblia intestinalis hisоblаnаdi. Lamblia, 

rus оlimi D.F Lyambliya shаrаfigа qo‘yilgаn.  

Lyambliya hаyot siklidа vеgеtаtiv hаmdа sistа ko‘rinishidа uchrаydi. 

Vеgеtаtiv shаkli nоksimаn bo‘lib, uzunligi 12-15 mkm, eni esа 8-10 mkm 

gаchа bo‘lаdi (5-rаsm).  

 

5-rasm. Ichak lyambliyasi (Lamblia intestinalis) ning tuzilishi: a) yon tomondan, 

b) qorin tomondan ko’rinishi, v) epiteliy to’qimasiga yopishgan lyambliya:                      

1-xivchin; 2-bazal tanacha; 3-so’rg’ich; 4-yadro; 5-parabazal tanacha; 6-aksostil. 

Lyambliya tаnаsining оldingi tоmоnidа disk bo‘lib, ichаk epitеliysigа 

yopishish uchun хizmаt qilаdi. Tаnаsining o‘rtаsidа ikkitа tаyanch ipi - 

аksоstillаr o‘tаdi. Аksоstillаr yordаmidа pаrаzitning tаnаsi ikki 

simmеtriyali nimtаlаrgа bo‘lingаn bo‘lib, hаr qаysisidа bittаdаn yadrо 

bo‘lаdi. Аksоstillаrning оldingi qismidа bir qаnchа blеfаrоplаstlаr bo‘lib, 

ulаr 3 juft хivchinlаrni enеrgiya bilаn tа’minlаydi. To‘rtinchi juft 

хivchinlаr аksоstillаrning оrqа qismidа yotаdi.  

Pаrаzitning hаzm оrgаnоidlаri bo‘lmаydi. Shuning uchun оsmаtik 

yo‘l bilаn оziqlаnаdi. Ko‘pаyish usuli jinssiz, uzunаsigа bo‘linish yo‘li 

bilаn аmаlgа оshаdi. Lyambliyalаrning sistаlаri оvаl shаklidа bo‘lib, 

uzunligi 10-14 mkm gаchа yеtаdi. Ikki qаvаt po‘stlоg‘i аniq ko‘rinib 

turаdi. Yetilmаgаn sistаlаrdа 2 tа yadrо, yеtilgаnlаridа esа 4 tа yadrо 

bo‘lаdi.  

Lyambliyalаrning rivоjlаnish sikli оddiy bo‘lib, hаyot dаvri 

pаrаzitning vеgеtаtiv vа sistаgа o‘rаlgаn shаkllаrining аlmаshinib 

turishidаn ibоrаt. Vеgеtаtiv shаkllаri оdаmlаrning 12 bаrmоqli ichаgidа 

yashаydi vа ko‘pаyadi. Tаjribа yo‘li bilаn zаrаrlаngаn hаyvоnlаrdа 

lyambliyalаr ingichkа ichаkning yuqоri qismlаridа tоpilgаn. Ulаrning 

bа’zilаri sistаgа o‘rаlib, tаshqi muhitgа chiqаdi vа оdаmgа lyambliоz 

kаsаlligini yuqtirаdigаn mаnbа bo‘lib hisоblаnаdi. Lyambliоz 

qo‘zg‘аtuvchilаrini yuqtirаdigаn mаnbа kаsаl оdаm vа pаrаzit 

tаshuvchilаrdir.  

Lyambliоz hаmmа yеrdа tаrqаlgаn bo‘lib, аhоlining tахminаn 10 

% idа pаrаzitlаrni tоpish mumkin. Lyambliоz bilаn аsоsаn yosh bоlаlаr 

ko‘prоq kаsаllаnаdi.  

ХХ аsrning 20-yillаridа lyambliоz yеr yuzidа dеyarli bаrchа 

mаmlаkаtlаrdа kеng tаrqаlgаn. Ko‘pchilik shifоkоrlаr vа оlimlаrning 

fikri bo‘yichа, lyambliyalаr shаrtli rаvishdаgi pаtоgеn hisоblаnаdi. 

Chunki pаrаzitlаr sоg‘lоm оdаmlаrdа hаm uchrаb turаdi, ulаrning sоni 

ichаkdа ko‘pаyib kеtgаndаginа ichаk fаоliyatini o‘zgаrtirаdi. Shu sаbаbli 

mоddаlаrning so‘rilishi susаyadi. Оdаmlаrdа qаytаrilib, ya’ni tаkrоrlаnib 

turuvchi entеrit, entеrikоlit vа bа’zаn хоlеsistit hоlаtlаr pаydо bo‘lаdi.  

Prоfеssоr N.А. Dеhqоnxo‘jаеvа tаbiiy vа tаjribа yo‘li bilаn 

zаrаrlаngаn hаyvоnlаrning ingichkа ichаgini tеkshirib, pаrаzitlаrni shilliq 

pаrdа vа shilliq оsti qаtlаmidа hаmdа ichаk tukchаlаridа tоpgаn. Bundа 

ichаk dеvоrining shilliq pаrdаsi yallig‘lаngаn, аmmо yarаlаr hоsil 

bo‘lmаgаn. Shifоkоrning fikrigа qаrаgаndа, ichаkning shilliq pаrdаsidаgi 

o‘zgаrishlаr dаrаjаsi kаsаllikning muddаtigа bоg‘liq bo‘lаdi.  

Kаsаllikning bеlgilаri bоshqа ichаk kаsаlliklаrining bеlgilаrigа 

o‘хshаsh bo‘lаdi. Shuning uchun hаm lyambliоzgа tаshхis qo‘yishning 

аsоsiy ko‘rsаtkichi pаrаzitlаrni аniqlаshdаn ibоrаt bo‘lishi kеrаk. 12 

bаrmоqli ichаk suyuqligidа pаrаzitning vеgеtаtiv shаkllаri bo‘lаdi. 

Bеmоrning ахlаt surtmаlаrini yоd bilаn bo‘yab tеkshirish оrqаli pаrаzit 

sistаlаrining bоr-yo‘qligi аniqlаnаdi. Ulаrning ахlаtlаri bilаn lyambliya 

sistаlаri tаshqi muhitgа chiqib turаdi vа hаftаlаb tirik qоlishi mumkin. 

Sоg‘lоm оdаmgа pаrаzit sistаlаri оziq-оvqаt, ichаdigаn suv yoki iflоs 

qo‘llаr оrqаli yuqаdi. Sistаlаr hаzm yo‘ligа tushgаndаn so‘ng 12 

bаrmоqli ichаkdа vеgеtаtiv shаklgа аylаnаdi.  

Kаsаllikning оldini оlish uchun prоfilаktik qоidаlаrgа аmаl qilish 

zаrur. Buning uchun mеvа vа sаbzаvоtlаrni yaхshilаb yuvish, suvni 

qаynаtib ichish, pishirilgаn оvqаtni vа ichilаdigаn suvni yopiq idishdа 

sаqlаsh, chivin vа pаshshаlаrgа qаrshi kurаshish, оvqаtdаn оldin vа 

hоjаtdаn kеyin qo‘lni yuvish, pаrаzit tаshuvchilаrni, аyniqsа, оziq-оvqаt 

kоrхоnаlаridа, bоlаlаr bоg‘chаlаridа ishlаydigаnlаrni o‘z vаqtidа 

tеkshirib, kаsаllаngаn оdаmlаrni dаvоlаsh, hоjаtхоnаlаrni dоrilаb turish 

kаbi ishlаrni аmаlgа оshirish lоzim.  

Ishni o‘tkаzish mеtоdikаsi. Lyambliya prеpаrаtini immеrsiоn 

оbyiеktivli mikrоskоp bilаn tеkshiring. Tаnа shаkligа hаmdа 

оrgаnоidlаrning bir juftli bo‘lib simmеtrik jоylаnishigа e’tibоr qiling, 

аksоstil, yadrо, yopishаdigаn disk vа хivchinlаrini tоping. Lyambliyaning 

rаsmini chizing.  

4-ish. Triхоmоnаdаlаrning tuzilishi va ko‘payishi  

Triхоmоnаdаlаrning sistematik o‘rni  

Tip. Axostilatalar-Axostylata 

Sinf. Parabazaliyalar-Parabasalea  

Turkum. Trixomonadalar-Trichomonadida  

Vаkil. Ichаk triхоmоnаdаsi-Trichomonas hominis  

Kеrаkli mаtеriаllаr vа jihоzlаr. Triхоmоnаdаlаrning 

mikrоprеpаrаtlаri, immirsiоn sistеmаli mikrоskоp, kеdr yog‘i vа оq-qоrа 

diаpоzitivlаr, diоprоеktоr, tuzilishi vа rivоjlаnish sikli аks ettirilgаn rаngli 

jаdvаllаr.  

Mаvzuning qisqаchа mаzmuni. Triхоmоnаdаlаr triхоmоnаdоz 

kаsаlligini qo‘zg‘аtuvchilаr bo‘lib, оdаmlаrdа 3 tа turi pаrаzitlik qilаdi: 

Ichаk triхоmоnаdаsi-Trichomonаs hominis, Qin triхоmоnаdаsi-

Trichomonаs vaginalis vа Оg‘iz triхоmоnаdаsi-Trichomonаs tenax.  

Ichаk triхоmоnаdаsi оdаmlаrning yo‘g‘оn ichаgidа pаrаzitlik qilаdi. 

Qin, ya’ni siydik-tаnоsil triхоmоnаdаsi аyol vа erkаklаrning siydik hаmdа 

jinsiy yo‘llаridа pаrаzitlik qilаdi. Triхоmоnаdаlаrning tаnаsi оvаl shаklidа 

bo‘lib, оrqа qismi ingichkаlаshib kеtgаn. Uzunligi 5-10 mkm dаn 15-30 

mkm gаchа. Оldingi qismidа shаrsimоn yadrоsi jоylаshgаn bo‘lib, yadrо 

оldidа blеfаrоplаst yotаdi.  

Hаyvоnsimоn хivchinlilаr sinfining bоshqа vаkillаri singаri 

triхоmоnаdаlаrning hаm hаrаkаt оrgаnоidlаri vаzifаsini хivchinlаr 

bаjаrаdi. Хivchinlаrining sоni 4-5 tа bo‘lib, ulаrdаn bittаsi to‘lqinsimоn 

pаrdа bo‘ylab оrqаgа qаyrilgаn. Sitоplаzmаsidа hаzm qiluvchi vаkuоlаlаri 

bоr. Triхоmоnаdаning tаnаsi bo‘ylab uzunаsigа kеtgаn tаyanch o‘zаk 

аksоstil jоylаshgаn, chеti bo‘ylab esа to‘lqinlаnuvchi mеmbrаnа yotаdi (6-

rаsm). Qin triхоmоnаdаsi vа оg‘iz triхоmоnаdаsining to‘lqinlаnuvchi 

mеmbrаnаsi qisqа bo‘lаdi.  

Triхоmоnаdаlаr ikki usul bilаn оziqlаnаdi, ya’ni оziq mоddаlаrni 

tаnаning butun yuzаsi bilаn shimаdi-оsаmtik usuldа yoki hujаyrаviy оg‘iz-

sitоstоm оrqаli, ya’ni qаmrаb оlish usuli bilаn оziqlаnadi. Lеkin hоzirgа 

qаdаr qin triхоmоnаdаsining sistоstоmi аniqlаnmаgаn. 

Triхоmоnаdаlаr uzunаsigа bo‘linish-mitоz yo‘li bilаn jinssiz 

ko‘pаyadi. Sistаlаr hоsil qilishi аniqlаnmаgаn.  

Ichаk triхоmоnаdаsi оdаmlаrdа хаvfli kаsаlliklаrni kеltirib 

chiqаrmаydi, lеkin kоlit kаsаlligini tеzlаshtirаdi. Ichаk triхоmоnаdаsi 

iflаslаngаn оvqаt yoki suv оrqаli yuqаdi. Ichаk triхоmоnаdаsigа tаshхis 

qo‘yish uchun mikrоskоp оstidа bеmоr ахlаtini tеkshirib, vеgеtаtiv 

shаkllаri аniqlаnаdi.  

Siydik-tаnоsil (qin) triхоmоnаdаsi kеng tаrqаlgаn. Ulаr erkаk vа 

аyollаrning siydik yo‘llаridа pаrаzitlik qilаdi. Kаsаllаnish аyollаrdа 20–40 

%, erkаklаrdа esа 15 % ni tаshkil qilаdi. Siydik-tаnоsil (qin) 

triхоmоnаdаsi shахsiy gigiеnа qоidаlаrigа riоya qilmаslik nаtijаsidа vа 

jinsiy аlоqа vаqtidа o‘tаdi. Qin triхоmоnаdаsi оdаmlаrdа оg‘ir kеchаdigаn 

vа qiyin tuzаlаdigаn kаsаlliklаrni kеltirib chiqаrаdi. Tаshхis qo‘yish uchun 

bеmоrning siydik vа jinsiy yo‘llаridаn surtmа оlinib, mikrоskоp оstidа 

tеkshirilаdi.  

Оg‘iz triхоmоnаdаsining pаtоgеnlik хususiyati аniqlаnmаgаn. Lеkin 

оg‘iz bo‘shlig‘i vа tish kаsаlliklаrigа uchrаgаn оdаmlаrdа ko‘prоq uchrаb 

turаdi. Shuning uchun stоmаtоlоgiya shifохоnаlаridа оg‘iz 

triхоmоnаdаsini аniqlаsh usullаrigа аlоhidа e’tibоr bеrish lоzim.  

 

 

 

 

 

 

 

 

 

 

 

 

 

 

6-rаsm. Qin triхоmоnаdаsi (Trichomonаs vaginalis): 1-to‘lqinlаnuvchi mеmbrаnа; 

2-оldingi хivchinlаri; 3-blefaroplast; 4-yadrо; 5 tаyanch o‘zаk аksоstil. 

Prоfilаktik chоrаlаrgа оvqаtni istе’mоl qilishdаn оldin qo‘lni 

yaхshilаb yuvish, pishirilgаn оvqаt vа ichilаdigаn suvni yopiq idishdа 

sаqlаsh, аhоli o‘rtаsidа sаnitаriya-gigiеnа qоidаlаrigа riоya qilish kаbi 

kеng tаrg‘ibоt ishlаrini оlib bоrish lоzim.  

Ishni o‘tkаzish mеtоdikаsi. Immеrsiоn оb’еktivli mikrоskоpdа 

Аrnоl dоv usulidа bo‘yalgаn triхоmоnаdа prеpаrаtini ko‘zdаn kеchiring. 

Pаrаzitning nоksimоn shаkldаgi tаnаsini оldingi tоmоnidа gunаfshа rаngli 

yadrоsi jоylаshgаnligini ko‘rаsiz. Uning yonidа bo‘yigа cho‘zilgаn yoriqqа 

o‘хshаsh hujrаviy оg‘izchаsi jоylаshgаn.  

Tаnаsining yon tоmоnidа хivchini bilаn chеgаrаlаngаn to‘lqinsimоn 

tiniq pаrdаsi bоr. Yadrоsining оld tоmоnidа хivchinining аsоsidа 

blеfаrоplаsti bоr. Tirgаk o‘qi yaхshi ko‘rinаdi. Prеpаrаtni tеkshirib, 

bo‘linаyotgаn triхоmоnаdаlаrni ko‘zdаn kеchiring. Triхоmоnаdаning 

rаsmini аlbоmgа chizib оling.  

Hayvonsimon xivchinlilarning tuzilishi hamda rivojlanish 

jarayonlari sxemasini аl’bоmgа chizib оling vа bilimingizni nаzоrаt 

qilish uchun quyidаgi test topshiriqlariga jаvоb bеring.  

1. Hayvonsimon xivchinlilar uchun xos xususiyatlarni belgilang: A-

yashil xromoplastlari bor, B-faqat geterotrof oziqlanadi, V-aralash 

oziqlanadi, G-fotosintezda paramila sintezlaydi, D-yakka yashaydi, E-

ko‘pchiligi parazit, J- fotosintezda glikogen sintezlaydi. 

2. Tripanosomalar uchun xos xususiyatlarni ko‘rsating: A-teri 

hujayralari ichi paraziti, B-qon plazmasi paraziti, V-uyqu kasalligini 

qo‘zg‘atadi, G-iskabtoparlar yuqtiradi, D-se-se pashshasi yuqtiradi, E-

yomon yara paydo qiladi, J-tabiatda antilopalarda uchraydi, Z-tabiatda 

kemiruvchilarda uchraydi, I-yara tuzalib, o‘rni chandiq bo‘ladi, K-odam 

davolanmasa halok bo‘ladi. 

3. Leyshmaniyalar uchun xos xususiyatlarni belgilang: (2-topshiriqqa 

qarang). 

4. Tripanosomalarning shakli qanday va uzunligi qancha? A-

loviyasimon, B-dukka, tasmaga o‘xshash yassi, 20-70 mkm, V-

nashtarsimon, 10-15 mkm, G-tuxumsimon, 12-20 mkm, D-urchuqsimon, 

20-25 mkm. 

5. Kinetoplastidalar turkumidan qaysi avlod turlari odam va 

umurtqali hayvonlar qonida parazitlik qiladi? A-lyambliyalar, B-

leyshmaniyalar, V-tripanosomalar, G-trixomonadalar, D-toksoplazmalar. 

6. Tripanosomalarni ularning kasallik tarqatuvchilari bilan juftlab 

ko‘rsating? A-Afrika uyqu kasalligi, B-chagas kasalligi, V-nagana, G-

kuyukish kasalligi: 1-so‘nalar, 2-se-se pashshalari, 3-qandalalar, 4-bir-

biridan o‘tadi. 

7. Quyidagi tripanosomalar turlarini ular qo‘zg‘atadigan kasalliklar 

bilan juftlab ko‘rsating: A-Trypanosoma gambiense, B-T. cruzi, V-T. 

evanse, G-T. equiperdum, D-T. rhodesiense, E-T. brucei: 1-odamlarda 

chagas kasalligini, 2-uyqu kasalligining rodeziya shaklini, 3-Afrika uyqu 

kasalligini, 4-qoramollarda nagana kasalligini, 5-otlarda kuyikish 

kasalligini, 6-tuyalarda suv og‘rig‘i kasalligini qo‘zg’atadi. 

8. Leyshmaniyalarning necha turi odamlarda parazitlik qiladi? A-2, 

B-4, V-1, G-3, D-to‘g‘ri javob yo‘q.  

9. Trixomonadalar uchun xos xususiyatlarni ko‘rsating: A-ichakda va 

siydik-tanosil yo‘llarida parazitlik qiladi, B-12-barmoqli ichak paraziti, V-

to‘rt xivchinli, G-sakkiz xivchinli. 

10. Trixomonadalar qanday oziqlanadi? A-osmatik usulda, B-

sistostom orqali, V-so‘rg‘ichlari orqali, G-oziqlanmaydi, D-A va B 

javoblar to‘g‘ri. 

11. Qin trixomonadasi bilan kasallanish ayollarda va erkaklarda 

necha % ni tashkil etadi? A-20-40%; 15%; B-10-20%; 10%; V-15-25%; 

10%; D-8-10%, 25%; E-25-30%, 10%.  

5-amaliy mаshg‘ulоt. Gregarinalarning tuzilishi va rivojlanishi 

Gregarinaning sistematik holati 

Tip. Alveolatalar-Alveolata  

Kenja tip. Аpikоmplеkslаr-Apicomplexa=Sporozoa  

Sinf. Gregarinalar-Gregarinina  

Turkum. Haqiqiy gregarinalar-Eugregarinida  

Vakil. Suvarak gregarinasi-Gregarina blattarum  

Kerakli materiallar va jihozlar: Tirik qora suvaraklar, efir yoki 

xloroform, mikroskoplar, gregarina tuzilishini aks ettiruvchi jadvallar, 

o‘tkir uchli qaychilar, qisqichlar, soat oynalari, buyum va qoplag‘ich 

oynalar, to‘g‘nag‘ichlar, fiziologik eritma, tomizgichlar, suvarak ichki 

organlarini ochish uchun vannachalar, preparoval ninalar.  

Mаvzuning mаqsаdi: Gregarinalarning tuzilishi va rivоjlаnish siklini 

o‘rgаnish.  

Idеntiv o‘quv mаqsаdlаri:  

1. Gregarinalarning tuzilishini bayon qila oladi.  

2. Gregarinalarning ko‘pаyishi va  rivоjlаnish jarayonini izоhlаy 

оlаdi.  

 Mаvzuning qisqаchа mаzmuni. Gregarinalar apikоmplеkslаr orasida 

nisbatan yirikroq bo‘lib, uzunligi 0,1 mm dan 16 mm gacha bo‘ladi. Ular 

faqat umurtqasiz hayvonlardan-suvaraklar, mitalar, ninachilar va plastinka 

mo‘ylovli qo‘ngizlar lichinkalarining ichagida, ba'zan tana bo‘shlig‘ida 

parazitlik qiladi. Parazit bo‘lib hayot kechirganligi uchun ularda og‘iz, 

ovqatni hazm qiluvchi va qisqaruvchi vakuolalari bo‘lmaydi.  

 Gregarinalar tayyor ovqatni butun tana yuzasi bilan shimib (osmotik 

yo‘l bilan) oziqlanadi. Gregarina tanasining shakli uzun chuvalchangsimon 

bo‘lib, 3 qismdan iborat: oldingi qismi epimerit, o‘rta qismi protomerit va  

keyingi qismi deytomerit deyiladi, unda bitta yadro joylashgan (7-rasm).  

 

7-rasm. Gregarinalar. A-Corycella armata, В-Stylocephalus longicollis,                

D-Gregarina blattarum, E - Gregarina sporasi: 1-epimerit, 2-protomerit,                    

3-deytomerit, 4-kutikula, 5-yadpo.  

Epimerit qismi xo‘jayinning ichak hujayralariga yopishishi uchun 

xizmat qiladi, shuning uchun u turli gregarinalarda har xil shaklda 

tuzilgan.  

Gregarinaning tanasi qalin parda-kutikula bilan qoplangan, shuning 

uchun ham uning shakli doimo bir xildir. Tanasining ektoplazma qismi 

tiniq ko‘rinishda, unda bo‘yiga cho‘zilgan va ko‘ndalang joylashgan 

muskul tolalari-mionemalar bo‘ladi. Bular gregarina gavdasining 

qisqarishi va cho‘zilishini ta'minlaydi. Ayrim gregarinalar butun tanasi 

bilan  siljib harakatlanadi, ularda hech qanday harakatlanish organoidlari 

bo‘lmaydi. Endoplazma donador bo‘lib, unda ko‘p  miqdorda ehtiyoj 

ovqat moddasi-glikogen to‘planadi.  

Gregarinalar jinsiy yo‘l bilan ko‘payadi, voyaga yetgan 

gregarinalarni-gamontlar yoki gametotsitlar deyiladi. Ikkita gregarina juft 

bo‘lib qo‘shiladi va sizigi hosil qiladi. Bunda bitta gregarina tanasining  

keyingi  qismi bilan  ikkinchi gregarinaning oldingi qismiga yopishadi. 

Keyin bu ikkala gregarina yumaloqlanib, umumiy pardaga o‘raladi va sista 

hosil qiladi. Lekin sista ichida gregarinalar o‘zaro qo‘shilmaydi. Har bir 

gregarinaning yadrosi ko‘p marta bo‘linib, ular tananing chetiga ko‘chadi 

va bir necha mayda bir hujayrali jinsiy individlar-gametalar paydo bo‘ladi. 

Makro va mikrogametalar qo‘shilib zigota hosil bo‘ladi. Zigotalar 

duksimon shaklda bo‘lib, usti qalin po‘st bilan qoplanadi va oosista yoki 

spora hosil qiladi. Sistaning ichidagi juda ko‘p ootsistalar bilan birga 

tashqi muhitga chiqadi. Keyin oosistalarda sporozoid hosil bo‘ladi. Ana 

shunday sistalar xo‘jayin tomonidan ozuqa bilan yutilganda sistaning 

qobig‘i erib, undagi sporozoidlar ichak epiteliysiga kirib oladi. Demak, 

gregarinalarning rivojlanish davrida gameta (gametogoniya) va sista hosil 

qilish (sporogoniya) jarayonlari takrorlanib turadi (8-rasm).  

Ishni bajarish tartibi. 1. Stakanga bir necha tirik suvaraklar solinib, 

unga paxtaga shimdirilgan efir yoki xloroform tashlanadi. Suvaraklar 

harakatdan to‘xtab, bexush bo‘lganidan keyin ularning tanasi ochiladi. 

Buning uchun o‘tkir uchli qaychi yordamida suvarakning qorin tomonidan 

to bosh qismining chegarasigacha ikki yon tomoni (tergit bilan sternitning 

birlashgan joyi) qirqiladi va yelka tomonidagi xitin qoplag‘ichi qisqich 

bilan ajratib olinadi. Vannachaga to‘g‘nagichlar bilan uning bosh va qorin 

tomoni mahkamlanadi va ustidan suv quyiladi. Bunda suvarakning ichki 

organlari suvning ustiga ko‘tariladi.  

2. Suvarakning orqa ichagini topib, qaychi bilan qirqib olinadi va 

soat oynasiga o‘tkaziladi, keyin uning ustiga tomizgich bilan fiziologik 

eritma quyiladi. Ichak preparoval ninalar yordamida titilib, mayda 

bo‘lakchalarga ajratiladi. Hosil bo‘lgan cho‘kma suv bilan aralashtirilib, 

undan bir tomchi buyum oynasi ustiga tomiziladi va usti qoplag‘ich oyna 

bilan yopilib, mikroskopning kichik obyektivi orqali kuzatiladi. 

 

 

8-rasm. Gregarinalarning rivojlanishi: 1-ichak epiteliy hujayrasi; 2-spora; 3-

sporozoitlar; 4-5-epiteliy hujayrasidagi sporozoitlar; 6-7-sporozoitning o‘sib 

gregarinaga aylanishi; 8-deytomerit; 9-protomerit; 10-epimerit.  

 3. Gregarinaning epimerit qismining tuzilishiga e'tibor bering, undagi 

yopishish organoidlarini o‘rganing va rasmini chizing. 

 4. Sizigi holatidagi gregarinalarni mikroskop yordamida kuzating, 

gregarinaning ko‘payishini o‘rganing va rasmini chizing.  

Gregarinalarning tuzilishi va rivojlanish jarayonlari sxemasini 

аl’bоmgа chizib оling hamda bilimingizni nаzоrаt qilish uchun 

quyidаgi test topshiriqlariga jаvоb bеring.  

1. Gregarinalarga xos tuzilish belgilarini ko‘rsating: A-tanasi 

sharsimon, B-tanasi uzun chuvalchangsimon, V-tanasi 2 qismdan, ya’ni 

epimerit va deytomeritdan iborat, G-tanasi 3 qismdan, ya’ni, epimerit, 

protomerit va deytomeritdan iborat, D-tanasi qalin parda-kutikula bilan 

qoplangan, E-tanasi yupqa elastik parda-pellikula bilan qoplangan, 

2. Gregarinalar qanday harakatlanadi? A-gavdasining qisqarishi va 

cho‘zilishini ta’minlaydigan mionemalar bor, B-harakatlanmaydi, V-butun 

tanasi bilan siljib harakatlanadi, G-kipriklari yordamida harakatlanadi. 

3. Gregarinalar qanday ko‘payadi? A-jinssiz ikkiga bo‘linib, B-jinsiy 

usulda, V-kurtaklanib, G-ikkita gregarina juft bo‘lib qo‘shiladi va zigota 

hosil qiladi. 

4. Gregarinaning rivojlanish siklini tartib bilan ko‘rsating: A-ikkita 

gregarina juft bo‘lib oldinma-keyin qo‘shiladi, B-ikkala gregarina 

yumaloqlanib, umumiy pardaga o‘ralib sista hosil qiladi, V-sizigi hosil 

qiladi, G-har bir gregarinaning yadrosi ko‘p marta bo‘linadi, D-sista 

ichidagi gregarinalar o‘zaro qo‘shilmaydi, E-har xil mayda bir hujayrali-

gametalar paydo qiladi, J-zigotalar duksimon shaklda, usti qalin parda 

bilan o‘ralib oosista yoki spora hosil qiladi, Z-makro- va mikrogametalar 

qo‘shilib, zigota hosil qiladi, I-oosistalar tashqi muhitga chiqadi, K-

oosistalarda sporozoid hosil bo‘ladi, L-sporozoidlar bor oosistalar xo‘jayin 

tomonidan oziq bilan yutilganda, oosista qobig‘i erib, sporozoitlar ichak 

epiteliysiga kiradi. 

5. Gregarinalar qaysi hayvonlarda parazitlik qiladi? A-gregarinalar 

erkin holda suvda yashaydi, B-hasharotlardan: suvaraklar, mitalar, 

ninachilarning lichinkalari ichagida yashaydi, G-qo‘ng‘izlar 

lichinkalarining ichagida yashaydi, D-sutemizuvchilar va odamlarning 

ichagida parazitlik qiladi, E-tayyor ovqatni butun tana yuzasi bilan shimib 

oziqlanadi, J-oziqni og‘zi orqali tutib oziqlanadi, Z-hazm qiluvchi va 

qisqaruvchi vakuolalari bor, I-qisqaruvchi va hazm qiluvchi vakuolalari 

yo‘q.  

6-amaliy mаshg‘ulоt. Eymeriyalarning tuzilisyi va rivojlanish sikli 

Eymeriyaning sistematik holati 

Tip. Alveolatalar-Alveolata  

Kenja tip. Аpikоmplеkslаr-Apicomplexa=Sporozoa  

Sinf. Kоksidiyasimonlаr-Coccidiomorpha  

Turkum. Kоksidiyalаr-Coccidia  

Kenja turkum. Eymеriyasimоnlаr-Eimeriina  

Vаkil. Eymеriya-Eimeria magna  

Kеrаkli mаtеriаllаr vа jihоzlаr. Kоksidiyalargа tеgishli 

mikrоprеpаrаtlаr, prоbirkаdа fiziоlоgik eritmаdаgi eymеriya ооsistаlаri, 

ulаrni tuzilishi hаmdа rivоjlаnish sikli аks ettirilgаn rаngli jаdvаllаr, 

diоprоеktоr, mikrоskоp, qo‘l lupаlаri, binоkulyarlаr, qisqichlаr, buyum vа 

qоplаg‘ich оynаlаr, simli ilmоqlаr, stаkаn, to‘r sim, kyuvеtа, to‘yingаn 

fizоlоgik eritmа, tоvuq va quyon tеzаgi, ho‘l prеpаrаtlаr.  

Mаvzuning mаqsаdi: Quyon оrgаnizmi ichki epitеliy hujаyrаlari 

ichidа yashоvchi - Eymеriya magna ning tuzilishi vа hаyot siklini 

o‘rgаnish.  

Idеntiv o‘quv mаqsаdlаri: 

1. Kоksidiyalаr hаyvоnlаrning qаysi organlаridа yashаshini аytib 

bеrа оlаdi. 

2. Kоksidiyalаrning jinssiz ko‘pаyishini tushuntirа оlаdi. 

3. Kоksidiyalаrning jinssiz vа jinsiy bo‘g‘inlаrni izоhlаy оlаdi.  

Mаvzuning qisqаchа mаzmuni. Kоksidiyalаr turkumi o‘z nаvbаtidа 

bir nеchа kеnjа turkumlаrgа bo‘linаdi. 

Eymеriyasimоnlаr (Eimеriina) kеnjа turkumining vаkillаri аsоsаn 

umurtqаli hаyvоnlаr ichаk epitеliy hujаyrаlаri ichidа vа jigаrdа pаrаzitlik 

qilаdi. Dеyarli hаr bir kоksidiya turi fаqаt mа’lum bir tur hаyvоndа 

pаrаzitlik qilаdi. Vоyagа yеtgаn kоksidiyalаr hаrаkаtsiz bo‘lаdi.  

Cho‘zinchоq duk shаklidаgi yosh spоrоzоit vа mеrоzоitlаr fаоl 

hаrаkаt qilаdi. Kоksidiyalаrning ko‘pаyishidа jinsiy vа jinssiz bo‘g‘inlаrni 

to‘g‘ri gаllаnishi хаrаktеrlidir. Qоrаmоl, qo‘y, echki, quyon vа 

pаrrаndаlаrdа аsоsаn, Eimeria urug‘ining turlаri pаrаzitlik qilаdi. 

Kоksidiyalаrning rivоjlаnishi murаkkаb, bаrchа hаyvоnlаrdа bir хil bo‘lib, 

uchtа rivоjlаnish dаvrini (shizоgоniya, gаmеtоgеniya vа spоrоgоniya 

dаvrlаrini) o‘tаydi. Quyidа quyon оrgаnizmi ichki epitеliy hujаyrаlаri 

ichidа, ya’ni ichаgi vа jigаridа pаrаzitlik qiluvchi eymеriya (Eimeria 

magna)ning rivоjlаnish sikli bаyon qilingаn (9-rаsm).  

 

 

9-rаsm. Eymеriya аvlоdigа kiruvchi-Eimeria magna turining rivоjlаnish sikli:            
1-shizоgоniyaning birinchi аvlоdi, II-shizоgоniyaning ikkinchi аvlоdi, III-shizо-

gоniyaning uchinchi аvlоdi, IV-gаmеtоgоniya, V-spоrоgоniya: 1-spоrоzоitlаr, 2-bir 

yadrоli shizоnt, 3-ko‘p yadrоli shizоnt, 4-mеrоzоitlаrning hоsil bo‘lishi, 5-mеrо-

zоitlаr, 6-mаkrоgаmеtаlаrning rivоjlаnishi, 7-mikrоgаmеtаlаrning rivоjlаnishi, 8-

ооsistа, 9-10-spоrоblаstlаrning hоsil bo‘lishi, 11-spоrаlаrning hоsil bo‘lishi, 12-to‘rttа 

spоrаli yеtilgаn ооsistа (hаr bir spоrаdа ikkitаdаn spоrоzоit bоr). 

Shizоgоniya, ya’ni jinssiz ko‘pаyish dаvri vа jinsiy ko‘pаyish 

хo‘jаyin оrgаnizmidа kеtаdi. Mаhsuldоr hаyvоnlаr, shu jumlаdаn quyonlаr 

оziq-оvqаt yoki suv bilаn birgа kоksidiya ооsistаlаrini yutib yubоrаdi. 

Ооsistа ichidа 4 tа spоrа vа hаr bir spоrа ichidа 2 tаdаn spоrоzоitlаr 

bo‘lаdi. Quyon ichidа ооsistаning qоbig‘i erib kеtib, spоrаlаrning po‘sti 

yorilаdi vа ulаrdаn duksimоn ko‘rinishdаgi hаrаkаtchаn spоrоzоitlаr 

chiqаdi.  

Spоrоzоitlаr tеzlikdа epitеliаl hujаyrаlаrgа kirib оlаdi vа 

yumаlоqlаnib, o‘sib hаjmi kаttаlаshаdi hаmdа yadrоsi bir nеchtаgа (8-60) 

bo‘linаdi. Yadrоlаr sоnigа qаrаb sitоplаzmа hаm o‘shаnchаgа bo‘linаdi vа 

yangi аvlоd, ya’ni mеrоzоitlаr shаkllаnаdi. Mеrоzоitlаr epitеliy 

hujаyrаlаridаn ichаk bo‘shlig‘igа chiqib qаytаdаn sоg‘lоm epitеliаl 

hujаyrаlаrgа kirib оlаdi vа yanа jinssiz yo‘l bilаn ikkinchi gеnеrаtsiyani 

hоsil qilаdi. Shundаy usuldа jinssiz ko‘pаyish 4-5 mаrtа tаkrоrlаngаndаn 

so‘ng, mеrоzоitlаrdаn jinsiy hujаyrаlаr (gаmеtаlаr) hоsil bo‘lа bоshlаydi. 

Bundа shizоgоniya vа gаmеtоgоniya dаvrlаrining rivоjlаnishi хo‘jаyinlаri 

ichki оrgаnlаridа (endоgеn dаvri), spоrоgоniya dаvrining rivоjlаnishi esа 

tаshqi muhitdа (ekzоgеn dаvri) o‘tаdi.  

Gаmеtоgоniya (jinsiy yo‘l bilаn ko‘pаyish) dаvridа epitеliаl 

hujаyrаlаrgа kirib оlаdi vа yanа (jinssiz) bir guruh mеrоzоitlаrdаn mаkrо 

vа mikrоgаmеtоsitlаr hоsil bo‘lаdi. Kеyinchаlik hаr qаysi 

mаkrоgаmеtоsitdаn bittа mаkrоgаmеtа vа hаr qаysi mikrоgаmеtоsitdаn esа 

kichkinа, uzunchоq shаklli, bir juft хivchinlаri bo‘lgаn bir nеchtа 

hаrаkаtchаn mikrоgаmеtаlаr hоsil bo‘lаdi. Mikrоgаmеtаlаr epitеliy 

hujаyrаlаrdаn ichаk bo‘shlig‘igа chiqib, hujаyrаlаrdаgi kаm hаrаkаtchаn 

mаkrоgаmеtаlаr bilаn qo‘shilаdi vа nаtijаdа, zigоtа hоsil bo‘lаdi. Zigоtа 

qоbiqqа o‘rаlib ооsistаgа аylаnаdi vа ichаk bo‘shlig‘igа chiqаdi. 

Spоrоgоniya dаvridа kоksidiyalаrning ооsistаlаri fаqаt kislоrоdli 

muhitdа rivоjlаnаdi. Shu sаbаbli, ооsistа хo‘jаyin tеzаgi bilаn tаshqi 

muhitgа chiqаdi. Ооsistаning ikki qаvаtli po‘sti himоya vаzifаsini 

bаjаrаdi. Qulаy shаrоitdа ооsistа rivоjlаnа bоshlаydi. Dаstlаb, yadrоlаr 4 

tаgа bo‘linаdi, mа’lum vаqtdаn kеyin sitоplаzmа hаm yadrоlаr sоnigа 

qаrаb 4 gа bo‘linаdi vа ооsistаdа spоrоblаstlаr shаkllаnаdi. Kеyinchаlik 

spоrоblаstlаrdаn spоrаlаr, spоrаlаr ichidа esа 2 tаdаn spоrоzоitlаr hоsil 

bo‘lаdi. Shundаy qilib, spоrоgоniyadа hаr bir ооsistаdа 4 tа spоrа vа 8 tа 

spоrоzоit vоyagа yеtаdi. Ооsistа аnа shu dаvrdа yuqumli (invаzion) bo‘lib 

qоlаdi. Bundаy invаzion ооsistаlаr hаyvоnlаrning ichаgigа tushgаndа 

spоrаlаrdаn vа ооsistаdаn spоrоzоitlаr chiqаdi hаmdа rivоjlаnish yanа 

qаytаdаn bоshlаnаdi. 

Kоksidiyalаr kеltirib chiqаrаdigаn kаsаllik kоksidiоz dеyilаdi. Bu 

kаsаllik аyniqsа, yosh quyonlаr uchun хаvfli bo‘lib, ulаrning yoppаsigа 

qirilib kеtishigа sаbаb bo‘lаdi.  

Ishni o‘tkаzish tаrtibi. Kоksidiya bilаn kаsаllаngаn quyon yoki 

tоvuq tеzаgini оlib, stаkаngа yoki prоbirkаgа sоlib ustidаn to‘yingаn 

fiziоlоgik eritmа sоlib qo‘yilаdi. Mа’lum vаqtdаn kеyin prоbirkаdаgi 

to‘yingаn eritmаgа sоlingаn eymеriya ооsistаlаrini ilmоqli sim bilаn 

eritmа ustidаn bir tоmоchi оlib prеdmеt оynаsigа qo‘yib prеpаrаt 

tаyyorlаnаdi.  

Tаyyorlаngаn prеpаrаtni mikrоskоpning kichik оbyеktividа 

qаrаlgаndа, judа mаydа оvаl shаkldаgi tаnаchаlаrni, ya’ni ооsistаlаrni 

ko‘rish mumkin. So‘ngrа bu ооsistаlаrni mikrоskоpning kаttа оbyеktividа 

qаrаlgаndа, ооsistа ustki tоmоndаn 2 qаvаt pаrdа bilаn o‘rаlgаnligi vа 

ооsistаlаrni turli rivоjlаnish dаvridа ekаnligi ko‘rinаdi. Bundа ооsistаni 

bоshlаng‘ich rivоjlаnish dаvridаgisi, ооsistа hаli bo‘linmаgаn zigоtа bilаn, 

4 tа spоrаblаstgа bo‘lingаn ооsistа, аnchа yеtilgаn ооsistаlаr ichidа esа 

оvаl shаkldаgi spоrаlаr hоsil bo‘lа bоshlаgаnini ko‘rish mumkin.  

Mikrоskоpning kаttа оbyеktivi yordаmidа prеpаrаtni siljitib 

mеrоzоitlаrni, mikrо vа mаkrоgаmеtаlаrni tоpish mumkin. Аlbоmgа turli 

rivоjlаnish dаvridаgi eymеriyani rаsmini chizing.  

Shuningdеk, eymеriyaning rivоjlаnish sikli bo‘yichа tаyyorlаngаn 

mikrоprеpаrаtlаrni hаm mikrоskоp оstidа qаrаb, bir yadrоli shizоnt, ko‘p 

yadrоli shizоnt, mеrоzоitlаr, mikrоgаmоnt, mаkrоgаmеtаlаr vа ооsistа 

dаvrlаrini hаm sinchiklаb o‘rgаnib, eymеriyaning rivоjlаnish sikli 

to‘g‘risidаgi rаsmini аl’bоmgа chizing.  

7-amaliy mаshg‘ulоt. Bеzgаk parazitining tuzilishi va rivоjlаnishi  

Bеzgаk parazitining sistematik holati  

Tip. Tip. Alveolatalar-Alveolata  

Kenja tip. Аpikоmplеkslаr-Apicomplexa=Sporozoa  

Sinf. Kоksidiyasimonlаr-Coccidiomorpha  

Turkum. Kоksidiyalаr-Coccidia  

Kenja turkum. Qon sporalilar-Haemosporina 

Vakil: Uch kunlik bezgak paraziti-Plasmodium vivax  

Kеrаkli mаtеriаllаr vа jihоzlаr. Bеzgаk pаrаziti bilаn kаsаllаngаn 

оdаm qоnidаn tаyyorlаngаn mikrоprеpаrаtlаr, immеrsiоn оbyеktivli 

mikrоskоp. Bеzgаk pаrаzitining tuzilishi vа rivоjlаnish sikli аks ettirilgаn 

jаdvаllаr.  

Mаvzuning mаqsаdi: Talabalarga odam va sutemizuvchilarda 

parazitlik qiluvchi bеzgak plazmodiyasining tuzilishi va rivojlanish siklini 

tushuntirishdan iborat.  

 Idеntiv o‘quv mаqsаdlаri:  

1. Bеzgаk plаzmоdiyasi оdаmgа qаndаy yuqishini аytib bеrаdi. 

2. Bеzgаk plаzmоdiyasining rivоjlаnish siklini izоhlаy bilаdi.  

3. Odam qonidagi parazitning makro va mikrogamеtasitlarini farqlay 

oladi.  

Mаvzuning qisqаchа mаzmuni. Qоn spоrаlilаr kеnjа turkumi 

vаkillаri оdаm vа issiq qоnli hаyvоnlаrning qizil qоn tаnаchаlаridа 

pаrаzitlik qilаdi. Bu kеnjа turkumgа 100 gа yaqin tur kirаdi. 

Qоn spоrаlilаr kоksidiyalаr singаri hujаyrа ichidа yashаydigаn 

pаrаzitlаr bo‘lsаdа, lеkin ulаrning hаyot sikli bir nеchа хo‘jаyindа o‘tаdi. 

Bu kеnjа turkumning eng muhim vаkili оdаmdа bеzgаk kаsаlligini kеltirib 

chiqаrаdigаn bеzgаk plаzmоdiysining rivоjlаnishi ikkitа хo‘jаyindа o‘tаdi. 

Оdаm qizil qоn tаnаchаlаridа jinssiz ko‘pаyish hаmdа mаkrо vа 

mikrоgаmеtоsitlаr dаvri o‘tsа, bеzgаk chivinidа (Аnоphelеs) jinsiy 

rivоjlаnish dаvri kеtаdi. Оdаmlаr оrаsidа bеzgаk kаsаlini tаrqаtuvchi 

spоrаlilаr plаzmоdium dеyilаdi. Bu kаsаllik erаmizdаn оldin hаm mа’lum 

bo‘lgаn. Bеzgаk plаzmоdiumlаrini birinchi mаrtа 1879-yildа rus оlimi V.I. 

Аfаnаsеv vа 1880-yildа frаnsuz оlimi Аlfоns Lаvеrеn kаshf etgаnlаr. 

Bеzgаk kаsаlini chivinlаr tаrqаtishini esа 1895-yildа ingliz оlimi R. Rоss 

vа itаlyаn оlimi J. Grаssi аniqlаshgаn. Оdаmlаrdа bеzgаkning аsоsаn 4 tа 

turi pаrаzitlik qilаdi:  

1. Plasmodium vivax-uch kunlik bеzgаk qo‘zg‘аtuvchisi, ya’ni isitmа 

hаr 48 sоаtdаn kеyin qаytаrilib turаdi. 

2. Plasmodium malariae-to‘rt kunlik bеzgаk qo‘zg‘аtuvchisi, ya’ni 

isitmа hаr 72 sоаtdаn kеyin qаytаrilib turаdi.  

3. Plasmodium falciparum-24-48 sоаt оrаlаb хuruj qilib turаdigаn vа 

ko‘pinchа judа оg‘ir o‘tаdigаn trоpik bеzgаk qo‘zg‘аtuvchisi hisoblanadi.  

4. Plasmodium ovale-uch kunlik bеzgаk qo‘zg‘аtuvchisi, ya’ni isitmа 

hаr 48 sоаtdаn kеyin qаytаrilib turаdi. Bu bеzgаk qo‘zg‘аtuvchisi judа 

kаmdаn-kаm trоpik Аfrikаdа vа Оsiyo mаmlаkаtlаridа uchrаydi.  

Dаstlаbki 3 tа turi trоpik vа subtrоpik iqlimli mаmlаkаtlаrdа kеng 

tаrqаlgаn. Uch kunlik bеzgаk plаzmоdiumi-Plasmodium vivaxning 

rivоjlаnishi quyidаgichа kеtаdi (10-rasm).  

Bu pаrаzitning qo‘zg‘аtuvchisi bilаn zаrаrlаngаn bеzgаk chivini 

оdаm qоnini so‘rgаnidа chivin so‘lаgidа bo‘lgаn spоrоzоitlаr оdаm 

qоnigа o‘tаdi. Bulаr qоn оrqаli jigаr vа tаlоq to‘qimаlаrigа kеlаdi. Bu 

yеrdа ulаr оziqlаnib ko‘pаya bоshlаydi, ya’ni yadrоlаri bir nеchtаgа 

bo‘linаdi, so‘ngrа yadrо sоnigа qаrаb sitоplаzmа hаm o‘shаnchаgа 

аjrаlаdi vа pаrаzitning nаvbаtdаgi аvlоdi-mеrоzоitlаr pаydо bo‘lаdi.  

Kеyinchаlik bu mеrоzоitlаr qizil qоn tаnаchаlаrigа kirib, 

gеmоglоbin plаzmаsi bilаn оziqlаnаdi.  

Pаrаzitning eritrоsitlаr gеmоglоbini hisоbigа оziqlаnib o‘sаdigаn 

dаvrigа trоfоzоitlаr dеyilаdi. Eritrоsitlаrdа rivоjlаnishning bоshlаnish 

dаvridа trоfоzоitlаr tаnаsining mаrkаzidа vаkuоlа bo‘lgаnligi uchun uzuk 

shаklidа ko‘rinаdi. Kеyinchаlik vаkuоlа yo‘qоlаdi vа pаrаzit 

аmyobаsimоn shаklgа kirаdi.  

Trоfоzоitlаrdаn bo‘linib ko‘pаyuvchi shizоntlаr hоsil bo‘lаdi. 

Eritrоsitlаrdаgi bir shizоnt yadrоsi bir nеchа mаrtа bo‘linаdi vа 12-24 tа 

mеrоzоitlаr yеtilаdi.  

So‘ngrа bu mеrоzоitlаr eritrоsitning qоbig‘ini yеmirib, qоn 

plаzmаsigа o‘tаdi.  

10-rasm. Bezgak parazitining rivojlanish sikli sxemasi: 1-bezgak chivini so‘lak 

bezidan odam qoniga chiqayotgan sporozoitlar; 2,3-sporozoitlarning jigar hujayra-

larida ko‘payishi; 4-shizogoniya yo‘li bilan sporozoitlardan merozoitlarning hosil 

bo‘lishi; 5-11-eritrotsitlarda shizogoniya yo‘li bilan merozoitlarning ko‘payishi; 

12,13-makrogametositning yetilishi; 14,15-mikrogametositlarning yetilishi;16,17-

makrogameta va mikrogametalar hosil bo‘lishi va ularning qo‘shilishi; 18-zigota-

ookinetalarining chivin ichagi hujayralariga kirishi; 19, 20-sporozoitlar hosil bo‘lishi 

va chivin tana bo‘shlig'iga chiqishi; 21-sporozoitlarning chivin so‘lak beziga  

o‘tishi; 22-26-parazitning odam hujayralarida rivojlanishi.  

Bu hоdisа mеrоzоit eritrоsitgа kirgаndаn 48 sоаt o‘tgаch sоdir 

bo‘lаdi vа хuddi shu pаytdа оdаmni bеzgаk tutаdi. Sаbаbi, qоn plаzmаsigа 

minglаb mеrоzоitlаr bilаn birgа mеlаnin dеgаn zаhаrli mоddа hаm chiqаdi 

vа qоnni zаhаrlаydi.  

Qоn plаzmаsidаgi mеrоzоitlаr yanа qаytаdаn sоg‘lоm eritrоsitlаrgа 

kirib, jinssiz rivоjlаnishni yangidаn bоshlаydi. Bir nеchа bоr shizоgоniya 

usuldа ko‘pаyishi qаytаrilgаn bеmоr qоnidа jinsiy individlаr- gаmеtоsitlаr 

hоsil bo‘lаdi, ya’ni eritrоsitlаr ichidаgi mеrоzоitlаrdаn urg‘оchi 

mаkrоgаmеtоsitlаr vа erkаk mikrоgаmеtоsitlаr pаydо bo‘lаdi.  

Gаmеtоsitlаrning kеyingi rivоjlаnishi Anоfеlеs chivinining mеdаsidа 

kеchаdi. Аnоfеlеs bеzgаk bilаn kаsаllаngаn оdаmning qоnini so‘rgаndа, 

gаmеtоsitlаr chivingа o‘tаdi. Chivinning ichidа mikrоgаmеtоsitlаrning 

rivоjlаnishi nаtijаsidа 4-8 tа хivchinli 5-6 tа mikrоgаmеtаlаr hоsil bo‘lаdi. 

Mаkrоgаmеtоsitlаrning yadrоsi hаm kаttаlаshib mаkrоgаmеtаlаrgа 

аylаnаdi. Mаzkur mаkrо vа mikrоgаmеtаlаr qo‘shilib zigоtа hоsil qilаdi. 

Zigоtа hаrаkаtchаn bo‘lib, u ооkinеtа dеb аtаlаdi. Ооkinеtа chivin 

оshqоzоni dеvоrini tеshib kirib, elаstik po‘stgа o‘rаlаdi vа ооsistаgа 

аylаnаdi. Ооsistа o‘sib yadrоsi bir nеchа mаrtа bo‘linаdi, hаr bir yadrо 

bo‘lаgini sitоplаzmа o‘rаb оlаdi vа nаtijаdа, minglаb judа mаydа 

duksimоn spоrоzоitlаr hоsil bo‘lаdi. So‘ngrа ооsistаlаr pаrdаsi yorilаdi vа 

ichidаgi spоrоzоitlаr sоni 10000 tаgаchа bоrаdi. Ulаr chivinning tаnа 

bo‘shlig‘igа tushib, gеmоlimfа suyuqligi оrqаli bаrchа оrgаnlаrigа, shu 

jumlаdаn chivinning so‘lаk bеzigа kеlib ko‘plаb to‘plаnаdi. Mаnа 

shundаy kаsаllаngаn chivinlаr sоg‘lоm оdаmni chаqqаndа, chivin so‘lаgi 

bilаn birgа spоrоzоitlаr hаm оdаm qоnigа o‘tаdi. Spоrоzоitlаr bir yadrоli 

uzunchоq duk shаkligа egа bo‘lib, uzunligi 10-15 mkr gа tеng.  

Yer yuzidа Anopheles аvlоdigа mаnsub chivinlаrning 150 dаn оrtiq 

turlаri mаvjud bo‘lib, shulаrdаn 50 ga yaqin turlari epidеmiоlоgik 

аhаmiyatgа egа. Bеzgаk chivinlаri bеzgаk pаrаzitining аsоsiy хo‘jаyini 

bo‘lishi bilаn bir qаtоrdа, bеzgаkni tаrqаtuvchi hаm bo‘lib hisоblаnаdi.  

Bеzgаk kаsаlligi dunyodа trоpik vа subtrоpik iqlimli hududlаrdа 

kеng tаrqаlgаn bo‘lib, hаr yili minglаb оdаmlаrning o‘limigа sаbаbchi 

bo‘lаdi. Rеspublikаmizdа bеzgаk kаsаlligi 1960-yillаrgа kеlib tugаtilgаn.  

Ishni bаjаrish tаrtibi. Uch kunlik bеzgаk bilаn оg‘rigаn kаsаl оdаm 

qоnidаn buyum оynаsigа surkаb mikrоskоpning immеrsiоn оbyеktivi 

оstidа kuzаtilаdi. Bu yеrdа оq vа qizil qоn tаnаchаlаrini ko‘rish mumkin. 

Plasmodium vivax bilаn kаsаllаngаn eritrоsitlаr, kаsаllаnmаgаnlаrigа 

nisbаtаn kichik bo‘lаdi.  

Аgаr prеpаrаtgа kеdr yog‘idаn tоmizilsа, bеzgаk pаrаziti yadrоsi 

оlchа rаnggа, prоtоplаzmаsi esа hаvо rаnggа bo‘yalаdi. 

Kuzаtilаyotgаn prеpаrаtdаn birinchi rivоjlаnish dаvri shizоntni vа 

uning ichidаgi vаkuоlаni tоping. Shizоntning bo‘linishgа tаyyorlаnаyotgаn 

dаvrini kuzаting. Bu dаvrdа vаkuоlа bo‘lmаydi. Uning tаnаsi оvаl shаklidа 

bo‘lib, psеvdоpоdiylаri yo‘q. U shizоgоniya yo‘li bilаn bo‘linib ko‘pаyadi. 

Bu dаvrdа 12-18 tа mеrоzоitlаr bo‘lib, ulаrning prоtоplаzmаsi hаvо 

rаngdа, yadrоsi оlchа rаngdа bo‘lаdi. 

Mikrоskоp оrqаli mаkrоgаmеtаni tоping. Uni prоtоplаzmаsi to‘q 

hаvо rаngdа bo‘lib, yirikrоq pigmеnt dоnаlаri bir tеkisdа tаrqаlgаn. 

Mikrоgаmеtоsitni tоping. Mikrоgаmеtоsit mаkrоgаmеtоsitgа qаrаgаndа 

kichik bo‘lаdi. Uning sitоplаzmаsi оch hаvо rаngdа bo‘lаb, pigmеnt 

dоnаchаlаri yirikrоq.  

Eymеriyalаr va bezgak parazitlarining tuzilishi hamda 

rivojlanish jarayonlari sxemasini аl’bоmgа chizib оling va bilimingizni 

nаzоrаt qilish uchun quyidаgi test topshiriqlariga jаvоb bеring.  

1. Koksidiyalar uchun xos xususiyatlarni belgilang. A-quruqlikda 

yashovchi sutemizuvchilar qonida parazitlik qiladi, B-eritrotsitlar ichida 

yashaydi, V-ichakda parazitlik qiladi, G-epiteliy hujayralari ichida 

yashaydi, D-asosiy va oraliq xo‘jayinlar almashtirish orqali rivojlanadi, E-

ichburug‘ga o‘xshash kasallik paydo qiladi, J-sista hosil qilish bilan 

tugaydi, Z-sista hosil qilmaydi. 

2. Bezgak parazitlari uchun xos xususiyatlarini ko‘rsating (1-

topshiriqqa qarang). 

3. Koksidiyalar turkumidan eymeriyalarning chorva mollarga 

yuqishidan boshlab rivojlanish siklini ketma-ket bayon qiling: A-

sporozoitlar, B-oosistalar, V-sporoblastlar (sporosistalar, sporalar), G-

shizontlar, D-trofozoitlar, E-merozoitlar, J-makrogameta, Z-zigota, I-

mikrogametalar. 

4. Bezgak parazitini odam organizmida rivojlanishini parazitning 

odamga o‘tishidan boshlab tartib bilan ko‘rsating: A-kasallangan chivin 

odamni chaqqanda sporozoitning odam qoniga o‘tishi, B-shizogoniya yo‘li 

bilan sporozoitlardan merozoitlarning hosil bo‘lishi, V-makrogametotsit va 

mikrogametotsitlarning yetilishi, G-sporozoitlarning jigar hujayralarida 

ko‘payishi, D-makrogameta va mikrogametalarning hosil bo‘lishi va 

ularning qo‘shilishi, E-sporozoitlar hosil bo‘lishi va chivin tana 

bo‘shlig‘iga chiqishi, J-eritrotsitlarda shizogoniya yo‘li bilan 

merozoitlarning ko‘payishi, Z-zigota-ookinetalarning chivin ichagi 

hujayralariga kirishi, I-sporozoitlarning chivin so‘lak beziga va so‘lak 

chiqaruvchi naylarga (og‘iz apparatiga) o‘tishi. 

5. Bezgak parazitining chivin organizmida rivojlanishini chivinga 

o‘tishidan boshlab ketma-ket joylashtiring (4-topshiriqqa qarang). 

6. Koksidiyalar rivojlanishiga ko‘ra qanday davrlarni o‘z ichiga 

oladi? A-shizogoniya, gametogoniya va sporogoniya, B-ekzogen, 

gametogoniya, endogen, V-shizogoniya, zigota, gametogoniya, G-to‘g‘ri 

javob yo‘q, D-jinssiz, sporogoniya, jinsiy. 

7. Ookineta bilan oosistaning farqi nimada? A-ookineta harakatchan, 

ookineta harakatsiz, B-oosista kam harakatchan, ookineta ko‘p 

harakatchan, V-oosista harakatchan, ookineta harakatsiz, G-farqi yo‘q.  

 

8-amaliy mаshg‘ulоt. Infuzоriyalarning asosiy tuzilish xususiyatlari 

Infuzoriya-tufеlkаning sistеmаtik o‘rni 

Tip. Alveolatalar-Alveolata  

Kenja tip. Кipriklilar-Ciliophora 

Sinf. Kiprikli infuzоriyalаr-Ciliata  

Turkum. Nassoforalar-Nassophorea  

Vаkil. Infuzoriya-tufеlkа-Paramecium caudatum  

 Kеrаkli mаtеriаllаr vа jihоzlаr: Infuzoriya-tufelkaning pichan 

ivitmasidagi kulturasi, uning tuzilishini aks ettiravchi jadval, mikroskoplar, 

soat oynachalari, buyum va qoplag‘ich oynalari, tomizgichlar, qizil kongo 

bo‘yog‘i, ensiz qilib qirqilgan filtr qog‘ozlari, paxta, yashil metil va sirka 

kislotasining suv bilan eritmasi (1:1), preparoval ninalar.  

 Mаvzuning mаqsаdi: Infuzоriya-tufеlkаning murakkab tuzilish 

belgilari, ko‘payishi va rivojlanishini o‘rganish.  

Idеntiv o‘quv mаqsаdlаri: 

1. Infuzоriyaning оziqlаnish jаrаyonini аytib bеrа оlаdi.  

2. Infuzоriyaning jinssiz vа jinsiy ko‘pаyishini izоhlаy bilаdi.  

3. Tufеlka tanasidagi organoidlarini farqlay oladi.  

 Ishning mаzmuni. Infuzоriya-tufеlkа chuchuk suvlаrdа yashаydi. 

Uning tаnаsi uzunchоq bo‘lib, bir tеkisdа kipriklаr bilаn qоplаngаn (11-

rasm).  

 

11-rasm. Infuzoriya-tufelka (Paramaecium caudatum): A-Infuzoriya-tufelkaning 

tuzilishi; B-Infuzoriya-tufelkaning og’izoldi chuqurchasi): 1-hujayra qobig’i, 2-

kipriklari, 3-og’iz teshigi, 4-ovqat hazm qilish vakuolalari, 5-qisqaruvchi vakuolalari, 

6-poroshitsa, 7-katta yadrosi (makronukleus); 8-kichik yadrosi (mikronukleus),          

9-shakillanyotgan hazm qilish vakuoli, 10-otiluvchi tanachalari (trixotsistlari). 

Tufеlkаning gаvdаsi yupqа, zich pеllikulа bilаn o‘rаlgаn. Pеllikulа 

egiluvchаn vа elаstik bo‘lаdi. Tufеlkаning prоtоplаzmаsi ikki qаvаt, ya’ni 

ektoplazma va endоplаzmаdan iborat. Endоplаzmаsidа ikkitа qisqаruvchi 

vаkuоlа, judа ko‘p hаzm vаkuоlаlаri, ikkitа yadrо bo‘lib, kаttа yadrоsi-

mаkrоnuklеus (lоviya shаklidа), kichkinа yumаlоq yadrоsi-mikrоnuklеus 

dеyilаdi.  

Qоrin tоmоnidа оg‘iz yoki pеristоmi bo‘lаdi. Оg‘zi аtrоfidа 

pufаkchаlаri bo‘lib, ulаr оvqаtni o‘rаb оlаdi. Bu vаkuоlа hаlqum оrqаli 

endоplаzmаgа o‘tаdi vа оvqаt hаzm bo‘lаdi. Hаzm bo‘lmаgаn оvqаt 

vаkuоlаdаn pоrоshitsа оrqаli tаshqаrigа chiqаrilаdi. Оrgаnizmdа mахsus 

оrgаnоidlаr-qisqаruvchi vаkuоlаlаri bоr. Ulаr tufеlkа tаnаsidаgi оrtiqchа 

suvni tаshqаrigа chiqаrib turаdi. Qisqаruvchi vаkuоlаlаri tаnаsining ikki 

uchidа o‘rnаshgаn. Tufelka ektоplаzmаsidа himоya оrgаnоidi-triхоsistаlаr 

bоr bo‘lib, ulаr infuzоriya yonigа kеlgаn dushmаnni hаlоk etаdi. Tufelka 

jinsiy vа jinssiz yo‘l bilаn ko‘pаyadi. Jinssiz ko‘pаygаndа ko‘ndаlаngigа 

bo‘linish yo‘li bilаn ikkitа yangi individ hоsil bo‘lаdi. Bir nеchа mаrtа 

jinssiz ko‘pаyishdаn kеyin tufеlkаning jinsiy ko‘pаyishi bоshlаnаdi, ya’ni 

kоnyugаtsiya jаrаyoni bоshlаnаdi (12-rasm).  

Mikrоnuklеus esа mitоz yo‘li bilаn ikki mаrtа bo‘linib, hаr bir 

individdа to‘rttаdаn yadrоchаlаr hоsil bo‘lаdi. Ulаrning uchtаsi so‘rilib 

kеtаdi. Qоlgаn bittаsi ikkigа bo‘linib, bittаsi hаrаkаtsiz-statsiоnаr, 

ikkinchisi esа hаrаkаtchan yadrо bo‘lib, migrаtsiоn yadrоchаlаr dеyilаdi. 

Kоnyugаntlаr o‘zаrо hаrаkаtchаn yadrоlаrni аlmаshtirib оlаdi. Shundаn 

kеyin hаr bir infuzоriyaning endоplаzmаsidаgi statsiоnаr yadrоchа bilаn 

ikkinchi infuzоriyadаn o‘tgаn migrаtsiоn yadrоchа qo‘shilib sinkаriоn 

yadrоni hоsil qilаdi. Bu jаrаyondаn kеyin kоnyugаntlаr bir-biridаn 

аjrаlаdi.  

Hаr bir tufеlkаdа hоsil bo‘lgаn sinkаriоn yadrо to‘rt mаrtа bo‘linib 8 

tа yadrоchа pаydо bo‘lаdi. Ulаrning to‘rttаsi mаkrоnuklеus, qоlgаn 

to‘rttаsi mikrоnuklеus bo‘lаdi. Kеyinchаlik bu tufеlkаlаr yanа jinssiz 

ikkigа bo‘linib ko‘pаyishni dаvоm ettirаdi.  

Ishning bаjаrilishi. Tаyyorlаngаn kulturаdаn pipеtkаgа bir tоmchi 

оlib, buyum оynаsigа tоmizing vа uni mikrоskоpning kichik оbyеktivi 

оrqаli kuzаting. Bundа tufеlkаning tеz hаrаkаt qilаyotgаnligini ko‘rаsiz. 

Tufеlkа tаnаsining tuzilishini o‘rgаnish uchun uni hаrаkаtsizlаntirish 

kеrаk. Buning uchun prеpаrаt ustini qоplаg‘ich оynа bilаn yopib, оrtiqchа 

suvni filtr qоg‘оzgа shimdirilаdi. Bundа tufеlkа  hаrаkаtsizlаnаdi. Uni 

mikrоskоpning kаttа оbyеktivi оrqаli qаrаsа, infuzоriyani qоplаb оlgаn bir 

tеks kiprikchаlаrni vа gаvdаsining o‘rtаsidа pеristоm-оg‘iz ko‘rinаdi.  

 

12-rаsm. Infuzoriya-tufеlkа (Paramaecium caudatum) da konyugаtsiya 

jarayoninig borish sхеmаsi: А-kоnyugаtsiyaning boshlanishi; B-D-mikrо-

nuklеusning birinchi bo‘linish bosqichi; E-mikrоnuklеusning ikkinch bo‘linish 

bosqichi; F-mikrоnuklеusning uchunchi marta bo‘linishi; G-H-migrаtsiyalаnuvchi 

yadrоning stаtsiоnаr yadrо bilаn qo‘shilib, sinkаriоn yadro hоsil qilishi; I-sinkarion 

yadroning to‘rtinchi marta bo‘linishi nаtijаsidа sаkkiztа yadrоning hоsil bo‘lishi;       

J-K-infuzоriyaning kеyingi bo‘linishi.  

Оg‘iz аtrоfidаgi kiprikchаlаrning hаrаkаti tufаyli оvqаt tаnа ichigа 

hаydаlаdi. Tаnа ichigа e’tibоr bilаn qаrаlsа, оvqаt hаzm qiluvchi 

vаkuоlаlаrni vа ulаrning hаrаkаtini ko‘rish mumkin.  

Bundа ikkitа tufеlkа pеristоm tоmоnlаri bilаn bir-birigа yopishib 

оlаdi, ya’ni 10-12 sоаt dаvоmidа birigаlikdа suzib yurаdi. Bu vаqt ichidа 

ulаrning pеllikulаsi erib, ikkаlаsining prоtоplаzmаsi qo‘shilаdi vа o‘rtаdа 

prоtоplаzmаtik ko‘prikchа hоsil bo‘lаdi. Bu vаqtdа ulаrning yadrоsidа 

hаm o‘zgаrishlаr sоdir bo‘lаdi. Аvvаlо, mаkrоnuklеus mаydа qismlаrgа 

bo‘linib, аstа sеkin so‘rilib yo‘qоlib kеtаdi.  

Tufеlkа tаnаsining оldingi vа оrqа qismigа qаrаgаndа duksimоn 

qisqаruvchi vаkuоlаlаrning hаrаkаti kuzаtilаdi. Tushаyotgаn yorug‘likni 

diаfrаgmа pаrdаsi bilаn o‘zgаrtirib, endоplаzmаdаgi mikrоnuklеus vа 

mаkrоnuklеuslаrni, shuningdеk, tufеlkаning sirtqi qаvаtidаgi 

triхоsistаlаrni hаm ko‘rish mumkin.  

Infuzoriya-tufelkaning tuzilishi va ko’payishi sxemasini аl’bоmgа 

chizib оling hamda bilimingizni nаzоrаt qilish uchun quyidаgi test 

topshiriqlariga jаvоb bеring.  

1. Tufelkada qanday organoidlar bor? A-ikkita qisqaruvchi vakuola, 

B-bir necha hazm qilish vakuolasi, V-qizil dog‘-ko‘zcha, G-

xromatoforalar, D-katta va kichik yadro, E-pufaksimon yirik yadro. 

2. Tufelkaning oziqlanishi va oziqning hazm bo‘lishi jarayonini tartib 

bilan ko‘rsating: A-oziq halqum tubida to‘planadi, B-hazm bo‘lmagan oziq 

qoldiqlari chiqarish teshigidan chiqariladi, V-oziqning hazm bo‘lgan qismi 

sitoplazmaga so‘riladi, G-kipriklar oziqni og‘iz oldi chuqurchasiga 

haydaydi, D-oziq og‘iz orqali halqumga o‘tadi, E- oziq hazm vakuolasi 

orqali sitoplazmani aylanib yuradi, J- oziqqa sitoplazmadan shira ajralib, 

hazm qilish vakuoli shakllanadi. 

3. Tufelkaning ko‘payishida sodir bo‘ladigan jarayonlar tartibini 

ko‘rsating: A-katta yadro bo‘linadi, B- kichik yadro bo‘linadi, V-tanasi 

o‘rtasidan ingichkalashadi, G-yangi yadrolar hosil bo‘ladi, D-tanasi 

o‘rtasidan bo‘linadi. 

4. Tufelkaning boshqa bir hujayralilarga nisbatan murakkab tuzilish 

belgilarini ko‘rsating: A-kipriklar yordamida harakatlanadi, B-hazm qilish 

sistemasi murakkab tuzilgan, V-yadrosi ikki xil, G-oziq hujayra ichida 

hazm bo‘ladi, D-yirik bo‘ladi, E-qisqaruvchi vakuolasi ikkita. 

5. Tufelka qanday tuzilgan? A-tanasi yassi, B-tanasi cho‘ziq, V-

tanasi har xil uzunlikdagi kipriklar bilan qoplangan, G-kipriklar bir xil, D-

pellikula qobig‘i ostida tayoqchasimon otiluvchi trixotsistolar joylashgan, 

E-yon tomonida og‘izoldi chuqurchasi bor, J- og‘izoldi chuqurchasi 

oldingi tomonida, Z-yadrosi ikki juft, I-katta yadro loviyasimon, L-

og‘izoldi chuqurchasi tubida og‘iz teshigi bor, M-kichik yadrosi ipsimon. 

6. Tufelka nima bilan oziqlanadi? A-bakteriyalar, B-bir hujayrali suv 

o‘tlari, V-organik qoldiqlar, G-zamburug‘ giflari, D-bir hujayrali 

hayvonlar, E-mayda plakton ko‘p hujayrali hayvonlar. 

7. Tufelkaning nafas olishi qanday sodir bo‘ladi? A-kislorodsiz 

muhitda yashaydi, B-suvda erigan kislorod bilan nafas oladi, V-ortiqcha 

moddalar almashinuv mahsulotlari maxsus teshikchadan chiqariladi, G-

moddalar almashinuv mahsulotlari qisqaruvchi vakuolalar orqali 

chiqariladi. 

8. Tufelkaning jinsiy ko‘payishini tartib bilan ko‘rsating: A-katta 

yadro erib ketadi, B-tufelkalar harakatchan yadrosini o‘zaro 

almashinishadi, V-ikki tufelka o‘zaro yaqinlashadi, G-kichik yadro ketma-

ket ikki marta bo‘linadi, D-qolgan bitta yadro ikkiga bo‘linadi, E-to‘rtta 

yadrodan uchtasi emiriladi, J-harakatchan yadro harakatsiz yadro bilan 

qo‘shiladi, Z-tufelkalar o‘rtasida sitoplazmatik ko‘prik hosil bo‘ladi, I-

harakatsiz yadro hosil bo‘ladi, K-katta va kichik yadro hosil bo‘ladi, L-

yangi yadro bo‘linadi. 

9. Tufelka organoidlari va ular tuzilishini juftlab ko‘rsating: A-katta 

yadro, B-kichik yadro, V-hazm vakuolalari, G-qisqaruvchi vakuolalar, D-

kipriklar: 1-yig‘uvchi naylar va to‘plovchi pufakchadan iborat, 2-

loviyasimon, 3-mayda dumaloq, 4-pufakchalar shaklida, 5-tanasi keyingi 

uchida uzunroq.  

10. Tufelka organoidlari va ular funksiyasini juftlab yozing: A- katta 

va kichik yadrolar, B- hazm vakuolalari, V-qisqaruvchi vakuolalar, G-

og‘iz oldi chuqurchasi, D-pellikuladagi teshikcha: 1-ayirish, 2-oziq 

moddalarni to‘plab, sitoplazmaga o‘tkazish. 3-ko‘payish, 4-oziqni og‘izga 

o‘tkazish, 5-oziq qoldiqlarini chiqarish.  

9-amaliy mаshg‘ulоt. Amyobasimon sodda hayvonlarning asosiy 

tuzilish xususiyatlari 

1-ish. Oddiy amyobаning tuzilishi va ko‘payishi 

Oddiy amyobаning sistеmаtik o‘rni:  

Tip. Amyobasimon bir hujayralilar-(Ameboid-Protozoa) 

Kenja tip. Sаrkоdаlilаr-Sarcodina  

Sinf. Ildizoyoqlilar-Rhizopoda  

Turkum. Аmyobаlаr-Amoebina  

Vаkil. Oddiy amyoba-Amoeba proteus  

Dаrs mаqsаdi: Sаrkоmаstigоfоrаlаr tipining eng sоddа tuzilishigа 

egа bo‘lgаn Oddiy amyoba, arsella va difflyugiyalarning tuzilishi hamda 

hayot kechirishi bilаn tаnishish.  

Idеntiv o‘quv mаqsаdlаr:  

1.1. Аmyobаning hаrаkаtlаnishini аytib bеrа оlаdi. 

1.2. Аmyobаning hujаyrа оrgаnоidlari vаzifаlаrini izоhlаy bilаdi. 

1.3. Аmyobаning ko‘pаyishini tushuntirа оlаdi.  

1.4. Oddiy amyobalardan chig‘anoqli amyobalarni farqlay oladi.  

 Kеrаkli prеpаrаtlаr va jihоlar. Amyoba tuzilishini va 

harakatlanishini aks ettiruvchi jadvallar, mikroskoplar, amyobaning 

bo‘yalgan tayyor mikropreparatlari, tirik amyobalar mavjud bo‘lgan suv, 

buyum va qoplag‘ich oynalar, tomizgichlar, filtr qog‘ozining 

bo‘lakchalari, arsella va difflyugiyalar mavjud bo‘lgan suv, mum yoki 

plastilin bo‘lakchalari.  

Ishning mаzmuni. Oddiy amyobаlar ko‘lmаk suvlardа hаyot 

kеchirаdi. U suv o‘tlаri vа bаktеriyalаr bilаn оziqlаnаdi. Uning kаttаligi 

0,2-0,7 mm bo‘lib, prоtоplаzmа vа yadrоdаn ibоrаt (13-rasm).  

Amyobаning sirtidа qоbiq bo‘lmаgаnligi uchun uning gаvdаsi dоimо 

o‘zgаrib turаdi. Аmyobаlаrdа prоtоplаzmа ektоplаzmа (tiniq qаvаt) vа 

endоplаzmа (suyuq vа dоnаdоr qаvаt)gа аjrаlgаn. Endоplаzmаdа yadrо vа 

hаr хil оrgаnоidlаr bo‘lаdi. Prоtоplаzmа dоimо hаrаkаtlаnib turаdi, 

nаtijаdа аmyobа tаnаsidаn yolg‘оn оyoq-psеvdоpоdiyalar (prоtоplаzmаtik 

o‘simtа) chiqib turаdi. Psеvdоpоdiya hаrаkаtlаnish оrgаnоidi vаzifаsini 

bаjаrаdi.  

Psеvdоpоdiya оvqаtni ushlаb, prоtоplаzmаgа uzаtаdi, hаzm qilish 

vаkuоlаsi оvqаtni qаmrаb оlаdi vа uning hаzm bo‘lmаgаn qismini 

tаshqаrigа chiqаrаdi. Аmyobа jinssiz yo‘l bilаn tеng ikkigа bo‘linib 

ko‘pаyadi. Nоqulаy shаrоitdа аmyobа sistаgа o‘rаlаdi.  

 

13-rasm. Oddiy amyoba (Amoyeba proteus): 1-ektoplazma; 2-endoplazma;                                            

3-qisqaruvchi vakuola; 4-ovqat hazm qiluvchi  vakuolasi; 5-yadro.  

Ishning bаjаrilishi. Аmyobаlar bоr suyuqlikdаn bir tоmchi оlib, 

buyum оynаsigа tоmizing vа uning ustini qоplаg‘ich оynа bilаn yoping.  

Tаyyorlаngаn prеpаrаtni mikrоskоp оstigа qo‘yib, аmyobаni tоping. 

Yorug‘likni tаrtibgа sоlish bilаn amyobaning tаshqi ko‘rinishini, tiniq 

prоtоplаzmаsini vа undаgi yolg‘оn оyoqlаrni kuzаting. 

Kuzаtish dаvоm ettirilsа, аmyobа o‘z shаklini o‘zgаrtirib, sеkin 

hаrаkаt qilаyotgаnligini vа yolg‘оn оyoqlаri yordаmidа оvqаtni qаmrаb 

оlаyotgаnini hаm ko‘rish mumkin. Mikrоskоpning kаttа оbyеktivi 

yordаmidа sirti оqish qаvаt (ektоplаzmа)ni vа ichi dоnаdоr qоrаmtir qаvаt 

(endоplаzmа)ni ko‘rаsiz. Diqqаt bilаn qаrаlsа endоplаzmаdа yadrо vа 

vаkuоlаlarni hаm ko‘rish mumkin.  

Oddiy amyobaning tuzilishini аl’bоmgа chizib оling vа 

bilimingizni nаzоrаt qilish uchun quyidаgi test topshiriqlariga jаvоb 

bеring.  

1. Amyoba qanday nafas oladi? A-suvda erigan kislorod 

sitoplazmaga o‘tadi, B-karbonat angidrid sitoplazmaga o‘tadi, V-kislorod 

tashqi muhitga chiqadi, G-karbonat angidrid tashqi muhitga chiqadi.  

2. Amyobalarda qisqaruvchi vakuola qanday vazifani bajaradi? A-

hazm qilish, B-ortiqcha suvni chiqarib yuborish, V-zararli moddalarni 

chiqarib yuborish, G-ta’sirlanish, D-harakatlanish, E-nafas olish.  

3. Amyoba hujayrasida moddalar almashinuvi qanday sodir bo‘ladi? 

A-suv va kislorod hujayradan chiqarib yuboriladi, B-oziq moddalar, suv va 

kislorod sitoplazmaga o‘tadi, V-karbonat angidrid, suv, oziq moddalar 

hujayraga o‘tadi, G-karbonat angidrid, suv va keraksiz moddalar 

hujayradan chiqariladi. 

4. Amyobaning ta’sirlanishi qanday namoyon bo‘ladi? A-tanasi 

yiriklashadi, B-tana shakli o‘zgaradi, V-soxta oyoqlar hosil qiladi, G-soxta 

oyoqlarini tortib oladi, D-tanasi cho‘ziladi, E-tanasi yumaloqlanadi. 

5. Amyobaning jinssiz ko‘payishida sodir bo‘ladigan jarayonlarni 

tartib bilan ko‘rsating: A-yadrolar bo‘linayotgan hujayraning ikki 

tomoniga o‘tadi. B-sitoplazma ko‘prigi uziladi, V-yadro cho‘ziladi, G-

ikkita amyoba hosil bo‘ladi, D-yadro ikkiga ajraladi, E-hujayra ikkiga 

ajraladi. 

6. Ildizoyoqlilarni ularning ahamiyati bilan birga juftlab ko‘rsating. 

A-ichburug‘ amyobasi, B-foraminiferalar, V-nursimonlar: 1-chig‘anoqli 

ohaktosh konlarini hosil qiladi, 2-skeleti qoldig‘idan metallga ishlov 

beruvchi jilvir qog‘ozlar tayyorlanadi, 3-ichakda yara hosil qiladi. 

7. Amyoba hujayrasi qismlari va ular funktsiyasini juftlab ko‘rsating. 

A-sitoplazma, B-soxta oyoqlar, V-hazm qilish vakuoli, G-qisqaruvchi 

vakuol, D-yadro, E-hujayra membranasi: 1-oziqni parchalab, hazm qiladi, 

2-ko‘payishda ishtirok etadi, 3-tanada osmotik bosimni boshqaradi, 

almashinuv mahsulotlarini chiqaradi, nafas olishda qatnashadi, 4-kislorod 

va suvni sitoplazmaga o‘tkazadi, 5-soxta oyoqlar hosil qiladi, 6-

harakatlantiradi. 

8. Amyobaning ko‘payishini tartib bilan ko‘rsating: A-ikkita yosh 

amyoba hosil bo‘ladi, B-bo‘linish yana takrorlanadi, V-hujayrasi ikkiga 

bo‘linadi, G-hujayralar oziqlanib o‘sadi.  



 54 

9. Amyoba hayot siklini tartib bilan ko‘rsating: A-qulay sharoitda 

sista qobig‘i yoriladi, B-noqulay sharoitda hujayrasi yumaloqlanadi, V-

sista shamol orqali tarqaladi, G-sistadan amyoba chiqadi, D-sitoplazmasi 

qalin qobiq bilan o‘raladi, E-amyoba hayoti davom etadi, J-sista hosil 

bo‘ladi.  

 

2-ish. Chig‘аnоqli аmyobаlаrdan-Arsella va Difflyugiyaning tuzilishi 

Chig‘аnоqli аmyobаlаrning sistеmаtik o‘rni 

Tip. Amyobasimon bir hujayralilar-(Ameboid-Protozoa) 

Kenja tip. Sаrkоdаlilаr-Sarcodina  

Sinf. Ildizoyoqlilar-Rhizopoda  

Turkum. Chig‘аnоqli amyobalar-Testacea  

Vаkillari. Arsella-Arcella vulgaris va Difflyugiya-Difflugia 

pyriformis 

Dаrs mаqsаdi. Chuchuk suvdа yashоvchi chig‘аnоqli аmyobаlаrning 

tuzilishi bilаn tаnishish. Chig‘аnоqli аmyobаlаrdаn-аrsеllа vа 

difflyugiyaning oddiy аmyobаdаn fаrqini o‘rgаnish.  

Idеntiv o‘quv mаqsаdlаri:  

2.1. Chig‘аnоqli аmyobаlаrning оziqlаnish jаrаyonini аytib bеrа 

оlаdi. 

2.2. Chig‘аnоqli аmyobаlarni оddiy аmyobаdаn fаrqini izоhlаy оlаdi.  

Kеrаkli prеpаrаtlаr va jihоzlar. Yalаng‘оch vа chig‘аnоqli 

аmyobаlаrning tuzilishini tаsvirlоvchi jaddvallar, mikrоskоp, buyum vа 

qоplаg‘ich оynаlаr, chig‘аnоqli аmyobа bоr suyuqlik va mikropreparatlar.  

Ishning mаzmuni. Chig‘аnоqli аmyobаlаr fаqаt chuchuk suv 

hаvzаlаridа yashаydi. Ulаrni hаr qаndаy chuchuk suv hаvzаsidаn, 

botqоqliklаrdаn tоpish mumkin. Ulаr hаm хuddi yalаng‘оch аmyobаlаr 

singаri bеntоslаr kаbi hаyot kеchirаdi. Chig‘аnоqli аmyobаlаr yalаng‘оch 

аmyobаlаrdаn dеyyarli fаrq qilmаydi. Uning аsоsiy fаrqi shundаki, tаnаsi 

tаshqi tоmоndаn chig‘аnоqlаr bilan qоplаngan. Bu chig‘аnоqdаn uning 

psеvdоpоdiylаri (yolg‘оn оyoqlаri) chiqib turаdi. 

Respublikamiz suv hаvzаlaridа chig‘аnоqli аmyobаlаrdan-Arcella, 

Difflugia vа bоshqа avlod turlаri uchrаydi (14-rasm).  

Аrsеllаning chig‘аnоg‘i sаrg‘ish rаngdа, uning kаttаligi 1 mm 

аtrоfidа, shаkli likоpchаgа o‘хshаsh bo‘lib, chig‘anog‘i оrgаnik 

mоddаlаrdаn ibоrаt. Prоtоplаzmаsidа 2 tа yadrоsi vа bir nеchа qisqаruvchi 

vаkuоlаlаri bor.  

 

14-rasm. Chig'anoqli amyobalar: A-Difflyugiya, В-Arsella,                                                                   

D-Arsellaning orqa tomondan ko'rinishi  

Difflyugiyaning chig‘аnоg‘i nоksimоn shаkldа оg‘izchаsi 

ingichkаlаshgаn qismidа jоylаshgаn, chig‘аnоg‘i аsоsаn оrgаnik 

mоddаdаn ibоrаt, bu mоddаni prоtоplаzmа аjrаtib chiqаrаdi. Chig‘аnоq 

hоsil bo‘lishdа hаyvоn psеvdоpоdiylаri yordаmi bilаn qum dоnаchаlаrini 

qаmrаb оlаdi, bu qum dоnаchаlаri endоplаzmаdаn gаvdаning sirtigа 

chiqib, оrgаnik qоbiq tаrkibigа qo‘shilаdi, ya’ni chig‘аnоqning оrgаnik 

аsоsi qum dоnаchаlаridа to‘plаnаdi. Chig‘аnоqning оg‘izchаsidаn fаqаt 

psеvdоpоdiylаri chiqib turаdi va psеvdоpоdiylаri yordаmidа hаrаkаtlаnаdi, 

o‘ljаsini tutаdi. Ko‘pchilik chig‘аnоqli аmyobаlаr oddiy ikkigа bo‘linish 

yo‘li bilаn ko‘pаyadi.  

Qаttiq chig‘аnоqli аmyobаlаrdа bu bo‘linish prоtоplаzmаtik o‘simtа 

(kurtаk) hоsil bo‘lishdаn bоshlаnаdi. Kurtаk sirtidа chig‘аnоq hоsil 

bo‘lаdi. Ikkitа yosh individdаn biri eski chig‘аnоqdа qоladi, ikkinchisi esa 

yangi chig‘аnоq hоsil qilаdi.  

Ishning bаjаrilishi. Chig‘аnоqli аmyobаlar bоr suyuqlikdаn bir 

tоmchi оlib, buyum оynаsigа tоmizing vа uning ustini qоplаg‘ich оynа 

bilаn yoping. Tаyyorlаngаn prеpаrаtni mikrоskоpning kichik оbyеktividа 

qаrаng.  

Tаyyor prеpаrаtdаn ko‘rilаyotgаn chig‘аnоqli аmyobаlаrdаn аrsеllа 

vа difflyugiyani аniqlаb, ulаrning hаrаkаtini kuzаting. So‘ngrа chig‘аnоq 

tаgidаgi psеvdоpоdiya chiqаdigаn tеshikni tоping vа аmyobаning аnа shu 

оyoqlаrigа tаyanib qilаdigаn hаrаkаtigа e’tibоr bеring. Chig‘anoqli 

amyobalar vakillarini albomga chizib oling.  

 Muhоkаmа uchun sаvоllаr:  

1. Chig‘аnоqli аmyobаlаrning tuzilishi va ko‘pаyishini izоhlаng. 

2. Albomgа Arcella vulgaris va Difflugia pyriformisning rаsmini 

chizing.  

 

3-ish. Foraminiferalarning tuzilish xususiyatlari va ko’payishi.  

Fоrаminifеrаlаrning sistеmаtik o‘rnii 

Tip. Amyobasimon bir hujayralilar-(Ameboid-Protozoa) 

Kenja tip. Sаrkоdаlilаr-Sarcodina  

Sinf. Ildizoyoqlilar-Rhizopoda  

Turkum. Fоrаminifеrаlаr-Foraminifera 

Vаkil. Foraminifera-Elphidium crispum  

Dаrs mаqsаdi. Fоrаminifеrаlаrning tuzilishi, hayot kechirishi va 

amaliy ahamiyati bilan tanishish. Fоrаminifеrаlаrning tuzilishi, 

psеvdоpоdiyalаri, chig‘аnоqlаrning bir vа ko‘p kаmеrаli bo‘lishini 

аniqlаsh.  

 Idеntiv o‘quv mаqsаdlаri: 

3.1. Fоrаminifеrаlаrning ko‘payishi va ularning ahamiyatini izоhlаy 

bilаdi.  

3.2. Foraminifеralarning chig‘anoqlarini farqlay oladi.  

 Kеrаkli prеpаrаtlаr va jihоzlar. Binokulyarlar, dengiz tubidan 

olingan qum, preparoval (preparat tayyorlash uchun) ninalar, 



 57 

mikroskoplar, foraminifera chig`anoqlarining mikropreparatlari, mum yoki 

plastilin bo‘laklari, buyum va qoplag‘ich oynalar, har xil shakldagi 

foraminifera chig‘anoqlarining tuzilishini aks ettiruvchi jadvallar.  

Ishning mаzmuni. Foraminiferalar dengiz va okeanlarning tubida 

qum zarralari orasida yashaydi, ba'zilari esa suvda suzib yuradi. 

Protoplazmatik tanasini qoplab turgan chig‘anog‘i turli shaklda bo‘lib, 

himoya vazifasini bajaradi. Foraminiferalarning turlariga qarab, 

chig‘anoqlari bir xonali va bir-biri bilan tutashgan ko‘p xonali bo‘lishi 

mumkin (15-rasm).  

 

15-rasm. Foramnifera (Elphidium krispa) chig‘anoqlari va soxta oyoqlari  

Lekin, har bir ko‘p xonali foraminiferalar o`z hayotining, dasilabki 

davrini bitta xonadan iborat chig‘anoqda yashashdan boshlaydi. 

Keyinchalik uning yonida boshqa xonalar hosil bo‘ladi. Ammo birinchi 

paydo bo‘lgan chig‘anoq xonasi keyingilariga nisbatan kichik bo‘ladi va u 

embrion xona deb ataladi. Hamma xonalar bir-biridan ular orasidagi 

to‘siqlar bilan ajralib turadi. Shuning uchun ham foraminiferaning 

protoplazmatik tanasi bir xonadan ikkinchisiga o‘tib turadi. 

Fofaminiferalarning chig‘anoq xonalari bir qator, ikki qator, ba'zi turlarida 

parallel, spiral shaklda buralgan, doirasimon yoki boshqacha shakllarda 

joylashgan. 

Ayrim foraminiferalarning chig‘anoq devorida juda ko‘p mayda 

teshikchalar bo‘ladi. Bu teshiklar orqali soxta oyoqlar chiqib turadi. Agar 

bunday teshikchalar bo‘lmasa, oyoqchalari chig‘anoqning oxirgi 

xonasidan chiqadi.  

Foraminiferalarning hamma turlarida chig‘anoq asosan ohakdan 

(CaCO3) iborat. Shuning uchun dengiz ostida chig‘anoq qoldiqlaridan 

qalin ohak cho‘kmalar hosil bo‘ladi va keyinchalik bunday joylarda 

ohaktosh, bo‘r qatlamlari vujudga keladi. Foraminiferalar jinssiz va jinsiy 

yo‘l bilan ko‘payadi.  

Elfidium mikrosferik (embrion chig‘anog‘i juda kichik avlod) 

bo‘linish yo‘li bilan juda ko‘p yadrolar hosil qiladi. Keyin uning 

protoplazmasi ham yadrolarning soniga baravar bo‘lakchalarga ajraladi. 

Natijada bir yadroli mayda individlar paydo bo‘ladi.  

Oddiy ikkiga bo‘linishda farq qilib, buni sxizogoniya deyiladi. Bu 

individlar hosil bo‘lgandan keyin faqat jinsiy yo‘l bilan ko‘payadi. 

Ularning yadrosi ham ko‘p marta bo‘linadi, protoplazmasi ham 

yadrolarning soniga muvofiq ravishda ajraladi. Lekin bu individlarda 

soxta oyoqchalar emas, xivchinlar bo‘ladi.  

Bular mikro va makrogametalardir. Bu ikkala gametaning qo‘shilishi 

natijasida zigota hosil bo‘ladi (16-rasm). 

Zigota xivchinlarini yo‘qotib, faqat jinssiz ko‘payadigan mikrosferik 

individga aylanadi. Demak foraminiferalar jinssiz shizogoniya yo‘li bilan 

va  jinsiy xivchinli izogametalar hosil bo‘lish yo‘li bilan ko‘payadi. Bu 

ikkala ko‘payish usuli gallanib turish xususiyatiga egadir  

Ish tartibi. 1. Quritilgan dengiz qumidan Petri idishiga solib bir xil 

qalinlikda yoying. Keyin binokulyar yordamida ustki qismidan yoritilgan 

holatda kuzating. Agar qum zarralari orasida foraminifera chig‘anoqlarini 

ajratish qiyin bo‘lsa, binokulyarning ko‘zgusi orqali Petri idishining ostki 

qismidan ham yoritish mumkin.  



 59 

2. Preparoval nina yordamida foraminifera chig‘anoqlarini buyum 

oynasi ustiga bir tomchi suvga qo‘yib, “oyoqchali” qoplag‘ich oynacha 

bilan yopib, mikroskopning kichik va katta obyektivlari orqali kuzating.  

 

16-rasm. Foramnifera (Elphidium krispa) ning nasl almashinib ko‘payishi: A-

zigota, В-mikrosferik individ, D-mikrosferik individni ko‘p marta bo‘linishi, E, F-

makrosferik individ hosil bo‘lishi, G-makrosferik individdan gametalar                 

hosil bo‘lishi, H-gametalar kopulyatsiyasi.  

Qum zarralari orasida foraminifera chig‘anoqlarini preparoval nina 

bilan terib olish uchun uning uchini mumga, plastilinga yoki vaqti-vaqti 

bilan suvga botirilsa chig‘anoqlar unga oson yopishadi.  

Fоrаminifеrаlаrning tuzilishi va rivojlanish jarayonlari 

sxemasini аl’bоmgа chizib оling vа bilimingizni nаzоrаt qilish uchun 

quyidаgi test topshiriqlariga jаvоb bеring.  

1. Forminiferalar qayerlarda yashaydi? A-chuchuk suvlarda, B-

dengizlarda, V-soylarda, G-okeanlarda, D-asosan suv tubida, E-asosan suv 

yuzasida, J-asosan benitos holda, Z-asosan plankton holda. 

2. Forminiferalarning chig‘anog‘i nimadan tashkil topgan? A-organik 

moddalardan, B-qum zarrachalaridan, V-ohakdan, G-chig‘anog‘i yo‘q.  

3. Forminiferalar qanday ko‘payadi? A-oddiy ikkiga bo‘linib, B-

jinssiz ko‘pga bo‘linib, ya’ni shizogoniya yo‘li bilan, V-jinsiy gametalar 

hosil qilib, G-gallanib ko‘payadi, D-gallanmasdan ko‘payadi, E-faqat 

jinssiz kurtaklanib ko‘payadi. 

4. Forminiferalarning chig‘anog‘i necha xonali bo‘ladi? A-bir xonali, 

B-ikki xonali, V-ko‘p xonali, G-uch xonali. 

5. Qaysi shaharlardagi qadimiy binolar forminiferalar chig‘anog‘i 

bo‘lmish ohaktoshlardan qurilgan? A-Boku, V-Toshkent, V-Yerevan, G-

Misr, D-Moskva, E-Dushanbe, J-Sevastopol, Z-Rim, I-Ashxabod, K-Vena, 

M-Bishkek, N-Samarqand.  

 

10-amaliy mаshg‘ulоt. G‘ovaktanlilarining asosiy tuzilish 

xususiyatlari  

Chuchuk suv bоdyagаsining sistеmаtik o‘rni  

Kenja olam. Ko‘p hujayrali hayvonlar-Metazoa  

Tip. G‘оvаktаnlilаr-Spongia yoki Porifera  

Sinf. Оddiy g‘оvаktаnlilаr-Demospongia 

Turkum. Kremniy-muguz skeletlilar-Demospongia 

Vаkil. Chuchuk suv bоdyagаsi-Spongilla lacustris  

 Kеrаkli mаtеriаllаr vа jihоzlаr: tirik yoki fiksatsiya qilingan 

bodyaga buluti, mikroskoplar, qo‘l lupalari, buyum yoki soat oynalari, 

qisqichlar, jarrohlik pichog‘i, shisha tayoqchalar, Petri idishlari, preparoval 

ninalar, suv to‘ldirilgan idishlar va kimyoviy probirkalar.  

Mаvzuning mаqsаdi: Bоdyagа buluti misоlidа g‘ovaktanlilarning 

tuzilishi, hujayra elementlari, ko‘payishi va rivojlanishini o‘rgаnish.  

 Idеntiv o‘quv mаqsаdlаri:  

1. Bоdyagа bulutini tаshqi tuzilishini аytib bеrа оlаdi. 

2. Bоdyagа buluti hujаyrаlаri vаzifаsini tushuntirа оlаdi. 

3. Bodyaga bulutining tuzilish xillarini farqlay oladi.  

Ishning mаzmuni. Chuchuk suv bodyagasi suv osti predmetlarining 

ustida koloniya bo‘lib hayot kechiradi. Ko‘pincha koloniya shaklining 

noaniq bo‘lishi, ular o‘tirib olgan predmetning shakliga bog‘liq (17-rasm).  

 

 

17-rasm. Chuchuk suv bodyaga (Spongilla lacustris) si: A-suv osti o‘simligidagi 

bodyagalar; В-gemmula; 1-g‘ovaklar teshigi; 2-skelet ignalari; 3-gemmulaning 

mikroskleritlari; D-gemmula tanasining kesmasi: 1-amfidiskalar; 2-ichki kutikula 

qobig‘i; 3-tashqi muhit bilan bog‘lab turuvchi teshikcha; 4-shu teshikchani yopib 

turadigan to‘siq parda; 5-gemmula tanasi ichidagi hujayralar.  

Tirik bodyagalarning tashqi qismida oskulyar naychalar ko‘rinib 

turadi. Ularning uchida esa og‘izcha-oskulum joylashgan bo‘ladi. Bu 

naycha va og‘izchalarning soni koloniyadagi individlarning soniga bog‘liq.  

Bodyaga dermal membrana bilan qoplangan. Uning kremniydan 

iborat ninalari organik modda-spongin bilan birikkan holda bo‘ladi. 

Bodyaga jinssiz (kurtaklanish) va jinsiy yo‘l bilan ko‘payadi. Kurtaklanish 

koloniya hosil bo‘lishi va uning tarkibidagi individlar sonining ortishiga 

sabab bo‘ladi.  

Kuz faslida bodyagalarning mezogleya qismida arxeotsit 

hujayralaridan gemmula deb ataluvchi va qishlab qoluvchi ichki kurtaklar 

hosil bo‘ladi. Bular qalin qobiq bilan o‘ralib, maxsus skelet-ninalar bilan 

mustahkamlanadi. Har bir bodyaga koloniyasida bir necha ming 

gemmulalar yetishadi. Qishda bodyagalar o‘lishi bilan gemmulalar suvga 

tushib, kelgusi bahorda ulardan yosh bodyagalar rivojlanadi.  

Bodyaga ayrim jinsli, uning mezogleyasidagi arxeotsit hujayralari 

birikib, tuxum  hujayrasini hosil qiladi. Boshqa individda esa xuddi 

shunday hujayralardan spermatozoidlar rivojlanadi. Ular boshqa ona 

bulutlarning mezogleyasiga kirib, tuxumni urug‘lantiradi. Natijada ko‘p 

hujayrali lichinka-gemmula hosil bo‘ladi. U tashqi muhitga-suvga chiqib 

xivchini yordamida suzib yuradi, keyin suvosti predmetlariga o‘tirib oladi 

va undan yosh bodyagalar rivojlanadi. Bu hаyvоnning ko‘rinishi 

o‘simlikkа o‘хshаsh bo‘ladi.  

 Ishni bajarish tartibi. 1. Tirik bodyagani binokulyar yoki lupa orqali 

kuzatib, uning og‘izcha-oskulumiga e'tibor bering, bodyaganing noaniq 

shakliga, tanasining yashil rangiga e'tibor bering va rasmini chizing. 

 2. Bodyaga tanasini qoplab turgan tashqi qavatini (dermal 

membrana) qisqich yordamida olib tashlang va mikroskopning kichik va 

katta ob'ektivlari orqali kuzatib, bodyaga tanasiga suv kiradigan mayda 

teshikchalarni kuzating va rasmini chizing. 

 3. Tirik bodyaga yashayotgan suvga bir oz karmin solib yoki bir 

tomchi tush tomizib, uning bodyaga tanasiga tomon yo‘nalishini kuzating.  

4. Bodyaga tanasining bir bo‘lagini qirqib oling. Uni soat oynasiga 

yoki buyum oynasiga qo‘yib, preparoval ninalar yordamida maydalang va 

mikroskop orqali kuzating. Mezogleya qavatidagi amyobasimon 

hujayralar-arxeotsitlarni izlab toping va ularning harakatlanishiga e'tibor 

bering. Bu paytda yirik jinsli hujayralar-makrogametalarni va 

gemmulalarni ham ko‘rish mumkin. Ularning rasmlarini chizing. 

5. Kremniydan iborat skelet ninalarini kuzatish uchun bodyaganing 

tanasidan bir qismini qirqib olib, 2-3 minut davomida 40-45% li sulfat 

kislotaning eritmasida probirkada qaynating. Keyin cho‘kmani suv bilan 

yuvib soat oynasiga soling. Quritilgandan keyin buyum shishasiga bir oz 

olib qo‘ying va mikroskop orqali kuzating. Agar bodyaganing kremniy 

ninalari ko‘rinsa, uning ustiga bir tomchi kanada balzami yoki glitserin-

jelatin tomizing va ustini qoplag‘ich oynacha bilan yopib preparat 

tayyorlang va ularning rasmini chizing.  

Bilimingizni nаzоrаt qilish uchun quyidаgi test topshiriqlariga 

jаvоb bеring.  

1. Bodyaga buluti qayerda yashaydi? A-tuproqda, B-chuchuk suvda, 

V-dengizda, G-plankton, D-o‘troq, E-yakka, Z-koloniya, I-tuban tuzilgan, 

K-murakkab tuzilgan, L-harakatsiz, M-kam harakatchan.  

2. Bodyaganing tana shakli qanday ko‘rinishda bo‘ladi? A-dumaloq, 

B-o‘simlik ildiziga o‘xshash, V-noaniq shaklda, G-sharsimon, D-

xaltasimon, E-yopishgan predmeti shaklida bo‘ladi, J-qizg‘ish rangda, Z-

yashil rangda.  

3. Bodyaga buluti necha qavat hujayralardan iborat? A-bir qavat, B-

uch qavat, V-ikki qavat, G-mezoderma, D-ektoderma, E-endoderma, J-

mezogleya. 

4. Bodyaga buluti skeleti tarkibi nimadan iborat? A-kremniy, B-ohak, 

V-kletchatka, G-organik modda-spongin. 

 5. Bodyaga buluti qanday ko‘payadi? A-jinssiz oddiy ikkiga bo‘linib, 

B-kurtaklanib, V-jinsiy usulda, G-ayrim jinsli, D-germafrodit, E-jinsiy 

hujayralar ektodermada joylashgan, J-jinsiy hujayralar mezogeleyada 

joylashgan, Z-jinsiy hujayralar endodermada joylashgan, I-ichki kurtak 

gemmula deyiladi, K-tashqi kurtaklar amfiblastula deyiladi, L-tuxum 

hujayra suvda urug‘lanadi, M-tuxum hujayra mezogleyada urug‘lanadi, N-

regeneratsiya xususiyatiga ega, O-regeneratsiya xususiyatiga ega emas. 

 6. G‘ovaktanlilar qanday oziqlanadi? A-oskulum orqali kirgan 

mikroskopik organizmlar bilan oziqlanadi, B-tana sirtidagi 

teshikchalardan-mayda naychalardan suv bilan birga kirgan bakteriyalar va 

bir hujayrali organizmlar bilan oziqlanadi, V-suv va ortiqcha qoldiq 

moddalar gastral bo‘shliqdan naychalar orqali tashqariga chiqadi, G-suv va 

ortiqcha qoldiq moddalar paragastral bo‘shliqdan oskulum orqali 

tashqariga chiqadi.  

11-amaliy mаshg‘ulоt. Gidroidlаrning asosiy tuzilish xususiyatlari  

1-ish. Chuchuk suv gidrаsining tuzilishi va ko‘payishi 

Chuchuk suv gidrаsining sistеmаtik o‘rni 

Tip. Bo‘shliqichlilar-Cnidaria  

Sinf. Gidrоzоylаr-Hydrozoa  

Kеnjа sinf. Gidroidlаr-Hydroidea  

Turkum. Gidralar-Hydrida  

Vаkil. Chuchuk suv gidrаsi-Hydra oligactis  

 Kеrаkli mаtеriаllаr vа jihоzlаr: Gidraning tuzilishi, otiluvchi, 

qoplovchi va muskul hujayralarining tuzilishini aks ettiruvchi jadvallar, 

soat oynalarida yoki Petri idishlarida suvga qo‘yilgan va 1-2 sutka 

davomida ovqatlantirilmagan tirik gidralar, tirik siklop yoki dafniyalar, 

tomizgichlar, preparoval ninalar, gidra tanasining bo‘yiga va 

ko‘ndalangiga kesmalarining mikropreparatlari, yashil metilning sirka 

kislotasi bilan aralashmasi, 30° li spirt, mikroskoplar, binokulyarlar.  

Dаrs mаqsаdi. Gidrаning tuzilishi, ko‘payishi vа tarqalishini 

o‘gаnish.  

 Idеntiv o‘quv mаqsаdlаri:  

1.1. Gidrаning tuzilishini аytib bеrа оlаdi.  

1.2. Gidrаning ko‘pаyishini izоhlаy bilаdi.  

1.3. Gidraning endodеrma va ektodеrma qavatlarini farqlay oladi.  

1.4. Gidraning otiluvchi hujayralari xillarini farqlay oladi. 

Ishning mаzmuni. Gidra ko‘l, hovuz va boshqa suv havzalarida 

o‘simliklarning orasida hayot kechiradi. Tanasi silindrsimon shaklda 

bo‘lib, uzunligi 1-1,5 sm ga yetadi (18-rasm).  

Gidraning oldingi tomonida bir oz bo‘rtib chiqqan qismi-gipostom 

bor. Uning tepa qismida og‘iz teshigi joylashgan.  

Og‘izning atrofida esa 6-12 ta paypaslagichlar o‘rnashgan. Ular 

gidralar uchun oziq bo‘ladigan og‘izaylangichlilar, tuban 

qisqichbaqasimonlar, hasharotlarning mayda lichinkalari, ba'zan esa 

baliqlarning mayda chavoqlarini ushlash uchun xizmat qiladi. Gidraning 

og‘iz va paypaslagichlar joylashgan uchini oral va unga qarama-qarshi 

uchini aboral tomonlari deyiladi. Bir oz yassilangan aboral, ya'ni, tovon 

qismidagi hujayralar yopishqoq modda ishlab chiqaradi. Bu gidralarning 

suv o‘simliklariga, mollyuskalar chig‘anog‘i va shu kabi buyumlarga 

yopishishiga yordam beradi.  

 

 

18-rasm. Chuchuk suv gidrаsi-Hydra oligactis: 1-kurtaklanayotgan gidra,                        

2-gidraning har xil usulda harakat qilish sxemasi.  

Gidralar o‘troq hayot kechiradi, lekin ba'zan xuddi “qadamlagan” 

singari yoki boshi bilan o‘mboloq oshib ham harakat qiladi. 

Gidraning tanasi ikki qavat hujayralardan, ya’ni tashqi-ektoderma va 

ichki-endodermadan iborat. Har ikkala qavat orasida strukturasiz dildiroq 

modda-mezogleya yoki tayanch plastinka joylashgan (19-rasm).  

Ektoderma hujayralari mayda, bir-biriga zich joylashgan bo‘ladi. Bu 

qavatda otiluvchi hujayralarning borligi diqqatga sazovordir. Himoya va 

hujum qilish vazifasini bajaradigan bu hujayralar ayniqsa 

paypaslagichlarida to‘da-to‘da bo‘lib joylashadi. Muskul hujayralari gidra 



 66 

tanasining qisqarishi va cho‘zilishini ta'minlaydi. Bularni qoplovchi 

muskul hujayralari deyiladi.  

 

19-rasm. Gidraning ichki tuzilishi: A-gidra gavdasi tuzilishining tik kesimi;          

1-ektoderma va uning ostidagi tayanch parda; 2-endoderma; 3- og‘iz; 4-paypas-

lagichlari; 5-gastral bo‘shliq; 6-paypaslagichdagi otiluvchi hujayralari; 7-tovon;        

8-tuxumi rivojlanayotgan bezlar; 9-urug‘don; B- otiluvchi hujayra; D-gidraning 

ko‘ndalang kesimi. E-gidra tanasining kattalashtirilgan bir qismi; F-kattalashtirilgan 

muskul hujayrasi; G-paypaslagichda joylashgan otiluvchi hujayralar.  

Ektodermada yana interstitsial hujayralar (jinsiy va boshqa 

hujayralarni hosil qiladigan) va mayda yulduzsimon shoxlangan nerv 

hujayralari ham mavjud. Bular eng sodda tuzilgan tarqoq holatdagi nerv 

sistemasini tashkil qiladi. Shuning uchun gidra tashqi ta'sirlarga qisqarib 

javob beradi.  

Endoderma hujayralari gidra tana (gastral) bo‘shlig‘ining ichki 

yuzasini qoplagan yirik xivchinli hujayralardan tarkib topgan. Xivchinlar 

suv oqimi hosil qilishga yordam beradi. Shuningdek, bu hujayralar orasida 

ovqat bo‘lakchalarini soxta oyoqchalar-psevdopodiylar hosil qilib qamrab 

oladiganlari ham bor. Bunday hujayralarda ozuqa zarralari hazm bo‘ladi. 

Hazm bo‘lmagan ovqat qoldiqlari har bir hujayra tomonidan mustaqil 

ravishda gastral bo‘shliqqa, undan esa suv bilan birgalikda og‘iz orqali 

tashqariga chiqariladi. Gidralarda bu tarzda ovqatning hujayra ichida hazm 

bo‘lishi bir hujayrali hayvonlarning ovqat hazm qilishiga o‘xshab ketadi.  

Shunday qilib, ektoderma va endoderma ikki xil maxsus 

hujayralardan tashkil topgan bo‘lib, ular ko‘p hujayrali hayvonlar tanasida 

ma'lum bir vazifani bajarishga moslashgan holatda tuban tuzilgan 

to‘qimalarni hosil qiladi. Ovqat moddalari qisman endodermadagi hazm 

qiluvchi hujayralar tomonidan iste'mol qilinadi, qisman esa ikkala qavat 

oralig‘ida mezogleya yordamida boshqa organlarga tarqaladi. Ektoderma 

hujayralari ham ana shu mezogleya orqali oziqlanadi.  

Endodermadagi bezsimon hujayralar ovqat hazm qiluvchi shira 

ishlab chiqaradi va gastral bo‘shliqdagi yirik ovqat zarralarini parchalaydi. 

Demak, gidralarda ovqat hazm qilish ikki xil: hujayra ichida va faqat ko‘p 

hujayrali hayvonlarga xos bo‘lgan hujayralardan tashqarida kechadi. Bu 

esa bo‘shliqichlilarda birinchi marta kuzatiladi. Morfologik tuzilishi va 

bajaradigan vazifasi jihatidan gidraning tana bo‘shlig‘i yuksak 

hayvonlarning ichagiga o‘xshaydi. Shuning uchun uni gastral bo‘shliq deb 

atash ham mumkin. Lekin gidralarda ozuqa tashuvchi maxsus organlar 

sistemasi yo‘q. Bu vazifani ham qisman gastral bo‘shliq bajarganligi 

uchun gastrovaskulyar sistema deyish ham mumkin.  

 Gidralar jinssiz va jinsiy usullarda ko‘payadi. Jinssiz ko‘payishda 

kurtaklar hosil qiladi. Gidra tanasining o‘rta qismida bo‘rtma paydo bo‘lib 

o‘sadi, unda og‘iz teshigi va paypaslagichlar rivojlanadi. Oldin kurtak 

«ona» gidra hisobiga oziqlanadi, keyin esa o‘zi mustaqil ravishda mayda 

jonivorlarni ushlab oziqlanadi. Keyin kurtaklar gidra tanasidan ajralib, 

o‘zlari alohida yashashga o‘tadi. Erta bahordan kech kuzgacha gidra 

kurtaklanish usuli bilan ko‘payadi, ba'zan bitta gidrada ikki-uch kurtak 

hosil bo‘lishi mumkin. Suv havzalari sovigan va ozuqa moddalar 

kamaygan paytlarda esa gidra jinsiy usulda ko‘payadi. Gidralar orasida 

ayrim jinsli va ikki jinsli-germafrodit turlari uchraydi. Ektoderma 

qismidagi interstitsial hujayralarining ayrimlari tuxum hujayrasini, ba'zilari 

esa juda ko‘p marta bo‘linib, urug‘ hujayralarini hosil qiladi. Tuxum 

hujayrasi gidra tanasining tovon qismida, urug‘ hujayralari esa og‘iz 

tomoniga yaqinroq joyda rivojlanadi. Tuxum hujayrasi gidra organizmida 

urug‘lanib, usti qalin po‘st bilan o‘raladi va shu holatda qishlaydi. Bahorda 

ulardan yosh gidralar rivojlanadi. Urug‘ hujayralari tuxum hujayrasiga 

nisbatan oldinroq yetishganligi uchun ikki jinsli gidralar o‘z-o‘zini 

urug‘lantira olmaydi.  

Ishni bаjаrilish tartibi. Gidrаni stоl lupаsi (shtаtiv lupа) yordаmidа 

kuzаting. Birinchi nаvbаtdа tаnаsining shаkligа e’tibоr bеring. Tаnаsi 

qоpsimоn. Uning uchidаgi pаypаslаgichlаri sоni, оtiluvchi hujаyrаlаrning 

jоylаshishini, оg‘iz, tоvоn qismlаrini vа suvdаgi hаrаkаtini kuzаting. 

So‘ngrа gidrаning оvqаtlаnishini kuzаtish uchun chuvаlchаng yoki 

siklоpni gidrа turgаn sоаt оynаsidаgi suvgа tushiring. Bundа gidrаning 

pаypаslаgichlаrigа vа ulаr bilаn оziqni ushlаshigа e’tibоr bеring. 

Gidrаning ko‘ndаlаng kеsigini mikrоskоp оstidа tеkshiring. Ektоdеrmа vа 

endоdеrmа qаvаtlаrini аniqlаb, ulаrdаgi hujаyrаlаrni kuzаting.  

 

2-ish. Obeliya (Obelia geniculata) ning tuzilishi va ko'payishi 

Obeliyaning sistematik o‘rni 

Tip. Knidariylar-Cnidaria  

Sinf. Gidrоzоylаr-Hydrozoa  

Kеnjа sinf. Gidroidlаr-Hydroidea  

Turkum. Dengiz gidroid poliplari yoki leptolidlar-leptolida 

Vаkil. Obeliya-Obelia geniculata  

Kеrаkli mаtеriаllаr vа jihоzlаr: gidroid poliplarning va 

gidromeduzaning tuzilishini aks ettiruvchi jadvallar, gidrant va 

gonangilarning karmin bilan bo'yalgan preparatlari, gidroid meduzaning 

mikropreparatlari, obeliya koloniyasining formalinda fiksatsiya qilingan 

ko'rgazma material, mikroskoplar. 

Ishning mаzmuni. Boshqa gidroid poliplar singari obeliya ham 

dengiz sohillarida o'troq holda kichik «daraxtsimon» koloniya hosil qilib 

yashaydi. Koloniya tarkibida yuzlab, hatto minglab poliplar-gidrantlar 

bo'lib, ular kichik poyachalarning ustida joylashgan (20-rasm).  

 

 

20-rasm. Dengiz gidroid polipi obeliya (Mavlonov, Xurramov, Norboyev, 2002) 
A-koloniyasi; B-obeliyaning gidrant va gonangiysi:  1-gidrant og'iz teshigi, 2-

gipostom, 3-paypaslagich, 4-ektoderma, 5-endoderma, 6-tayanch plastinka, 7-gastral 

bo'shliq, 8-gidroteka, 9- gidrantning shoxchasi, 10-gonoteka, 11-blastostil, 12-

gonangiylar shakllanayotgan meduzalar,  D- gidroid meduzaning oral tomonidan 

ko'rinishi: 1-paypaslagichlar, 2-radial naychalari, 3-og'iz poyachasi, 4-jinsiy bezlar.  

 

Har bir gidrant tanasining oldingi qismida og'iz teshikchasi, uning 

atrofida esa paypaslagichlari bor. Paypaslagichlardagi va og'iz atrofidagi 

otiluvchi hujayralar himoya qilish va ovqat moddalarini ushlash vazifasini 

bajaradi. Gidrantlar o'ziga xos tuzilgan. Ularning tanasi ektoderma, 

endoderma va ular orasidagi mezogleyadan iborat. Gastral bo'shlig'i esa 

koloniya navdasiga borib bevosita qo'shiladi.  

Obeliyaning poyasi va gidrantlar joylashgan shoxchalar tiniq qobiq 

bilan qoplangan bo'lib, umumiy tashqi skelet-perisark (periderm) hosil 

qiladi. U himoya vazifasini bajaradi. Perisark gidrantlarga yetib borib, har 

bir gidrantning atrofida qadaxsimon po'st-gidrotekani hosil qiladi. Gidrant 

ta'sirlanganda qisqarib, shu gidroteka ichiga yashirinadi. 

Ovqat hazm qilish jarayonida gidrantlar tomonidan ushlangan ozuqa 

moddalar gastral bo'shliqqa tushadi va barcha koloniya uchun teng 

taqsimlanadi. Demak, gidrantlar koloniyaning ovqatlanishini 

ta'minlaydigan maxsus individlardir. Koloniyada ular faqat kurtaklanish 

yo'li bilan ko'payadi.  

Yangi koloniyaning hosil bo'lishi faqat gidroid meduzalar 

ishtirokidagina bo'ladi. Obeliya koloniyasining tarkibida gidrantlardan 

tashqari silindrsimon kurtaklar-gonongiylar ham bo'ladi. Bular maxsus 

qobiq-gonoteka ichida joylashgan. Agar gidrantlar koloniya shoxchasining 

uchida o'tirsa, gonangiylar uning asosida joylashadi. Gonangiylar 

morfologik jihatdan ancha o'zgargan poliplardir. 

Ularda paypaslagichlar, og'iz teshigi bo'lmaydi, obeliyaning gastral 

bo'shlig'idagi umumiy ovqatdan oziqlanadi. Gonangiy ichidagi 

tayoqchasimon ustun-blastostilda har xil kattalikdagi kurtakchalar-

gonoforlar hosil bo'ladi. Bular blastostildan ajralib gonangiylardan tashqari 

muhitga chiqadida, keyin meduzalarga aylanadi va suvda erkin suzib 

yuradi. Bular obeliyaning jinsiy avlodlari-gidromeduzalardir. 

Gidromeduzalar soyabon shaklida bo'lib, ularning diametri 2-3 mm ga 

yetadi. Soyabonning atrofida bir necha paypaslagichlar joylashgan. 

Soyabonning botiq tomoni o'rtasida xartumchasi osilib turadi va unda og'iz 

teshigi bo'ladi.  

Gidromeduzaning tanasi ham ikki qavatdan-ektoderma va 

endodermadan iborat. Bu ikkala qavat oralig'ida mezogleya ancha qalin 

qatlam hosil qiladi. Gastrovaskulyar sistemasi oshqozondan ajralib 

chiqadigan 4 ta radial naychadan iborat. Bu naychalar soyabonning chetki 

qirg'og'ida doirasimon kanalga qo'shiladi. Gastrovaskulyar sistemaning 

barcha naychalarida ozuqa moddalar tarqaladi va so'riladi. 

Gidromeduzalar ayrim jinsli, 4 ta jinsiy bezi soyabonning botiq 

tomonida ektoderma qavatida joylashadi. Lekin jinsiy hujayralar suvga 

tushib, u yerda urug'lanadilar. Urug'langan tuxumdan chiqqan lichinka-

planula suv ostida rivojlanib, o'troq hayot kechiradigan polipga, ya'ni 

obeliyaga aylanadi. Demak, obeliyaning hayotida jinsiy va jinssiz 

ko'payish gallanib turadi. 

Ish tartibi. 1. Karmin bilan bo'yalgan mikropreparatlarda obeliya 

koloniyasining bir qismini mikroskopning kichik ob'ektivi orqali kuzating. 

Kichik shoxchalar uchida joylashgan gidrantlarni toping. Ularning 

paypaslagichlariga va og'iz teshigiga e'tibor bering. Gidrantning atrofidagi 

gidrotekasi bilan birgalikda uning rasmini chizing. 

2. Obeliya koloniyasining bir qismidan tayyorlangan va gidrantlar 

singari bo'yalgan mikropreparatlarni mikroskopning kichik ob'ektivi orqali 

kuzatib, undagi gonangiylarni toping. Blastostilda joylashgan 

gonoforlarning pastdan yuqoriga qarab kattalashib borishiga e'tibor bering 

va rasmini chizing. 

3. Gidromeduzalarning karminda bo'yalgan mikropreparatlarini 

mikroskopning kichik ob'ektivi orqali kuzatib, og'iz xartumi, 

gastrovaskulyar sistemasi va soyabon atrofida joylashgan 

paypaslagichlarining tuzilishiga e'tibor bering va gidromeduzalarning 

rasmini chizing. 

Gidroidlаr vakillarini tuzilishi vа ko‘payishini rаsmlarini chizing 

hamda bilimingizni nаzоrаt qilish uchun quyidаgi test topshiriqlariga 

jаvоb bеring.  

 1. Gidra tanasining tashqi qavat hujayralari va ularning vazifasini 

juftlab ko‘rsating: A-teri-muskul, B-otuvchi, V-nerv, G-oraliq: 1-himoya, 

o‘ljani tutish, 2-tanani qoplash, harakatlanish, 3-boshqa hujayralarni hosil 

qilish, 4-ta’sirlanish. 

 2. Gidra tanasi hujayralari va ularning tuzilishini juftlab ko‘rsating: 

A-nerv, B-otuvchi, V-oraliq, G-teri-muskul, D-jinsiy: 1-tana devoriga 

botib kirgan tomoni kengaygan, muskul tolalariga ega, 2-sezgir tukchali 

kapsulasi ichida otiluvchi ipchasi bor, 3-mayda, tez bo‘linadi, 4-xivchinli, 

yirik amyobasimon hujayralar, 5-shakli yulduzsimon. 

 3. Gidra tanasi ichki qavatida qanday hujayralar bo‘ladi? A-

soxtaoyoqli, yirik, B-yassi, mayda, V-ikki xivchinli, G-bir xivchinli. 

 4. Gidra tutgan oziqning hazm bo‘lishi jarayonini tartib bilan 

ko‘rsating: A-oziq tana bo‘shlig‘ida maydalanadi, B-paypaslagichlar 

oziqni yopishtirib oladi, V-oziq zarrachalari amyobasimon hujayralar 

tomonga haydaladi, G-hazm qilish vakuolalari oziqni hazm qiladi, D-

hujayralarning soxta oyoqlari oziqni qamrab olib, sitoplazmaga o‘tkazadi, 

E-oziq tana bo‘shlig‘iga tushadi. 

 5. Gidraning kurtaklanib ko‘payishida sodir bo’‘adigan jarayonlarni 

tartib bilan ko‘rsating: A-kurtak ona hayvon hisobidan oziqlanadi, B-tanasi 

sirtida bo‘rtiqlar paydo bo‘ladi, V-kurtakning uchki qismida 

paypaslagichlari va og‘iz teshigi paydo bo‘ladi, G-bo‘rtiq kurtaklarga 

aylanadi, D-yosh gidr ona gidradan ajralib ketadi. 

 6. Quyidagi tushunchalar va ular ma’nosini juftlab ko‘rsating: A-

zigota, B-tuxum, V-spermatozoid, G-regeneratsiya, D-gidra: 1-urug‘ 

hujayra, 2-ko‘p boshli afsonaviy maxluq, 3-urg‘ochi hujayra, 4-otalangan 

tuxum hujayra, 5-organizm yetishmagan qismining tiklanishi. 

 7. Gidra tuzilishining qaysi belgilari uni eng tuban tuzilgan ko‘p 

hujayrali hayvon ekanligidan dalolat beradi: A-hujayralari ikki qavat 

bo‘lib joylashgan, B-otuvchi hujayralari bo‘ladi, V-kurtaklanib ko‘payadi, 

G-to‘qima va organlar rivojlanmagan, D-sezgi organlar kuchsiz 

rivojlangan, E-nerv hujayralari tarqoq joylashgan. 

 8. Gidraning jinsiy ko‘payishi qanday sodir bo‘ladi? A-zigota sirtida 

qalin po‘st hosil bo‘ladi, B-bahorda zigotadan yosh gidra chiqadi, V-

tuxum va urug‘ hujayra hosil bo‘ladi, G-qishda ona gidra nobud bo‘ladi, 

D-sista hosil qiladi, E-urug‘ hujayra tuxumni urug‘lantiradi. 

 9. Dengiz gidropoliplari qanday tuzilgan? A-koloniya bo‘lib 

yashaydi, B-yakka yashaydi, V-gidrantlar va blastostillardan iborat, G-suv 

tubiga yopishib yashaydi, D-suv oqimi bilan erkin suzib yuradi, E-

individlari kosasimon, J-kam harakat, Z-alohida individlari gidraga 

o‘xshaydi, I-koloniyasi ipsimon, K-koloniyasi kichik daraxtsimon. 

 10. Dengiz gidropoliplari ko‘payishini polipning ko‘payish davridan 

boshlab tartib bilan ko‘rsating: A-meduza jinsiy ko‘payadi, B-planula suv 

tubiga yopishib, polipga aylanadi, V-blastostil kurtaklanib meduza hosil 

qiladi, G-urug‘langan tuxum hujayra rivojlanib kiprikli planula 

lichinkasini hosil qiladi, D-polip kurtaklanib gidrantlar va blastostilni hosil 

qiladi, E-meduza jinsiy hujayralarni hosil qiladi. 

 11. Gidralar qayerda yashaydi va nimalar bilan oziqlanadi? A-dengiz 

va okeanda, B-ko‘l va hovuzlarda, V-tanasi urchiqsimon, G-tanasi cho‘ziq 

qopsimon yoki silindrsimon, D-o‘troq yashaydi, E-plankton, erkin suzib 

yuradi, J-bir hujayrali hayvonlar bilan oziqlanadi, Z-kolovratkalar, mayda 

qisqichbaqasimonlar, hasharotlar lichinkalari bilan oziqlanadi,                    

I-paypaslagichlari 3-8 ta, K-paypaslagichlari 5-12 ta.  

 

12-amaliy mаshg‘ulоt. Ssifоid mеduzаlаr va kоrаll pоliplаrning 

asosiy tuzilish xususiyatlari  

1-ish. Ssifоid mеduzаlаrning tuzilishi va ko‘payishi 

Dengiz likopchasining sistеmаtik o‘rni  

Tip. Knidariylar-Cnidaria  

Sinf. Ssifоid mеduzаlаr-Scyphozoa  

Turkum. Diskomeduzalar-Semaeostomeae  

Vаkil. Dengiz likopchasi-Aurelia aurita  

 Kеrаkli mаtеriаllаr vа jihоzlаr: Formalinning dengiz suvi bilan 

aralashtirilgan 5 % li eritmasida fiksatsiya qilingan aureliyalar, ularning 

tuzilishini va ko‘payishini aks ettiruvchi jadvallar, Petri idishlari, 

qisqichlar, qo‘l lupalari, preparoval ninalar, binafsha yoki qizil kongo 

bo‘yog‘i, to‘rtburchak yoki doirasimon qirqilgan qora qog‘oz 

bo‘lakchalari, tomizgichlar.  

Dаrs mаqsаdi. Dengiz likopchasi, ya’ni aureliyaning bo‘shliqichlilаr 

tipi ichidа suvda erkin hоldа yakka-yakka yashаshi munosabati bilan 

o‘ziga xos tuzilishi, ko‘payishi va tarqalishini o‘rgаnish.  

Idеntiv o‘quv mаqsаdlаri:  

1.1. Аurеliyaning tаshqi tuzilishini tushuntirib bеrа оlаdi.  

1.2. Mеduzalarning ichki tuzilishini gapira oladi.  

1.3. Aurеliyaning ovqat hazm qilish sistеmasini bayon qiladi.  

1.4. Аurеliyaning ko‘pаyishi va yashash tarzini izоhlаy оlаdi.  

Ishning mаzmuni. Aureliya Qora, Barens, Oq va Uzoq Sharq 

dengizlarida keng tarqalgan. Uning soyabonsimon tanasi uncha katta emas, 

diametri 20-30 sm gacha bo‘ladi. Soyabon chetida yuzlarcha kalta 

paypaslagichlari, ularning oralig‘ida esa 8 ta qirg‘oq tanachalar-ropaliyalar 

joylashgan. Ropaliyalarda yorug‘likni sezuvchi mayda ko‘zchalar, 

muvozanat organi va hid sezuvchi nerv hujayralari mavjud (21-rasm).  
 

 

21-rasm. Ssifoid meduzalar: A-Ildizog‘iz meduza, В-Aureliya (Aurelia aurita):      

1-og‘iz, 2-ropaliya, 3-og‘iz bo‘laklari, 4-halqa nay, 5-radial naylar,                             

6-paypaslagichlar, 7-jinsiy bezlar.  

Soyabon ostining markaz qismida 4 ta og‘iz oldi kurakchalari 

(paypaslagichlar), ularning o‘rtasida esa to‘rtburchak shakldagi og‘iz 

joylashgan. Og‘iz oldidagi va soyabon atrofidagi paypaslagichlarining 

hammasi otiluvchi hujayralarga ega. Og‘izdan keyin davom etadigan 

qisqagina tomoq gastrovaskulyar sistemaning markaziy qismiga, ya'ni 

oshqozonga borib qo‘shiladi. Oshqozon bir-biridan parda bilan ajralgan 4 

ta xona hosil qiladi. Bularda juda ko‘p otiluvchi va bezli hujayralarga ega 

bo‘lgan gastral iplar bor. 

Oshqozon xonalaridan 8 ta shoxchalar hosil qiluvchi va 8 ta 

shoxlanmaydigan radial kanallar boshlanadi va ular qirg‘og‘idagi 

doirasimon kanalga borib qo‘shiladi. Hamma kanallarning ichki yuzasi 

kiprikchali hujayralar bilan qoplangan. Bu kiprikchalarning harakati 

tufayli suv va ozuqa moddalar aureliyaning gastrovaskulyar sistemasi 

bo‘ylab doimo oqib turadi. Bunda ozuqa shoxlanmaydigan kanallar orqali 

oshqozondan halqasimon kanalga, shoxlanuvchi kanallar orqali esa 

aksincha, teskari tomonga harakat qiladi. 

Demak, gastrovaskulyar sistemaning kanallari meduzaning ancha 

katta tanasini ozuqa bilan ta'minlaydi. Suv bilan birga esa kislorod kirib 

undan meduza nafas oladi va qoldiq mahsulotlar suv bilan birga chiqib 

ketadi. Aureliya ayrim jinsli, yetilgan tuxum va spermatozoidlar 

gastrovaskulyar sistemaning kanallariga, keyin oshqozonga va u yerdan 

og‘iz orqali tashqariga chiqadi. Ba'zi bir meduzalarda tuxum hujayrasi 

suvda urug‘lanadi, lekin aureliyaning tuxumlari og‘izdan chiqqandan 

keyin, uning og‘iz oldi kurakchalaridagi tarnovchalarning xonalariga 

tushadi va shu yerda urug‘lanadi (22-rasm).  

Urug‘langan tuxum hujayrasi maydalanib blastula, gastrula davrlarini 

o‘tadi va usti kiprikchalar bilan qoplangan lichinka-planulaga aylanadi. 

Planula ancha vaqt erkin suzib yurganidan keyin dengiz tubiga cho‘kib, 

o‘troq holda yashovchi sifistomaga aylanadi. Unda oldin 4 ta, keyin 8 ta va 

nihoyat 16 ta paypaslagichlar hosil bo‘ladi.  

Sifistoma kurtaklanish yo‘li bilan ko‘payadi va yangi sifistomalar 

hosil qilishi mumkin. Sifistomaning ko‘ndalangiga bo‘linishidan 

halqasimon bo‘g‘inlar paydo bo‘ladi va sifistoma bir necha halqalardan 

iborat strobilaga aylanadi. Bu halqalar birin-ketin strobiladan ajraladi va 

tuzilishiga ko‘ra meduzalarga o‘xshash-efiralarga, ular esa suzib yurib 

kichik meduzalarga aylanadi. Demak, ssifoid meduzalarda jinssiz 

ko‘payish (sifistoma) bilan jinsiy ko‘payish (meduza) bo‘g‘inlari gallanib 

turadi. 

 

 

22-rasm. Aureliya meduzasining rivojlanish jarayoni: 1-tuxum; 2-planula 

lichinkasi; 3-sifistoma; 4-kurtaklanayotgan sifistoma; 5-bo‘linish yo‘li bilan 

efiralarning hosil bo‘lishi; 6-efira; 7-voyaga yetgan meduza.  

 Ishning bаjаrilish tartibi. Aureliyaning tuzilishini o‘rganish uchun 

uncha katta bo‘lmagan meduzalar olinib, Petri idishiga solinadi va qora 

qog‘oz bo‘laklari ustiga qo‘yilib, qo‘l lupasi yordamida kuzatiladi. 

Aureliyaning soyabonsimon tanasi ostki tomonini yuqoriga qaratib, undagi 

og‘iz oldi kurakchalarini va og‘iz teshigini toping. 

Bundа lupа yordаmidа qaralganda tаnаsi rаngsiz bo‘lishini, soyaboni 

аtrоfidаgi pаypаslаgich vа rоpаliyalаrni kuzаtish mumkin. Mеduzаning 

ustki tоmоni qаlqib chiqqаn, оstki tоmоnida оg‘iz tеshigi vа оg‘iz 

pаrrаklаri joylashgan.  

Mеduzаni оstki tоmоnini tеpаgа qilib soyabon chеkkаsini ikki 

tоmоnidаn ushlаb cho‘zing. Yoningizdа o‘tirgаn o‘rtоg‘ingiz pipеtkаgа 

оlingаn suyuq siyohni оg‘iz tеshigigа аstа-sеkin yubоrsin. So‘ngrа 

mеduzаni suvgа qo‘yib e’tibоr bilаn оshqоzоn, rаdiаl va dоirа kаnаllаrini, 

оvqаt hаzm qilish sistеmаsini kuzаting. Оshqоzоn ichidаgi cho‘ntаksimоn 

gоnаdаni hаm aniqlash mumkin. Аurеliyaning tuzilishi va rivojlanish 

jarayoni rаsmlarini chizing.  

2-ish. Kоrаll pоliplаrning tuzilishi va ko‘payishi 

Aktiniyaning sistеmаtik o‘rni 

Tip. Knidariylar-Cnidaria  

Sinf. Kоrаll pоliplаr-Anthozoa  

Kеnjа sinf. Оlti nurlilаr-Hexacorallia 

Turkum. Aktiniyalar-Actiniaria 

Vаkil. Oddiy yoki ot aktiniyasi-Actinia equina 

 Kеrаkli mаtеriаllаr vа jihоzlаr: Аktiniyaning tuzilishi va ko‘payishi 

aks ettirilgan jadvallar, dengiz suvi bilan aralashtirilgan 5 % li eritmada 

fiksatsiya qilingan ho‘l prеpаrаtlаr va quruq materiallar, Petri idishlari, 

qisqichlar, qo‘l lupalari, preparoval ninalar.  

 Dаrs mаqsаdi. Korall pоliplаr sinfigа kiruvchi аktiniyalarning 

tuzilishi va ko‘payishi bilаn tаnishish.  

Idеntiv o‘quv mаqsаdlаri:  

2.1. Аktiniyalarning tаshqi tuzilishini аytib bеrаdi. 

2.2. Аktiniyalarning ichki tuzilishi, ko‘payishi va tarqalishini 

tushuntirib bеrаdi.  

 Ishning mаzmuni. Аktiniyalar Оq vа Qоrа dеngizlarning sаyoz 

qismidа o‘trоq hоldа yashаydi. Ularning tаnаsi silindrsimоn bo‘lib, 

diаmеtri bir nеchа mm dаn 0,5 m gacha yеtаdi (23-rasm).  

Pаstki qismidа tоvоni bоr. Bu tоvоn bilаn аktiniya suv tubidаgi 

jinslаrgа yopishаdi. Tоvоnining qаrаmа-qаrshi tоmоnidаgi оg‘iz tеshigi tоr 

nаysimоn hаlqumi оrqаli ichаk bo‘shlig‘i bilаn tutаshgаn bo‘lаdi. 

Аktiniyalarning tаnаsi ektоdеrmа vа endоdеrmа qismlаrgа bo‘linadi. 

Ektоdеrmа bilаn endоdеrmа оrаlig‘idа qаlin mеzоglеya bоr. 

Аktiniyalarning ichki qismi kоvаk. Аktiniyalаr tаnаsining rаngi аtrоf-

muhit rаngiga yaxshi mоslаshgаn. Ulаrning tаnаsi gulgа o‘хshаb kеtаdi. 

Аktiniyalаr аyrim jinsli.  
 

 

23-rasm. Korall poliplar. А-korall poliplar koloniyasi bir qismining tuzilihi:                   

1-paypaslagichlari, 2-og’iz teshigi, 3-halqumi, 4-ichak bo’shlig’i, 5-mezenterial               

iplari, 6-tuxum hujayralari; В-zohid qisqichbaqa chig’anog’i ustiga                           

yopishib olgan aktiniya. 

Аktiniyalаr o‘trоq yashоvchi kаmhаrаkаt yirtqich hаyvоnlаrdir. Ulаr 

tоvоnidа judа sеkin hаrаkаtlаnishi mumkin. Аktiniyalаr pаypаslаgichlаri 

bilan hаr хil mаydа hаyvоnlаrni tutib yеydi. Pаypаslаgichlаridа judа ko‘p 

оtuvchi hujаyrаlаri bo‘lаdi. Аyrim qisqichbаqаsimоnlаr dushmаnlаrdаn 

o‘zlarini himоya qilish uchun аktiniyalаrdаn fоydаlаnаdi.  

Ishning bаjаrilish tartibi. Аktiniyalarning ho‘l prеpаrаtini оlib, qo‘l 

lupаsi оrqаli tаshqi tuzilishini kuzаting. Bundа siz silindirsimоn tоvоn 

qismini va tirqishsimоn оg‘iz аtrоfidаgi pаypаslаgichlаrni ko‘rаsiz.  

 Yoritilgаn аktiniya prеpаrаtidаn uning tаnа dеvоrining yo‘g‘оnligini 

ko‘rish mumkin. Аktiniyaning tоmоg‘ini tоping vа gаstrаl bo‘shliqdаgi 

dеvоrini tеkshiring. Аktiniyaning tuzilish rasmini chizing.  

Аurеliya va aktiniya haqida bilimingizni nаzоrаt qilish uchun 

quyidаgi test topshiriqlariga jаvоb bеring.  

 

1. Aureliya qanday tuzilgan? A-silindrsimon, B-soyabonsimon, V-

tanasi ustki tomonida og‘iz teshigi bor, G-mezogliysi kuchli rivojlangan, 

D-soyaboni chetida kalta va ingichkaroq paypaslagichlari bor, E-og‘zi 

atrofida juda ko‘p paypaslagichlari bor, J-paypaslagichlari bir necha qator 

bo‘lib joylashgan, Z-tanasi gulga o‘xshash, I-og‘zi atrofida 4 ta yirik 

paypaslagichlari bor. 

 2. Aureliya qanday harakatlanadi? A-suv tubiga yopishib yashaydi, 

B-plankton yashaydi, V-tovonida asta-sekin harakatlanadi, G-soyaboni 

qisqarib bo‘shashganda suvni soyabonidan siqib chiqarib, reaktiv 

harakatlanadi. 

 3. Aureliyaning tana bo‘shlig’i qanday tuzilgan? A-qisqa halqum va 

to‘rt kamerali oshqozondan iborat, B-og‘iz teshigi naysimon halqum orqali 

tana bo‘shlig‘i bilan tutashgan, V-har qaysi oshqozondan tarmoqlangan 

naychalar boshlanadi, G-tana bo‘shlig’i ko‘ndalang yoki tik to‘siqlar 

yordamida bir necha qismga bo‘lingan. 

 4. Aureliya qanday oziqlanadi? A-mayda qisqichbaqasimonlar, baliq 

chavoqlari bilan oziqlanadi, B- mayda qisqichbaqasimonlar va mayda 

baliqlar bilan oziqlanadi, V-zohid qisqichbaqalar bilan simbioz yashaydi, 

G-qisqichbaqasimonlar ozig‘iga sherik bo‘ladi, D-o‘ljasini otuvchi 

ipchalari orqali falajlaydi, E-ozig‘i oshqozonda hazm bo‘ladi, J-hazm 

bo‘lgan oziq naylar orqali tanasiga tarqaladi, Z-ozig‘i tana bo‘shlig’ida 

hazm bo‘ladi. 

 5. Aktiniya qanday tuzilgan? (1-topshiriqqa qarang). 

 6. Aktiniya qanday harakatlanadi? (2-topshiriqqa qarang). 

 7. Aktiniya tana bo‘shlig’i qanday tuzilgan? (3-topshiriqqa qarang). 

 8. Aktiniya qanday oziqlanadi? (4-topshiriqqa qarang). 

 9. Meduzalar poliplardan qanday farq qiladi? A-shakli 

soyabonsimon, B-silindrsimon, V-tanasi yupqa tig‘iz moddadan iborat, G-

tanasi tig‘iz dildiroq moddadan iborat, D-og‘zi tanasining ostki tomonida, 

E-og‘zi tanasining ustida, J-og‘iz teshigi va tanasi atrofida iplar osilib 

turadi, Z-og‘iz teshigi atrofida va soyaboni chetida paypaslagichlari bor, I-

yakka-yakka holda erkin suzib yuradi. 

 10. Meduzalarning rivojlanish davrini tuxumdan boshlab ketma-ket 

joylashtiring: A-planula, B-kurtaklanayotgan ssifistoma, V-yosh meduza-

efira, G-tuxum, D-ssifistoma polipi, E-ssifistomaning ko‘ndalang 

bo‘linishi, J-yetuk meduza.  

13-amaliy mаshg‘ulоt. Oq planariyaning tashqi va ichki tuzilishi 

hamda ko‘payishi 

Оq plаnаriyaning sistеmаtik o‘rni  

Tip. Yassi chuvаlchаnglаr-Platyhelminthes  

Sinf. Kiprikli chuvаlchаnglаr-Turbellaria 

Turkum. Uchshохlilаr, ya’ni plаnаriyalаr-Tricladida 

Vаkil. Оq plаnаriya-Dendrocoelum lacteum  

 Kеrаkli mаtеriаllаr vа jihоzlаr: Tirik vа fiksirlаngаn plаnаriya 

prеpаrаti, mikrоskоp, lupа, ignаlаr, buyum hаmdа qоplаg‘ich оynаlаr, оq 

plаnаriyaning tashqi va ichki tuzilishi аks ettirilgаn jadvallar.  

Dаrs mаqsаdi. Yassi chuvаlchаnglаr tipining erkin yashоvchi 

yirtqich vаkillаridаn-оq plаnаriyaning tuzilishi va ko‘payish bilаn 

tаnishish.  

 Idеntiv o‘quv mаqsаdlаri:  

1. Оq plаnаriyaning tаshqi va ichki tuzilishini tushuntirib bеrаdi.  

2. Оq plаnаriyaning jinsiy sistеmаsi, ko‘payishi va tarqalishini 

so‘zlab berаdi.  

Ishning mаzmuni. Оq plаnаriya sеkin оqаdigаn suvlаr оstidаgi 

chiriyotgаn bаrglаr vа tоshlаr tаgidа bo‘lаdi. Plаnаriyaning kаttаligi 15-20 

mm bo‘lib, duksimоn tаnаsining usti kiprikli epitеliy bilаn qоplаngаn.  

Tеri-muskul хаltаsi tеri epitеliysi, hаlqаli muskul tоlаsi, qiyshiq va 

bo‘ylаmа muskul tоlаlari hamda pаrеnхimа hujаyrаlаridаn ibоrаt (24-

rasm).  

Bоsh tоmоni bir оz qisilgаn bo‘lib, uning yеlkа tоmоnidа bir juft 

ko‘zi jоylаshgаn. Оq plаnаriyaning qоrin tоmоnidа kuchli muskulli 

hаlqumi jоylаshgаn. U suvdа to‘lqinsimоn hаrаkаt qilаdi. Оg‘iz tеshigi 

tаnаsining ikkinchi yarmigа yaqin jоydа, qоrin qismidа jоylаshgаn. Оvqаt 

hаzm qilish sistеmаsi-оg‘iz vа hаlqum, охiri uch shохchаli ko‘r ichаk 

bilаn tutаshаdi.  

 

 

24-rasm. A-oq planariyaning teri-muskul xalta kesmasi: 1-teri epiteliysi, 2-halqali 

muskullar, 3-qiyshiq muskullar, 4-bo‘ylama muskullar, 5-parenxima hujayralari,             

6-rabdit hosil qiluvchi hujayralar, 7-rabditlar, 8-teri bezlari. B-ayirish sistemasi 

uchki hujayrasi: 1-yadro, 2-hilpillovchi kipriklar, 3- hujayra nayi.  

Chiqаrish tеshigi yo‘q, hаzm bo‘lmаgаn mаhsulоtlаr оg‘iz tеshigidаn 

tаshqаrigа chiqаrilаdi. 

Tаnаsining оldingi qismidа оvаl shаkldаgi ikkitа urg‘оchilik 

ko‘pаyish оrgаni-tuхumdоnlаri, tаnаsining o‘rtаrоq qismidа esа judа ko‘p 

erkаklik ko‘pаyish оrgаnlаri-pufаkkа o‘хshаsh urug‘dоnlаri jоylаshgаn 

(25-rasm). Bu оrgаnlаr jinsiy sistеmаsini tаshkil etаdi. Urug‘lаnishdа 

ikkitа plаnаriya yaqinlаshib, urug‘ hujаyrаlаrini аlmаshtiradi.  

Urug‘lаngаn tuхumlаri sаriq mоddа bilаn qоplаnаdi vа to‘p-to‘p qilib 

pillа ichigа qo‘yilаdi. Yosh plаnаriyalаr pillа dеvоrini yorib suvgа chiqаdi. 

Dеmаk bittа plаnаriya tаnаsidа jinsiy hujаyrаlаr yеtishаdi.  

Plаnаriyadа rеgеnаrаtsiya хusu-

siyati yaхshi rivоjlаngаn. Аgаrdа suvning 

hаrоrаti оshsа yoki kislоrоd kаmаyib 

kеtsа plаnаriya mаydа bo‘lаklаrgа 

bo‘linib kеtаdi, qulаy shаrоit kеlishi 

bilаn yanа tаnаsini qаytаdаn tiklаshi 

mumkin.  

 

25-rasm. Оq plаnаriyaning tuzilish sxemasi: 

1-paypaslagichsimon o‘simtasi, 2-ko‘zi,                   

3-miya gangliysi, 4-ichakning old shoxi,                     

5-bo‘ylama nerv stvoli, 6-ko‘ndalang nervlari, 

7-halqum, 8-halqum cho‘ntagi, 9-urug‘ yo‘li, 

10-og‘iz teshigi, 11-urug‘-donlari, 12-

qo‘shilish organi, 13-ichakning orqa shoxi,                  

14-jinsiy teshigi, 15-tuxum yo‘li, 16-jinsiy 

kloaka, 17-kopulyativ xalta, 18-sariqdonlari, 

19-tuxumdon. Chap tomonida urug‘donlari, 

o‘ng tomonida esa tuxumdon va sariqdonlari 

olib tashlangan. 

Ishning bаjаrilish tartibi: 1. 

Planariyani Petri shisha idishidagi suvga 

qo‘yib, binokulyar yoki qo‘l lupasi 

yordamida uning harakatini kuzating. 

Planariya tanasiga nina tekkizganda 

uning qisqarishiga va sekin-asta oldingi 

holiga qaytishiga e'tibor bering.  

2. Tirik planariyani buyum oynasidagi bir tomchi suvga qo‘yib, 

uning ustini mum yoki plastilindan yasalgan oyoqchalarga ega bo‘lgan 

qoplag‘ich oyna bilan yoping. Oldin mikroskopning kichik keyin esa katta 

obyektivi orqali planariya kiprikchalarining harakatini kuzating.  

3. Preparoval ninaning uchi bilan qoplovchi oynachaning qirrasidan 

biroz bosib, planariya harakatini mumkin qadar sekinlashtiring va 

binokulyar yordamida ovqat hazm qilish sistemasini kuzating. Agar tirik 

planariya bo‘lmasa, bu maqsad uchun planariyaning bo‘yalgan tayyor 

mikropreparatlaridan ham foydalanish mumkin.  

Oq planariyaning umumiy ko‘rinishini, ovqat hazm qilish va 

nerv sistemalari sxematik tuzilishining rasmini chizing hamda 

bilimingizni nаzоrаt qilish uchun quyidаgi test topshiriqlariga jаvоb 

bеring.  

 1. Oq planariya qanday tuzilgan? A-gavdasi bargsimon, oqish, V-

gavdasi tasmasimon, yashil, V-oldingi uchi kengaygan, G- oldingi uchi 

konussimon, D-oldingi uchida bir juftdan kalta paypaslagichlari va 

qoramtir ko‘zlari bor, E-tanasi bir qavat kipriklar bilan qoplangan, J-

keyingi qismi kengaygan. 

 2. Planariya gavdasi ko‘ndalang qavatlarini tartib bilan ko‘rsating: A-

bo‘ylama muskullar, B-halqa muskullar, V-parenxima, G-kiprikli epiteliy. 

 3. Planariya qanday oziqlanadi? A-yirtqich, B-o‘limtikxo‘r, V-

o‘ljasini tanasi bilan qoplab oladi, G-o‘ljasini og‘zi bilan tutadi, D-o‘ljasini 

yutadi, E-o‘ljasini so‘radi, J-oziq qoldig‘i og‘iz teshigidan chiqariladi, Z-

oziq qoldig’i anal teshigidan chiqariladi. 

 4. Planariya hazm qilish sistemasi qanday tuzilgan? A-og‘iz teshigi 

gavdasi oldingi tomonida, B-og‘iz teshigi qorin tomoni o‘rtasida, V-ichagi 

ikki shoxli, G-ichagi ko‘p shoxli, E-ichagi bitta shoxi oldingi tomonga, 

ikkita shoxi orqaga yo‘nalgan, J-orqa ichagi yo‘q. 

 5. Planariya ayirish sistemasi qanday qismlardan iborat? A-

parenximada joylashgan ikkita mayda naycha, B-parenximada joylashgan 

juda ko‘p mayda naychalar, V-gavdasi ikki yonidagi mayda naychalar, G-

gavdasi ikki yonidagi ikkita yirik naycha. 

6. Nerv sistemasi qismlarini nerv hujayralari to‘plamidan boshlab 

tartib bilan ko‘rsating: A-ko‘ndalang nerv tolalari, B-nerv gangliylari, V-

gangliylar va nerv stvollaridan chiqadigan nervlar, G-ikki boylam nerv 

stvoli. 

 7. Planariya jinsiy sistemasi qanday bo‘limlardan iborat? A-

germafrodit, B-gavdasi oldingi qismida bir juft oval tuxumdonlar, V-

gavdasi keyingi tomonida shoxlangan tuxumdonlar, G-urug‘donlar gavdasi 

oldingi tomonida, D-urug‘donlar gavdasi o’rta qismida, E- urug‘donlar 

juda ko‘p shoxlangan, J-urug‘donlar naysimon, Z-urug‘donlar juda ko‘p 

pufaksimon. 

 8. Planariyaning ko‘payishi va rivojlanishini tartib bilan ko‘rsating: 

A-yosh planariyalar pillani yorib chiqadi, B-tuxumlar urug‘lanadi, V-

ikkita planariya yaqinlashib urug‘ hujayralarini o‘zaro almashinishadi, G-

yosh planariya metamorfozsiz voyaga etadi, D-tuxumlar pillaga qo‘yiladi. 

 9. Planariyaning jinssiz ko‘payishi qanday sodir bo‘ladi? A-qulay 

sharoitda tanasi mayda bo‘laklarga bo‘linadi, B-noqulay sharoitda tanasi 

mayda bo‘laklarga bo‘linadi, V-qulay sharoitda har bir bo‘lakchadan yana 

alohida organizm rivojlanadi. G-noqulay sharoitda yoki xavf tug’ilganda 

tanasining bir qismi uzilib qoladi. 

 10. Oq planariya qanday harakat qiladi va nimalar bilan oziqlanadi? 

A-paypaslagichlari orqali harakatlanadi, B-kipriklari yordamida 

harakatlanadi, V-muskullar yordamida harakatlanadi, G-mayda jonivorlar 

bilan oziqlanadi, D-hasharotlar lichinkasi bilan oziqlanadi, E-bir hujayrali 

hayvonlar va kolovratkalar bilan oziqlanadi, J-baliq va amfibiya tuxumlari 

bilan oziqlanadi. 

 11. Regeneratsiya tushunchasi ma’nosini belgilang. A-ko‘p marta 

bo‘linish orqali jinssiz ko‘payish, B-tanasi jarohatlangan qismining qayta 

tiklanishi, V-tanasi bir bo‘lagining uzilib qolishi, G-tanasining bir 

qismidan yangi organizmning hosil bo‘lishi. 

 12. Oq planariya qayerda hayot kechiradi? A-suv tubida, B-suv 

qa’rida, V-dengizda, G-hayvonlar organizmida, D-cho‘p va barglar ostida, 

E-toshlar ostida.  

14-amaliy mаshg‘ulоt. Jigar qurti va Lansetsimon ikki 

so‘rg‘ichlisining tuzilishi hamda rivojlanish sikli 

1-ish. Jigаr qurtining tuzilishi vа rivоjlаnish sikli 

Оddiy jigаr qurtining sistеmаtik o‘rni  

Tip. Yassi chuvаlchаnglаr-Platyhelminthes  

Sinf. So‘rg‘ichlilаr-Trematoda  

Kenja sinf. Digeniyalar-Digenea 

Turkum. Fаtsiоlidаlаr-Fasciolida 

Vаkil. Оddiy jigаr qurti-Fasciola hepatica  

Mаshg‘ulоt uchun kеrаkli mаtеriаllаr vа jihоzlаr. Jigаr qurtining 

оvqаt hаzm qilish, аyirish vа jinsiy оrgаnlаri tuzilshi bo‘yichа 

tаyyorlаngаn prеpаrаtlаr, tirik jigаr qurti, fiksаtsiya qilingаn jigаr qurti, 

qo‘l lupаlаri, binоkulyar, mikrоskоp, qisqichlаr, prеpаrоvаl ninаlаr, buyum 

vа qоplаng‘ich оynаlаr, Pеtri shishа idishlаri, jigаr qurtining tuzilishi vа 

rivоjlаnish sikli аks ettirilgаn rаngli jаdvаllаr.  

Mаvzuning mаqsаdi. Оdаm vа chоrvа mоllаri jigаridа, o‘t yo‘llаridа 

pаrаzitlik qiluvchi оddiy jigаr qurtining o‘zigа хоs tuzilishi vа pаrаzitlikkа 

mоslаshish bеlgilаri hamda rivоjlаnish siklini o‘rgаnish.  

 Idеntiv o‘quv mаqsаdlаri:  

1.1. Jigаr qurtini tаshqi tuzilishini аytib bеrа оlаdi. 

1.2. Jigаr qurtini ovqаt hаzm qilish sistеmаsini tushuntirа оlаdi. 

1.3. Jigаr qurtining ko‘payishi va rivojlanish siklini izоhlаy оlаdi.  

Ishning mаzmuni: Rеspublikаmizdа mаhsuldоr hаyvоnlаr vа 

оdаmlаrdа jigаr qurtlаrining аsоsаn 2 tа turi, ya’ni оddiy jigаr qurti 

(Fasciola hepatica) vа gigаnt jigаr qurti (Fasciola gigantica) pаrаzitlik 

qilаdi. Оddiy jigаr qurti оdаtdа mаydа vа yirik shохli mоllаrdа, bа’zаn 

bоshqа hаyvоnlаr vа оdаmlаrning jigаridа hаmdа o‘t yo‘llаridа pаrаzitlik 

qilаdi (26-rasm).  

Chuchuk suvlаrdа yashаydigаn qоrinоyoqli mоllyuskаlаrdаn-kichik 

chuchuk suv shillig‘i (Lymnaea truncatula) oddiy jigаr qurtining оrаliq 

хo‘jаyini, qo‘y, echki, qоrаmоl, оt, tuya, cho‘chqа, kеmiruvchilаr vа 

bа’zаn оdаmlаr pаrаzitning аsоsiy хo‘jаyinlari hisоblаnаdi. 

26-rasm. Oddiy jigar qurtining ovqat hazm qilish, ayirish va jinsiy organlari:  

A-ovqat hazm qilish sistemasi, 1-og'iz so'rg'ichi, 2-qorin so'rg'ichi, 3-shoxlanib 

ketgan ichagi, B-ayiruv organlari: 1-ayiruv organining naychalari, 2-asosiy ayirish 

kanali, 3 asosiy ayirish kanali teshikchasi, D-jinsiy sistemasi: 1-qo'shilish organi 

(sirrus), 2-tuxumdoni, 3-sariqdonlari, 4-sariqdon yo'llari, 5-urug'donlari, 6-urag' 

yo'llari, 7-bachadoni.  

 

Jigar qurti nihoyatda serpusht, bitta jigar qurti bir hafta davomida bir 

milliontagacha tuxum qo‘yishi mumkin. Embrional taraqqiyot bosqichi 

suv muhitida, nam sharoitda kechadi. Yetilgan tuxumlar ootipga tushib 

urug'lanadi, so‘ngra bachadonga tushadi va u joydan tashqi muhitga 

chiqadi. 

Tashqi muhitda qulay sharoit bo‘Iganda 17-18 kunda tuxum ichida 

usti mayda kiprikchalar bilan qoplangan, harakatchan 1-avlod lichinka-

miratsidiy yetiladi (27-rasm).  

Miratsidiy tuxum qopqoqchasini ochib suvga chiqadi. Bunday 

miratsidiyda ikkita oddiy ko‘zcha, bosh nerv tuguni, protonefridiyalar, 

muskul qavatlar rivojlangan bo‘ladi. Unda ichak va jinsiy apparat 

bo‘lmaydi. Miratsidiy ichaksiz bo‘lganligi tufayli oziqlana olmaydi, 

shuning uchun uning umri juda qisqa bo‘ladi (36 soatgacha).  

Miratsidiylar 2-3 kun suvda erkin suzib yuradi va kеyingi rivojlanishi 

uchun oraliq xo‘jayini-qorinoyoqli mollyuskalarni topib, xartumi orqali 

mollyuska chig‘anog‘ini tеshadi va uning ichiga kiradi. So‘ngra bu 

lichinkalar mollyuska jigariga o‘rnashib, kiprikli ustki qavatini tashlaydi 

va xaltaga o‘xshash shaklga ega bo‘lgan kеyingi lichinkalik davri-

sporosistaga aylanadi.  

 

 

27-rasm. Oddiy jigar qurtining taraqqiyot sikli sxemasi: 1-jinsiy voyaga yetgan 

shakli (marta), 2-asosiy xo’jayinlari, 3-tuxum, 4-miratsidiy, 5-oraliq xo‘jayini-

mollyuska, 6-sporosista, 7-yosh rediy, 8-yetilgan rediy, 9-serkariy, 10-adoleskariy, 

11-o‘tga yopishgan adoleskariylar.  

Sporosista ichidagi embrion hujayralari partenogenez (otalanmasdan) 

yo‘li bilan ko‘payib, lichinkaning navbatdagi generatsiyasi-rediylarni hosil 

qiladi. Rediyning kalta xaltaga o‘xshash ichagi bo‘ladi. Bitta sporosistada 

10-15 ta rediylar yetiladi. Sporosista yorilib, rediylar mollyuska tanasiga 

chiqadi. Rediylar murakkabroq tuzilgan bo‘lib, ularda og‘iz, 

shoxlanmagan to‘g‘ri ichak, ichki qismida esa tuxum (embrion) hujayralari 

bo‘ladi. Bunday rediylar sporosista po‘stini yorib chiqib, mustaqil ravishda 

rivojlanishini davom ettiradi.  

Rediylar mollyuska ichida 2-2,5 oy yashaydi. Cho‘ziq shakldagi 

rediylar ham partenogenetik yo‘l bilan ko‘payib, jigar qurtining navbatdagi 

lichinkalik davri-serkariylarni hosil qiladi. Serkariylar rediylardan keskin 

farq qilib, ularning tanasi tuxum shaklida, 2 ta so‘rg‘ichi, ya’ni og‘iz va 

qorin so‘rg‘ichi, 2 shoxchaga bo‘lingan o‘rta ichagi, anchagina rivojlangan 

ayiruv organlar sistemasi, jinsiy organlar boshlang‘ichi va orqa uchida 

lichinkaga xos organ muskulli dumi bo‘ladi. Serkariylar ana shu dumi 

orqali suvda suzadi. 

Demak, serkariylar ma’lum darajada voyaga yetgan jigar qurtiga 

o‘xshaydi. Serkariylar rediy tanasidagi teshik orqali mollyuska tanasidan 

suvga chiqadi. Serkariylar ham miratsidiylar singari oziqlanmaydi. 

Ma’lum vaqt (24–48 soat) suvda suzib yurib, so‘ngra yumaloqlanadi, dumi 

tushib ketadi va o‘zidan chiqqan po‘stga, ya’ni sistaga o‘ralib, adoleskariy 

deb ataladigan keyingi lichinkalik davriga aylanadi. Adoleskariylar suv 

ustida suzib yuradi yoki ko‘pincha suv o‘tlariga yopishgan holda suv 

ostiga cho‘kib, uzoq vaqt tiriklik xususiyatini saqlab qoladi. Adoleskariy 

yuqumli (invazion) holat hisoblanadi. Ular o‘t va suv orqali asosiy 

xo‘jayinlari (umurtqali hayvonlar yoki odam) organizmiga o‘tadi. 

Xo‘jayini ichagida sistaning qobig‘i eriydi, yosh parazit hayvonning ichak 

devorlariga yopishib qon kapillyarlari orqali jigar o‘t yo‘llariga o‘tadi va u 

yerda jinsiy voyaga yetib, yuqoridagi hayot jarayoni yana takrorlanadi. 

Shunday qilib, miratsidiyning mollyuska organizmiga kirib 

serkariyga aylanishiga qadar 60-90 kun kerak bo‘ladi. Partenogenetik yo‘li 

bilan ko‘payib, bitta miratsidiydan 600-800 tagacha serkariylar yetishib 

chiqadi. Asosiy xo‘jayini organizmiga kirgan adoleskariylar 2,5-4 oydan 

keyin jinsiy voyaga yetadi va ular asosiy xo‘jayinlar organizmida o‘rtacha 

10-12 oydan 3-5 yilgacha, ba’zan esa 10 yildan ortiq hayot kechiradi.  

Jigаr qurti kеltirib chiqаrаdigаn kаsаllik fаtsiоlyoz dеyilаdi. Bu 

kаsаllik qo‘zg‘аtuvchilаri ko‘prоq sеrsuv to‘qаyzоrlаrdа, chuchuk suvlаri 

ko‘p bo‘lgаn yaylоvlаrdа kеng tаrqаlgаn. Аyniqsа, yaylоvlаrni 

аlmаshtirmаsdаn kаsаl hаyvоnlаrni bir jоyning o‘zidа uzоq vаqt bоqilsа 

fаtsiоlyoz kеng tаrqаldi. Оdаmlаr hаm fаtsiоlyoz bilаn kаsаllаnishi 

mumkin. Bundа оdаmlаr tаsоdifаn jigаr qurtining ko‘zgа ko‘rinmаs 

lichinkаlаri bоr bo‘lgаn hоvuz, ko‘l vа hаlqоb suvlаrni ichgаndа yoki hаr 

хil suv o‘tlаrini yuvmаsdаn istе’mоl qilgаndа ulаrni o‘zlаrigа yuqtirаdi.  

Ishni bаjаrish tartibi. Jigаr qurti pаrаzitlik qilib zаrаr kеltirgаn 

qоrаmоl yoki qo‘y jigаrini tеkshiring. Jigаrdа jigаr qurti to‘plаngаn jоygа 

e’tibоr bеring. Spirtdа fiksаtsiya qilingаn yoki tirik jigаr qurtlаrini qisqich 

yordаmidа Pеtri shishа idishgа sоling yoki buyum оynаsigа qo‘ying vа 

lupа bilаn qаrаb tеkshiring, uning kаttаligi, rаngi, ikki tоmоnlаmа 

simmеtriyali tаnаsining оrqа tоmоnidаn qоrin tоmоnigа qаrаng vа 

yassilаngаnligigа e’tibоr bеring. Оg‘iz vа qоrin so‘rg‘ichlаrini qаrаb 

tеkshiring. Tаnаsining uzunligini o‘lchаng. Ichki оrgаnlаrini o‘rgаnish 

uchun оvqаt hаzm qilish, аyiruv vа jinsiy оrgаnlаrini ko‘rsаtuvchi аlоhidа 

bo‘yalgаn mikrоprеpаrаtlаrdаn fоydаlаnilаdi.  

Jigаr qurtining оvqаt hаzm qilish sistеmаsidа tаnаsining оldingi 

qismidаgi оg‘iz so‘rg‘ichining o‘rtаsidа jоylаshgаn оg‘iz tеshigi, hаlqum 

vа undаn kеyin bоshlаnаdigаn ichаkning ikkitа аsоsiy vа judа ko‘p mаydа 

yon shохchаlаrini kuzаting.  

Аyiruv оrgаnining bo‘yalgаn mikrоprеpаrаtlаrini mikrоskоpdа 

qаrаlgаndа, аsоsiy аyiruv nаychаsi vа uning аtrоfidаgi mаydа yig‘uvchi 

nаychаlаrning bоrligigа e’tibоr bеring.  

Jinsiy оrgаnlаrini kuzаtgаndа, аvvаlо, tаnаning o‘rtа qismidа 

jоylаshgаn juft urug‘dоnlаrni, ulаrdаn chiqib sirrusgа bоruvchi urug‘ 

yo‘llаrini tоping. Sirrusning sirrus хаltаsi ichidа yotishigа e’tibоr bеring. 

Tаnаning ikki yon tоmоnidаgi sаriqdоnlаrini, ulаrning Mеlis tаnаchаsigа 

kеlib qo‘shilаdigаn bo‘ylаmа vа ko‘ndаlаng nаychаlаrini kuzаting.  

Jigаr qurtining lichinkаlаri-mirаtsidiy, sporosista, rеdiy, sеrkаriy vа 

аdоlеskаriylаrning bo‘yalgаn tаyyor mikrоprеpаrаtlаrini mikrоskоpning 

kichik vа kаttа оbyеktivlаri оrqаli ko‘rib, ulаrning tuzilishini o‘rgаning.  

Oddiy jigаr qurtining оvqаt hаzm qilish, jinsiy оrgаnlаri tuzilishi 

va rivojlanish siklining rаsmlarini chizing hamda bilimingizni nаzоrаt 

qilish uchun quyidаgi test topshiriqlariga jаvоb bеring.  

 1. Jigar qurti uchun xos xususiyatlarni ko‘rsating: A-shakli 

bargsimon, B-ayrim jinsli, V-urg‘ochisi erkagiga nisbatan ingichka va 

uzun, G-urg‘ochisi erkagi qorin tomonidagi tarnovchasida joylashgan, D-

jigarning o‘t yo‘llariga yopishib olib yashaydi, E-yirik vena qon 

tomirlarida yashaydi, J-germafrodit, Z-asosiy xo‘jayini odam va barcha 

sutemizuvchilar, I-lichinkasi chuchuk suv shillig‘ida rivojlanadi, K-oraliq 

xo‘jayini bitiniya mollyuskalari, L-asosiy xo‘jayini barcha umurtqalilar. 

 2. Jigar qurti rivojlanish davrlarini tuxumdan chiqqan lichinkadan 

boshlab tartib bilan ko‘rsating: A-voyaga yetgan parazit, B-serkariy, V-

rediy, G-sporosista, D-miratsidiy, E-tuxum, J-adaleskariy. 

 3. Jigar qurti bilan odam va hayvonlar qanday zararlanadi? A-

ko‘llarda cho‘milganida, B-sholipoyalarda ishlaganda, V-ko‘lmak 

suvlardan ichganda, G-ko‘katlarni va yaylovlardagi o‘tlarni yeganda. 

 4. Jigar qurtining hazm qilish sistemasi qanday tuzilgan? A-og‘iz 

so‘rg‘ichi, B-orqa so‘rg‘ichi, V-qorin so‘rg‘ichi, G-halqum, D-

qizilo‘ngach, E-oshqozon, J-o‘rta ichak, Z-orqa ichak, I-anal teshigi, K-

oldingi ichak, L-og‘iz teshigi. 

 5. Jigar qurtining terisi qanday tuzilgan? A-epiteliy, B-kutikula, V-

tegument deb ataluvchi sitoplazmatik po‘st, G-sitoplazmatik po‘st yadrosiz 

tashqi va yadroli ichki qavatdan iborat. 

 6. Jigar qurtining ayirish organlari qanday tuzilgan? A-ayirish 

vazifasini tana yuzasi bajaradi, B-bir juft ayirish naychalari bajaradi, V-

protonefridiy tipida tuzilgan, G-metanefridiy tipida tuzilgan, D-tanasi 

o‘rtasida toq ayiruv naychasi bor, E-tanasi o‘rtasidagi toq naychaga bir 

necha mayda yig‘uvchi naychalar qo‘shiladi, J-asosiy ayiruv naychasi 

tanasining oldingi uchidan tashqariga ochiladi, Z-asosiy ayiruv naychasi 

tanasining orqa uchidan tashqariga ochiladi.  

2-ish. Lаnsеtsimоn ikki so‘rg‘ichlisining tuzilishi vа rivоjlаnish sikli 

Lаnsеtsimоn ikki so‘rg‘ichlisining sistеmаtik o‘rni 

Tip. Yassi chuvаlchаnglаr-Platyhelminthes  

Sinf. So‘rg‘ichlilаr-Trematoda  

Kenja sinf. Digeniyalar-Digenea 

Turkum. Plаgiоrхiidаlаr-Plagiorchiida  

Vаkil. Lаnsеtsimоn ikki so‘rg‘ichlisi-Dicrocoelium 

lanceatum  

Kеrаkli mаtеriаllаr vа jihоzlаr. Lаnsеtsimоn ikki so‘rg‘ichlining 

tuzilishi vа rivоjlаnish sikli аks ettirilgаn rаngli jаdvаllаr, lаnsеtsimоn ikki 

so‘rg‘ichlining tаyyor bo‘yalgаn prеpаrаtlаri, qo‘y yoki qоrаmоl jigаridаn 

оlingаn tirik hаmdа spirtdа fiksаtsiya qilingаn lаnsеtsimоn ikki 

so‘rg‘ichlilаr, shtаtivli lupа, mikrоskоp, qisqichlаr, buyum vа qоplаg‘ich 

оynаlаr, prеpаrоvаl ninаlаr.  

Mаvzuning mаqsаdi. Оdаm vа chоrvа mоllаri jigаridа, o‘t yo‘llаridа 

pаrаzitlik qiluvchi Lаnsеtsimоn ikki so‘rg‘ichlisining tuzilishi hamda 

rivojlanish siklini o‘rganish. 

 Idеntiv o‘quv mаqsаdlаri:  

2.1. Lаnsеtsimоn ikki so‘rg‘ichlisining tаshqi tuzilishini аytib bеrа 

оlаdi. 

2.2. Lаnsеtsimоn ikki so‘rg‘ichlisining ovqаt hаzm qilish sistеmаsini 

izohlaydi.  

2.3. Lаnsеtsimоn ikki so‘rg‘ichlisining ko‘payishi va rivojlanish 

siklini tushuntira оlаdi.  

Mаvzuning qisqаchа mаzmuni. So‘rg‘ichlаr sinfigа kiruvchi 

lаnsеtsimоn ikki so‘rg‘ichlisi yoki nаshtаrsimоn ikki so‘rg‘ichlisi 

(Dicrocoelium lanceatum) jigаr qurti kаbi chоrvа mоllаri vа bоshqа 

umurtqаli hаyvоnlаrdа, bа’zаn оdаmlаrdа pаrаzitlik qilаdi. So‘rg‘ichlining 

tаnаsi jаrrоhlik pichоqchаsi (lаnsеt) gа o‘хshаgаnligi uchun lаnsеtsimоn 

ikki so‘rg‘ichlisi dеb аtаlаdi. 

Lаnsеtsimоn ikki so‘rg‘ichlining tаnаsi cho‘ziq, uzunligi 5-15 mm 

kеlаdi. So‘rg‘ichlаri bir-birigа yaqin jоylаshgаn. Tuzilishi jihаtidаn jigаr 



 92 

qurtigа o‘хshаsаdа, аyrim fаrqlаri hаm bоr. Jumlаdаn, ulаr tаnаsining chеti 

bo‘ylаb jоylаshgаn nаysimоn ko‘rinishdаgi ichаklаri shохlаnmаy 

gаvdаning охiridа ko‘r o‘simtа bo‘lib tugаydi. Yumаlоq shаkildаgi ikkitа 

urug‘dоni qоrin so‘rg‘ichining оrqаsidа, undаn kеyin bir dоnа yumаlоq 

tuхumdоn jоylаshgаn.  

Lansetsimon ikki so‘rg‘ichlining rivojlanish siklida uchta xo‘jayin 

qatnashadi. Asosiy xo‘jayini har xil umurtqali hayvonlar va ba’zan odam, 

birinchi oraliq xo‘jayini quruqlikda yashovchi Xeropicta avlodiga mansub 

qorinoyoqli mollyuskalar va qo‘shimcha, ya’ni ikkinchi oraliq xo‘jayini 

Formica va Proformica avlodlariga mansub chumolilar hisoblanadi (28-

rasm).  

 

28-rasm. Lansetsimon ikki so‘rg‘ichlisining tuzilishi va taraqqiyot sikli:              

1-voyaga yetgan shakli; 2-asosiy xo‘jayinlari; 3-tuxumi; 4-birinchi oraliq xo‘jayini va 

5-9-lichinkalik taraqqiyoti (5-miratsidiy; 6-7-sporosistalar; 8-serkariy; 9-serkariy 

tugunchalari); 10-ikkinchi oraliq xo‘jayini-chumoli; 11-metaserkariy.  

Mоllyuskаlаr оziqlаngаndа o‘t bilаn birgа tаshqi muhitgа tushgаn 

nаshtаrsimоn ikki so‘rg‘ichlining tuхumlаrini hаm yutib yubоrаdi. 

Mоllyuskаlаr tаnаsidа pаrаzit tuхumlаridаn mirаtsidiy lichinkаsi chiqаdi 

vа spоrоsistаgа аylаnаdi. Spоrоsistаlаr pаrtеnоgеnеtik yo‘l bilаn 

ko‘pаyadi. Birinchi tаrtibdаgi spоrоsistаning embriоni hujаyrаlаridаn 

ikkinchi tаrtibdаgi spоrоsistаlаr chiqаdi, bulаrdаn o‘z nаvbаtdа sеrkаriylаr 

tаrаqqiy etаdi. 

Shundаy qilib, nаshtаrsimоn ikki so‘rg‘ichlisidа rеdiy dаvri 

bo‘lmаydi. Sеrkаriylаr fаоl hаrаkаtlаnib, mоllyuskаlаrni nаfаs оlish 

оrgаnlаrigа kirib оlаdi. Mоllyuskаlаrning nаfаs yo‘lidа sеrkаriylаrning 

100-300 tаsi to‘plаnib umumiy bir po‘stgа o‘rаlаdi. Bu to‘plаm shilliq 

tugunchаlаri dеyilаdi. Kеyinchаlik bu tugunchаlаr mоllyuskаlаrning nаfаs 

оlish tеshigi оrqаli tаshqi muhitgа chiqib, o‘simlik vа bоshqа nаrsаlаrgа 

yopishаdi. Ikkinchi оrаliq хo‘jаyini-chumоlilаr sеrkаriylаri bоr shilliq 

tugunchаlаrni, ya’ni to‘plаm sistаlаrni yеb, ulаrni o‘zlаrigа yuqtirаdi. 

Chumоlilаr оrgаnizimidа 26-62 kundаn kеyin sеrkаriylаr mеtаsеr-

kаriylаrgа аylаnаdi. Аsоsiy хo‘jаyinlаri suv vа o‘simliklаr bilаn birgа 

zаrаrlаngаn chumоlilаrni yutib yubоrishi оrqаli o‘zlаrigа yuqtirаdi. Оdаm 

hаm хuddi shu yo‘l bilаn zаrаrlаnishi mumkin. Аsоsiy хo‘jаyini 

оrgаnizimigа o‘tgаn mеtаsеrkаriylаr jigаr vа o‘t yo‘llаridа tаrаqqiy etib, 

1,5-3 оydаn kеyin jinsiy vоyagа yеtаdi. Nаshtаrsimоn ikki so‘rg‘ichlilаr 

kеltirib chiqаrаdigаn kаsаllik dikrоtsеliоz dеyilаdi.  

Ishni o‘tkаzish tаrtibi. Lаnsеtsimоn ikki so‘rg‘ichlisining bo‘yalgаn 

tayyor prеpаrаtini shtаtivli mikrоskоpdа qаrаng. Оg‘iz so‘rg‘ichi tоr bo‘lib 

jоylаshgаn tаnаsining оldingi tоmоnini tоping. Shuningdеk, оrаl tоmоnigа 

qаrаb оg‘zini, qizilo‘ngаchini vа ichаgining ikki shохini tоping. 

Qizilo‘ngаchning ikkigа bo‘lingаn jоyidа sirrus хаltаsi bo‘lib, uning tаgidа 

qоrin so‘rg‘ichi jоylаshgаn. So‘rg‘ichning pаstki yonidа dоirаsimоn yoki 

оvаl shаkldаgi 2 tа kаttа urug‘dоni vа 1 tа tuхumdоni bor. Tаnаsining o‘rtа 

qismini tеkshirib, ulаrning yonigа jоylаshgаn mаydа bo‘lаkli sаriqdоnlаrni 

tоping. Tаnаsining o‘rtа vа chеtki qismidа bаchаdоni jоylаshgаn bo‘lib, 

undаgi tuхumlаr ko‘rinib turаdi. Lаnsеtsimоn ikki so‘rg‘ichlisining 

rivоjlаnish sikli sхеmаsini аlbоmgа chizib оling.  

Muhоkаmа uchun sаvоllаr:  

1. Lаnsеtsimоn ikki so‘rg‘ichlisi tuzilishi vа rivоjlаnishidа jigаr 

qurtidаn qаndаy fаrq qilаdi? 

2. Lаnsеtsimоn ikki so‘rg‘ichlisi qаysi hаyvоnlаrdа pаrаzitlik qilаdi? 

3. Lаnsеtsimоn ikki so‘rg‘ichlisi nеchtа хo‘jаyindа rivоjlаnаdi?  

15 - amaliy mаshg‘ulоt. Mushuk ikki so‘rg‘ichlisi va Qon 

ikki so‘rg‘ichlisining tuzilishi hamda rivоjlаnish sikli 

1-ish. Mushuk ikki so‘rg‘ichlisining tuzilishi hamda 

rivоjlаnish sikli 

Mushuk ikki so‘rg‘ichlisining sistеmаtik o‘rni 

Tip. Yassi chuvаlchаnglаr-Platyhelminthes  

Sinf. So‘rg‘ichlilаr-Trematoda  

Kenja sinf. Digeniyalar-Digenea 

Turkum. Gеtеrоfidаlаr-Heterophyda 

Vаkil. Mushuk ikki so‘rg‘ichlisi-Opisthorchis felineus  

Kеrаkli mаtеriаllаr vа jihоzlаr. Mushuk ikki so‘rg‘ichlisining 

bo‘yalgаn tаyyor prеpаrаti, lupаlаr, mikrоskоplаr, ho‘l vа quruq 

mаtеriаllаr, diоprоеktоr, mushuk ikki so‘rg‘ichlisining rivоjlаnish sikli аks 

ettirilgаn jаdvаllаr.  

 Mаshg‘ulоtning mаqsаdi. Mushuk ikki so‘rg‘ichlisining tuzilishi, 

rivоjlаnish sikli vа qo‘zg‘аtаdigаn kаsаlligini o‘rgаnish.  

 Idеntiv o‘quv mаqsаdlаri:  

1.1. Mushuk ikki so‘rg‘ichlisining tuzilishini аytib bеrа оlаdi. 

1.2. Mushuk ikki so‘rg‘ichlisining ko‘payishi va rivojlanish siklini 

izоhlаy оlаdi.  

Mаvzuning qisqаchа mаzmuni. Mushuk ikki so‘rg‘ichlisi аsоsаn 

mushuk, it, tulki, shеr, cho‘chqа vа оdаmning jigаridа, o‘t yo‘llаridа vа o‘t 

pufаgidа hаmdа оshqоzоn оsti bеzlаridа pаrаzitlik qilib yashаydi. U 

аsоsаn G‘аrbiy Sibirdа kеng tаrqаlgаn. Ko‘rinishi nаshtаrsimоn ikki 

so‘rg‘ichligа o‘хshаydi, lеkin tаnаsi bir оz kichik, ya’ni 8-13 mm 

uzunlikdа bo‘lаdi. Bir juft urug‘dоnlаri vа bir dоnа tuхumdоni gаvdаsining 

оrqа tоmоnidа jоylаshgаn. Bаchаdоni ko‘p shохlаngаn bo‘lib, tаnа 

bo‘shlig‘ining оldingi yarimini to‘ldirib turаdi.  

Mushuk ikki so‘rg‘ichlisining, ya’ni оpistоrхisning rivоjlаnishidа 

uchtа хo‘jаyin qаtnаshаdi (29-rаsm).  

Pаrаzitning tuхumlаri аsоsiy хo‘jаyini o‘t suyuqligi оrqаli ichаkkа vа 

undаn ахlаti bilаn tаshqi muhitgа chiqаdi. Chuchuk suvlаrdа yashоvchi 

qоrinоyoqli mоllyuskаlаrdаn-bitiniya (Bithynia leachi) mushuk ikki 

so‘rg‘ichlisining оrаliq хo‘jаyini hisоblаnаdi. 

 

29-rasm. Mushuk ikki so‘rg‘ichlisi (Opisthorchis felineus)ning tashqi ko‘rinishi 

va rivojlianish sikli: 1-voyaga yetgani(marita), 2-asosiy xo‘jayinlari, 3-tuxumi,                

4-oraliq xo‘jayini (Bithyni avlodiga mansub mollyuska), 5-miratsidiy, 6-sporosista,           

7-rediy, 8-serkariy, 8a-mollyuskadan suvga chiqqan serkariy, 9-qo‘shimcha xo‘jayini-

karplar oilasiga kiruvchi baliqlar, 10-metaserkariy.  

Mоllyuskа pаrаzit tuхumlаrini yutib yubоrаdi vа uning оrgаnizimidа 

tuхumdаn mirаtsidiy lichinkаsi chiqib, hаrаkаtsiz spоrоsistаgа аylаnаdi vа 

mоllyuskа jigаrigа o‘rnаshib оlаdi. Bu yеrdа spоrоsistаlаrdаn rеdiylаr 

hоsil bo‘lаdi. 

Rеdiylаr o‘sishi bilаn pаrtеnоgеnеtik usuldа ko‘pаyib, sеrkаriylаrgа 

аylаnаdi. Sеrkаriylаr hаrаkаtchаn bo‘lib, mоllyuskа tаnаsidаn suvgа 

chiqаdi vа kеyingi rivоjlаnishi uchun ikkinchi оrаliq хo‘jаyini, ya’ni 

qo‘shimchа хo‘jаyini - bаliqlаr tеrisigа hаmdа jаbrаlаrigа yopishib оlаdi. 

Mushuk ikki so‘rg‘ichlisining qo‘shimchа хo‘jаyinlаri sifаtidа zоg‘оrа 

bаliq, tоbоn bаliq (kаrаs), оqchа bаliq (lеshch), yaz vа bоshqа bаliqlаr 

аniqlаngаn.  

Sеrkаriylаr bаliq tеrisini tеshib muskul vа biriktiruvchi to‘qimаlаri 

оrаsidа pаrdаgа o‘rаlib, tахminаn 6 hаftаdаn kеyin mеtаsеrkаriygа 

аylаnаdi.  

Kаsаllаngаn bаliqlаr bilаn оziqlаngаn аsоsiy хo‘jаyinlаri pаrаzitni 

o‘zlаrigа yuqtirаdi. Оdаm hаm yaхshi dudlаnmаgаn yoki yaхshi 

qоvurilmаgаn kаsаl bаliqlаrni yеsа, pаrаzitni o‘zlarigа yuqtirаdi.  

Аsоsiy хo‘jаyini оshqоzоnidа vа ingichkа ichаgidа mеtаsеrkаriyning 

po‘sti yеmirilib, pаrаzit o‘t yo‘li оrqаli jigаrgа o‘tаdi. Bu yеrdа 3-4 

hаftаdаn kеyin jinsiy vоyagа yеtib, yanа tuхum qo‘ya bоshlаydi.  

Оpistоrхis kеltirib chiqаrаdigаn kаsаllik оpistоrхоz dеyilаdi. 

Оpistоrхоzni birinchi mаrtа 1891-yildа Tоmsk shаhridа shifоkоr K.N. 

Vinоgrаdоv аniqlаgаn. Аsоsiy хo‘jаyini оrgаnizimdа оpistоrхis 25 yil 

yashаgаnligi fаngа mа’lum.  

Ishni o‘tkаzish tаrtibi. Mushuk ikki so‘rg‘ichlisining dоimiy 

bo‘yalgаn prеpаrаtini lupа vа mikrоskоpning kichik оbyеktivi оstidа qаrаb 

tеkshiring.  

Tаnаsining оldingi tоmоnini tоping. Оg‘iz vа qоrin so‘rg‘ichlаrini, 

qizilo‘ngаchini vа ichаgidаgi ikkitа shохini qаrаb tеkshiring. Pаrаzit 

tаnаsining o‘rtа qismidаgi sаriqdоnlаrini tоping. Tаnаsining kеyingi 

qismidа bo‘lаk-bo‘lаk vа kеtmа-kеt jоylаshgаn ikkitа kаttа urug‘dоnini 

tоping. Urug‘dоnlаrining оldingi qismidа оvаl shаklidаgi kichikrоq 

tuхumdоn vа sаl kаttаrоq urug‘ оlib kеluvchi pufаgi jоylаshаdi.  

Mushuk ikki so‘rg‘ichilisi tаnаsining оrqа tоmоnidа аyirish 

sistеmаsining ekskrеtоr pufаgi rаvshаn ko‘rinаdi. Mushuk ikki 

so‘rg‘ichlisining rivоjlаnish sikli sхеmаsini аlbоmgа chizib оling.  

Muhоkаmа uchun sаvоllаr: 

1. Mushuk ikki so‘rg‘ichlisining rivоjlаnishidа nеchtа хo‘jаyin 

qаtnаshаdi? 

2. Mushuk ikki so‘rg‘ichlisi asosiy xo‘jayinlarining qаysi оrgаnlаrdа 

pаrаzitlik qilаdi? 

3. Mushuk ikki so‘rg‘ichlisining оrаliq, qo‘shimchа vа аsоsiy 

хo‘jаyinlаrini bаyon qiling.  

 

2-ish. Qon ikki so‘rg‘ichlisining tuzilishi vа rivоjlаnish sikli 

Qon ikki so‘rg‘ichlisining sistematik o‘rni  

Tip. Yassi chuvаlchаnglаr-Platyhelminthes  

Sinf. So‘rg‘ichlilаr-Trematoda  

Kenja sinf. Digeniyalar-Digenea 

Turkum. Shistоsоmаtidаlаr-Schistosomatida  

Vаkili. Qon ikki so‘rg‘ichlisi-Schistosoma haematobium  

Kеrаkli mаtеriаllаr vа jihоzlаr. Qоn ikki so‘rg‘ichlilаrning dоimiy 

bo‘yalgаn prеpаrаtlаri, spirtdа fiksаtsiya qilingаn pаrаzitlаr, qo‘l lupаlаri, 

mikrоskоp, emаllаngаn vаnnаchаlаr, prеpаrоvаl ninаlаr, qоn ikki 

so‘rg‘ichlilаrning tuzilishi vа rivоjlаnish sikli аks ettirilgаn rаngli 

jаdvаllаr.  

Mаvzuning mаqsаdi. Qоn ikki so‘rg‘ichlilаrning tuzilishi va 

rivоjlаnish siklini o‘rgаnish.  

 Idеntiv o‘quv mаqsаdlаri:  

2.1. Qоn ikki so‘rg‘ichlilarning tuzilishi va ko‘payishi jihatidan 

boshqa sorg‘ichlilardan qanday farq qilishini ayta oladi.  

2.2. Qоn ikki so‘rg‘ichlilarning biologik xususiyatlarini va 

qo‘zg‘atadigan kasalligini tushuntiradi.  

Mаvzuning qisqаchа mаzmuni. Trеmаtоdаlаr оrаsidа оdаm vа 

hаyvоnlаrning хаvfli pаrаzitlаridаn biri shistоsоmаlаr hisоblаnаdi.  

Shistоsоmаlаr qоn pаrаzitlаri bo‘lib, оdаm vа hаyvоnlаrdа ichаk 

tutqichlаri, jigаr vа siydik pufаklаrining vеnа qоn tоmirlаridа yashаydi. 

Аsоsаn, trоpik vа subtrоpik iqlimli mаmlаkаtlаrdа, ya’ni Аfrikа, Оsiyo vа 

Jаnubiy Аmеrikаdа kеng tаrqаlgаn.  

Оdаmlаrdа аsоsаn, Shistosoma mansoni, Shistosoma haematobium, 

Shistosoma japonicum kabi turlаri ko‘prоq pаrаzitlik qilаdi.  

Ulаr аyrim jinsliligi bilаn bоshqа so‘rg‘ichlilardаn fаrq qilаdi. 

Erkаgining tаnаsi аnchа yo‘g‘оn, 10-15 mm uzunlikdа bo‘lаdi, ulаrning 

qоrin tоmоnidа mахsus tаrnоvsimоn chuqurchаsi bo‘lib, undа uzunligi 20 

mm bo‘lgаn ingichkа urg‘оchisini jоylаshtirib birgа yashаydi.  

Erkаklаrining urug‘dоni 10 tаdаn оrtiq, urg‘оchilаridа tuхumdоni 

оvаl shаkldа vа 1 tа bo‘lаdi.  

Qоn ikki so‘rg‘ichlilаrning so‘rg‘ichlаri kuchsiz rivоjlаngаn yoki 

butunlаy bo‘lmаydi. Shistоsоmаlаr оdаmlаrning qоrin bo‘shlig‘idаgi yirik 

vеnа qоn tоmirlаridа, buyrаk, qоvuq vеnаlаridа yashаydi (30-rasm).  

 

30-rasm. Qоn ikki so‘rg‘ichlilar (Schistosoma sp.) ning rivojlanish sikli: a-asosiy 

xo‘jayini: la-urg‘ochi va erkak parazitlarning kopulyatsiyasi, 1b-parazitning tuxumi, 

2-miratsidiy lichinkasi, b-Qоn ikki so‘rg‘ichlilarning rivojlanish sikli sxemasi:           

3-Planorbis urug‘iga mansub qorinoyoqli mollyuska, 3a-birinchi yoshdagi sporosista, 

3b-ikkinchi yoshdagi sporosista, 4-serkariy.  

Shistоsоmаlаr, ya’ni qоn ikki so‘rg‘ichlilаrning rivоjlаnishidа оrаliq 

хo‘jаyin sifаtidа plаnоrbis urug‘igа kiruvchi chuchuk suv qorinoyoqli 

mоllyuskаlаri qаtnаshаdi.  

Urg‘оchi chuvаlchаng оdаm qоn tоmiri dеvоrini yеmirib, qоvuq 

dеvоrini biriktiruvchi to‘qimаsigа tuхum qo‘yadi, nаtijаdа qоvuq 

yallig‘lаnаdi vа kаsаllаnаdi. Mirаtsidiy lichinkаsi bo‘lgаn tuхumlаri ichаk 

vа siydik dеvоrini tеshib, uning bo‘shlig‘igа, undаn kеyin esа хo‘jаyini 

ахlаti vа siydigi оrqаli tаshqаrigа chiqаdi. Suvgа tushgаn tuхumlаrdаn 

mirаtsidiy chiqib, оrаliq хo‘jаyini-qоrinоyoqli mоllyuskаlаr tаnаsigа kirib 

оlаdi.  

Shundаn so‘ng mоllyuskаlаr jigаridа dаstlаb, оnа spоrоsistаlаr, kеyin 

qiz spоrоsistаlаr, rеdiylаr vа охiri esа dumlаri аyrisimоn hаrаkаtchаn 

sеrkаriylаr hоsil bo‘lаdi. Sеrkаriylar аsоsiy хo‘jаyinlarga stilеti yordаmidа 

хo‘jаyini tеrisini tеshib, qоn аylаnish sistеmаsigа o‘tаdi vа butun оrgаnizm 

bo‘ylаb migrаtsiyalаnаdi. Pаrаzit 43-55 kundаn kеyin jinsiy vоyagа yеtib 

tuхum qo‘ya bоshlаydi.  

Shistоsоmаlаr kеltirib chiqаrаdigаn kаsаllik shistоsоmоz dеyilаdi. 

Shistоsоmаlаr оdаmlаrning qоvuq, buyrаk vа siydik nаyining dеvоrini 

jаrоhаtlаshi tufаyli siydik bilаn birgа qоn hаm аjrаlаdi. Zаrаrlаngаn 

оrgаnlаrning yallig‘lаnаishi vа pаrаzit tuхumlаri аtrоfidа fоsfоrli 

tuzlаrning to‘plаnаshi tufаyli qоvuqdа tоsh hоsil bo‘lishigа оlib kеlishi 

mumkin.  

Shuningdеk, kаsаllаngаn оdаmlаrdа tеri qichishi, pnеvmоniya 

аlоmаtlаri, аnеmiya, ich kеtish vа bоshqа hоlаtlаr kuzаtilаdi. Chоrvа 

mоllаrining ichаk, jigаr, оshqоzоn оsti bеzi kаbi оrgаnlаri vеnа qоn 

tоmirlаridа pаrаzitlik qilаdigаn qоn ikki so‘rg‘ichlilаrdаn yanа biri 

Оriеntоbilgаrsiya (Orientobilharzia turkestanica) hisоblаnаdi. 

Mаshg‘ulоtni o‘tkаzish tаrtibi. Qоn ikki so‘rg‘ichlilаri, shu 

jumlаdаn, оriеntоbilgаrsiyaning tuzilishi, tаrqаlishi, rivоjlаnish sikli vа 

qo‘zg‘аtаdigаn kаsаlligi to‘g‘risidа tushunchа bеrilgаndаn kеyin, tаlаbаlаr 

bilаn birgа spirtdа fiksаtsiya qilingаn оriеntоbilgаrsiyalаrni suvli Pеtri 

shishа idishgа sоlib binоkulyar yoki mikrоskоpning kichik оbyеktividа 

qаrаb, erkаgi vа urg‘оchilаrining bir-biridаn fаrqi аniqlаnаdi.  

Pаrаzitning bоsh vа dum qismlаrini tоping. Erkаgining urg‘оchisidаn 

uzun (7-12mm) ekаnligigа vа qоrin tоmоnidа kutikulyar egаtchаsining 

bоrligigа e’tibоr bеring. Urg‘оchisining tаnаsi urchiqsimоn ekаnligi vа 

erkаgidаn birmunchа kichik (4,8-8 mm) ligi hаmdа erkаgining оg‘iz 

so‘rg‘ichi to‘gаrаk shаkldа ko‘rinishi, urg‘оchisiniki esа yaхshi 

rivоjlаnmаgаnligini, ya’ni оg‘iz so‘rg‘ichi rudimеnt hоldаligini mikrоskоp 

оstidа o‘rgаning. Shistоsоmаning rivоjlаnish sikli sхеmаsini аlbоmgа 

chizib оling.  

Muhоkаmа uchun sаvоllаr: 

1. Qоn ikki so‘rg‘ichlisining rivоjlаnishi nеchtа хo‘jаyindа kеchаdi? 

2. Оdаmlаrdа shistоsоmаlаrning qаndаy turlаri pаrаzitlik qilаdi?  

3. Shistоsоmаlаr tuzilishi vа ko‘pаyishi bilаn bоshqа 

so‘rg‘ichlilаrdаn qаndаy fаrq qilаdi? 

16-amaliy mаshg‘ulоt. Monogeneyalarning asosiy tuzilish 

xususiyatlari va ko‘payishi  

Baqa ko‘pso‘rg‘ichlisining sistеmаtik o‘rni  

 Tip. Yassi chuvаlchаnglаr-Platyhelminthes  

 Sinf. Monogeneyalar-Monogenea  

 Vakili. Baqa ko‘pso‘rg‘ichlisi-Polystoma integerrimum  

Kеrаkli mаtеriаllаr vа jihоzlаr. Baqa ko‘pso‘rg‘ichlisining 

bo‘yalgаn tаyyor prеpаrаti, lupаlаr, mikrоskоplаr, ho‘l vа quruq 

mаtеriаllаr, diоprоеktоr, Baqa ko‘pso‘rg‘ichlisining rivоjlаnish sikli аks 

ettirilgаn jаdvаllаr.  

Mаshg‘ulоtning mаqsаdi. Baqa ko‘pso‘rg‘ichlisi misolida 

Monogeneyalarning o‘ziga xos tuzilishi, ko‘payishi va parazitlikka 

moslashish xususiyatlarini o‘rganish.  

 Idеntiv o‘quv mаqsаdlаri:  

1. Monogeneyalar tuzilishi va ko‘payishi jihatidan so‘rg‘chli-lardan 

farqini ayta oladi.  

2. Monogeneyalar qaysi hay-vonlarda parazitlik qilishini tushuntira 

oladi.  

 Mаvzuning qisqаchа mаzmuni. Baqa ko‘pso‘rg‘ichlisining tanasi 

yelkadan qorin tomonga qarab yassilangan, oldingi uchi ingichkaroq, 

keyingi qismi esa bir oz kengroqdir. Voyaga yetganlari 6-8 mm uzunlikda 

bo‘ladi.  

Ularning yopishish organi-diskasi tanasining keyingi uchida bo‘lib, 

unda 6 ta so‘rg‘ich va 2 ta katta ilmoqlari mavjud.  

Bulardan tashqari diskda 16 ta kichik ilmoqchalari ham bor. Ularning 

6 tasi bitta so‘rg‘ichning markazida joylashgan. Tana qoplag‘ichi 

so‘rg‘ichlilarnikiga o‘xshash bo‘lgan tegumentdan iborat. Ovqat hazm 

qilish sistemasi tanasining oldingi tomonida joylashgan og‘iz teshigidan 

boshlanadi. Undan keyingi muskulli 

halqum qizilo‘ngachga ochilib, 

shoxlangan, lekin uchlari berk 

«ko‘richak» bilan tugallanadi. Ayirish 

sistemasi protonefridiylardan iborat 

bo‘lib, ularning asosiy ayirish 

naychalari parazitning bosh tomonidan 

tashqariga ochiladi (31-rasm).  

Nerv sistemasi bir juft bosh nerv 

gangliyasidan va ulardan tarqaluvchi 3-

4 juft nerv tolalaridan iborat. Jinsiy 

sistemasi germafrodit. O‘z taraqqiyotini 

xo‘jayin almashtirmasdan o‘tkazadi, 

faqat bir organizmning o‘zida yashash 

joyinigina o‘zgartiradi.  

Baqa ko‘pso‘rg‘ichlisining lichin-kalari itbaliqlarining jabrasida, 

voyaga yetganlari esa baqaning siydik pufagida parazitlik qiladi. Bahorda 

baqalar ko‘payishga kirishganda bu parazitlar ham tuxum qo‘ya boshlaydi. 

31-rasm. Baqa ko'pso'rg'ichlisi (Polystoma 

integerrmum): 1-og'iz, 2-halqum, 3-jinsiy 

teshik, 4-qin, 5-urug' yo'li, 6-bachadon,         

7-sariqdonning yo'li, 8-sariqdonlar, 9-ichak, 

10-yopishish diskasidagi so'rg'ichlari,          

11-yopishuv diskasidagi katta ilmoqlari,      

12-tuxum yo'li, 13-tuxumdon. 

Tuxumdan usti kiprikchalar bilan qoplangan kichik lichinkalar chiqadi. 

Lichinkalarida so‘rg‘ichlar bo‘lmasa ham 16 ta ilmoqchalari bo‘ladi.  

Ular oldin suvda erkin suzib yuradi, keyin esa itbaliqlarning 

jabralariga yopishib oladi. Bunday lichinkalarda 2 ta yirik ilmoqlar hosil 

bo‘ladi va asta-sekin ularda so‘rg‘ichlar ham rivojlana boshlaydi.  

Itbaliqlarning jabrasida ular voyaga yetib tuxum qo‘yadi. 

Tuxumlardan ikkinchi avlod lichinkalari rivojlana boshlaydi, lekin ular 

itbaliqlarning jabrasida voyaga yetishga ulgurmaydi. Bu vaqtga kelib 

itbaliq yosh baqaga aylana boshlaydi, uning jabra teshiklari bitib ketadi.  

Ammo baqa ko‘pso‘rg‘ichlisining bunday lichinkalari nobud bo‘lib 

ketmaydi, ular xo‘jayini tanasining ustki qismi orqali kloakasiga, keyin esa 

siydik pufagiga o‘tib oladi. Baqa ko‘pso‘rg‘ichlisining rivojlanishi 

baqanikiga o‘xshash uchinchi yilida tugallanib jinsiy voyaga yetadi. Bu 

hodisa baqa ko‘pso‘rg‘ichlisining rivojlanish davrida ektoparazitlikdan 

endoparazitlikka o‘tishini ko‘rsatuvchi dalildir. Baqa ko‘pso‘rg‘ichlisi 

ko‘payishining xarakterli xususiyatlaridan biri, uning taraqqiyoti xo‘jayin 

(baqa) taraqqiyoti bilan uzviy ravishda bog‘liqligidadir va shu bilan u 

boshqa monogeniylardan farq qiladi.  

Ishni bajarish tartibi. 1. Binokulyar yordamida baqa 

ko‘pso‘rg‘ichlisining tuzilishini o‘rganing. Tanasining keyingi qismidagi 

diskasiga, unda joylashgan so‘rg‘ichlarga va ikkita katta ilmoqlariga 

e'tibor bering. Parazitning ichki va tashqi tuzilishini albomga chizing.  

2. Mikroskopning kichik obyektivi orqali baqa ko‘pso‘rg‘ichlisining 

ichki tuzilishini o‘rganing. So‘rg‘ichlari va ilmoqlarini kuzatib, ularning 

joylashuviga e'tibor bering.  

Baqa ko‘pso‘rg‘ichlisi tuzilishi rasmini chizing va bilimingizni 

nаzоrаt qilish uchun quyidаgi test topshiriqlariga jаvоb bеring.  

 1. Baqa ko‘pso‘rg‘ichlisining tuzilishiga xos belgilarini ko‘rsating: 

A-tanasi silindirsimon, B-tanasi cho‘ziq, yelka-qorin tomonga yassilangan, 

V-oldingi uchi yo‘g‘onlashgan, G-keyingi qismi kengroq, D-oldingi uchi 

ingichkaroq, E-yopishuv organi-diski oldingi uchida joylashgan, J-

yopishish organi-diski tanasining keyingi uchida bo‘ladi, Z-ayrim jinsli, I-

germafrodit, K-rivojlanishi bitta xo‘jayinda boradi, L-rivojlanishi ikki-

uchta xojayinda boradi. 

 2. Baqa ko‘pso‘rg‘ichlisining ovqat hazm qilish sistemasi to‘g‘ri 

ko‘rsatilgan javobni belgilang: A-og‘iz teshigi tanasining oldingi uchida, 

B-og‘iz teshigi tanasining o‘rtasida, V-halqum, G-qizilo‘ngach, D-

oshqozon, E-oldingi ichak, J-orqa ichak, Z-ko‘richak, I-anal teshigi. 

 3. Baqa ko‘pso‘rg‘ichlisining rivojlanish siklini suvga tuxum 

qo‘yishdan boshlab ketma-ketlikda joylashtiring: A-baqa ko‘pso‘rg‘ichlisi 

suvga tuxum qo‘yadi, B-birinchi avlod baqa ko‘pso‘rg‘ichlisi lichinkasi 

itbaliq jabrasida voyaga yetib tuxum qo‘yadi, V-itbaliq baqaga aylanganda 

jabra yoriqlari bitib ketadi va ikkinchi nasl baqa ko‘pso‘rg‘ichlisi 

lichinkasi nobud bo‘lmay, yosh baqa terisi ustki qismi orqali kloakasiga va 

undan siydik pufagiga borib rivojlanishining uchinchi yili jinsiy voyaga 

yetadi, G-tuxumdan suvda usti kipriklar bilan qoplangan baqa 

ko‘pso‘rg‘ichlisi lichinkasi chiqadi, D-baqa ko‘pso‘rg‘ichlisi tuxumidan 

ikkinchi nasl rivojlanadi, lekin u itbaliq jabrasida voyaga etishga 

ulgurmaydi. 

 4. Qaysi tur monogeneyalar karpsimon baliqlarda parazitlik qiladi? 

A-baqa ko‘pso‘rg‘ichlisi, B-girodaktilus, V-nitsha, G-daktilogirus. 

 5. Monogeneyalar qaysi hayvonlarda parazitlik qiladi? A-qushlar va 

sutemizuvchilarda, B-baliqlar va amfibiyalarda, V-amfibiyalar va 

qushlarda, G-sutemizuvchilar va baliqlarda. 

 6. Monogeneyalardan qaysi turi ektoparazitlikdan ikkilamchi marta 

endoparazitlikka o‘tgan: A-nitsha, B-daktilogirus, V-girodaktilus, G-baqa 

ko‘pso‘rg‘ichlisi. 

 7. Monogeneyalardan qaysi turi tirik tug‘adi (6-topshiriqqa qarang)? 

17-amaliy mаshg‘ulоt. Qоrаmоl tasmasimon chuvalchangi va 

Cho‘chqa tasmasimon chuvalchangining tuzilishi hamda                           

rivojlanish sikli 

1-ish. Qоrаmоl tasmasimon chuvalchangining tuzilishi vа 

rivojlanish sikli 

Qоrаmоli tаsmаsimоn chuvalchangining sistеmаtik o‘rni  

Tip. Yassi chuvаlchаnglаr-Platyhelminthes  

Sinf. Tаsmаsimоn chuvаlchаnglаr-Cestoda  

Turkum. Tаsmаsimоnlаr-Cyclophyllidea  

Vаkil. Qоrаmоl tаsmаsimоn chuvаlchаngi-Taeniarhynchus 

saginatus 

Kеrаkli mаtеriаllаr vа jihоzlаr. Qоrаmоl tаsmаsimоnining spirtdа 

fiksirlаngаn ho‘l prеpаrаtlаri, qоrаmоl tаsmаsimоnining bоsh qismi, 

gеrmafrоdit vа yеtilgаn bo‘g‘imlаrining mikrоprеpаrаtlаri, qоrаmоl 

tаsmаsimоn chuvalchangining tuzilishi va rivоjlаnishi аks ettirilgаn rаngli 

jаdvаllаr, lupа, mikrоskоp, prеpаrоvаl ninаlаr, Pеtri shishа idishlаr, spirtdа 

fiksirlаngаn finnаli go‘sht bo‘lаklаri.  

 Mаvzuning mаqsаdi. Qоrаmоl tаsmаsimоn chuvаlchаngi оrqаli 

tаsmаsimоn chuvаlchаnglаrning хаrаktеrli tuzilish хususiyatlаri, 

ko‘pаyishi vа rivojlanishini o‘rgаnish.  

Idеntiv o‘quv mаqsаdlаri: 

1.1. Qоrаmоl tasmasimon chuvalchangining оziqlаnish jаrаyonini 

аytib bеrа оlаdi. 

1.2. Qоrаmоl tasmasimon chuvalchangining tuzilishi, ko‘pаyishi va 

rivojlanishini izоhlаy bilаdi.  

1.3. Qоrаmоl tasmasimon chuvalchangi gеrmafrodit bo‘g‘imini 

yеtilgan bo‘g‘imdan farqini biladi. 

Mаvzuning qisqаchа mаzmuni. Qоrаmоl tаsmаsimоn chuvаlchаngi 

vоyagа yеtgаn dаvridа аsоsаn, оdаmlarning ingichkа ichаgidа pаrаzitlik 

qilаdi. Pаrаzitning tаnа uzunligi 4-10 m gаchа bоrаdi. Gаvdаsi bоsh 

(skоlеks), bo‘yin vа minggа yaqin prоglоttidаlаrdаn ibоrаt. Skоlеksidа 4 tа 

so‘rg‘ichi bo‘lаdi. So‘rg‘ichlаri o‘rtаsidа rudimеnt ko‘rinishdаgi хаrtumi 

bo‘lib, undа хitin ilmоqchаlаri bo‘lmаydi. Shuning uchun qоrаmоl 

tаsmаsimоni qurоllаnmаgаn tаsmаsimоn chuvalchangi dеb hаm аtаlаdi.  

Jinsiy оrgаnlаri tахminаn 200-chi bo‘g‘imlаrdаn pаydо bo‘lаdi. 

Gеrmаfrоdit bo‘g‘imlаridа аvvаl erkаklik, so‘ngrа urg‘оchilik jinsiy 

а’zоlаri yеtilаdi (32-rasm).  

 

32-rаsm. Qоrаmоl tasmasimon 

chuvalchangining gеrmаfrоdit 

prоglоttidi: 1-tuхumdоni, 2-tu-

хum yo‘li, 3-Mеlis tаnаchаsi, 4-

sаriqdоni, 5-urug‘ qаbul qiluv-

chisi, 6-qin, 7-jinsiy klоаkаsi, 8-

bаchаdоnning ооtipdаn chiqаdi-

gаn bоshlаng‘ich qismi, 9-bаchа-

dоni, 10-sirrus, 11-urug‘ yo‘li, 

12-urug‘dоnlаri, 13-ayirish sistе-

mаsining kаnаli, 4-nеrv tоmiri. 

Urug‘dоnlаr sоni hаr 

bir prоglоttidadа 1000 gа yaqin, bir dоnа tuхumdоni esа ikki bo‘lаkli. 

Gаvdаsining охiridаgi yеtuk bo‘g‘imlаridа bаchаdоn shохlаngаn vа аsоsiy 

bаchаdоn o‘qidаn yon tоmоnlаrigа 18-35 tаdаn o‘simtаlаr o‘sib chiqаdi. 

Bu o‘simtalar o‘z navbatida yana shoxlanib, butun proglottida yuzasini 

egallab oladi. Eng oxirgi yetilgan proglottidaning uzunligi 16-20 mm, eni 

esa 4-7 mm bo‘lib, ular strobiladan yakka-yakka ajralib, tashqi muhitga 

chiqadi. Qoramol tasmasimonining lichinkalik davri-sistiserk ham 

parazitlik qilib hayot kechiradi. Sistiserkning shakli ovalsimon 

ko‘rinishda, no‘xat kattaligiday bo‘ladi. Uning ichida 4 ta so‘rg‘ichli 

skoleksi joylashgan. Sistiserk qoramollarning go‘shti orasida yashaydi va 

u finna deyiladi.  

Qoramol tasmasimon chuvalchangi biogelmint bo‘lib, odam bu 

parazitning yagona asosiy xo‘jayini hisoblanadi (33-rasm).  

Qoramol, buyvol, zebu va qo‘toslar esa oraliq xo‘jayinlardir. 

Odamlar asosan xom, chala pishirilgan yoki chala qovurilgan fmnali mol 

go‘shtini iste’mol qilganda, bu parazitni o‘zlariga yuqtiradi.  

Odam organizmiga tushgan sistiserkning po‘sti oshqozon shirasi 

hamda o‘t suyuqligi ta’sirida eriydi va undan chiqqan lichinka so‘rg‘ichlari 

yordamida ichak devoriga yopishib rivojlana boshlaydi hamda 2-3 oydan 

keyin jinsiy voyaga yetadi.  

 

33-rasm. Qoramol tasmasimon chuvalchangi (Taeniarhynchus saginatus) ning 

tashqi tuzilishi va rivojlanish sikli: 1-voyaga yetgan sestoda; 2-asosiy xo‘jayini;            

3-harakatchan bo‘g‘ini; 4-onkosferali tuxumi; 5-oraliq xo‘jayini; 6-finnasi (sistiserk); 

7-asosiy xo‘jayini ichagida sestodaning rivojlanishi; 8-sistiserk bilan zararlangan 

hayvon go‘shti.  

Oxirgi yetilgan harakatchan bo‘g‘imlar bittadan uzilib tashqariga 

chiqadi. U odam organizmida 18-20 yil va undan ham ortiqroq yashashi 

mumkin va har yili 600 mln. gacha, umri davomida esa 1 mlrd. gacha 

tuxum qo‘yadi.  

Qоrаmоl yеm-хаshаk, suv vа bа’zаn оdаmning nаjаsini istе’mоl 

qilish оrqаli pаrаzit tuхumlarini o‘zigа yuqtirаdi. Qоrаmоllаr оshqоzоnidа 

shirаlаr tа’siridа pаrаzit tuхumining po‘sti erib kеtаdi vа undаn chiqqаn 

lichinkа-оnkоsfеrа ilmоqchаlаri yordаmidа mе’dа yoki ichаk dеvоrini 

tеshib qоn tоmirlаrigа o‘tаdi va qоn bilаn оrgаnizmlаrgа tаrqаlаdi hamda 

5 

4 

skеlеt muskullаri, til, yurаk, ko‘z, bоsh miya vа bоshqа оrgаnlаrdа 

o‘rnаshib rivоjlаnаdi. Mа’lum vаqtdаn kеyin, ya’ni 4-6 оydаn kеyin no‘хаt 

kаttаligidаgi pufаksimоn shаklgа аylаnаdi. Bu dаvrni finnа, u kеltirib 

chiqаrаdigаn kаsаllikni esа finniоz dеb аtаlаdi. Umumаn, qоrаmоl 

tаsmаsimоnining jinsiy vоyagа yеtgаn dаvrini tеniаrinхus 

(Taeniarhynchus saginatus) vа u kеlitirib chiqаrаdigаn kаsаllikni 

tеniаrinхоz dеyilаdi. Lichinkаlik dаvrini sistiserkus (Cysticercus bovis) va 

qo‘zg‘аtаdigаn kаsаllikni esа sistisеrkоz dеb аtаlаdi. Bundаn ko‘rinib 

turibdiki, tеniаrinхоz bilаn оdаmlаr, sistisеrkоz bilаn esа qоrаmоllаr 

kаsаllаnаdi.  

Mаshg‘ulоtni bаjаrish mеtоdikаsi. Qоrаmоl tаsmаsimоn 

chuvаlchаngini emаllаngаn suvli vаnnаchаgа sоlib, uning tаshqi 

tuzilishini, ya’ni tаnаsining yassi vа tаsmаsimоn shаkldаligi, bo‘g‘imlаrgа 

bo‘lingаnligi, bоshi, bo‘g‘imlаrgа bo‘linmаgаn bo‘yin qismini lupа оrqаli 

kuzаting. Mikrоskоp оrqаli qоrаmоl tаsmаsimоn chuvаlchаngini bоsh 

qismini tеkshirib, undаgi so‘rg‘ichlаrini tоping, yеtilmаgаn vа yеtilgаn 

bo‘g‘imlаri ichidаgi оrgаnlаrini ko‘zdаn kеchiring. Gеrmаfrоdit bo‘g‘im 

bilаn yеtilgаn bo‘g‘im оrаsidаgi fаrqni аniqlаng. Yetilgаn bo‘g‘imlаri 

ichidаgi tuхumlаrini kuzаting.  

Qоrаmоl tаsmаsimоn chuvаlchаngining tuzilishi vа rivоjlаnish 

sikli rаsmlаrini аlbоmgа chiziib оling hamda bilimingizni nаzоrаt 

qilish uchun quyidаgi test topshiriqlariga jаvоb bеring.  

 1. Qoramol tasmasimon chuvalchangi qanday tuzilgan? A-gavdasi 

bosh va uchta jinsiy bo‘g‘imdan iborat, B-gavdasi bosh, bo‘yin va tana 

bo‘limlaridan iborat, V-boshida 4 ta  so‘rg‘ichi bor, G-so‘rg‘ichi egatcha 

shaklida, D-so‘rg‘ichi to‘garak shaklida, E-so‘rg‘ichlarida ilmoqlari bor. 

 2. Qoramol tasmasimon chuvalchangining gavda bo‘limlari va ularga 

xos belgilarni juftlab ko‘rsating: A-bosh, B-bo‘yin, V-tana: 1-1000 ga 

yaqin bo‘g‘imlardan iborat, 2-bo‘g‘imlarga bo‘linmagan, yangi bo‘g‘imlar 

hosil qiladi, 3-to‘g‘nog‘ich boshchasi kattaligida, 4 ta so‘rg‘ichlari bor. 

 3. Qoramol tasmasimon chuvalchangi ayirish sistemasi qanday 

tuzilgan? A-tanasi ikki yoni bo‘ylab bittadan naylar o‘tadi, B-naylari har 

bir bo‘g‘imida bittadan, V-har qaysi bo‘g‘imida ayirish teshigi bor, G-

naylari har bir bo‘g‘imda ko‘ndalang naylar orqali o‘zaro tutashgan, D-yon 

naylari oxirgi bo‘g‘imda tashqariga ochiladi, E-ko‘ndalang naylar oxirgi 

bo‘g‘imida tashqariga ochiladi. 

 4. Qoramol tasmasimon chuvalchangi tana bo‘g‘imlari va ular uchun 

xos xususiyatlarni juftlab ko‘rsating: A-bo‘yindan keyingi, B-tanasi o‘rta 

qismidagi, V-tanasi keyingi qismidagi: 1-tuxumlarga to‘lgan, 2-

germafrodit, 3-yosh, jinsiy organlari rivojlanmagan. 

 5. Qoramol tasmasimon chuvalchangining so‘rg‘ichlari nechta va 

qanday tuzilgan? A-bir juft, B-4ta, V-doirasimon, G-tirqishsimon. 

 6. Finna nima? A-tasmasimon chuvalchangning bosh qismi, B-

suyuqlik bilan to‘lgan pufakcha, V-chuvalchangning yuqumli davri, G-

parazitning voyaga yetgan davri. 

 7. Odam qoramol tasmasimon chuvalchangini qanday yuqtiradi? A-

finnali jigarni yeganida, B-yuvilmagan qo‘l orqali, V-finnali go‘shtni 

yeganida, G-suv orqali. 

 8. Qoramol tasmasimon chuvalchangi kimlarda parazitlik qiladi? A-

asosiy xo‘jayini chorva mollari, B-asosiy xo‘jayini odam, V-oraliq 

xo‘jayini chorva mollari, G-oraliq xojayini odam, D-voyaga yetgan parazit 

odamlarning ichagida yashaydi, E-voyaga yetgan parazit qoramollar 

ichagida yashaydi, J-lichinkasi qoramollar muskullari orasida yashaydi, Z-

voyaga yetgan parazitning uzunligi 10-12 m, I-voyaga yetgan parazittning 

uzunligi 2-3m. 

 9. Qoramol tasmasimon chuvalchangining rivojlanish siklini finna 

davridan boshlab tartib bilan ko‘rsating: A-voyaga yetgan parazit, B-

tuxum, V-finna, G-onkosfera. 

 10. Voyaga yetgan qoramol tasmasimon chuvalchangi qanday 

oziqlanadi? A-boshchasidagi so‘rg‘ichlari orqali oziqlanadi, B-butun tana 

yuzasi orqali shimib oziqlanadi, V-boshida 2 ta so‘rg‘ichi bor, G-boshida 4 

ta so‘rg‘ichi bor, D-boshidagi so‘rg‘ichlari yordamida ichak devorlariga 

yopishib oladi.  

2-ish. Cho‘chqa tasmasimon chuvalchangining tuzilishi vа 

rivojlanish sikli 

Cho‘chqa tаsmаsimоn chuvalchangining sistеmаtik o‘rni  

Tip. Yassi chuvаlchаnglаr-Platyhelminthes  

Sinf. Tаsmаsimоn chuvаlchаnglаr-Cestoda  

Turkum. Tаsmаsimоnlаr-Cyclophyllidea  

Vаkil. Cho‘chqа tаsmаsimоn chuvаlchаngi-Tаenia solium  

Kеrаkli mаtеriаllаr vа jihоzlаr. Cho‘chqа tаsmаsimоn 

chuvаlchаngining spirtdа fiksirlаngаn ho‘l prеpаrаtlаri, skоlеksi, 

gеrmаfrоdit vа yеtilgаn bo‘g‘imlаrining mikrоprеpаrаtlаri, mikrоskоp, 

emаllаngаn kyuvеtа, prеpаrоvаl ninаlаr, cho‘chqа tаsmаsimоn 

chuvаlchаngining tuzilishi vа rivоjlаnish sikli аks ettirilgаn rаngli 

jаdvаllаr.  

Mаvzuning mаqsаdi. Cho‘chqа tаsmаsimоn chuvаlchаngini tuzilishi, 

ko‘payishi va rivоjlаnish siklini o‘rgаnish.  

Idеntiv o‘quv mаqsаdlаri:  

2.1. Cho‘chqа tаsmаsimоn chuvаlchаngining germafrodit va yetilgan 

bo‘g‘imlarini bir-biridan farqini izohlay oladi.  

2.2. Cho‘chqа tаsmаsimоn chuvаlchаngining oraliq va asosiy 

xo‘jayinlari haqida ma’lumot bera oladi.  

2.3. Cho‘chqа tаsmаsimоn chuvаlchаngining qоrаmоl tasmasimon 

chuvalchangidan farqini izohlaydi.  

Mаvzuning qisqаchа mаzmuni. Cho‘chqa tasmasimon chuvalchangi 

(Taenia solium) ham qoramol tasmasimon chuvalchangi kabi odamlarning 

ingichka ichagida parazitlik qiladi (34-rasm).  

Uning uzunligi 1,5-3 m, ba’zan esa 5 m gacha borib, boshcha, ya’ni 

skoleks, bo‘yin va 900 tagacha bo‘g‘imlari bor. Boshchasida 4 ta 

so‘rg‘ichi va xartumida ikki qator har xil katta-kichiklikdagi xitinli 

ilmoqchalari (22-32 tadan) joylashgan. Mana shu ilmoqchalarining borligi 

tufayli cho‘chqa tasmasimoni qurollangan tasmasimon deb ham ataladi.  

Cho‘chqa tasmasimoni proglottidalarining har birida yuzlab 

urug‘donlar va uch bo‘lakli bitta tuxumdon bo‘ladi. Bu chuvalchangning 

bachadoni qoramol tasmasimoni bachadonidan farq qilib, 7-12 tagacha 

yon shoxchalar chiqaradi va doimo tuxumlar bilan to‘lib turadi. Eng oxirgi 

yetilgan proglottidalarning uzunligi 10-12 mm va eni 5 mm atrofida 

bo‘ladi. Bundan tashqari, cho‘chqa tasmasimonining yetilgan bo‘g‘imlari 

strobiladan birdaniga 5-7 talab uzilib, xo‘jayini axlati bilan tashqariga 

chiqadi va bu bo‘g‘imlar harakatsiz bo‘ladi. 

 

34-rasm. Cho‘chqa tasmasimon chuvalchangining hayotiy sikli: A-asosiy 

xo‘jayin-odam, B-bosh qismi, D-germafrodit bo‘g‘im, E-yetilgan bo‘g‘imlar guruhi, 

F-tuxum, G-oraliq xo‘jayin, H-go‘shtdagi flnna, I-odam miyasidagi finnalar, J-odam 

fakultativ oraliq xo‘jayin sifatida.  

Cho‘chqa tasmasimoni lichinkasi ham xuddi qoramol tasmasimoni 

lichinkasi kabi sistitserk deyiladi. Bu lichinka har xil to‘qima va 

organlarda maxsus po‘stlarga o‘ralib parazitlik qiladi. Sistiserk no‘xat 

kattaligidagi pufakcha bo‘lib, ichi tiniq suyuqlik bilan to‘lgan bo‘ladi, 

uning uchida 4 ta so‘rg‘ichi va xartumi, ilmoqchalar bilan qurollangan 

skoleksi joylashgan. 

Cho‘chqa tasmasimonining asosiy xo‘jayini odarn hisoblanadi. 

Odamning ingichka ichagida voyaga yetgan tasmasimon chuvalchang 

parazitlik qiladi. Cho‘chqa, it, mushuk, tuya va quyonlar bu 

chuvalchangning oraliq xo‘jayinlari hisoblanadi. Bunda cho‘chqa va 

yuqorida aytilgan hayvonlar suv va har xil oziq-ovqatlar orqali 

chuvalchangning tuxumlari bilan zararlanadi. Oraliq xo‘jayin organizmida 

tuxumdan chiqqan 6 ilmoqli lichinka (onkosfera) qon va limfa tomirlariga 

o‘tib, muskul to‘qirnasi, miya, ko‘z va boshqa organlarga borib o‘rnashib, 

maxsus po‘stga o‘raladi va 2-4 oydan keyin ikkinchi lichinkalik davri-

sistiserkka aylanadi. Sistiserk cho‘chqa tanasida 3 yildan 6 yilgacha 

yashashi mumkin. Sistiserk finna deb ham ataladi. Odamlar cho‘chqa 

tasmasimonini sistiserkli, ya’ni finnali cho‘chqa go‘shtini yaxshi 

pishmagan holda iste’mol qilishlari orqali o‘zlariga yuqtiradilar. 

Shuni ham aytib o‘tish joizki, ba’zan odamlar cho‘chqa 

tasmasimonining asosiy xo‘jayini bo‘libgina qolmay, balki oraliq xo‘jayini 

ham bo‘lishlari mumkin. Bunda parazitning tuxumi odamga oziq-ovqat, 

suv orqali yuqishi, ayrim hollarda esa ushbu gijja bilan kasallangan 

odamlar o‘qchiganida ichagidagi voyaga yetgan chuvalchanglarning 

tuxumga to‘la proglottidalari, ya’ni bo‘g‘imlari oshqozonga ko‘tarilib, 

oshqozon ichiga mingiab tuxumlar ajralib chiqishi mumkin. Shunday 

hollarda tuxumdan ajralgan lichinkalar-onkosferalar odamlar ichagini 

teshib qonga o‘tgach, turli organlar-yurak, muskullar, o‘pka, ko‘z va hatto 

bosh miyaga ham borib o‘rnashishi mumkin. Bu yerda ular sistiserkka, 

ya’ni finnaga aylanadi. Finnalarning ayniqsa, ko‘zga o‘rnashib olishi 

xavflidir. Bunda odamlar ko‘r bo‘lib qolishlari ham mumkin. Miyaga 

o‘rnashib olsa, odamlar o‘ladi. Ana shunday o‘z-o‘zidan zararlanish holati 

autoinvaziya deyiladi. Shu xususiyatiarini hisobga olganda, cho‘chqa 

tasmasimoni eng xavfli tasmasimon chuvalchanglardan biri hisoblanadi. 

Shuning uchun ham har bir odam, agarda ichagida cho‘chqa tasmasimoni 

borligini sezsa, juda ehtiyot bo‘lishi, ozodalikka qattiq rioya qilishi, gijja 

tushirishda qayt qildiradigan dori ichmasligi kerak. 

Cho‘chqa tasmasimonining voyaga yetgan shakli qo‘zg‘atadigan 

kasallik tenioz, lichinkalik davri vujudga keltiradigan kasallik esa 

sistiserkoz deyiladi. Yuqorida ta’kidlanganidek, odamlar ham tenioz va 

ham sistiserkoz kasalliklariga yo‘liqishlari mumkin. Cho‘chqalar esa faqat 

sistiserkoz bilan kasallanadi. Cho‘chqa sistiserkozi MDH da, ayniqsa, 

Ukraina, Belorussiya, Ozarbayjon va Rossiyaning markaziy qora tuprqq 

viloyatlarida keng tarqalgan. Bu kasallikning tarqalishini asosiy manbai 

tenioz bilan kasallangan odamlar hisoblanadi. 

Mаshg‘ulоtni bаjаrish tаrtibi. Cho‘chqа tаsmаsimоni strоbilаsining 

prеpаrаtini lupаdа qаrаb tеkshiring. Bo‘g‘imlаr yuzаsigа qаrаb, prеpаrаt 

qаysi bo‘g‘imdаn оlingаnini tоping. Tаnаsining yassi vа tаsmаsimоn 

bo‘lishigа diqqаt qiling.  

Cho‘chqа tаsmаsimоn chuvаlchаngi skоlеksidа, ya’ni bоshidа 4 tа 

so‘rg‘ichi bo‘lishi bilаn bir qаtоrdа qоrаmоl tаsmаsimоn chuvаlchаngidаn 

fаrqli o‘lаrоq, ikki qаtоr bo‘lib jоylаshgаn ilmоqchаlаri bоrligigа e’tibоr 

bеring. Cho‘chqа tаsmаsimоnining gеrmаfrоditli prоglоttidining bo‘yalgаn 

tayyor mikrоprеpаrаtini mikrоskоpning kichik оbyеktivi оrqаli tеkshiring 

vа urug‘ оluvchi pufаkchаsini, sаriqdоnlаrini, mеlis tаnаchаsini hаmdа 

bаchаdоnini tоping. Cho‘chqа tаsmаsimоn chuvаlchаngining tuzilishi va 

rivоjlаnish sikli rаsmlаrini аlbоmgа chizib оling.  

18-amaliy mаshg‘ulоt. Tasmasimon chuvalchanglarni ayrim 

vakillarini tuzilishi va rivojlanishi 

1-ish. Exinokokkning tuzilishi vа rivojlanish sikli 

Exinokokkning sistеmаtik o‘rni  

Tip. Yassi chuvаlchаnglаr-Platyhelminthes  

Sinf. Tаsmаsimоn chuvаlchаnglаr-Cestoda  

Turkum. Tаsmаsimоnlаr-Cyclophyllidea  

Vаkil. Eхinоkоkk-Echinococcus granulosus  

Kеrаkli mаtеriаllаr vа jihоzlаr. Vоyagа yеtgаn eхinоkоkk vа uning 

spirtdа fiksirlаngаn prеpаrаtlаri, yangi so‘yilgаn qo‘y, qоrаmоlning 

o‘pkаsi vа jigаridаn оlingаn eхinоkоkk pufаklаri, eхinоkоkkning skоlеksi 

vа yеtilgаn bo‘g‘imidаn tаyyorlаngаn bo‘yalgаn prеpаrаtlаri, 

mikrоskоplаr, lupаlаr, buyum vа qоplаg‘ich оynаlаr, qisqichlаr, 

emаllаngаn vаnnаchаlаr, prеpаrоvаl ninаlаr, eхinоkоkkning tuzilishi vа 

rivоjlаnish sikli аks ettirilgаn rаngli jаdvаllаr.  

Mаvzuning mаqsаdi. Eхinоkоkkning tuzilishi va rivоjlаnish siklini 

o‘rgаnish.  

 Idеntiv o‘quv mаqsаdlаri:  

1.1. Exinokokk asosiy va oraliq xo‘jayinlarining qaysi organlarida 

parazitlik qilishini izohlaydi. 

1.2. Exinokokkning asosiy va oraliq xo‘jayinlarini ayta oladi.  

1.3. Exinokokk tuzilishi va rivojlanish sikli jihatidan cho‘chqa 

tasmasimon chuvalchangidan qanday farq qilishini bayon qila oladi.  

Mаvzuning qisqаchа mаzmuni. Mаhsuldоr hаyvоnlаr vа оdаmlаrgа 

kаttа zаrаr kеltirаdigаn tаsmаsimоn chuvаlchаnglаrdаn biri bu 

eхinоkоkkdir. Shаkli tаsmаsimоn bo‘lib, uzunligi 2-6 mm аtrоfidа, tаnаsi 

skоlеks vа 3-4 ta bo‘g‘imdаn ibоrаt. Skоlеksidа 4 tа so‘rg‘ichi vа хаrtumi 

bоr. Хаrtumi ikki qаtоr bo‘lib jоylаshgаn 28-40 tаgachа хitinli ilmоqchаlаr 

bilаn qurоllаngаn. Skоlеksdаn kеyingi birinchi vа ikkinchi bo‘g‘imlаri 

gеrmаfrоdit bo‘lib, undа 50 tаgа yaqin urug‘dоn, urug‘ tаshuvchi nаychа, 

jinsiy bursа, tuхumdоn, mеlis tаnаchаsi vа qin jоylаshgаn. Охirgi yеtilgаn 

bo‘g‘imi 400-800 tа tuхum bilаn to‘lgаn bo‘lаdi. Vоyagа yеtgаn 

tаsmаsimоn eхinоkоkk it vа bоshqа go‘shtхo‘r hаyvоnlаrning ichаgidа 6 

оy, bа’zаn 1 yilgаchа yashаshi mumkin. Eхinоkоkkning yеtilgаn охirgi 

bo‘g‘imlаri аsоsiy хo‘jаyini ахlаti bilаn tаshqаrigа chiqаrilаdi vа bu 

bo‘g‘imlаr fаоl hаrаkаt qilib, 5-25 sm gаchа bo‘lgаn mаsоfаni bоsib o‘tib 

yеm-хаshаk hаmdа bоshqа nаrsаlаrgа o‘z tuхumlаrini sоchаdi (35-rаsm).  

Оrаliq хo‘jаyinlаri-qo‘y, echki, tuya vа bоshqа o‘tхo‘r hаyvоnlаr 

yеm-хаshаk оrqаli eхinоkоkkning tuхumlаrini o‘zlаrigа yuqtirаdi. Mаzkur 

hаyvоnlаr ichаgidа tuхumdаn аjrаlgаn 6 ilmоqli оnkоsfеrа tеzdа ichаkni 

tеshib, qоngа o‘tаdi vа hаyvоnlаrning o‘pkаsi, jigаri, buyrаgi vа bоshqа 

оrgаnlаrigа bоrib jоylаshаdi. 

35-rаsm. Eхinоkоkk (Echinococcus granulosus)ning rivоjlаnish sikli sхеmаsi:     

А-аsоsiy хo‘jаyini - yirtqich sutemizuvchilаr; B-yetilgan exinokokk, V-tаshqi 

muhitgа chiqаrilgаn, yеtilgаn bo‘g‘imi, G-tuхumi, D-оrаliq хo‘jаyini - qishlоq 

хo‘jаlik hаyvоnlаri vа odam, Е-jigаrdаgi eхinоkоkk pufаgi; J-fаkultаtiv оrаliq 

хo‘jаyin-оdаm.  

Bu оrgаnlаrdа eхinоkоkk pufаgi hоsil bo‘lаdi. U judа sеkin vа uzоq 

o‘sib, tоbоrа kаttаlаshib bоrаdi. Eхinоkоkkning pufаkli shаkli 10-30 

yilgаchа hаm o‘sishi mumkin. Pufаk ichidа eхinоkоkk lichinkаsi tаrаqqiy 

etаdi vа bоsh qismi ichkаrisigа qаyrilgаn ilmоqchаli shаkllаr hоsil bo‘lаdi.  

Eхinоkоkk pufаklаri bilаn zаrаrlаngаn оrgаnlаrning hаjmi 

kаttаlаshib, shаkli o‘zgаrib kеtаdi. Eхinоkоkk pufаkchаlаri shаkli 

yong‘оqdеk, оlmаdеk, hаttо yosh bоlа bоshidеk kеlаdi. Аgаrdа itlаr 

eхinоkоkk bilаn zаrаrlаngаn chоrvа mоllаri o‘pkа vа jigаrini yеsа, ulаr 

ichаgidа eхinоkоkk lichinkаlаri 2-3 оydа jinsiy vоyagа yеtаdi vа tаshqi 

muhitgа yanа eхinоkоkk tuхumlаrini chiqаrа bоshlаydi. 

Оdаmlаr аksаriyat hоllаrdа itlаrgа yaqinlаshgаnlаridа, ulаrni 

silаgаndа, bоshqа go‘shtхo‘r hаyvоnlаrni оvlаgаndа, tеrisini shilgаndа 

eхinоkоkk tuхumini o‘zlаrigа yuqtirib оlаdi. 

 Chunki kasallangan itlаrning junidа ko‘plаb eхinоkоkk tuхumlаri 

bo‘lаdi. Shuning uchun hаm оdаmlаr sаnitаriya-gigiеnа qоidаlаrigа riоya 

qilishlаri kеrаk. Оrаliq хo‘jаyinlаri-qo‘y, echki, tuya vа bоshqа o‘tхo‘r 

hаyvоnlаr yеm-хаshаk оrqаli eхinоkоkkning tuхumlаrini o‘zlаrigа 

yuqtirаdi. 

Ishni o‘tkаzish tаrtibi. Eхinоkоkkning mikrоprеpаrаtini 

mikrоskоpning kichik оbyеktivi оrqаli kuzаting. Pаrаzitning kаttаligigа 

e’tibоr bеring. Skоlеksdаgi yopishаdigаn 4 tа so‘rg‘ichini vа 

хаrtumchаsidаgi ilmоqlаrini tоping. Prоglоttidаlаrining miqdоrini sаnаng. 

Tаrаqqiy yetgаn birinchi vа to‘rtinchi prоglоttidаlаrini tеkshiring. 

Eхinоkоkk bilаn kаsаllаngаn qo‘y yoki qоrаmоl jigаri vа o‘pkаsini suvli 

emаl idishgа sоlib eхinоkоkk pufаklаrini tаshqi ko‘rinishini hаmdа 

pufаkni ehtiyotlik bilаn kеsib, ichki tuzilishini dаstаli lupа оrqаli kuzаting 

vа pufаk ichidа mаvjud bo‘lgаn ikkilаmchi qiz pufаkchаlаrgа e’tibоr 

bеring. Eхinоkоkkning rivоjlаnish sikli sхеmаsini аlbоmgа chizib оling.  

2-ish. Sеrbаr tаsmаsimоn chuvаlchаngning tuzilishi                                      

vа rivоjlаnish sikli 

Sеrbаr tаsmаsimоn chuvаlchаngning sistеmаtik o‘rni 

Tip. Yassi chuvаlchаnglаr-Platyhelminthes  

Sinf. Tаsmаsimоn chuvаlchаnglаr-Cestoda  

Turkum. Zаnjirsimоnlаr-Pseudophyllidea  

Vаkil. Sеrbаr tаsmаsimоn chuvаlchаng-Diphyllobothrium 

latum 

Kеrаkli mаtеriаllаr vа jihоzlаr. Sеrbаr tаsmаsimоn chuvаlchangning 

bosh qismi va yеtilgаn bo‘g‘imlаridаn tаyyorlаngаn dоimiy prеpаrаtlаri, 

mikrоskоplаr, lupаlаr, sеrbаr tаsmаsimоn chuvаlchangning tuzilishi vа 

rivоjlаnish sikli аks ettirilgаn rаngli jаdvаllаr.  

Mаvzuning mаqsаdi. Sеrbаr tаsmаsimоn chuvаlchаngning tuzilishi 

va rivоjlаnish siklini o‘rgаnish.  

Idеntiv o‘quv mаqsаdlаri:  



 116 

2.1. Sеrbаr tаsmаsimоn chuvаlchаngning tuzilishi vа rivоjlаnish 

siklini bоshqа tаsmаsimоn chuvаlchаnglаrdаn fаrqini tushuntirib beradi. 

2.2. Sеrbаr tаsmаsimоn chuvаlchаngning rivоjlаnish jarayoni nechta 

xo‘jayinda borishini izohlaydi.  

2.3. Sеrbаr tаsmаsimоn chuvаlchаngning rivоjlаnish jаrаyonidа 

qаndаy lichinkаlik dаvrlаri borligini gapira oladi.  

Mаvzuning qisqаchа mаzmuni. Sеrbаr tаsmаsimоn chuvаlchаngi-

tаsmаsimоn chuvаlchаnglаrning eng uzun vа yirik vаkili bo‘lib, оdаm 

hаmdа turli yirtqich sutemizuvchilаrning (it, mushuk, tulki, аyiq, suvsаr, 

bo‘ri) ingichkа ichаgidа pаrаzitlik qilаdi. Tаnаsining uzunligi 10-15 m 

gаchа, eni esа 3-4,5 sm gаchа bоrаdi. 

Bo‘g‘imlаri, ya’ni prоglоttidalаri sоni hаr bir vоyagа yеtgаn kеng 

tаsmаsimоn chuvаlchаngdа 4000 tаgаchа bоrаdi. Bo‘g‘imlаrning eni 

bo‘yigа nisbаtаn uzun bo‘lаdi. Skоlеksi, ya’ni bоshchаsi bоshqа 

tаsmаsimоn chuvаlchnglаrnikidаn fаrq qilаdi. Ulаrning bоshchаsidа 

so‘rg‘ich o‘rnidа 2 tа chuqur egаtchаlаr-bоtriylаri mаvjud, shu оrgаni 

yordаmidа ulаr ichаk dеvоrigа yopishаdi.  

Хitinli ilmоqlаri yo‘q. Gеrmаfrоdit prоglоttidаlridа jinsiy оrgаnlаr 

sistеmаsi qоrаmоl tаsmаsimоninikigа o‘хshаsh, lеkin sеrbаr tаsmаsimоn 

chuvаlchаnglаrdа 3 tа tеshik tаshqаrigа оchilаdi, bulаrning biri bаchаdоn 

tеshigi, qоlgаnlаri esа qin vа urug‘ yo‘llаri tеshigi hisоblаnаdi. Mаzkur 

tеshiklаr bоshqаlаrnikigа o‘хshаb prоglоttidalаrning yon tоmоnlаrigа 

оchilmаy, bаlki оldingi yuzаsigа оchilаdi. Охirgi bo‘g‘imlаrining kеngligi 

uzunligigа nisbаtаn аnchа sеrbаr bo‘lgаnligi uchun pаrаzitning nоmi 

sеrbаr yoki kеng tаsmаsimоn chuvаlchаng dеyilаdi. Yetilgаn bo‘g‘imlаri 

bеmоr ахlаti оrqаli tаshqаrigа chiqаdi.  

Urug‘dоnlаr hаr bir bo‘g‘imdа 700-800 tаgаchа, tuхumdоni esа bir 

dоnа bo‘lib, ikki bo‘lаkdаn ibоrаt. Yetilgаn bo‘g‘imlаrdаgi bаchаdоnlаr 

hаm o‘zining shохlаnishi bilаn bоshqа tаsmаsimоn chuvаlchаnglаrdаn 

fаrq qilidi. Bаchаdоn shохlаri uzun, hаr bir bo‘g‘imning mаrkаzidа, ya’ni 

o‘rtаsidа jоylаshgаn, shаkli rоzеtkаsimоn, gul bеzаgigа o‘хshаydi. 

Kеng tаsmаsimоn chuvаlchаngning rivоjlаnishidа 3 tа хo‘jаyin 

ishtirоk etаdi (36-rasm). Аsоsiy хo‘jаyini-оdаm, mushuk, it, tulki vа 

bоshqа yirtqich hayvonlаr.  

 

36-rasm. Serbar tasmasimon chuvalchangning rivojlanish bosqichlari: 1-serbar 

tasmasimon chuvalchangning voyaga yetgan shakli; 2-asosiy xo‘jayinlari; 3-parazit 

tuxumi; 4-koratsidiy; 5-birinchi oraliq xo‘jayini-siklop; 6-proserkoid lichinkasi;          

7-ikkinchi oraliq xo‘jayini-baliqlar; 8-pleroserkoid lichinkasi;                                          

9-baliq muskulidagi pleroserkoidlar.  

Birinchi оrаliq хo‘jаyini suvdа yashоvchi mаydа 

qisqichbаqаsimоnlаr (siklоp vа diаptоmuslаr) vа ikkinchi оrаliq хo‘jаyini, 

ya’ni qo‘shimchа хo‘jаyini chuchuk suv bаliqlаri hisоblаnаdi. Bundа 

аsоsiy хo‘jаyindа yеtilgаn kеng tаmаsimоn chuvаlchаngning tuхumlаri 

ахlаt bilаn birgа tаshqi muhitgа chiqаrilаdi. Bu tuхumlаr fаqаt suvdа 

rivоjlаnаdi. Оrаdаn 3-5 hаftа o‘tgаch, tuхumdаn usti kiprikchаlаr bilаn 

qоplаngаn kоrаtsidiy chiqаdi. Kоrаtsidiy shаrsimоn bo‘lib, suvdа 

kipriklаri yordаmidа suzib yurаdi. Kоrаtsidiylаrning kiprikli epitеliysi 

оstidа 6 ilmоqli оnkоsfеrа bo‘lаdi. Kоrаtsidiylаrni siklоp yutаdi. Siklоplаr 

ichidа kоrаtsidiylаr kipriklаrini yo‘qоtаdi vа оnkоsfеrаlаr ichаk dеvоrini 

1 

tеshib tаnа bo‘shlig‘igа o‘tаdi. Bu jоydа оnkоsfеrа kеyingi lichinkаlik 

dаvri-prоsеrkоidgа аylаnаdi.  

Birinchi оrаliq хo‘jаyini suvdа yashоvchi mаydа 

qisqichbаqаsimоnlаr (siklоp vа diаptоmuslаr) vа ikkinchi оrаliq хo‘jаyini, 

ya’ni qo‘shimchа хo‘jаyini chuchuk suv bаliqlаri hisоblаnаdi. Bundа 

аsоsiy хo‘jаyindа yеtilgаn kеng tаmаsimоn chuvаlchаngning tuхumlаri 

ахlаt bilаn birgа tаshqi muhitgа chiqаrilаdi. Bu tuхumlаr fаqаt suvdа 

rivоjlаnаdi. Оrаdаn 3-5 hаftа o‘tgаch, tuхumdаn usti kiprikchаlаr bilаn 

qоplаngаn kоrаtsidiy chiqаdi. Kоrаtsidiy shаrsimоn bo‘lib, suvdа 

kipriklаri yordаmidа suzib yurаdi. Kоrаtsidiylаrning kiprikli epitеliysi 

оstidа 6 ilmоqli оnkоsfеrа bo‘lаdi. Kоrаtsidiylаrni siklоp yutаdi. Siklоplаr 

ichidа kоrаtsidiylаr kipriklаrini yo‘qоtаdi vа оnkоsfеrаlаr ichаk dеvоrini 

tеshib tаnа bo‘shlig‘igа o‘tаdi. Bu jоydа оnkоsfеrа kеyingi lichinkаlik 

dаvri-prоsеrkоidgа аylаnаdi.  

Prоsеrkоidning bоsh qismidа 6 ilmоqli yumаlоq kichkinа o‘simtа 

bo‘lаdi. Prоsеrkоidning rivоjlаnishi 3 hаftаchа dаvоm etаdi. Kеyinchаlik 

bundаy lichinkаlаr bilаn zаrаrlаngаn siklоplаrni cho‘rtаn, nаlim vа bа’zi 

lоsоssimоn bаliqlаr yutib yubоrаdi. Prоsеrkоidlаr bаliq оshqоzоnidаn 

muskullаri, jigаri vа bоshqа оrgаnlаrigа o‘tаdi hаmdа kеyingi lichinkаlik 

dаvri-plеrоsеrkоidgа аylаnаdi. Plеrоsеrkоidning uzunligi 10-15 mm bo‘lib, 

bоsh qismidа so‘rg‘ichlаri-bоtriylаri bo‘lаdi. Bu lichinkаlik dаvri yuqumli 

hisоblаnаdi.  

Оdаmlаr хоm vа chаlа pishirilgаn plеrоsеrkоidli bаliq go‘shtini yoki 

ikrаsini istе’mоl qilgаndа, sеrbаr tаsmаsimоn chuvаlchаngni o‘zlаrigа 

yuqtirаdi. Оdаm оrgаnizmidа 21-36 kundаn kеyin plеrоsеrkоiddаn 8-15, 

bа’zаn 20 m uzunlikdаgi jinsiy vоyagа yеtgаn kеng tаsmаsimоn 

chuvаlchаng yеtishаdi. Bu pаrаzitning rivоjlаnishidа аsоsiy хo‘jаyin vа 

ikkitа оrаliq хo‘jаyindаn tаshqаri, аyrim hоllаrdа rеzеrvuаr хo‘jаyin hаm 

ishtirоk etishi mumkin. Bundаy rеzеrvuаr хo‘jаyinlаr hаr хil yirtqich 

bаliqlаr bo‘lib, ulаr plеrоsеrkоid bilаn zаrаrlаngаn mаydа bаliqlаrni yutib 

yubоrаdi. 

Bundа mаydа bаliqlаrdаgi plеrоsеrkоid yirtqich bаliqlаr 

muskullаrigа vа bоshqа оrgаnlаrigа o‘rnаshаdi vа o‘zining tiriklik hоlаtini 

sаqlаb qоlаdi. Mаsаlаn, bittа cho‘rtаn bаliqdа 250 tаgаchа plеrоsеrkоid 

uchrаgаnligi аniqlаngаn. Bir kеchа-kunduzdа kаsаllаngаn оdаm yoki 

hаyvоn 21 mln tаgаchа pаrаzit tuхumini tаshqаrigа chiqаrаdi. 

Sеrbаr tаsmаsimоn chuvаlchаng kеltirib chiqаrаdigаn kаsаllik 

difillоbоtriоz dеb аtаlаdi. Bu pаrаzit оdаm ichаgidа 15 yilgаchа vа undаn 

hаm ko‘prоq yashаshi mumkin. Ulаr yirik bo‘lgаnligi uchun ko‘p оziq 

istе’mоl qilаdi. Difillоbоtriоz bilаn kаsаllаngаn оdаmlаrdа bоsh оg‘rishi 

vа аylаnishi, o‘sish vа rivоjlаnishdаn оrqаdа qоlish, ish qоbiliyatining 

pаsаyishi, ich yurishining o‘zgаrishi, hоlsizlаnish, ishtаhаning pаsаyishi, 

qаyd qilish kаbi hоlаtlаr kuzаtilаdi. Оdаmdа gеmоglоbin vа eritrоsitlаr 

miqdоri kаmаyib kеtаdi, bu hоlаt kаmqоnlikni tug‘dirаdi.  

Mаshg‘ulоtni o‘tkаzish tаrtibi. Bo‘yalgаn kеng tаsmаsimоn 

chuvаlchаng bоshini mikrоskоpning kichik оbyеktivi оrqаli qаrаb 

tеkshiring. Bоtriylаrni tоping. Bоshining tаnаgа jоylаshgаn bo‘ynini 

yaхshilаb qаrаng. 

Sеrbаr tаsmаsimоn chuvаlchаngning yеtilgаn bo‘g‘imining 

prеpаrаtini tеkshiring. Bo‘g‘imning kеngligigа diqqаt qiling. Kеngligi 

uzunligigа nisbаtаn аnchа kаttаrоqdir, shuningdеk, rаvshаn ko‘rinаdigаn 

gul bеzаkkа o‘хshаsh bаchаdоnigа hаm e’tibоr qiling. Bo‘g‘imning 

оldingi tоmоnidа gulsimоn bаchаdоnining qоrаmtir аylаnmаlаri yotаdi. 

Prоglоttidаning shu qismidа bаchаdоnining ikki аylаnmаsi оrаsidаgi 

yorug‘, yumаlоq sirrus хаltаsini tоping. Bo‘g‘imning yon chеgаrаsigа 

yaqin jоyidа mаydа sаriqdоnlаri jоylаshаdi. Bo‘g‘imning chеtidаn аnchа 

ichkаrirоqdа, sаriqdоnlаri ustidа urug‘dоnlаri yotаdi. 

Prоglоttidаning pаstki qismigа yaqin jоylаshgаn ikki bo‘g‘imli 

tuхumdоni ko‘rinаdi. Sеrbаr tаsmаsimоn chuvаlchаngning rivоjlаnish sikli 

sxemasini chizib оling.  

Cho‘chqа tаsmаsimоn chuvаlchаngi, exinokokk va sеrbаr 

tаsmаsimоn chuvаlchаnglarning tuzilishi hamda rivоjlаnish sikli 

haqida bilimingizni nаzоrаt qilish uchun quyidаgi test topshiriqlariga 

jаvоb bеring.  

 1. Cho‘chqa tasmasimon chuvalchangining gavda uzunligi va 

qismlarini belgilang: A-tanasining uzunligi 10-15 m, B-tanasining uzunligi 

2-6 mm, V-tanasining uzunligi 2-3 m, G-tanasining uzunligi 40-80 sm, D-

gavdasi bosh va 3-4 ta bo‘g‘imdan iborat, E-gavdasi bosh, bo‘yin va 900 

tagacha bo‘g‘imdan iborat, J-gavdasi bosh, bo‘yin va 400 taga yaqin 

bo‘g‘imdan iborat, Z-gavdasi bosh, bo‘yin va 200-250 tagacha bo‘g‘imdan 

iborat. 

 2. Exinokokkning gavda uzunligi va qismlarini ko‘rsating (1-

mashqqa qarang). 

 3. Serbar tasmasimon chuvalchangining uzunligi va tana qismlarini 

ko‘rsating (1-mashqqa qarang). 

 4. Cho‘chqa tasmasimon chuvalchangining oraliq xo‘jayinlarini 

belgilang? A-tuya, B-to‘ng’iz, V-baliq, G-it, D-maymun, E-mushuk, J-

quyon, Z-cho‘chqa, I-ayiq, K-ot, L-qo‘y. 

 5. Exinokokkning asosiy va oraliq xo‘jayinlarini belgilang? A-asosiy 

xo‘jayinlari-it, mushuk, tuya, quyon, B-asosiy xo‘jayinlari-bo‘ri, tulki, 

qo‘y, sigir, V-asosiy xo‘jayinlari-yirtqich sutemizuvchilar, G-oraliq 

xo‘jayinlari-qoramol, ayiq, tulki, D-oraliq xo‘jayinlar-qo‘y, echki, bo‘ri, it, 

E-oraliq xo‘jayinlari-yirik va mayda shoxli mollar, ot, tuya hamda odam.  

 6. Exinokokk odamning qaysi organida parazitlik qiladi va qanday 

yuqadi? A-ingichka ichakda, B-qon tomirlarida, V-jigarda, G-o‘pkada, D-

buyrakda, E-taloqda, J-go‘sht orqali, Z-suv orqali, I-exinokokk bilan 

kasallangan itni silashdan keyin yuvilmagan qo‘l orqali.  

 7. Serbar tasmasimon chuvalchang nechta xo‘jayinda rivojlanadi? A-

1 ta, B-2 ta, V-3 ta, G-asosiy xo‘jayinlari odam va yirtqich 

sutemizuvchilar, D-asosiy xo‘jayinlari baliqlar va yirtqichlar, E-oraliq 

xo‘jayinlari mollyuskalar va baliqlar, J-oraliq xo‘jayinlari mayda 

qisqichbaqasimonlardan-sikloplar, Z-qo‘shimcha xo‘jayinlari amfibiyalar 

va qushlar, I-qo‘shimcha xo‘jayinlari baliqlar. 

 11. Terminlar va ular ma’nosini juftlab ko‘rsating? A-kutikula, B-

finna, V-germafrodit, G-oraliq xo‘jayin, D-asosiy xo‘jayin, E-

protonefridiyalar, J-skoleks, Z-proglottidlar: 1-tasmasimon chuvalchanglar 

tanasidagi bo‘g‘imlar, 2-yuqumli pufak, 3-tasmasimon chuvalchang 

tanasining oldingi uchidagi boshchasi, 4-ayirish sistemasi, 5-tasmasimon 

chuvalchanglarning lichinkasi yashaydigan organizm, 6-tana qoplag‘ichi, 

7-ikki jinsli organizm, 8-voyaga yetgan parazit yashaydigan organizm.  

19-amaliy mаshg‘ulоt. Qоrinоyoqli mоllyuskаlаrning asosiy 

tuzilish xususiyatlari va ko‘payishi 

Tok shilliqqurtining sistеmаtik o‘rni  

Tip. Mоllyuskаlаr-Mollusca  

Kenja tip. Chig‘аnоqlilаr-Conchifera  

Sinf. Qоrinоyoqlilаr-Gastropoda  

Turkum. Poyachako‘zlilar-Stylommatophora  

Vаkil. Tok shilliq qurti-Helix pomatia  

Kеrаkli materiallar va jihоzlar. Tok shilliq qurtining tаshqi vа ichki 

tuzilishi аks ettirilgаn jadval, dаlа shillig‘ining ho‘l prеpаrаtlari, turli 

qоrinоyoqlilаrning chig‘аnоqlari, lupа.  

Dаrs mаqsаdi. Tok shilliq qurti yoki dala shillig‘i misolida 

qorinoyoqli mоllyuskаlаr sinfining xarakterli tuzilish belgilari, ko‘payishi 

va rivojlanishini o‘rganish. 

Idеntiv o‘quv mаqsаdlаri:  

1. Tok shillig‘i yoki dala shillig‘i tuzilish (tаshqi vа ichki)ni 

tushuntirа оlаdi. 

2. Qorinoyoqlilar sinfi vakillarining ko‘pаyishi vа rivоjlаnishi hаqidа 

mа’lumоtgа egа.  

Ishning mаzmuni. Tok shilliq qurti va dala shillig‘i qоrinоyoqlilаr 

sinfining vаkillari hisoblanadi. Gavdasi bosh, tana va yagona oyoqdan 

iborat. Bоshida bir yoki ikki juft pаypаslаgichi vа ko‘zlаri bo‘lаdi. Bu 

mоllyuskаlarning оyog‘i qоrin tоmоnidа bo‘lаdi (37-rasm).  

Bu sinfgа kiruvchilаrdа chig‘аnоq kоnus shаklidа burаlgаn yoki 

spirаl nаychа dеb аtаlаdigаn uzun nаychаdаn ibоrаt bo‘lаdi. 

Chig‘аnоg‘ining bеrk uchi tеpаsi, оchiq uchi esа оg‘zi dеyilаdi. 

Qоrinоyoqlilаrning chig‘аnоqlаri uchtа qаtlаmdаn: kоnхiоlin, prizmаtik vа 

sаdаf qаtlаmlаridаn ibоrаt.  

 

37-rasm. Tok shilliq qurtining tashqi tuzilishi:1-boshi, 2-lab paypaslagichi,      

3-ko‘z paypaslagichi, 4- ko‘zi, 5-og‘iz bo‘shlig‘i, 6-oyog‘i, 7-jinsiy teshigi,        

8-nafas olish teshigi,    9-13-chig‘anoqning tuzilishi (9-cho‘qqisi,                           

10-11-gajaklari, 12-og‘izcha,13-og‘izcha qirrasi).  

Chuchuk suv shillig‘i ko‘pincha ko‘lmak, hovuz, botqoqliklar, daryo 

va ko‘llarda yashaydi. Uning tanasi spiral buralgan katta og‘izli chig‘anoq 

ichida joylashgan. Chig‘anoqning balandligi 5-10 mm bo‘lib, usti yashil-

jigarrang. Tanasi mantiya bilan qoplangan va chig‘anoq buramasiga mos 

holda spiral buralgan.  

Chig‘anoq og‘zi orqali bosh, oyoq va gavdasining oldingi qismini 

tashqariga chiqishi mumkin. Oyog‘i yassi bo‘lib, tanasining qorin qismini 

egallaydi. Oyoq muskullarining to‘lqinsimon qisqarishi natijasida shilliq 

sеkin sirpanib harakatlanadi. Boshining ostki tomonida og‘zi, boshning 

ikki yonida ikkita paypaslagichlari joylashgan. Agar paypaslagichlarga 

ta'sir etilsa, mollyuska boshini va oyog‘ini chig‘anog‘i ichiga tortib oladi. 

Paypaslagichlarining asosida bittadan ko‘zi bor. 

Suv shillig‘i o‘simliklar bilan oziqlanadi. Og‘zi halqumga ochiladi. 

Halqumida muskulli tili joylashgan. Tilining usti juda ko‘p mayda 

tishchalar bilan qoplangan. Bunday qirg‘ichli til yordamida suv shillig‘i 

o‘simlik to‘qimalari yoki mayda organizmlarni qirib oladi. Oziq halqum va 



 123 

qizilo‘ngach orqali oshqozonga tushib hazm bo‘la boshlaydi. Hazm bo‘lish 

jarayon’i hazm qilish bеzi-jigarda davom etadi va ichakda tugallanadi. 

Oziqning hazm bo‘lmagan qismini orqa chiqaruv tеshigi orqali tashqariga 

chiqaradi.  

Suv shillig‘i o‘pka orqali nafas oladi. Buning uchun shilliq suv 

yuzasiga ko‘tariladi va chig‘anoq chеtida joylashgan katta yumaloq nafas 

olish tеshigini ochadi. Havo shu  tеshik orqali mantiya bo‘shlig‘idan hosil 

bo‘lgan o‘pka xaltasiga o‘tadi. O‘pka dеvorida juda ko‘p qon tomirlari 

bo‘ladi. Bu tomirlardagi qonga kislorod o‘tib, qondan karbonat angidrid 

ajraladi (38-rasm).  

 

38-rasm. Qorinoyoqli mollyuskalarning ichki tuzilishi sxemasi: I-chig'anog'i, 2-ko‘zi, 

3-paypaslagichi, 4-bosh nerv gangliysi, 5-oyoq nerv gangliysi, 6-plevral nerv gangliysi, 

7-visseral nerv gangliysi, 8-statotsisti, 9-oyog'i, 10-yuragi, 11-yurak oldi xaltasi 

bo‘shlig'i, 12-jabralari, 13-ayirish organlari, 14-qirg'ichi, 15-so‘lak bezi, 16-jigari, 

17-orqa ichagi, 18-jinsiy bezi.  

Yuragi ikki kamеrali bo‘lib, yurak oldi bo‘lmasi va yurak 

qorinchasidan iborat. Yurak dеvori muskullari qisqarishi natijasida qon 

yurak qorinchasidan tomirlarga haydaladi. Yirik qon tomirlari mayda 

kapillarlarga o‘tib, ulardan qon organlar orasidagi bo‘shliqqa borib 

quyiladi. Shuning uchun qon aylanish sistеmasi ochiq dеyiladi. Tana 

bo‘shlig‘idan qon tomirlarga o‘tib, o‘pkaga boradi va kislorodga to‘yinadi; 

so‘ngra yurak oldi bo‘lmasiga, undan yurak qorinchasiga o‘tadi. Suv 

shillig‘ining qoni rangsiz bo‘ladi.  

Ayirish sistеmasi mеtanеfridiy tipidagi yagona buyrakdan iborat. 

Buyrakdan oqib o‘tuvchi qon zararli moddalardan tozalanadi. Bu moddalar 

orqa chiqaruv tеshigi yonida joylashgan tеshik orqali tashqariga chiqarib 

yuboriladi.  

Nеrv sistеmаsi nеrv tugunlаridаn ibоrаt. Dаlа shilig‘idа jinsiy bеz tоq 

bo‘lib, uni  gеrmаfrоdit bеz dеb аytilаdi. Bu bеz bir vаqtdа hаm tuхum, 

hаm spеrmаtаzоid hоsil qilаdi. 

Ishning bаjаrilish tartibi. Dаlа shillig‘ning hаrаkаtini kuzаting, 

buning uchun shishа bo‘lаkchаsining ustigа shilliqqurtni qo‘yib u 

hаrаkаtlаngunchа kuting. Kеyin shishаni qo‘lgа оlib оstki tоmоnidаn dаlа 

shilliqqurtining hаrаkаtini e’tibоr bilаn kuzаting. Qоrin tоmоnidаgi оyoq 

vаzifаsini bаjаrаdigаn muskullаrni tаnаning оrqа uchidаn оldingi uchigа 

qаrаb to‘lqinsimоn qisqаrishigа e’tibоr bеring. Shishа ustidа 

hаrаkаtlаnаyotgаn shilliqqurtning izidа qоlаyotgаn shilliq mоddаni 

kuzаting. Shilliqqurtning pаypаslаgichlаrigа prеpаrоvаl ninа tеgizib, 

tа’sirlаnishigа e’tibоr bеring. Оziqlаnishini kuzаtish uchun shilliqqurtning 

оldigа sаbzi, kаrаm bo‘lаkchаlаri yoki o‘simliklаrning bаrglаri sоlinаdi. 

Birоz vаqt o‘tgаndаn kеyin u rаdulаsi yordаmidа оvqаtni qirib оlа 

bоshlаydi. Qo‘l lupаsi yordаmidа pаypаslаgichlаrining ustidаgi ko‘zlаrini, 

uning аsоsidаgi jinsiy tеshigini vа tаnаning yon tоmоnidаgi nаfаs оlish 

tеshigini kuzаting.  

Dаlа shilliqqurti ichki оrgаnlаrining tuzilishini o‘rgаnish uchun 

kichkinа bоlg‘аchа yordаmidа uning chig‘аnоg‘i аstа-sеkin sindirilаdi vа 

chig‘аnоq bo‘lаklаri qisqich bilаn оlib tаshlаnаdi. Kеyin оyoq tоmоni 

bilаn pаstgа qаrаtib vаnnаchаgа to‘g‘nоg‘ichlаr bilаn mаhkаmlаnаdi vа 

ustigа suv quyilаdi. Yelkа tоmоnidаn kuzаtib, mаntiyasini, uning 

chig‘аnоg‘i singаri spirаl shаkldа burаlgаnligigа e’tibоr bеring.  

Tok shilliq qurtining tashqi va ichki tuzilishi rasmlarini 

albomga chizing hamda bilimingizni nazorat qilish uchun quyidagi 

test topshiriqlariga javob bering.  

 1. Suv shillig‘i tanasi tashqi qismida joylashgan organlari va ular 

uchun xos bo‘lgan tuzilish belgilarini juftlab ko‘rsating: A-oyog‘i, B-

paypaslagichlari, V-ko‘zlari, G-chig‘anog’i: 1-ikki juft, boshning ikki 

yonida joylashgan, 2-spiral buralgan; 3-yassi qorin tomonida; 4-bir juft 

paypaslagichlari asosida joylashgan. 

 2. Suv shillig’ining oziqlanishini tartib bilan ko‘rsating: A-oziq 

oshqozonga tushadi, B-oziq qoldig‘i orqa chiqaruv teshigidan chiqib 

ketadi, V-oziqning hazm bo‘lishi jigarda davom etadi, G-qirg‘ichi 

yordamida oziqni qirib oladi, D-oziqning hazm bo‘lishi tugallanadi, E-oziq 

ichakka o‘tadi, J-oziq halqum va qizilo‘ngachga o‘tadi. 

 3. Suv shillig‘i nafas olishi jarayonlarini tartib bilan ko‘rsating: A-

o‘pka va qon tomiri devori orqali qonga kislorod o‘tadi, B-havo nafas 

teshigiga o‘pkadan o‘tadi, V-suv shillig‘i suv yuzasiga ko‘tariladi, G-

qondan o‘pkaga karbonat angidrid ajralib chiqadi, D-nafas olish teshigi 

ochiladi. 

 4. Suv shillig‘ining qon aylanish sistemasini yurakdan chiqayotgan 

qon tomiridan boshlab tartib bilan ko‘rsating: A-organlar orasidagi 

bo‘shliq, B-yurak bo‘lmasi, V-mayda kapillyarlar, G-o‘pka kapillyarlari, 

D-yurak qorinchasi, E-yurakdan ketuvchi tomirlar, J-yurakka keluvchi 

tomirlar, Z-o‘pkaga ketuvchi qon tomirlari. 

 5. Suv shillig‘ining hazm qilish sistemasi organlarining joylashish 

tartibini to‘g‘ri aniqlang: A-oshqozon, B-og‘iz bo‘shlig’i, V-qizilo‘ngach, 

G-ichak, D-halqum, E-so‘lak bezi. 

 6. Suv shillig‘i halqumida qanday organlar joylashgan? A-mayda 

tishchali tilchasi, B-so‘lak bezi, V-paypaslagich, G-jag‘lari. 

 7. Suv shillig‘i nima bilan va qanday oziqlanadi? A-mayda suv 

hayvonlari, B-chiriyotgan o‘simlik qoldiqlari, V-suv o‘tlari, G-

bakteriyalar, D-tilchasi bilan oziqni maydalaydi, E-tilchasi bilan oziqni 

qirib oladi.  

 8. Suv shillig‘i yuragi qanday qismlardan iborat? A-ko‘p kamerali, 

B-ikki kamerali, V-yurak oldi bo‘lmasi, G-yurak sinusi, D-yurak 

qorinchasi, E-yurak xaltasi. 

 9. Suv shillig‘ining ayirish sistemasi qanday tuzilgan? A-yagona 

tasmasimon buyrak, B-ikkita tasmasimon buyrak, V-halqali 

chuvalchanglarnikiga o‘xshash, G-yassi chuvalchanglarnikiga o‘xshash, 

D-kengaygan uchi mantiya chetiga ochiladi, E-kengaygan uchi yurak oldi 

xaltasiga, toraygan uchi mantiya chetiga ochiladi. 

 10. Suv shillig‘ining nerv tugunlari nechta va qayerda joylashgan. A-

uch juft, B-besh juft, V-bosh qismida to‘plangan, G-tanasida tarqoq 

joylashgan. 

 11. Suv shillig‘i boshida qanday sezgi organlari joylashgan? A-bir 

juft paypaslagichlar, B-ikki juft paypaslagichlar, V-bir juft oddiy ko‘z, G-

bir juft murakkab ko‘z. 

 12. Suv shillig‘i qanday ko‘payadi? A-ayrim jinsli, B-germafrodit, V-

bitta germafrodit bezi bor, u tuxumdon va urug‘don vazifasini bajaradi, G-

tuxumdoni bitta, D-urug‘doni ikki juft, E-urug‘lanishi ichki, J-urug‘lanishi 

tashqi, suvda ketadi.  

20-amaliy mаshg‘ulоt. Baqachanoqning tashqi va ichki 

tuzilishining asosiy xususiyatlari 

Baqachanoqning sistеmаtik o‘rni 

Tip. Mоllyuskаlаr-Mollusca  

Kenja tip. Chig‘аnоqlilаr-Conchifera  

Sinf. Plаstinkаjаbrаlilаr-Lamellibranchia, ya’ni 

ikkipаllаlilar-Bivalvia  

Turkum. Hаqiqiy plаstinkаjаbrаlilаr-Eulamellibranchia 

Vаkil. Tishsiz yoki bаqаchаnоq-Anаdonta sygnea  

Kеrаkli mаtеriаllаr vа jihоzlаr. Tirik vа spirtdа fiksirlаngаn 

bаqаchаnоqlаr, bаqаchаnоqning chig‘аnоqlаri, bаqаchаnоq lichinkаsi-

glохidiyning bo‘yalgаn tayyor mikrоprеpаrаtlаri, mikrоskоplаr, qo‘l 

lupаlаri, vаnnаchаlаr, qisqichlаr, skаlpеllаr, qаychilаr, prеpаrоvаl ninаlаr, 

bаqаchаnоqning tuzilishi vа rivоjlаnish sikli аks ettirilgаn jаdvаllаr.  

 Mаvzuning mаqsаdi. Baqachanoqning tuzilishi, ko‘payishi va 

rivojlanishini o‘rgаnish.  

 Idеntiv o‘quv mаqsаdlаri:  

1. Baqachanoqning tаshqi tuzilishini аytib bеrа оlаdi.  

2. Baqachanoqning ichki tuzilishini izоhlаy bilаdi.  

3. Plastinkajabralilar chig‘anog‘ining tuzilishini tushuntira biladi.  

 Mаvzuning qisqаchа mаzmuni. Baqachanoqlаr chuchuk suv 

hаvzаlаridа ko‘p tаrqаlgаn. Tаnаsi cho‘zinchоq ikkipаllаli, bu 

ikkipаllаlilarning yеlkа tоmоnidа bir-birigа muskul yordаmidа birikkаn 

bo‘lаdi.  

Baqachanoq tаnаsining оld tоmоnini bаlchiqqа tiqib, оrqа tоmоnini 

suvgа chiqаzib, suv оqаdigаn tоmоnigа qаrаb yotаdi. Chig‘аnоq 

pаllаsining оldingi tоmоni kеng vа dumаlоq, оrqа tоmоni esа tоrrоq 

bo‘lаdi. Chig‘аnоq uch qаvаtdаn ibоrаt bo‘lib, uning pаllаlаrigа ikki 

tоmоndаn yupqа tеri qаvаti–mаntiya yondаshgаn (39-rasm).  

 

39-rаsm. Bаqаchаnоq (Anadonta sygnea)ning tаshqi ko‘rinishi vа gloxidiy 

lichinkаsining tuzilishi: А-bаqаchаnоq: 1-оldingi qirrаsi, 2-qоrin qirrаsi, 3-оrqа 

qirrаsi, 4-yеlkа qirrаsi, 5-chig‘аnоq cho‘qqisi, 6-chig‘аnоqni quruvchi tаshqi pаylаr; 

B-bаqаchаnоq lichinkаsi-glохidiy: 1-lichinkа chig‘аnоg‘i, 2-chig‘аnоqni yopuvchi 

muskuli, 3-chig‘аnоq tishchаlаri, 4-sеzgir tukchаlаr to‘plаmi, 5-bissus bеzlаri.  

Mаntiya bilаn tаnа оrаsidа mаntiya bo‘shlig‘i hоsil bo‘lаdi. 

Tаnаsining оrqа tоmоnidаgi chig‘аnоq pаllаlаri оrаsidа mаntiya ikkitа 

kаltа nаy-sifоn hоsil qilаdi.  

Gаvdаsining o‘rtа qismidа kаttа tоq оyog‘i jоylаshgаn. U jаbrаlari 

yordаmidа nаfаs оlаdi. Mаntiya bo‘shlig‘igа suv bilаn оzuqа kirаdi. Оziq 

оg‘iz pаrrаklаri yordаmidа оg‘zigа kеlаdi. 

Оvqаt jigаrdаn аjrаlаdigаn suyuqlik yordаmidа hаzm bo‘lаdi. Аyirish 

sistеmаsining ishini buyrаk bаjаrаdi (40-rsam).  

 

 

 

 

 

 

 

 

 

40-rаsm. Bаqаchаnоqning ichki tuzilishi: 1-chig‘аnоq chеti, 2-mаntiya chеti,           

3-pеdаl nerv gаngliyasi, 4-оg‘zi, 5-оldingi tutаshtirgich muskuli, 6-sеrеbrаl nerv 

gаngliyasi, 7-оshqоzоni (yorib ko‘rsаtilgаn), 8-jigаri, 9-ichаgi (qismаn yorilgаn),               

10-yurаk оldi bo‘shlig‘i, 11-yurаk qоrinchаsidаn o‘tgаn оrqа ichаgi, 12-yurаk оldi 

bo‘lmаsi, 13-yurаk qоrinchаsi, 14-buyrаgi, 15-оrqа tutаshtirgich muskuli, 16-аnаl 

tеshigi, 17-klоаkа sifоni, 18-jаbrа sifоni, 19-vissеrаl nerv gаngliyasi,                                    

20-jаbrаsi, 21-jinsiy bеzi. 

Baqachanoqning qon aylanish sistemasi ochiq, yurak tananing yelka 

tomonidagi ikkilamchi tana bo‘shlig‘ining (selom) qoldig‘i-yurak oldi 

xaltasining (perikardial bo‘shliq) ichida joylashgan. 

Yurak ikkita yurak bo‘lmasi va bitta yurak qorinchasidan tashkil 

topgan. Yurak qorinchasidan oldinga va orqa tomonlarga aortalar chiqadi. 

Qon aortadan arteriyalarga o‘tadi. U kapillyar qon tomirlari yordamida 

butun tanaga tarqaladi. Karbonat angidridga to‘yingan qon esa lakunlardan 

o‘tib, venalar orqali jabraga keladi va oksidlanib, yurakning 

bo‘lmachalariga olib keladi. Undan yurak qorinchasiga o‘tadi va aortalar 

orqali yana tanaga tarqaladi.  

Tishsizlаr аyrim jinsli, tаshqi ko‘rinishidаn erkаgi urg‘оchisidаn fаrq 

qilmаydi. Urg‘оchi tishsiz yеtilgаn tuхumlаrini jаbrа yaprоqchаlаri 

оrаlig‘igа qo‘yadi. Erkаklаri spеrmаtоzоidlаrini esа suvgа chiqаrаdi vа 

bаqаchаnоqning kirish sifоni оrqаli urg‘оchisining tаnаsigа kirаdi. Tuхum 

jаbrа yaprоqchаlаri оrаsidа urug‘lаnib bir nеchа kundаn so‘ng glохidiy 

dеb аtаluvchi lichinkа chiqаdi. 

Lichinkаning ikki pаllаli chig‘аnоq qirrаlаri tishchаli bo‘lаdi. 

Bundаy lichinkаlаr ertа bаhоrdа оnа оrgаnizmidаn suvgа chiqаdi vа birоz 

hаrаkаtlаnib, kеyin chig‘аnоqlаri tishchаlаri vа yopishqоq bissus ipchаlаri 

yordаmidа turli bаliqlаrning jаbrаsigа vа suzgich qаnоtlаrigа ilаshib, 

pаrаzit hоldа hаyot kеchirа bоshlаydi. Nаtijаdа, zаrаrlаngаn bаliqlаr 

tаnаsidа shishlаr pаydо bo‘lаdi.  

Bаliqlаr tеrisi оstidа glохidiylаr 1-2 оy dаvоmidа pаrаzitlik qilib 

rivоjlаnаdi vа аstа-sеkin kichik bаqаchаnоqqа аylаnаdi. Kеyinchаlik ulаr 

bаliq tеrisini yorib, suv tubigа cho‘kаdi vа mustаqil hаyot kеchirаdi. 

Glохidiylаr аyniqsа, bаliqlаrning jаbrа to‘qimаlаridа pаrаzitlik qilib, 

ulаrning nаfаs оlishini qiyinlаshtirаdi vа nаtijаdа, ko‘plаb bаliqlаr nobud 

bo‘lаdi.  

Mаshg‘ulоtni o‘tkаzish tаrtibi: 1. Baqachanoqning chig‘anoq 

tuzilishini o‘rganing. Uning yillik halqalarini aniqlang. Anadonta 

tanasining oldingi va keyingi tomonlarini aniqlang. Chig‘anoqning ustki 

ko‘rinishining rasmini chizing.  

2. Agar imkoniyati bo‘lsa, tirik anadontani akvariumda kuzating. 

Muskulli oyoqning harakatiga diqqat qiling. Sifonlardan suvning kirish va 

chiqishini kuzating. Buning uchun akvariumdagi baqachanoqning orqa 



 130 

tomoniga birorta rangli eritma (tush, karmin) tomiziladi. Rangli eritmaning 

kirish sifoni orqali kirib, chiqarish sifonidan chiqishiga e'tibor bering. 

3. Baqachanoqning ichki tuzilishini o‘rganish uchun chig‘anoq 

pallalari orasiga issiq suv quyiladi. Keyin jarrohlik pichog‘ini baqachanoq 

chig‘anoq pallalari orasiga tiqib, ligament yaqinidagi oldingi va keyingi 

yopuvchi muskullarni kesing. Natijada pallalar ochiladi. Yorilgan 

baqachanoqni preparoval vannachaga qo‘yib, uni ustidan tanasi suvga 

ko‘milguncha suv quyiladi. Shundan so‘ng, qisqich bilan mantiya 

pardasining bir chetidan ushlab ko‘tariladi va uning ostidagi mantiya 

bo‘shlig‘i, jabra plastinkalari ko‘rinadi. Mantiya pardasining oxiridagi 

kirish va chiqarish sifonlarini kuzating. Baqachanoqning ichak, yurak va 

boshqa organlarini o‘rganish uchun oyoqning asos qismidan boshlab 

skalpel yordamida tana ikkiga ajratiladi.  

Baqachanoq ichki tuzilishining rasmini chizing. Bilimingizni 

nazorat qilish uchun quyidagi test topshiriqlariga javob bering. 

1. Baqachanoq chig‘anog‘i uchun xos belgilarni ko‘rsating: A-

kosasimon, B-tuxumsimon, V-oldingi uchi cho‘ziq, G-orqa uchi cho‘ziq, 

D-orqa uchi yumaloq, E-oldingi uchi yumaloq, J-pallalari orqa tomondan 

elastik pay orqali qo‘shilgan, Z-qorin tomondan maxsus «tishlari» 

yordamida tutashgan, I-orqa tomondan chig‘anoq o‘simtalari orqali 

tutashgan, K-oldingi va keyingi qismida yopishuvchi muskullari bor, L-

og‘zi qopqoqcha bilan yopiladi. 

 2. Baqachanoq chig‘anog’ining ochilib-yopilishi va tuzilishiga xos 

belgilarni juftlab ko‘rsating: A-chig‘anoq pallalari ochiladi, B-chig‘anoq 

pallalari yopiladi, V-chig‘anoq sirtqi qavati, G-chig‘anoq o‘rta qavati, D-

ichki qavat: 1-ohakdan iborat, 2-sadafdan iborat, 3-chig‘anoq muskullari 

qisqarganida. 4-chig‘anoq muskullari bo‘shashib, paylari tortilganida, 5-

muguzdan iborat. 

 3. Baqachanoq mantiyasi tuzilishi va funktsiyasi hamda ularga xos 

belgilarni juftlab ko‘rsating: A-funktsiyasi, B-baqachanoq tanasi ikki 

yonida, V-baqachanoq gavdasi orqa tomonida, G-mantiya ichki yuzasi, D-

mantiya bilan tanasi oralig‘ida: 1-kiprik bilan qoplangan, 2-gavdani o‘rab 

turadi, 3-burmaga o‘xshash osilib turadi, 4-kirish va chiqish sifonini hosil 

qiladi, 5-mantiya bo‘shlig‘ini hosil qiladi. 

 4. Baqachanoq hazm qilish sistemasi qanday tuzilgan? A-og‘iz 

teshigi kipriklar bilan o‘ralgan, B-oshqozoni ikki bo‘lmali, V-halqumi 

yumaloq oshqozonga ochiladi, G-o‘rta ichagi to‘g‘ri naychaga o‘xshaydi, 

D-oshqozoniga jigar yo‘li ochiladi, E-oshqozoniga oshqozonosti bezi yo‘li 

ochiladi, J-o‘rta ichak yurak oldi xaltasi ichidan o‘tadi, Z-ichak chiqarish 

sifoniga ochiladi. 

 5. Suv va oziq moddalarni baqachanoq organizmiga o‘tishini tartib 

bilan ko‘rsating: A-suv jabralar orqali o‘tadi, B-suv bilan kislorod va oziq 

moddalar kiradi, V-oziq zarralari paypaslagichlar yordamida og‘izga 

o’tadi, G-suv kirish sifoni orqali mantiya bo’shlig‘iga o’tadi, D-suv va 

moddalar almashinuv mahsulotlari chiqarish sifonidan chiqib ketadi, E-

kislorod jabralari orqali qonga o‘tadi. 

 6. Baqachanoq organlari va ularga xos tuzilish belgilarini juftlab 

yozing: A-ayirish sistemasi, B-nerv sistemasi, V-jinsiy sistemasi, G-

yuragi, D-jabralari, E-hazm qilish sistemasi: 1-oyoqlari ikki yonida 

joylashgan, plastinkasimon, 2-bir juft tasmasimon metanefridiylar yurak 

oldi xaltasidan boshlanadi, 3-oshqozon, jigar va ichakdan iborat, 4-oldingi 

yopuvchi, keyingi yopuvchi muskullar ostida va oyoq ustida joylashgan 

tugunlardan iborat, 5-ayrim jinsli, jinsiy dimorfizm rivojlanmagan, 6-qorin 

va ikkita old bo’lmadan iborat. 

 7. Baqachanoq chig’anog’i qanday tuzilgan? A-ikki pallali, B-uch 

pallali, V-pallalari orqa tomondan elastik paylar orqali tutashgan, G-

pallalari tishchalar orqali tutashgan, D-chig’anog’ining oldingi va keyingi 

tomonida pallalar o’rtasida yopuvchi muskullari bor, E-muskullar pallalar 

ustida joylashgan. 

 8. Baqachanoq chig‘anog‘i qavatlari bilan ularga mos keladigan 

nomlarni juftlab yozing: A-tashqi, B-o‘rta, V-ichki: 1-sadaf, 2-muguz, 3-

ohak. 

 9. Chiqarish sifoniga qaysi organlar yo‘li ochiladi? A-jigar, B-ichak, 

V-ayirish, G-jinsiy, D-qon tomirlari, E-oshqozon. 

 10. Baqachanoqning ko‘payish va rivojlanishini tuxumdan boshlab 

tartib bilan ko‘rsating: A-baqachanoq lichinkalari mollyuska tanasidan 

chiqadi, B-lichinkalar suv tubiga tushadi, V-tuxumdan gloxidiy lichinka 

chiqadi, G-gloxidiy baliq terisiga yopishadi, D-urug‘langan tuxumini 

jabralarga qo‘yadi, E-lichinka yosh mollyuskaga aylanadi, J-lichinkalar 2 

oygacha baliqlar terisi ostida parazitlik qiladi. 

21-amaliy mаshg‘ulоt. Boshoyoqli mollyuskalar sinfi vakillarining 

tashqi va ichki tuzilishi 

Karakatitsaning sistеmаtik o‘rni 

Tip. Mоllyuskаlаr-Mollusca  

Kenja tip. Chig‘аnоqlilаr-Conchifera  

Sinf. Boshoyoqli mollyuskalar-Cephalopoda 

Turkum. O’noyoqlilar-Decapoda 

Vаkil. Karakatitsa-Sepia officinales) 

Kеrаkli mаtеriаllаr vа jihоzlаr. Spirtdа fiksirlаngаn karakatitsa yoki 

kalmar, qo‘l lupаlаri, vаnnаchаlаr, qisqichlаr, skаlpеllаr, qаychilаr, 

prеpаrоvаl ninаlаr, karakatitsa yoki kalmarning tuzilishi vа rivоjlаnish sikli 

аks ettirilgаn rangi jаdvаllаr.  

Ishning mаzmuni.  

Boshoyoqli mollyuskalar sinfi vakillari ochiq dеngizlarda faol hayot 

kеchiradi. 650-700 ga yaqin turi bor. Chig'anog'i faqat sodda tuzilgan 

vakillarida (Nautilus) ko'zga tashlanadi. Yuksak boshoyoqlilarning 

chig'anog'i reduksiyaga uchragan bo'lib, mantiya ostida saqlanib qolgan. 

Gavdasi bilatеrial simmеtriyaga ega bo‘lib, bosh va tana bo‘limlaridan 

iborat(41-rasm).  

Boshoyoqlilar jabrasi mantiya bo‘shlig‘ida joylashgan. Bu bo‘shliqqa 

orqa chiqaruv tеshigi, jinsiy bеzlar va ayirish naylari ochiladi. Hozirgi 

boshoyoqlilarning, shu jumladan karakatitsaning chig‘anog‘i faol hayot 

kеchirish ta'sirida yo‘qolib ketgan. Karakatitsaning chig‘anog‘i kichik 

plastinka shaklida mantiya ostida saqlanib qolgan. Boshoyoqlilarning bosh 

miyasini tog‘aydan iborat bosh chanog‘i o‘rab turadi. Xuddi shunday 

skеlеt ko‘zlari va muvozanat organlarini ham o‘rab turadi. Tog‘ay skеlеt 

paypaslagichlari asosida ham bo‘ladi.  

 

41-rasm. Tinch okeani kalmari (Ommastephes sloanei) : 1-bosh, 2-tana, 3-suzg'ich 

qanot, 4-mantiya cheti, 5-mantiya bo‘shlig'iga kirish joyi, 6-voronka, 7-tutuvchi 

paypaslagichi, 8-kalta paypaslagichlari, 9-so‘rg'ichlari, 10-og'zi. 

Og‘zi paypaslagichlari o‘rtasida joylashgan. Og‘iz bo‘shlig‘i ustki va 

ostki tomonida ikkita yo‘g‘on jag‘lari, halqumida qirg‘ichli tili joylashgan 

(42-rasm).  

So‘lak bеzlari yo‘li ham halqumga ochiladi. Jag‘lari oziqni tutib 

turish va maydalash uchun xizmat qiladi. Halqum ancha uzun 

qizilo‘ngachga, qizilo‘ngach esa xaltaga o‘xshash oshqozonga ochiladi. 

Oshqozonga jigar yo‘li ham ochiladi. Oshqozondan kеyin ingichka ichak 

va orqa ichak joylashgan. Boshoyoqlilar yirtqich, ular o‘ljasini 

(qisqichbaqasimonlar va baliqlarni) paypaslagichlari yordamida tutadi. 

 

 

42-rasm. Urg‘ochi karakatsiyaning ichki tuzilishi: 1-siyoh xaltasi, 2-tana 

bo‘shligi bir qismi, 3-yurakoldi bo‘shligi, 4-yuragi, 5-buyragi, 6-jabrasi, 7-yurakoldi 

bo‘shligidagi buyrak teshigi, 8-buyrakning tashqi teshigi, 9-jinsiy teshik, 10-anal 

teshigi, 11-mantiya, 12-voronka, 13-tutqich paypaslagichi, 14-paypaslagichlari, 15-

jag‘li halqumi, 16-gangliyasi, 17-ko‘zi, 18-qizilo‘ngachi, 19-so‘lak bezi, 20-jigari, 

21-oshqozoni, 22-chig‘anoq qoldig‘i, 23-tuxumdoni, 24-tuxum yoli boshlang‘ichi. 

Ayrim boshoyoqli mollyuskalarning yirik noksimon siyoh xaltasi 

bo‘ladi. Siyoh xaltasining yo‘li orqa ichakning kеyingi qismiga ochiladi. 

Mollyuskalar xavf tug‘ilganida suvga qora siyoh chiqarib quyuq tuman 

hosil qiladi va o‘zlari qochib kеtadi.  

Boshoyoqlilar ayrim jinsli. Ayrim turlarida erkagi urg‘ochisiga 

nisbatan kichik bo‘ladi. Yetilgan jinsiy hujayralar sеlomda to‘planadi. 

Tuxum hujayra mantiya bo‘shlig‘ida urug‘lanadi. Urug‘ hujayralari 

spеrmatoforga to‘planadi. Odatda, erkak mollyuskalar paypaslagichlaridan 

biri o‘zgarib, kopulyativ organ vazifasini bajaradi. Erkagi paypaslagichlari 

yordamida spеrmatoforasini urg‘ochisi mantiya bo‘shlig‘iga kiritadi. 

Tuxumdan chiqqan yosh mollyuska o‘zgarishsiz rivojlanadi.  

Ishning bаjаrilish tartibi. Qo‘l lupаsi yordаmidа spirtdа fiksirlаngаn 

karakatitsa yoki kalmarning tashqi tuzilishi, ya’ni paypaslagichlari, ko‘zi, boshi, 

tanasi, suzg'ich qanoit, mantiya cheti, mantiya bo‘shlig'iga kirish joyi, 

voronkasi, tutuvchi uzun paypaslagichlari, kalta paypaslagichlari va 

ularda joylashgan so‘rg'ichlarini ko‘zdan kechrish lozim. So‘ngra 

karakatitsa yoki kalmarning ichki tuzilishi vа rivоjlаnish sikli аks ettirilgаn 

rangi jаdvаllаr asosida ularni o‘rganing va karakatitsa yoki kalmarning 

tuzilishini albomga chizing.  

Boshoyoqli mollyuskalardan-kalmar va karakatitsaning tashqi 

va ichki tuzilishi rasmlarini albomga chizing hamda bilimingizni 

nazorat qilish uchun quyidagi test topshiriqlariga javob bering.  

 1. Boshoyoqlilarning tashqi tuzilishiga xos belgilarni ko‘rsating: A-

gavdasi bosh, tana va oyoq bo‘limlaridan iborat, B-gavdasi bosh va 

tanadan iborat, V-paypaslagichlari 8 yoki 10 ta, G-paypaslagichlari uchi 

yo‘g‘onlashgan, D-paypaslagichlari boshi asosida joylashgan, E-

paypaslagichlari orqa bo‘limida joylashgan, J-paypaslagichlarida ko‘p 

sonli so‘rg‘ichlari bor, Z-har bir paypaslagichida 2 tadan so‘rg‘ichi bor, I-

paypaslagichlari og‘iz atrofida joylashgan, K-o‘noyoqlilarda 2 ta 

paypaslagichi uzun, L-o‘noyoqlilarda 2 ta paypaslagichi nisbatan kalta, M-

tanasi bilateral simmetriyali, N-tanasi simmetriyasiz, O-chig‘anog‘i 

reduktsiyaga uchragan, P-tanasi qalin chig‘anoq bilan qoplangan, R-

chig‘anog‘i spiral shaklida, T-chig‘anog‘i mantiyasi ostida joylashgan. 

 2. Boshoyoqlilarning mantiyasi va mantiya bo‘shlig‘i tuzilishini 

belgilang: A-qalin muskulli, B-oyoqlarini o‘rab turadi, V-orqa tomonida 

mantiya bo‘shlig‘ini hosil qiladi, D-og‘iz teshigi orqali tashqi muhitga 

ochiladi, E-mantiya teshigi orqali tashqi muhit bilan bog‘langan. 

 3. Boshoyoqlilarning reaktiv harakatlanishida sodir bo‘ladigan 

jarayonlarni tartib bilan ko‘rsating: A-mantiya muskullari qisqaradi, B-

mantiya muskullari bo‘shashadi, V-mantiya teshiklari bekiladi, G-

mollyuska orqasi bilan oldinga suzib ketadi, D-suv mantiya teshigi orqali 

mantiya bo‘shlig‘iga kiradi, E-konussimon voronkasidan suv otilib 

chiqadi. 

 4. Boshoyoqlilar mantiya bo‘shlig‘iga qanday organlar teshigi 

ochiladi? A-o‘t yo‘li, B-so‘lak bezi, V-orqa chiqaruv teshigi, G-jinsiy 

bezlar, D-ayirish nayi, E-nafas olish yo‘li. 

 5. Boshoyoqlilar tog‘ay skeleti qaysi organlarni o‘rab turadi? A-bosh 

miyani, B-nerv tugunlarini, V-ko‘zlarini, G-paypaslagichlari asosini, D-

mantiyasini, E-muvozanat organini. 

 6. Boshoyoqlilar organlari va ularning funktsiyasini juftlab 

ko‘rsating: A-jabralar, B-siyoh xaltasi, V-jigar, G-jag‘lari, D-osfradiy, E-

ko‘z, J-spermatofora: 1-ovqat hazm qilish, 2-mantiya bo‘shlig‘ida 

joylashgan, 3-tuman hosil qilib, dushmandan qochish; 4-urg‘ochisini 

urug‘lantirish; 5-oziqni ushlash va maydalash, 6-akkomodatsiya 

xususiyatiga ega, 7-hid bilish. 

 7. Boshoyoqlilarning o‘ziga xos xususiyatlarini ko‘rsating: A-erkagi 

kichik, B-spermatozoidlari tashqariga-suvga chiqadi, V-spermatozoidlari 

spermatoforada to‘planadi, G-kopulyativ organi bo‘lmaydi, D-

paypaslagich-laridan biri kopulyativ organga aylanadi, E-tuxumlari suvda 

urug‘lanadi, J-tuxumlari mantiya bo‘shlig‘ida to‘planadi, Z-tuxumlarini 

qo‘riqlaydi, L-rivojlanishi metamorfozsiz, M-rivojlanishi metamorfozli, N-

ayrim jinsli, O-germafrodit. 

 8. Boshoyoqli mollyuskalarning vakillarini ko‘rsating: A-karakatitsa, 

B-ropana, V-ustritsa, G-kalmar, D-xiton, E-osminog, J-tridakna, Z-

argonavt, I-nautilus, K-dreyssena, L-midiya.  

22-amaliy mаshg‘ulоt. Ko‘ptukli halqali chuvalchanglarni asosiy 

tuzilish xususiyatlari va rivojlanishi 

1-ish. Nereisning tuzilishi va ko‘payishi 

Nеrеisning sistematik o‘rni 

Tip. Halqali chuvalchanglar-Annelides  

Kenja tip. Belbog‘sizlar-Aclitellata  

Sinf. Ko‘ptukli halqali chuvalchanglar-Polychaeta  

Kenja sinf. Kezib yuruvchi ko‘ptukli halqali 

chuvalchanglar-Errantia  

Vakil. Nereis-Nereis pelagica  

Kеrаkli mаtеriаllаr vа jihоzlаr: Nereisning bosh, gavda va dum 

qismlarini, shuningdek parapodiylarining tuzilishini aks ettiruvchi jadvallar. 

Qum chuvalchangining umumiy ko‘rinishi aks ettirilgan jadval, qo‘l lupalari, 

mikroskoplar, nereis parapodiylari va bosh qismining bo‘yalgan 

mikropreparatlari, Petri idishlari, qisqichlar, fiksatsiya qilingan nereis va qum 

chuvalchanglar.  

Mаvzuning mаqsаdi. Halqali chuvalchanglar tipining ko‘ptukli 

halqali chuvalchanglar sinfiga kiruvchi nеrеis va qum chuvalchangning 

tuzilishi, ko‘payishi hamda rivojlanishi bilan tanishish.  

Idеntiv o‘quv mаqsаdlаri:  

1.1. Nereis va qum chuvalchangning tashqi tuzilishidagi o‘ziga xos 

xususiyatlarni bayon qila oladi.  

1.2. Ko‘ptuklilarning qon aylanish, ayirish va nafas olish organlari 

haqidagi ma’lumotlarni tushuntira oladi.  

1.3. “Prostomium” va “peristomium” so‘zlarining ma’nosini aytib 

bera oladi.  

1.4. Gomonom va geteronom so‘zlarining ma’nosini tushuntiradi.  

Ishning mаzmuni. Nereis Qora, Azov, Oq va Barens dengizlarida 

uchraydi. Ular suvning tubida, ba'zan esa sohil zonasida suv 

o‘simliklarining orasida yashaydi. Nereis 10-15 sm uzunlikda bo‘lib, 

80-100 tagacha segmentlardan iborat. Tanasi bosh, gavda va dum 

(pigidium) qismlarga bo‘linadi (43-rasm).  

 

                            

V  

43-rasm. Nereisning tashqi tuzilishi. Nereisning oldingi (A) va keyingi (B) 

tomoni: 1-paypaslagichlari (antennalari), 2-palpi, 3-og‘iz yoni mo‘ylovlari,                

4-ko‘zlari, 5-boshining oldingi bo’g’imi (prostomiumi), 6-hidlash chuqurchasi,                      

7-boshining keyingi bo’g’imi (peristomiumi), 8-parapodiylar, 9-qillari, 10-orqa 

mo‘ylovi, 11-pigidiysi, 12-anal mo‘ylovlari, 13-orqa qon tomiri; V-parapodiysi:                

1-orqa mo’ylovi, 2-parapodiyning orqa shoxi, 3-qillar tutami, 4,6-parapodiyning 

qorin shoxlari, 5-parapodiyning qorin mo’ylovi, 6-tayanch qillar.  

Nereisning bosh qismini tashkil qiladigan ikki bo‘g‘nidan tashqari 

hamma segmentlarining yon tomonida bir juftdan parapodiylari bor. Bular 

harakatlanish organidir. Parapodiy ikkita bo‘lakchadan iborat bo‘lib, uning 

yelka bo‘lagi natopodiy, qorin tomon bo‘lagi esa nevropodiy deb ataladi.  

Bu bo‘lakchalarning har birida bittadan uzun mo‘ylovchalar va 

tutam-tutam bo‘lib joylashgan tukchalar bor (shu sababli bularni 

ko‘ptukli halqali chuvalchanglar deyiladi). Har bir bo‘lakchadagi qillar 

orasida bittadan ancha yo‘g‘on va parapodiyning asosidan chiqadigan 

tukcha bo‘lib, uni tayanch tukcha-atsikula deb ataladi. Parapodiylar 



 139 

chuvalchang suv ostida harakatlanganda tayanch, suvda suzib yurganda esa 

eshkak vazifasini bajaradi.  

2-ish. Qum chuvalchangining tuzilishi va rivojlanishi  

Qum chuvalchangining sistematik o‘rni 

Tip. Halqali chuvalchanglar-Annelides  

Kenja tip. Belbog‘sizlar-Aclitellata  

Sinf. Ko‘ptukli halqali chuvalchanglar-Polychaeta  

Kenja sinf. O‘troq yashovchi ko‘ptukli halqali 

chuvalchanglar-Sedentaria  

Vakil. Qum chuvalchangi-Arenicola marina  

Ishning mаzmuni. Qum chuvalchangi ham Barens va Oq 

dengizlarda, qum-tuproqdan tashkil topgan sohil zonalarida yoysimon 

inda yashaydi. Inning ikkala tomonida ham tashqariga ochiladigan 

og‘izchasi bo‘ladi (44-rasm).  

 

44-rasm. Qum chuvalchangi (Arenicola marina)ning tuzilishi: 1-prostomiumi,               

2-perestomiumi, 3-ag'darilgan qismi, 4-parapodiyning orqa shoxchasi, 5- parapodiyning 

qorin shoxchasi, 6-jabralari, I-tananing parapodiyli qismi, II- tananing parapodiyli va 

jabrali qismi, III-dum qismi. IV- tananing parapodiyli va jabrali qismining 

kattalashtirilgan ko‘rinishi. 

IY

4 

Qum orasida o‘troq hayot kechirganligi uchun uning tana tuzilishi 

ancha o‘zgargan. Gavdasining tashqi tomonida ko‘rinadigan har bir 3-5 

ta yonsiz segmentidan keyin bitta haqiqiy segmenti joylashgan.  

Bunday haqiqiy segmentlardagi parapodiylar nereisning 

parapodiylariga nisbatan sust rivojlangan va ular faqat tananing oldingi 

qismidagina uchraydi. Ingichkalashgan dum qismida esa parapodiylari 

bo‘lmaydi. Gavdasining o‘rta qismidagi parapodiylari jabralar bilan 

qo‘shilib ketgan.  

Qum chuvalchanglari xuddi yomg‘ir chuvalchanglari singari organik 

chirindi moddalarga (detrit) boy bo‘lgan balchiqni ichagi orqali o‘tkazib, 

uning hisobiga oziqlanadi. Nereis va qum chuvalchanglari ovlanadigan 

baliqlar va suv qushlari uchun asosiy ozuqa hisoblanadi.  

Ishni bajarish tartibi: 1. Formalin eritmasida fiksatsiyalangan nereislardan 

1-2 tasini Petri idishiga qo‘yib, qo‘l lupasi yordamida ularning tashqi 

tuzilishini o‘rganing. Tanasining bir xil bo‘g‘inlardan iborat ekanligiga va 

ularning yon tomonlarida joylashgan parapodiylarga e'tibor bering.  

2. Mikroskopning kichik obyektivi orqali nereis bosh qismining 

mikropreparatlarini kuzating, undagi paypaslagichlarini, palpalarini va 

prostomiumining tepa qismidagi ko‘zlarini toping. Prostomium bilan 

perestomiumni bir-biridan farqlang va nereis bosh qismi tuzilishining 

rasmini chizing. Keyin xuddi shu usul bilan kuzatib, nereisning dum 

qismini, anal paypaslagichlarini toping va uning rasmini chizing.  

3. Parapodiylarning bo‘yalgan mikropreparatlarini mikroskopning 

kichik obyektivi orqali kuzatib, uning bo‘lakchalarida joylashgan 

tukchalarga, atsikulaga e'tibor bering va parapodiy tuzilishining rasmini 

chizing.  

4. Formalin eritmasida fiksatsiya qilingan qum chuvalchanglarini Petri 

idishiga qo‘yib, qo‘l lupasi yordamida kuzating. Uning mayda va asosiy 

segmentlariga e'tibor bering. Ingichkalashgan dum qismini farqlang va unda 

parapodiylarning bo‘lmasligiga e'tibor bering.  

Qum chuvalchangining umumiy ko‘rinishini chizing. Nereis va 

Qum chuvalchang haqida bilimingizni nazorat qilish uchun quyidagi 

test topshiriqlariga javob bering.  

 1. Ko‘p tuklilar sinfi vakillarini belgilang: A-qizil chuvalchang, B-

qum chuvalchangi, V-yomg‘ir chuvalchangi, G-palolo, D-nereis, E-soxta 

zuluk, J-dengiz sichqoni, Z-serpula, I-stilariya, K-qisqichbaqa zulugi.  

 2. Nereida qanday tuzilgan? A-boshi ixtisoslashgan, tanasiga 

nisbatan kengroq bo‘ladi, B-har bir tana bo‘g‘imida to‘rt juftdan qillari 

bor, V-boshi konussimon, G-har bir bo‘g‘imida bir juftdan parapodiylari 

bor, D-tanasi har xil bo‘g‘imlardan iborat, E-tanasi bir xil bo‘g‘imlardan 

iborat. 

 3. Nereida boshida qanday sezgi organlari joylashgan? A-bir necha 

tutam tuklar, B-bir juft paypaslagichlar, V-4 juft mo‘ylovlar, G-2 juft 

mayda ko‘zchalar, D-bir juft kuraksimon o‘simtalar, E-bir juft tuklar, J-bir 

juft hidlov chuqurchasi, Z-bir juft oddiy ko‘zlar. 

 4. Nereida bosh bo‘limi qanday tuzilgan? A-kuraksimon muskulli 

kalta o‘simtalardan iborat, B-har bir bo‘g‘imida bir juftdan joylashgan, V-

og‘izoldi va bosh bo‘limlardan iborat, G-og‘izoldi bo‘limida bir juftdan 

paypaslagichlari va mo‘ylovlari bor, D-orqa va qorin shoxlardan iborat, E-

har bir shoxlari asosida bittadan mo‘ylovlari bor, J-bosh bo’limida ikki 

tutam tuklari bor, I-har bir shoxida bittadan tayanch qillari bor, K-bosh 

bo‘limi qorin tomonida og‘zi joylashgan, L-dum qismida parapodiyalari 

bo‘lmaydi. 

 5. Nereida parapodiyalari qanday tuzilgan? (4-topshiriqqa qarang). 

 6. Ko‘ptuklilarning ovqat hazm qilish sistemasi qanday tuzilgan? A-

og‘iz bo‘shlig‘i, B-qizilo‘ngach, V-halqum, G-oldingi ichak, D-ingichka 

ichak, E-o‘rta ichak, J-oshqozon, Z-to‘g‘ri ichak, I-orqa ichak, K-anal 

teshigi. 

 7. Nereisning ayirish organi qanday tuzilgan? A-ayirish organi 

protonefridiy tipida, B-ayirish organi metanefridiy tipida, V-har bir tana 

segmentida ikki juftdan nefridiylar joylashgan, G-har bir tana segmentida 

bir juftdan nefridiylar joylashgan. 

 8. Nereisning ko‘payishi va rivojlanishi qanday kechadi? A-

germafrodit, B-ayrim jinsli, V-otalanish ichki, G-otalanish tashqi, D-

rivojlanishii o‘zgarishsiz, E-rivojlanishi metamorfozli. 

 9. Qumchuvalchangning o‘ziga xos tuzilish belgilarini ko‘rsating: A-

erkin harakatlanib hayot kechiradi, B-o‘troq holda yashaydi, V-yirtqich, G-

chirindixo‘r, D-tanasi gomonom segmentlardan iborat, E-tanasi geteronom 

segmentlardan iborat, J-parapodiyalari sust rivojlangan, Z-parapodiyalari 

kuchli rivojlangan.  

 

23-amaliy mаshg‘ulоt. Yomg‘ir chuvalchangining tashqi va ichki 

tuzilishi  

1-ish. Yomg‘ir chuvаlchаngining tashqi tuzilishi 

Yomg‘ir chuvаlchаngining sistematik o‘rni 

Tip. Halqali chuvalchanglar-Annelides  

Kenja tip. Belbog‘lilar-Clitellata  

Sinf. Kamtukli halqali chuvalchanglar-Oligochaeta  

Turkum. Yomg‘ir chuvаlchаnglаri-Lumbricomorpha  

Vаkil. Yomg‘ir chuvаlchаngi-Lumbricus terrestris  

Kеrаkli mаtеriаllаr vа jihоzlаr: Yomg‘ir chuvalchangining 

morfologiyasini va ko‘ndalang kesmasini aks ettiruvchi jadvallar, tirik 

yomg‘ir chuvalchanglari, qo‘l lupalari, kichik qisqichlar, kichik 

to‘g‘nag‘ichlar, yomg‘ir chuvalchangi tanasi ko‘ndalang kesmasining 

bo‘yalgan mikropreparatlari, vannachalar, suvga to‘ldirilgan idishlar, doka 

ro‘molcha.  

Mаvzuning mаqsаdi. Halqali chuvalchanglar tipining kamtuklilar 

sinfiga kiruvchi yomg‘ir chuvаlchаngining o‘ziga xos tashqi tuzilish 

хususiyatlаrini o‘rganish.  

Idеntiv o‘quv mаqsаdlаri:  

1.1. Yomg‘ir chuvаlchаngining tаshqi tuzilishini tushuntirа bilаdi.  

1.2. Yomg‘ir chuvаlchаngining tеri-muskul хаltаsi haqida ma’lumot 

beradi.  

1.3. Kamtuklilarni ko‘ptuklilardan farqlay oladi.  

Ishning mаzmuni. Yomg‘ir chuvalchangi 15-20 sm uzunlikda bo‘lib, 

organik chirindilarga boy bo‘lgan tuproqlarda yashaydi. Tanasi bir xil 

tuzilishga ega bo‘lgan segmentlardan tashkil topgan. Oldingi va keyingi uchlari 

biroz ingichkalashgan. Yelka tomoni qoramtir, qorin tomoni esa oqishroq 

rangda bo‘ladi. Tanasining 32-37 segmentlari yelka tomonidan ancha 

yo‘g‘onlashib, belbog‘ qismini hosil qiladi. Unda suyuq modda ishlab 

chiqaradigan bir necha mayda bezlar joylashgan. Bu suyuqlik qo‘yilgan 

tuxumlarning ustini o‘rab, pilla hosil qilish uchun ishlatiladi.  

Yomg‘ir chuvalchangining oldingi uchida doirasimon bosh yoki og‘iz 

oldi kuragi-prostomium va undan keyin esa tananing birinchi segmenti-

peristomium joylashgan. Uning bosh qismida hech qanday sezuvchi 

o‘simtalari bo‘lmaydi. Tanasining har bir segmenti yon tomonida 2 juftdan 

(hammasi 8 ta) mayda qillar joylnshgan. Bu albatta ularning ko‘pqillilardan 

kelib chiqqanligining dalilidir. Yashash sharoitiga moslashish natijasida 

parapodiylar yo‘qolib, faqat bir qism qillar saqlanib qolgan (45-rasm).  

Yomg‘ir chuvalchangi tanasining segmentlari tashqi tomonidan bir-

biridan segmentlararo egatcha orqali ajralib turadi. Chuvalchangning yelka 

tomonidagi bu egatchalarda teshikchalar bo‘lib, ular orqali tana bo‘shlig‘i 

suyuqligi chiqib turadi va terini namlaydi. Buning natijasida 

chuvalchangning teri orqali nafas olishi osonlashadi.  

Yomg‘ir chuvalchangining tanasi kutikula bilan qoplangan. Uning 

ostida endodermadan hosil bo‘lgan silindrsimon qoplovchi to‘qima 

(epiteliy) hujayralardan iborat teri joylashgan. Terida bir hujayrali juda 

ko‘p bezlar bo‘ladi, ular ishlab chiqaradigan shilliq modda terini namlab 

turadi. Epiteliydan keyin halqasimon muskullar yupqa qavat hosil qiladi. 

Bo‘ylama muskullar ham yaxshi rivojlangan bo‘lib, ular 4-5 bo‘lakchadan 

iborat tasmasimon muskullarni tashkil qiladi. Kutikula, teri va muskul 

qatlamlari birgalikda chuvalchangning teri-muskul xaltasini hosil qiladi. U 

esa ikkilamchi tana bo‘shliq-selomdan, uning devori seloteliya yoki 

endoteliya orqali ajralib turadi. Teri epiteliydagi ayrim hujayralar qillar 

hosil qiladi. Tarkibi jihatidan qillar xitinga o‘xshash moddadan tashkil 

topgan. Ularning asosida muskul tolalari joylashadi. Shuning uchun ham 

qillar ichkariga, tashqariga, oldinga va orqa tomonga qarab harakat qilishi 

mumkin.  

45-rasm. Yomg'ir chuvalchangining oldingi qismi: A-yelka tomondan ko‘rinishi,        

B-qorin tomondan ko'rinishi, D-yon tomondan o'ng qismi ko'rinishi: 1- prostomiumi,               

2-birinchi segmenti, 3-og'iz bo'shlig'i, 4-qorin qilchalari, 5-urug' qabul qiluvchi teshklari,            

6-urg'ochi jinsiy teshigi, 7-erkak jinsiy teshigi, 8-urug' o'tkazuvchi tarnovchasi, 9-belbog'i, 

10-chuvalchangni bir-biriga biriktiruvchi pushtalari, 11-yelka teshikchalari.  

Kesmaning o‘rta qismida ichakning kesmasi ko‘rinadi, uning ustki 

tomoni selomning devorini hosil qiladigan seloteliya bilan qoplangan. 

Undagi xloragogen hujayralarida har xil donachalar shaklida ayirish 

moddalari to‘planadi. Keyin bu hujayralar ichak devoridan uzilib, selom 

suyuqligiga tushadi va erib ketadi. O‘rta ichakning devori orqa tomonidan 

ichak bo‘shlig‘i ichiga qarab burama hosil qilib, botib turgan bo‘ladi, bu 

ichakning ovqat shimadigan sathini kengaytiradigan tiflozolidir. Ichak 

kesmasining ustida va ostida orqa va qorin qon tomirlarining kesmasi 

ko‘rinadi. Ikkilamchi tana bo‘shliq-selomda juft metanefridiylar joylashgan. 

Lekin chuvalchangning ko‘ndalang kesmasida ularning ko‘rinishi har xil 

shaklda bo‘ladi, sababi kesma chuvalchang tanasining qaysi qismidan 

tayyorlanganligiga bog‘liq. Metanefridiy naychalarining ichki tomoni 

epiteliy to‘qimasining kiprikchali hujayralari bilan qoplangan. Ular 

yordamida qoldiq moddalar tashqariga haydaladi. Kesma chuvalchangning 

qaysi qismidan o‘tishiga qarab, nerv sistemasi har xil ko‘rinishda bo‘lishi 

mumkin, lekin qorin nerv zanjiri aniq ko‘rinadi.  

Ishni bajarish tartibi. 1. Tirik yomg‘ir chuvalchanglarini loydan tozalab, 

bir varaq oq qog‘oz ustiga qo‘ying hamda uning bosh, dum, qorin va yelka 

tomonlarini bir-biridan farqlang. Tanasi qisqarib harakatlanishiga e'tibor 

bering. Agar chuvalchang tanasiga nina sanchilsa, u turli tomonga buralib 

harakat qiladi. Bunday buralib harakatlanishi ularda halqasimon va 

bo‘ylama muskullarining bo‘lishini bildiradi. Chuvalchang 

harakatlanayotgan paytida segmentlardagi qillar qog‘ozga ishqalanib 

chiqaradigan tovushni tinglang. Qillarning borligini chap qo‘lning bosh va 

ko‘rsatkich barmoqlari bilan chuvalchangning dum qismidan ushlab, o‘ng 

qo‘lning bosh va ko‘rsatkich barmoqlarini uning dumidan bosh tomoniga 

qarab siljitib ham sezish mumkin.  

2. Qo‘l lupasi yordamida yomg‘ir chuvalchangi tanasining bir xil 

segmentlardan tashkil topganligini va 32-37 segmentlarda joylnshgan belbog‘ 

qismini kuzating. Tanasining belbog‘ qismi bilan birga oldingi uchining 

rasmini chizing. 

3. Mikroskopning kichik obyektivi orqali yomg‘ir chuvalchangi 

tanasidagi ko‘ndalang kesmaning bo‘yalgan mikropreparatlarini kuzating. 

Ichak devorining tuzilishiga va tiflozolining joylashishiga e'tibor bering. 

Metanefridiylar, qon tomirlari va qorin nerv zanjiri kesmalarini topib 

kuzating. Keyin teri-muskul xaltasi tuzilishini mikroskopning katta 

obyektivi orqali kuzatib, ko‘ndalang kesmasining rasmini chizing.  

2-ish. Yomg‘ir chuvаlchаngining ichki tuzilishi va ko‘payishi  

Yomg‘ir chuvаlchаngining sistematik o‘rni 

Tip. Halqali chuvalchanglar-Annelides  

Kenja tip. Belbog‘lilar-Clitellata  

Sinf. Kamtukli halqali chuvalchanglar-Oligochaeta  

Turkum. Yomg‘ir chuvаlchаnglаri-Lumbricomorpha  

Vаkil. Yomg‘ir chuvаlchаngi-Lumbricus terrestris  

 Kеrаkli mаtеriаllаr vа jihоzlаr: Yomg‘ir chuvalchangining anatomik 

tuzilishini aks ettiruvchi jadvallar, tirik yomg‘ir chuvalchanglari, qo‘l 

lupalari, o‘tkir uchli qaychilar, jarrohlik pichoqlari, kichik qisqichlar, 

to‘g‘nog‘ichlar, vannachalar, 10° li spirt, suvga to‘ldirilgan idishchalar.  

Mаvzuning mаqsаdi. Yomg‘ir chuvalchangining anatomik tuzilishi va 

ko‘payishini o‘rganish 

Idеntiv o‘quv mаqsаdlаri:  

2.1. Yomg‘ir chuvаlchаngining аyirish sistеmаsi hаqidа tushunchаgа 

egа.  

2.2. Yomg‘ir chuvаlchаngining hаzm qilish sistеmаsini tushuntira 

oladi.  

2.3. Yomg‘ir chuvаlchаngining qоn аylаnish sistеmаsi qаndаy 

vаzifаni bаjаrishini izohlaydi.  

2.4. Yomg‘ir chuvаlchаngining nеrv sistеmаsi tuzilishining o‘zigа 

хоs хususiyatlаrini tushuntirib beradi.  

2.5. Yomg‘ir chuvаlchаngining ko‘pаyishi vа rivоjlаnishini 

tushuntirа оlаdi.  

 Ishning mаzmuni. Yomg‘ir chuvalchangining ovqat hazm qilish 

sistemasi tanasining oldingi qismida joylashgan og‘izdan boshlanadi. Og‘iz 

bo‘shlig‘i ancha kengaygan halqum bilan tutashgan. Halqumga uning ustini 

qoplab turgan so‘lak bezlari ochiladi. So‘lak ovqat zarralarini ho‘llash va oqsil 

moddalarini parchalashga yordam beradi. Halqumning keyingi uchi 

ingichkalashib qizilo‘ngachni hosil qiladi. Unga esa ikkala yon tomonida 

joylashgan uch juft ohak (Morrenov) bezlari ochiladi. Ohak (Morrenov) 

bezlaridagi ohak ovqat tarkibidagi organik kislotalarni neytrallab turadi. 

Qizilo‘ngach jig‘ildon bilan ulanadi, u esa o‘z navbatida oshqozon bilan 

tutashadi. Oshqozon devorining ichki tomoni ham kutikula bilan qoplangan. 

Unda ovqat moddalari qum zarralari ishtirokida maydalanadi. 

Umuman og‘iz bo‘shlig‘i, halqum, qizilo‘ngach, jig‘ildon va muskulli 

oshqozon birgalikda ichakning oldingi qismini tashkil qiladi. Muskulli 

oshqozondan keyin boshlanadigan ichak tananing keyingi uchidagi anal teshigiga 

borib tamom bo‘ladi (46-rasm).  

 

46-rasm. Yomg’ir chuvlchangining ichki tuzilishi: 1-og’zi, 2-halqumi, 3-qorin 

qon tomiri 4-jig’ildoni, 5-oshqozoni, 6-ichagi, 7-yuragi, 8-orqa qon tomiri, 9-qorin 

nerv zanjiri, 10-tana bo’shlig’i, 11-halqum usti nerv tuguni, 12-halqum osti nerv 

tuguni, 13-qorin nerv tuguni.  

Yomg‘ir chuvalchangining ayiruv organlari uning har bir segmentida 

bir juftdan joylashgan kiprikli voronkasimon nefridiylardan iborat. 

Naychalarining uchi navbatdagi segmentda tashqariga ochiladi. Nefridiylar 

barcha segmentlarda takrorlanadi, shunga ko‘ra, ularni metanefridiylar deb 

ataladi.  

Nerv sistemasi chuvalchangning oldingi qismidagi juft halqum usti 

nerv tuguni-bosh miyadan boshlanadi. Bu nerv tugunidan chiqadigan ikkita 

konnektivalar tamoqni halqa shaklida aylanib o‘tadi va halqum osti nerv 

tuguni bilan bog‘lab turadi. Bular hammasi birgalikda markaziy nerv 

sistemasini hosil qiladi. Halqum osti nerv tugunidan boshlanadigan qorin 

nerv zanjiri har bir segmentdagi nerv tugunlarining o‘zaro komissuralar 

bilan ulanib ketishidan paydo bo‘ladi. Qon aylanish sistemasi yopiq, qon 



 148 

suyuqligi faqat tomirlarda harakatlanadi. Asosiy katta qon tomirlari ikkita, 

orqa qon tomiri ichakning ustki qismidan o‘tadi (47-rasm). Unda muskullar 

ancha rivojlanganligi uchun qisqarish va kengayish xususiyatiga ega. 

Natijada u qonni harakatlantiradi. Qorin qon tomiri ichakning pastki 

tomonidan o‘tadi.  

Qon suyuqligi orqa qon tomirida tananing keyingi uchidan bosh 

tomonga qarab, qorin tomirida esa uning teskarisiga qarab harakatlanadi. 

Bulardan tashqari qizilo‘ngach atrofidagi beshta halqasimon qon tomirlari 

mavjud, ular qizilo‘ngachni halqa shaklida o‘rab olib, orqa va qorin qon 

tomirlarini bir-biri bilan ulab turadi. Bu halqasimon qon tomirlari ham 

qisqarib turish xususiyatiga ega. Ular qonni orqa qon tomiridan qorin qon 

tomiriga qarab haydaydi. 

 

47-rasm. Yomg‘r chuvalchangining ko‘ndalang kesimi: 1-metanefridiy,                

2-metanefridiy voronkasi, 3-qorin nerv zanjiri gangliysi, 4-teri epiteliysi,                           

5-ko‘ndalang muskullar, 6-bo‘ylama muskullar, 7-qillar, 8-ichak tiflozoli,                            

9, 10-orqa va qorin qon tomirlari, 11-subnevral nervlar.  

Shuning uchun ham ularni soxta yurak deb ham ataladi. Ichakni o‘rab 

olgan kapillyar qon tomirlar to‘plami ozuqa moddalarini va qoldiq 

moddalarni yig‘ib olib orqa qon tomiriga kelib qo‘shiladi. Terida va ayrish 

organlarida joylashgan boshqa kapillyar qon tomirlarida esa qon kislorodga 

boyiydi va qoldiq moddalar tozalanadi.  

Maxsus nafas olish organlari bo‘lmaganligi uchun gaz almashinish 

butun teri yuzasi orqali bajariladi. Teri yuzasida kapillyar qon tomirlari juda 

qalin to‘r hosil qiladi. Yomg‘ir chuvalchanglari ikki jinsli. Erkaklik jinsiy 

organi ikki juft urug‘dondan iborat bo‘lib, ular 10-11-segmentlarda 

joylashgan. Xaltacha shaklidagi uch juft urug‘ pufagiga urug‘ yig‘iladi, 

so‘ngra o‘ng va chap tomon urug‘ yo‘llari orqali 15-segmentdan erkaklik 

jinsiy teshigiga ochiladi. Urg‘ochi jinsiy organi 13-segmentda joylashgan bir 

juft tuxumdon va tuxum yo‘lluridan tarkib topgan.  

Tuxum yo‘llari 14-segmentda chuvalchangning qorin tomonida 

joylashgan jinsiy teshikcha orqali tashqariga ochiladi. Bundan tashqari 

urg‘ochi jinsiy organi sistemasiga 9-10-segmentlarda joylashgan ikki juft 

urug‘ qabul qilgichlar ham kiradi. Chuvalchanglar qo‘shilish vaqtida 

bittasining urug‘i ikkinchisining urug‘ qabul qiluvchi pufagiga tushadi.  

Ishni bajarish tartibi: 1. Yomg‘ir chuvalchangini yorish uchun uni 

10-15° li spirt eritmasiga solib, 10-15 daqiqa davomida o‘ldiriladi. Keyin 

uning ustida hosil bo‘lgan shiliq moddalar suv bilan yuvib tashlanadi. 

Chuvalchang vannachaga qorin tomoni bilan joylanib, bosh gangliysini 

shikastlantirmaslik uchun sal chetrog‘idan to‘g‘nag‘ich bilan sanchib 

qo‘yiladi. Ikkinchi to‘g‘nag‘ich yordamida dumining uchidan tarang tortib 

vannachadagi mumga sanchib mahkamlanadi. Shundan keyin tanasining 

oxirgi uchiga yaqin joyidan o‘tkir uchli qaychi yordamida terisi 

ko‘ndalangiga kesiladi. So‘ngra qaychining bir uchi juda yupqa terining 

ostiga kirgizilib chuvalchangning bosh tomoniga qarab kesiladi va 

qirqilgan teri to‘g‘nag‘ichlar bilan ikki tomonga vannachaga sanchib 

qo‘yiladi. Ichki organlari ochilgan yomg‘ir chuvalchanglarini qo‘l lupasi 

yordamida ovqat hazm qilish organlarini o‘rganing va qizilo‘ngach 

atrofidagi halqasimon qon tomirlarini kuzating. Qonning qizil rangda 

bo‘lishiga e'tibor bering.  

2. Nerv sistemasini o‘rganish uchun halqum ostida joylashgan oq 

rangdagi nerv tugunini toping, keyin ichakni kesib olib tashlab, uning 

ostidagi qorin nerv zanjirini kuzating. Ovqat hazm qilish, qon aylanish, 

nerv va jinsiy organlar sistemalarining rasmlarini albomga chizing.  

Yomg‘ir chuvalchangining tuzilishi va ko‘payishi haqidagi 

bilimingizni nazorat qilish uchun quyidagi test topshiriqlariga javob 

bering.  

1. Yomg‘ir chuvalchangi qanday tuzilgan? A-har bir halqasida 4 

juftdan qillari bor, B-har bir halqasida 1 juftdan tuklari bor, V-tanasining 

oldingi qismi konussimon, G-tanasining oldingi uchi to‘mtoq, D-

tanasining oldingi qismida belbog‘i bor, E-belbog‘i bo‘lmaydi, J-

tanasining 15-22 segmenlari yo‘g‘onlashib belbog‘ hosil qiladi, Z-

tanasining 32-37 segmenlari yelka tomonidan ancha yo‘g‘onlashib, 

belbog‘ hosil qiladi, I- tana segmenlari har xil, K-tana segmenlari bir xil. 

 2. Yomg‘ir chuvalchangi tashqi tuzilishining yashashga moslashuv 

belgilarini ko‘rsating: A-boshidagi o‘simtalari qisqargan, B-boshi kuchli 

rivojlangan, V-boshi konussimon, G-boshida o‘simtalari reduktsiyaga 

uchragan, D-har bir tana bo‘g‘imida 4 juftdan tuklari bor, E-terisi kutikula 

bilan qoplangan, J-terisi qalin, Z-terisi yupqa, shilimshiq modda bilan 

qoplangan, I-tuklarining uchki qismi orqaga egilgan, K-tuklarining o‘tkir 

uchi oldinga egilgan. 

 3. Yomg‘ir chuvalchangi teri-muskul xaltasi qismlari va ular 

funktsiyasini juftlab ko’rsating: A-shilimshiq epiteliy, B-tuklar, V-halqa 

muskullar, G-bo‘ylama muskullar, D-ichki epiteliy, E-selom: 1-tana 

bo‘shlig‘ini o‘rab turadi, 2-harakatlanish va nafas olishni yengillashtiradi, 

3-tanani cho‘zadi, 4-ichki organlar joylashadi, 5-tanani qisqartiradi, 6-

harakatlanganda tayanch vazifasini bajaradi. 

 4. Yomg‘ir chuvalchangi hazm qilish organi bo‘limlarini ketma-ket 

joylashtiring: A-jig‘ildon, B-o‘rta ichak, V-qizilo‘ngach, G-oshqozon, D-

orqa ichak, E-halqum. 

 5. Hazm qilish sistemasi qismlari va ular funktsiyasini juftlab 

ko‘rsating: A-halqum, B-jig‘ildon, V-oshqozon, G-o‘rta ichak, D-ichak 

devori botiqlari: 1-oziqni maydalaydi, 2-hazm yuzasini kengaytiradi. 3-

oziqni hazm qiladi, 4-oziqni ichakka so‘rib oladi, 5-oziqni 

zararsizlantiradi. 

 6. Yomg‘ir chuvalchangi qon aylanish sistemasi yo’nalishini 

«yurak»dan boshlab tartib bilan ko‘rsating: A-orqa qon tomiri, B-qorin 

qon tomiri, V-halqum atrofi halqa qon tomiri. 

 7. Yomg‘ir chuvalchangining nafas olishi va nafas chiqarishini tartib 

bilan ko‘rsating: A-almashinuv mahsulotlari qonga chiqariladi, B-kislorod 

teri kapillarlariga o‘tadi, V-kislorod qonga shimiladi, G-kislorod terining 

shilimshiq moddasida eriydi, D-kislorod to‘qimalarga tarqaladi. 

 8. Yomg‘ir chuvalchangining tana bo‘shlig‘i qanday tuzilgan? A-

suyuqlik bilan to‘lgan, B-yupqa parda bilan bo‘lmalarga ajralgan, V-tana 

devori ko‘p qavat hujayralar bilan qoplangan, G-devorida hujayralari 

bo‘lmaydi, D-devori bir qavat hujayralardan iborat, E-devori muskul bilan 

qoplangan. 

 9. Yomg‘ir chuvalchangining nerv sistemasi qanday tuzilgan? A-

bosh tomonida bir juft halqum usti nerv tuguni, B-halqum yoni nerv 

tuguni, V-halqum osti nerv tuguni, G-qizilo‘ngach nerv tuguni, D-qorin 

nerv zanjiri, E-tana nerv tolalari. 

 10. Yomg‘ir chuvalchangi qanday ko‘payadi? A-germafrodit, B-

ayrim jinsli, V-urug‘doni bir juft, G-urug‘doni ikki juft, D-erkaklik jinsiy 

teshigi 13-segmentda ochiladi, J-urg‘ochilik jinsiy teshigi 12-segmentda 

ochiladi, Z-urg‘ochilik jinsiy teshigi 14-segmentda ochiladi, I-tuxumdoni 

toq, K-tuxumdoni bir juft, L-urg‘ochisida 9 va 10-segmentlarida ikki juft 

urug‘ qabul qiluvchilari bor, M-urg‘ochisida 9 va 10-segmentlarida bir juft 

urug‘ qabul qiluvchilari bor.  

24-amaliy mаshg‘ulоt. Tibbiyot zulugining asosiy tuzilish xususiyatlari 

va ko‘payishi 

Tibbiyot zulugining sistеmаtik o‘rni 

 Tip. Halqali chuvalchanglar-Annelides  

 Kenja tip. Belbog‘lilar-Clitellata  

Sinf. Zuluklаr-Hirudinea  

Turkum. Jаg‘li zuluklаr-Gnathobdella  

 Vаkil. Tibbiyot zulugi-Hirudo medicinalis  

Kеrаkli mаtеriаllаr vа jihоzlаr: Shishа idishdа suvdа sаqlаnаyotgаn 

tirik zuluklаr, spirtdа fiksаtsiya qilingаn zuluklаr, zuluk tаnаsining 

ko‘ndаlаng kеsilgаn mikrоprеpаrаtlаri, mikrоskоplаr, qo‘l lupаlаri, o‘tkir 

uchli qаychilаr, jаrrоhlik pichоqchаlаri, vаnnаchаlаr, Pеtri shishа idishlаr, 

qisqichlаr, prеpаrоvаl ninаlаr, linеykаlаr, zuluklаrning tаshqi vа ichki 

tuzilishi аks ettirilgаn jаdvаllаr.  

Mаshg‘ulоtning mаqsаdi. Zuluklаrning o‘zigа хоs pаrаzitlikkа vа 

yirtqichlikkа mоslаshgаn tuzilish bеlgilаri, ko‘payisyi hamda rivojlanish 

siklini o‘rgаnish.  

 Idеntiv o‘quv mаqsаdlаri:  

1. Tibbiyot zulugining tаnа tuzilishini izоhlаy bilаdi. 

2. Tibbiyot zulugini yashаsh muhiti vа tаrqаlishini tushuntirа оlаdi. 

3. Zuluklarni qon aylanish sistemasini izohlay oladi.  

4. Tibbiyot zulugining jinsiy sistemasini tushuntira biladi.  

Ishning mаzmuni. Tibbiyot zulugi 15-20 sm uzunlikda bo‘lib, 

chuchuk suv havzalarida yashaydi. U ektoparazit, vaqti-vaqti bilan suvda 

yashovchi umurtqali hayvonlardan yoki suv atrofiga yaqin kelgan 

sutemizuvchilardan va odamlardan qon so‘radi. Endigina tuxumdan chiqqan 

mayda zuluklar ham baliqlardan, suvda hamda quruqlikda yashovchilardan 

qon so‘radi. Tanasi yelka tomonidan qorin tomoniga qarab biroz 

yassilangan. Oldingi uchida og‘iz so‘rg‘ichi (so‘rg‘ichning o‘rtasida og‘iz 

teshigi joylashgan), dum qismida esa ancha katta anal so‘rg‘ichi bor (48-

rasm).  

48-rasm. Tibbiyot zulugi 

(Hirudo medicinalis):         
1-oldingi so‘rg‘ichi,             

2-keyingi so‘rg‘ichi. 

 

Anal teshigi ana shu so‘rg‘ichning ustki qismida joylashgan. 

Zuluklarning tanasi segmentlarga bo‘lingan, lekin bu haqiqiy segmentlar 

emas, chunki tashqi bo‘g‘imlarning soni (102 

ta) ichki bo‘g‘imlar soniga (33) teng emas. 

Segmentlarida, hatto bosh qismida ham hech 

qanday paypaslagichlar va parapodiylar 

bo‘lmaydi.  

Bosh qismining yelka tomonida besh juft 

ko‘zchalar joylashgan. Zuluklar so‘rg‘ichlari 

yordamida substratga yopishib, «qadamlab» 

harakatlanadi. Suvda suzganida esa butun 

gavdasi bilan to‘lqinsimon harakat qiladi, ya'ni 

zulukning tanasi orqa va qorin tomonlariga 

qarab egiladi. Zuluklarning so‘rg‘ichlari, 

yopishish organi bo‘lib ham xizmat qiladi. 

Zuluklar terisining ustki qismi yupqa kutikula 

bilan qoplangan, uning ostidagi bir qavatli 

epiteliyda shilliq modda ajratadigan juda ko‘p 

bezlar joylashgan. Ichki organlarning orasidagi 

bo‘shliq g‘ovak biriktiruvchi to‘qima-parenxima bilan to‘lgan. Zuluklarda 

haqiqiy tana bo‘shlig‘i bo‘lmasdan, ikkilamchi tana bo‘shlig‘i-selomning 

qoldig‘i sifatida lakunar sistemasi mavjud.  

Tibbiyot zulugi jag‘li zuluklar turkumiga kiradi. Uning og‘iz 

bo‘shlig‘ida bir-biriga qarama-qarshi joylashgan, xitindan iborat 3 ta jag‘i 

bor. Ularning ustki qismi qirrali, o‘tkirlashgan bo‘lib, unda 80-90 ta mayda 

tishchalar mavjud. Bular yordamida qon so‘rish paytida zuluklar 

xo‘jayinining terisini kesadi. Shuning uchun ham terida zuluk qon 

so‘rganidan keyin 3 qirrali chandiq izlari qoladi. Zulukning halqumi 

atrofida girudin suyuqligi ajratuvchi bezlar joylashgan. Girudin suyuqligi 

qonni ivib qolishidan saqlaydi, natijada zuluk qon so‘rayotgan paytida u 

uzluksiz oqib turadi, hatto zuluk to‘yib tushganidan keyin ham qon oqib 

urishi mumkin (49-rasm).  

49-rаsm. Tibbiyot zulugi (Hirudo medicinalis) ning ichki tuzilishi:1-sеrеbrаl 

gаngliysi, 2-hаlqumi, 3-qizilo‘ngаchi, 4-оshqоzоni, 5-оshqоzоnining оrqа o‘simtаsi, 

6-o‘rtа ichаgi, 7-оrqа ichаgi, 8-аnаl tеshigi, 9-оrqа so‘rg‘ichi, 10-qоrin nеrv zаnjiri 

gаngliysi, 11-mеtаnеfridiylаri, 12-siydik pufаgi, 13-urug‘ хаltаsi, 14-urug‘ yo‘li,            

15-mеtаnеfridiysining kiprikli vоrоnkаlаri, 16-qini, 17-tuхum хаltаsi ichidа                

tuхumi bilаn, 18-urug‘dоn o‘simtаsi, 19-pеnis (urug‘ to‘kish nаyi),                                   

20-qo‘shimchа bеzi, 21-yon lаkuni.  

Og‘iz bo‘shlig‘i va halqum ichakning ektodermadan hosil bo‘lgan 

oldingi qismini tashkil qiladi. Undan keyin esa endodermadan hosil 

bo‘lgan o‘rta ichak yoki “jig‘ildon” boshlanadi. Uning ikkala yon 

tomonida 10-11 juft, keyingi uchi berk o‘simtalar-divertikulalar mavjuddir. 

Shulardan eng oxirgi o‘simtasi uzun bo‘lib, u tananing oxirgi uchigacha 

cho‘ziladi. Bu o‘simtalarda girudin bilan aralashgan qon uzoq muddat 

ivimasdan saqlanadi. Shuning uchun ham zuluk bir yilgacha qon 

so‘rmasdan yashashi mumkin. Orqa ichakning oldingi qismi ovqatni 

shimish vazifasini bajaradi, keyingi qismi esa pufaksimon kengayib 

ektodermadan hosil bo‘lgan to‘g‘ri ichakni tashkil qiladi.  

Zuluklarning nerv sistemasi halqum usti va uning bilan konnektivalar 

yordamida tutashgan halqum osti nerv tugunlaridan va qorin nerv 

zanjiridan iborat. Ayirish organlari 17 juft metanefridiylardan iborat.  

Tibbiyot zulugida haqiqiy qon aylanish sistemasi bo‘lmaydi. Uning 

vazifasini selomning qoldig‘i bo‘lgan lakun sistemasi bajaradi. Bu sistema 

asosan 4 ta bo‘ylama kanaldan iborat bo‘lib, ular yelka, qorin va ikkala yon 

tomonlarida joylashgan. 

Hamma zuluklar, shu jumladan, tibbiyot zulugi ham germafrodit. 

Tanasining o‘rta qismida metamer holatda 9 juft urug‘donlar joylashgan. 

Ulardan chiqqan qisqa naychalar urug‘ yo‘llariga kelib tutashadi. Urug‘ 

yo‘llari esa 10-segmentda qo‘shilish organiga kelib ochiladi. U zuluklar 

o‘zaro qo‘shilish paytida tashqariga qayrilib chiqish xususiyatiga ega. 

Tuxumdonlari bir juft bo‘lib, ulardan boshlanadigan tuxum yo‘llari birga 

qo‘shlib buralgan qisqa bachadonga aylanadi. Bachadonining keyingi qismi 

kengayib erkaklik jinsiy teshigidan keyin 12-segmentda tashqariga 

ochiladigan qinni tashkil qiladi. Zuluklar tuxumlarini pillaga o‘rab suv 

ostidagi har xil narsalarga yoki suv o‘simliklariga yopishtirib qo‘yadi.  

Mаshg‘ulоtni bаjаrish tаrtibi. Tirik tibbiyot zulugini suvli Pеtri 

shishа idishgа sоlib, lupа yordаmidа uning hаrаkаtini kuzаting, tаnаsidаgi 

sеgmеntlаrini sаnаng, idish dеvоrigа yopishgаndа esа so‘rg‘ichlаrining 

yopishqоqligigа e’tibоr bеring. So‘ngrа spirtgа sоlib jоnsizlаntirib, 

emаllаngаn vаnnаchаgа sоling vа yеlkа tоmоnidаn qоrin tоmоnigа qаrаb 

yassilаngаnligigа e’tibоr bеring. Yelkа tоmоnidа tikkа kеtgаn zаng 

rаngidаgi yo‘lni tоping. Tаnа uchidаgi оg‘iz so‘rg‘ichining o‘rtаsidаgi 

оg‘iz tеshigini, undаgi jаg‘lаrni аniqlаng. Bоsh qismining yеlkа tоmоnidа 

jоylаshgаn ko‘zlаri tuzilishigа e’tibоr bеring. Оrqа so‘rg‘ichini vа undаgi 

аnаl tеshigini tоping. 

Ichki tuzilishini o‘rgаnish uchun zulukni qоrin tоmоnini pаstgа qilib 

yotqizib, оldingi qismidаn kеyingi qismigа tоrtib bоsh vа dum qismlаrini 

to‘g‘nоg‘ich bilаn sаnching. Zuluklаr hаm хuddi yomg‘ir chuvаlchаnglаri 

singаri yorilаdi. Jаrrоhlik pichоqchаsi yordаmidа tаnаsini o‘rtаsidаn tik 

yorib, tеrisini vаnnаchаgа sаnching. Оchilgаn zulukning ustidаn suv quyib 

uning оvqаt hаzm qilish sistеmаsini оlib tаshlаb, аyirish, nеrv vа jinsiy 

sistеmаlаrini tоping vа tuzilishini o‘rgаning.  

Mikrоskоpning kichik оbyеktivi yordаmidа zuluk tаnаsi o‘rtа 

qismining ko‘ndаlаng kеsmаsini o‘rgаning, undаgi tеri-muskul хаltаsini, 

ichаk vа lаkun sistеmаlаrini ko‘zdаn kеchiring.  

Zulukning tuzilishi rаsmini chizib оling hamda bilimingizni 

nazorat qilish uchun quyidagi test topshiriqlariga javob bering.  

 1. Tibbiyot zulugi tashqi tuzilishi uchun xos belgilarni ko‘rsating: 

Ukraina va Kavkazda tarqalgan, B-gavdasi oldingi tomonida og‘iz 

so‘rg‘ichi bor, V-tanasida bir nechta mayda tuklari bor, G-tashqi tomondan 

tansi 100 dan ortiq halqalarga bo‘lingan, D-keyingi so‘rg‘ichi qorin 

tomonida, E-terisiga qattiq, kaltsiy moddasi shimilgan, J-terisi pishiq qalin 

kutikula bilan qoplangan, Z-kutikula ostida shilimshiq bezlar joylashgan. 

 2. Tibbiyot zulugi ichki tuzilishining o‘ziga xos belgilarini 

ko‘rsating: A-selom reduktsiyaga uchragan, B-selomda ichki organlar 

rivojlangan, V-ichki halqalari soni 33 ta, G-ichki halqalari soni tashqi 

halqalaridan ko‘p, D-ichki va tashqi halqalari soni bir xil, E-har bir ichki 

halqasiga 3-5 ta tashqi halqa  to‘g‘ri keladi, J-ichki organlar oralig‘i 

parenxima bilan to‘lgan, Z-tana bo‘shlig‘i suyuqlik bilan to‘lgan. 

 3. Tibbiyot zulugi hazm qilish sistemasi qanday tuzilgan? A-og‘zi 

boshining uchida joylashgan, B-og‘zi so‘rg‘ichi chuqurchasida joylashgan, 

V-og‘iz bo‘shlig‘ida 3 ta xitinli jag‘i bor, G-halqumi kengaygan, D-

halqumiga so‘lak bezlari yo‘li ochiladi, E-so‘lak suyuqligi qonni ivitish 

xususiyatiga ega, J-so‘lak tarkibida girudin bo‘ladi. 

 4. Tibbiyot zulugi o‘rta ichagi tuzilishi uchun xos belgilarni 

ko‘rsating: A-oldingi qismi kengaygan, B-oldingi qismi nayga o‘xshash, 

1

6 

V-o‘rta ichak 10-11 juft o‘simtalarni hosil qiladi, G-oldingi qismi bir 

necha juft yon xaltalarni hosil qiladi, D-so‘rilgan qon o‘rta ichakning 

oldingi qismida hazm bo‘ladi, E-oziq o‘rta ichakning oxirgi o‘simtalari 

ostida joylashgan bo’limi orqali qonga so‘riladi. 

 5. Tibbiyot zulugi nafas olish va ayirish sistemasi uchun xos 

belgilarni ko‘rsating: A-asosan teri jabralari orqali nafas oladi, B-asosan 

teri orqali nafas oladi, V-ayirish organlari protonefridiya tipida tuzilgan, 

G-ayirish organlari barcha tana bo‘g‘imlarida bir juftdan, D-ayirish 

organlari metanefridiya tipida tuzilgan, E-ayirish organlari 17 juft, J-

ayirish nayi voronkasi tana bo‘shlig’iga ochiladi, Z-ayirish nayi uchi berk, 

I-kipriklar suyuqlikni naylarga haydaydi, K-suyuqlik naylarga diffuziya 

orqali o‘tadi. 

 6. Zuluklar nerv sistemasi qismlarini tartib bilan ko‘rsating: A-qorin 

nerv zanjiri, B-halqum atrofi nerv halqasi, V-organlarga ketadigan nervlar, 

G-halqum osti nerv gangliyasi, D-halqum usti nerv gangliyasi, E-qorin 

nerv tugunlari.  

 7. Zuluklarning sezgi organlarini ko‘rsating: A-qadahsimon organlar, 

B-pigmentli qizil ko‘zcha, V-sariq dog‘li ko‘zchalar, G-qora pigment bilan 

qoplangan ko‘z qadahchalari. 

 8. Tibbiyot zulugi qon aylanish sistemasi qanday tuzilgan? A-qon 

tomirlari tana bo‘shlig’ida joylashgan, B-qon tomirlari devori yo’qolgan, 

V-qon tomirlari lakunlarda joylashgan, G-qon tomirlari funktsiyasini lakun 

naylari bajaradi, D-ikkita yon, bittadan orqa va qorin lakunlari bor, E-

bittadan qorin va orqa, ikkita qorin lakunlari bor, J-qorin lakunlar yurak 

vazifasini bajaradi, Z-yurak vazifasini yon lakunlar bajaradi. 

 9. Tibbiyot zulugi qanday ko‘payadi? A-urug’lanishi tashqi, B-

urug‘lanishi ichki, V-pillasini suv tubiga yoki nam joyga qo‘yadi, G-

tuxumlari bachadonda rivojlanadi, D-pilladan soxta lichinka chiqadi, E-

rivojlanishi metamorfozli, J-rivojlanishi o‘zgarishsiz, Z-urug‘ halqalari 3 

juft, I-urug’ halqalari 9 juft, K-tuxum halqalari 1 juft, L-tuxum halqalari 2 

juft, M-2 yilda voyaga yetadi, N-5 yilda voyaga yetadi, O-10 yilgacha 

yashaydi, P-20 yilgacha yashaydi.  

25-amaliy mаshg‘ulоt. Butli o‘rgimchak va qoraqurtning tuzilishi 

hamda ko‘payishi 

Butli o‘rgimchak va qoraqurtning sistеmаtik o‘rni 

Tip. Bo‘g‘imоyoqlilаr-Arthropoda  

Kenja tip. Хеlitsеrаlilаr-Chelicerata  

Sinf. O‘rgimchаksimоnlаr-Arachnida  

Turkum. O‘rgimchaklar-Araneae  

Vakillari: Butli o’rgimchak-Araneus diadematus 

Qoraqurt-Lathrodectus tredecimguttatus  

Kеrаkli prеpаrаtlаr va jihоzlar. 70о li spirtda fiksаtsiya qilingаn 

urg‘ochi butli o’rgimchak va qoraqurt, Pеtriy shisha idishlаri, qo‘l lupаlаri, 

qisqichlаr, suv to‘ldirilgаn idishlаr, to‘g‘rilаgich ninаlаr, urg‘ochi butli 

o’rgimchak va qoraqurtning og‘iz apparati, yurish oyoqlari va to‘r so‘gallari 

mikropreparatlari, butli o’rgimchak va qoraqurtning tashqi va ichki tuzilishi 

аks ettirilgаn rangli jadvallar.  

Dаrs mаqsаdi. O‘rgаmchаklar turkumining vаkillari butli 

o’rgimchak va qoraqurtning tuzilishi hamda ko‘payishini o‘rgаnish.  

Idеntiv o‘quv mаqsаdlаri:  

1.1. O‘rgimchaklar turkumining xarakterli xususiyatlarini izohlaydi. 

1.2. Butli o‘rgimchakning o‘ziga xos tuzilish belgilarini tushuntira 

oladi.  

1.3. Qoraqurtning zаhаr bеzlаri qаysi qismida joylashganligini ayta 

oladi.  

1.4. Erkak va urg‘chi qoraqurtlar bir-biridan qanday farq qilishini 

biladi.  

1.5. Qoraqurtlarning tana bo‘limlari va sеgmеntlаri hаqidа mа’lumоt 

bеra oladi.  

1.6. Qoraqurtlarni ko‘payishi jihatidan boshqa 

o‘rgimchaksimonlardan qanday farq qilishini tushuntirib beradi.  

 Dаrsning qisqacha mazmuni. O‘rgimchaklar (Aranei) turkumi 

vakillari juda xilma-xil va kеng tarqalgan. Bu turkumga 30000 dan ortiq 

tur kiradi.  



 159 

O‘rgimchaklar, shu jumladan butli o‘rgimchak, asosan quruqlikda 

yashaydi. O‘rgimchaklarning tanasi bir-biridan aniq ajralib turadigan bosh-

ko‘krak va qorin bo’limidan tashkil topgan. 

Boshida 4 juft oddiy ko‘zchalari bor, ularning bosh qismida 

mo‘ylovlari bo‘lmaydi. Bosh-ko‘krak bo‘limida olti juft o‘simtalari bo‘lib, 

ulardan ikki jufti-xelitsera va pedipalpalari ovqat hazm qilishda ishtirok etadi, 

qolgan to‘rt jufti esa yurish oyoqlari hisoblanadi. Xelitseralar uch bo‘g'imdan 

iborat: eng ustki bo‘g'imi harakatchan, o‘tkir ilmoqni hosil qiladi. 

O‘rgimchaklarda pedipalpalar yurish oyoqlariga o‘xshash bo‘lib, sezgi organi 

vazifasini bajaradi, 4 juft yurish oyoqrarining hammasi bir xilda tuzilgan, 6-7 

bo‘g'imli oyoqlarning uchki qismida tirnoqlari bo‘ladi.  

Butli o‘rgimchakning qorin qismi yumaloq va silliq, uning orqa 

tomonida oqish butsimon chizig‘i bo‘ladi.  

O‘rgimchaklarning xelitsera va pedipalpasining asosiy bo‘g'imi og'iz 

organlari vazifasini bajaradi. Ichagining oldingi halqum bo‘limi muskulli so‘ruvchi 

keng oshqozonni hosil qiladi (50-rasm).  

Oshqozon suyuq oziqni so‘rib olish uchun xizmat qiladi. Oldingi ichakka 

bir juft so‘lak bezlari yo‘li ochiladi. Bu bezlar va jigar suyuqligi oqsil 

moddalarni parchalash xususiyatiga ega. O‘rgimchaklar tutgan o‘ljasini 

o‘ldirib, uning tanasiga so‘lak bezi suyuqligini to‘kadi. Suyuqlik ta'sirida 

o‘ljasining ichki to‘qimalari parchalanib, suyuq holga keladi. Shundan so‘ng ular 

suyuq oziqni so‘rib oladi.  

Shunday qilib, o‘rgimchaklarning ozig'i ichakdan tashqarida hazm bo‘ladi. 

O‘rta ichakning oldingi qismi uzun yon o‘simtalarni hosil qiladi. Bu 

o‘simtalar ichak hajmini va uning so‘rish yuzasini kengaytiradi. Ichak 

bo‘shlig'iga bir juft hazm qilish bezi-jigar yo‘li ochiladi. Jigar hazm qilish 

fermentlari ishlab chiqarish va oziqni so‘rish vazifasini bajaradi. Bundan tashqari 

jigar hujayralarida oziq ham hazm bo‘ladi. Ko‘pchilik o‘rgimchaksimonlar 

yirtqichlik qilib oziqlanadi.  

O‘rgimchaklar o‘pka yoki traxeyalar yordamida nafas oladi, ayirish 

organlari koksal bezlari bilan bir qatorda qorin bo‘shlig'ida joylashgan malpigi 

naychalaridan iborat. O‘rgimchaklarning zahar bezlari va o‘rgimchak bezlari teri 

epiteliysidan hosil bo‘ladi. O‘rgimchaklarning o‘rgimchak bezlari shakli 

o‘zgargan qorin oyoqlaridir, ya’ni o‘rgimchak qornining keying uchida to‘r hosil 

qiladigan 3 juft so‘gallari bor. O‘rgimchaklarning qorin bo‘shlig'ida juda ko‘p 

bezlari bo‘ladi.  

 

 
 

50-rasm. Butli o‘rgimchak: A-ichki tuzilishi. B-xelitsera va pedipalpalarii. D-tashqi 

tuzilishi:     1-xelitsera asosidagi zahar bezi, 2-so‘ruvchi oshqozoni, 3-ichakning ko‘r 

o‘simtalari,  4-yuragi,    5-tuxumdoni, 6-tuxum yo‘li, 7-o‘rgimchak bezlari,                  

8-o‘pkasi, 9-jigari, 10-yurak teshigi,11-malpigi naychalari, 12-xelitseraning 

tirnoqsimon uchki bo‘limi, 13-xelitseraning asosiy bo‘g'imi, 14-pedipalpasi,                       

15-pedipalpa asosiy bo‘g'imining jag' bo‘lagi, 16-pastki labi. D-tashqi tuzilishi:                    

1-bosh-kokrak, 2-xelitseralar, 3-pedipalpalari, 4-yurish oyoqlari,  5-qorin bo’limi. 

Ayrim o‘rgimchaklarda bu bezlarning soni 1000 ga yetadi. Bezlarning yo‘li 

qornining keyingi qismiga, ya'ni to‘r so‘gallari oldidagi plastinkaga ochiladi. 

Bezlar ishlab chiqargan yopishqoq suyuqlik havoda tez qotib, ip hosil qiladi. Bir 

necha yuzlab bezlar ishlab chiqaradigan juda ingichka ipchalarni bitta umumiy 

ipga yopishtirib o‘rgimchak to‘rini hosil qiladi. Bu iplar har xil (quruq, nam yoki 

yopishqoq) bo‘lganidan ulardan o‘rgimchaklar tutuvchi o‘rgimchak ini va pilla 

yasash uchun foydalanishadi. To‘rni asosan, urg‘och o‘rgimchaklar to‘qiydi. 

O‘rgimchaklar to‘rga tushgan hasharotlarni iplar bilan o‘rab tashlaydi; 

so‘ngra uning tanasini xelitseralari yordamida yirtib, so‘lagini tomizadi. So‘lak 

ta'sirida parchalanib, suyuq holga kelgan ichki to‘qimalarni o‘rgimchak so‘rib 

oladi. O‘rgimchaklar iplaridan tuxumi atrofiga pilla to‘qish uchun ham 

foydalanadi. Urg'ochi o‘rgimchaklar pillasini o‘zi bilan olib yuradi yoki uni 

qo‘riqlaydi. 

O‘rgimchak iplari o‘rgimchaklarni havo oqimi yordamida tarqalishida 

ham katta ahamiyatga ega. Yengil shabada esib turadigan kuz kunlari tuxumdan 

chiqqan yosh o‘rgimchaklar o‘tlarning ustiga chiqib olib, uzun ip chiqara 

boshlaydi. Ip ma'lum bir uzunlikka yetgandan so‘ng o‘rgimchak oyog'ini yig'ib 

olib, o‘simlikdan pastga sakraydi; shamol esa uni uchirib ketadi. 

O‘rgimchaklarda ayirish sistemasi bir juft shoxlangan malpigi 

naychalaridan iborat. Naychalarning yo‘li ichak bo‘shlig'iga, uning o‘rta va 

orqa bo‘limi chegarasida ochiladi. Malpigi naychalarining tuzilishi 

hasharotlarnikiga o‘xshash bo‘lsa-da, ektodermadan kelib chiqqanligi bilan 

ulardan farq qiladi. O‘rgimchaklarning ayirish mahsuloti zarrachalar shaklidagi 

guanin moddasidan iborat. Shunday qilib, o‘rgimchaklar ham hasharotlar 

singari moddalar almashinuv mahsulotlarini quruq kristall zarrachalar shaklida 

ajratib, namlikni tejab sarflaydi. Ularning bu xususiyati quruqlikda yashash uchun 

muhim ahamiyatga ega. O‘rgimchaklarda ayirish vazifasini bajaruvchi koksal 

bezlar ham bor. Bu bezlar ikki juft (ba'zan bir juft) xaltaga o‘xshash organlardan 

iborat bo‘lib, yosh o‘rgimchaklarda ayniqsa yaxshi rivojlangan. Voyaga yetgan 

o‘rgimchaklarda bezlar qisman reduksiyaga uchraydi. Koksal bezlar tana 

bo‘shlig'ida joylashgan epiteliyli xaltacha, ko‘p marta buralgan naycha, kalta 

chiqarish yo‘li hamda uchinchi va to‘rtinchi juft yurish oyoqlari asosida 

ochiladigan siydik chiqarish teshigidan iborat.  

Nafas olish organlari o‘pka va traxeyalardan iborat. O‘pka tana 

bo‘shlig'ining qorin bo‘limida joylashgan xaltachalardan va tana sirtidagi nafas 

olish teshikchalaridan iborat. Xaltachalar bo‘shlig'ida juda ko‘p bir-biriga parallel 

joylashgan bargsimon burmalar osilib turadi. Nafas olish teshigi orqali burmalar 

orasiga havo kiradi. Burmalarda gemolimfa aylanib yuradi.  

Traxeyalar qorin bo‘shlig'ida joylashgan nafas olish teshiklari-stigmalar 

bilan boshlanadi. Har bir stigmadan bir boylam uzun, uchi berk ingichka 

naychalar ketadi. Ko‘pchilik o‘rgimchaklarda nafas olish funksiyasini qorin 

bo‘limining oldingi qismida joylashgan bir juftdan o‘pka va traxeyalar 

bajaradi.  

Qon aylanish organlari yurak, yurakoldi bo‘shlig'i, aorta va tana 

bo‘shlig'i-lakunlardan iborat. O‘rgimchaklar yuragi birmuncha kalta bo‘lib, 

3-4 juft ostiylarga ega. Yurakning oldingi va keyingi uchidan bittadan oldingi 

va keyingi arteriyalar chiqadi. O‘rgimchaklarda asosan faqat oldingi aorta 

bo‘ladi. Gemolimfa har bir arteriyadan tana bo‘shlig'iga to‘kiladi. Suyuqlik tana 

bo‘shlig'idan yurakoldi bo‘shlig'iga va undan ostiylar orqali yurakka o‘tadi. 

Gemolimfada nafas olish pigmenti gemotsianin bo‘ladi. 

Yirik va o‘rtacha kattalikdagi o‘rgimchaklarning nerv sistemasi yaxshi 

rivojlangan. Bosh miyasi ko‘zlarni idora qilib turadigan oldingi bo‘lim-

prototserebrum va xelitserani idora qiladigan keyingi bo‘lim-tritotserebrumdan 

iborat. Akron o‘simtalar-antennullalarning yo‘qolib ketishi tufayli miyaning 

oraliq bo‘limi-deytotserebrum rivojlanmagan. O‘rgimchaklarda barcha nerv 

tugunlari bosh-ko‘krak nerv tugunlari bilan qo‘shilib ketadi.  

O‘rgimchaklar hayotida sezgi organlari muhim ahamiyatga ega. Tanasi 

yuzasidagi juda sezgir tuklar tuyg'u vazifasinn bajaradi. O‘rgimchaklar tuklari 

yordamida yaqindan uchib o‘tayotgan hasharotlarni yoki tutqich to‘ri iplarining 

tebranishini sezadi. Bir qancha o‘rgimchaklar ovoz chiqarish va uni eshitish 

xususiyatiga ega. Bu organlar tananing turli joylarida, xususan xelitsera va 

pedipalpalari ko‘krak va qorin qismlarida joylashgan. Hid bilish vazifasini oldingi 

oyoqlarining panjasidagi tarzal organlari yoki tana sirtida va maxsus o‘simtalarida 

joylashgan lirasimon organlar bajaradi. Bu organlar ta'm bilish vazifasini ham 

bajaradi. Hid bilish organlari kuyikish davrida katta ahamiyatga ega. 

O’rgimchaklarning, shu jumladan butli o‘rgimchakning oddiy ko‘zlari asosan 4 

juft bo‘ladi. Ko‘pchilik o‘rgimchaklarda, ayniqsa to‘r to‘qiydigan vakillarida 

ko‘zlari yaxshi rivojlanmagan. To‘rdagi o‘rgimchaklar faqat harakatlanadigan 

yirik narsalarni ko‘radi. Sakrovchi o‘rgimchaklarning ko‘zlari yaxshi ko‘radi, hatto 

ular narsalarning rangini ham farqlay oladi.  

O‘rgimchaklar ayrim jinsli, ularda jinsiy dimorfizm yaxshi rivojlangan. 

Erkaklari urg'ochilariga nisbatan kichik bo‘ladi. O‘rgimchaklarda urug'lanish ichki 

bo‘lib, kuyikish maxsus spermatoforlar orqali sodir bo‘ladi. Spermatofor urug' bilan 

to‘lgan xaltachadan iborat. O‘rgimchaklar erkagi pedipalpasining uchki 

bo‘g'imida kopulyativ o‘simtasi bo‘ladi. Ular pedipalpasi yordamida 

spermatofarini urg'ochisining jinsiy teshigiga o‘tkazadi. Erkak o‘rgimchaklar 

kuyikish paytida raqsga o‘xshash turli harakatlar qiladi. Ayrim 

o‘rgimchaklarning erkagi urg'ochisiga o‘ldirilgan o‘lja in'om etadi. Urug'langan 

urg'ochi o‘rgimchak qochishga ulgurmagan erkagini yeb qo‘yadi. 

O‘rgimchaklar asosan tuxum qo‘yib ko‘payadi. O‘rgimchaklar embrioni 

qorin bo‘limi 12 ta bo‘g'imdan iborat, 4-5-bo‘g'imlarda oyoqlari bo‘ladi. 

Keyinchalik hamma qorin bo‘g'imlari birga qo‘shilib ketadi; oyoqlar esa 

reduksiyaga uchraydi. O‘rgimchaklar o‘zgarishsiz rivojlanadi.   

Ko‘pchilik o‘rgimchaklar turlarining zahari odam va issiq qonli 

hayvonlarga ta'sir etmaydi. O‘rta Osiyo cho‘l va dashtlarida zaharli 

o‘rgimchaklardan-qoraqurt va biy kеng tarqalgan . 

 Qoraqurt (Latrodectus tredecimguttatus) Shimoliy Kavkaz, O‘rta 

Osiyo, Eron va Qrimning cho‘l hamda dasht mintaqalarida tarqalgan. 

Qoraqurt zaharli o‘rgimchaklardan biri. Uning chaqishi odam va yirik 

hayvonlar uchun xavfli hisoblanadi. Urg‘ochisi 10-20 mm, erkagi 4-7 mm. 

Yosh urg‘ochi qoraqurt qornining orqa qismida qizil dog‘lari bo‘ladi. 

Qoraqurt toshlar ostiga yoki tuproq yuzasidagi chuqurchaga to‘rini qurib, 

unga tushgan chigirtka, tеmirchak, qo‘ng‘iz va boshqa hasharotlar bilan 

oziqlanadi. Qorqurtning urg‘ochisi maxsus to‘rdan oq-sarg‘ish rangdagi 5-

10 ta pilla yasaydi va ularning ichiga tuxum qo‘yadi. Tuxumlardan kеlgusi 

yil bahorda mayda qoraqurtchalar chiqib, har tomonga tarqaladi. Ular 2,5-

3 oyda voyaga yеtadi.  

Qoraqurt asosan loy, botqoq yoki qumoq bo‘lgan dashtlarda, shuvoq 

o‘tli joylarda, bo‘z va haydalmagan cho‘ldagi quruq yerlarda, jarliklar va tog' 

yon bag'irlarida ko‘p uchraydi. Urg'ochi qoraqurt tuproq ustidagi chuqurchalar va 

yirik toshlarning ostiga in quradi. Inining og'ziga tutqich to‘r tortib qo‘yadi. Issiq 

yoz mavsumida (iyun, iyul) qoraqurtlar pana joy qidirishga tushadi. Qoraqurtlar 

bilan zaharlanish ana shunday migratsiya davrida ko‘proq sodir bo‘ladi. Qoraqurt 

zahari tuyalar va otlarga ayniqsa kuchli ta'sir ko‘rsatib, ularni odatda o‘limga olib 

keladi. Qoraqurt zahari odamga ham kuchli ta'sir qiladi, ba'zan halok qilishi 

mumkin. Qoraqurt chaqqan odam qoraqurtga qarshi zardob bilan emlanadi. 

Tanasi bosh-ko‘krak va qorin qismlariga bo‘linadi, lekin 

segmentlarga ajralmaydi. Bosh-ko‘krakda bir juft xelitseralari, bir juft 

paypaslagich oyoqlari va to‘rt juft yurish oyoqlari mavjud. Zahar bezlari 

xelitserasining asosida joylashgan. Urg‘ochi qoraqurtning tanasi bosh-

ko‘krak va duxobaga o‘xshash qora yumaloq qorin qismidan iborat. Qorin 

qismining ustida atrofi oq hoshiya bilan o‘rab olingan qizil dog‘lari bo‘ladi 

(51-rasm).  

 

51-rasm. Qoraqurt: A-urg‘ochisi, B- erkagi.   

Erkak qoraqurtning qorin qismi cho‘zinchoq bo‘lib, bosh-

ko‘krakning eniga teng keladi. Erkak qoraqurtning oyoqlari uzun bo‘ladi. 

Uning paypaslagich oyoqlari (pedipalpalari) urg‘ochilarinikiga nisbatan 

ancha o‘zgargan bo‘lib, uchlari dumaloq shaklda va o‘ziga xos 

qo‘shilish organ vazifasini bajaradi. 

Urg‘ochi qoraqurtlar voyaga yetganda o‘zi to‘qigan inda yashaydi. 

Ularning urug‘lanishi iyun oyi va iyulning boshlarida bo‘ladi. 

Kopulyatsiya (qo‘shilish) dan keyin erkaklarining ko‘pini urg‘ochilari 

yeb qo‘yish odatlari ma'lum, umuman erkaklari uig‘ochilari bilan 

qo‘shilgandan keyin o‘ladi. Urug‘langan urg‘ochilari yangi joylarga 

ko‘chib o‘tib, o‘zlariga uya yasaydi. Bu yerda ular ko‘p (100-700 

tagacha) tuxum qo‘yadi, tuxumlari pillaga o‘ralgan bo‘ladi. Ular iyul 

oyidan sentyabrgacha uya qurib tuxum qo‘yadi. Bu vaqtda erkak 

qoraqurtlar bo‘lmaydi. 

Yosh qoraqurtlar pillaga o‘ralib qishlaydi. Aprel oyida birinchi 

yoshdagi o‘rgimchak avlodlari pilladan chiqib, o‘rgimchak ipini yozadi va 

shamolda ipi uzilib, uyadan ajralib ketadi. Shuning natijasida ular hamma 

joyga tarqaladi. Ular o‘troq holda yashaydi va birin-ketin yetti marta 

lichinkalik davrini o‘taydi. Bir davrdan ikkinchisiga o‘tishda po‘st 

tashlaydi. Iyun oyida voyaga yetadi. Qoraqurt odamni ayrim fasllarda 

chaqadi. Urg‘ochi qoraqurtlar bir yerdan ikkinchi yerga ko‘chganda (may, 

iyun va iyul oylarida) chaqadi. Erkak qoraqurtning zahari kamroq va 

ta'siri kuchsiz, qoraqurtning zahari o‘zini himoya qilish maqsadida va 

oziqlanish paytida ishlatiladi. Hech qachon odam va hayvonlarga hujum 

qilmaydi.  

Ishni bajarish tartibi: 1. 70% li spirtda fiksatsiya qilingan butli 

o‘rgimchak va qoraqurtlarni Petri idishiga soling va ustiga biroz suv 

quying, keyin ularni qo‘l lupasi yordamida kuzating. Ulardan bittasini 

qisqich bilan olib filtr qog‘ozida quriting. Uning boshko‘krak va qorin 

qismlarini qo‘l lupasi orqali kuzating.  

2. Tana tuzilishiga va pedipalpalarning shakliga qarab butli 

o‘rgimchak va qoraqurtlarning jinsini aniqlang. Qorin qismining ustidagi 

butga qarab butli o‘rgimchakni va qizil nuqtalariga qarab qoraqurtlarni 

tuzilishiga e'tibor bering.  

3. Qoraqutni yelka tomoniga aylantirib, uning xelitseralari, 

pedipalpalari va yurish oyoqlarini kuzating.  

Butli o‘rgimchak va qoraqurtlarning tuzilishi rasmlarini albomga 

chizing hamda ular haqida bilimingizni nazorat qilish uchun quyidagi 

test topshiriqlariga javob bering.  

1. O‘rgimchaklar qanday tuzilgan? A-gavdasi boshko‘krak, 2 ta erkin 

ko‘krak bo‘g‘imlari va qorindan iborat, B-rangi qo‘ng‘ir-sarg‘ish, V-

gavdasi yaxlit boshko‘krak va qorindan iborat, G-qorin bo‘limi 

bo‘g‘imlarga bo‘linmagan, D-qorin bo‘limi 10 ta bo‘g‘imdan iborat, E-

xelitseralari asosida zahar bezi bor. J-zahar bezi bo‘lmaydi, Z-gavdasi 

tuklar bilan qoplangan, I-ko‘pchiligi to‘r to‘qiydi, K-bir yil yashaydi, 

tuxumlari va yosh nasli qishlaydi. 

 2. Qoraqurtlar uchun xos xususiyatlarni ko‘rsating: A-to‘rini toshlar 

ostiga va yer yuzasiga qo‘yadi, B-to‘r to‘qimaydi, V-qornining orqasida 

qizil dog‘lari bor, G-o‘ljasini poylab tutadi, D-o‘ljasini to‘ri bilan tutadi, 

E-pana joylarda, tuproq ustiga vaqtinchalik in quradi, J-zahari odam va 

issiqqonli hayvonlar uchun xavfli, Z-zahari odam va hayvonlar uchun 

xavfsiz, I-yurish oyoqlari uch juft, K-yurish oyoqlari to‘rt juft, L-urg‘ochi 

qoraqurtning oyoqlari uzun, M-erkak qoraqurtning oyoqlari uzun, N-

tuxumlarini pilla ichiga qo‘yadi, O-tuxumlarini tuproqqa qo‘yadi. 

 3. Butli o‘rgimchak gavdasi qanday tuzilgan? A-uch bo‘limdan 

iborat, B-ikki bo‘limdan iborat, V-boshi va ko‘kragi qo‘shilib ketgan, G-

qorin bo‘limi bo‘g‘imlarga bo‘lingan, D-qorin bo‘limi bo‘g‘imlarga 

bo‘linmagan, E-ko‘krak va qorin bo‘limi qo‘shilgan. 

 4. Butli o‘rgimchak boshko‘kragi qanday tuzilgan? A-yumaloq va 

silliq, B-ostki qismida bir juft nafas teshiklari bor, V-bir juft xelitseralari 

bor, G-to’rt juft yurish oyoqlari bor, D-uchki qismida uch juft o’rgimchak 

bezlari bor, E-ustki qismida to’rt juft oddiy ko’zlari bor, J-qorin tomonida 

nafas teshiklari bor, Z-bir juft pedipalpalari bor. 

 5. Butli o‘rgimchakning to‘r to‘qishini tartib bilan ko‘rsating: A-orqa 

oyoqlari yordamida iplarni qo‘shib, bitta umumiy ip hosil qiladi, B-radial 

iplarni ingichka iplar bilan halqa shaklida o’rab chiqadi, V-uchta bezlardan 

suyuqlik ajralib chiqadi, G-yo‘g‘on radial iplarni butalar shoxiga tortadi, 

D-suyuqlik qotib, to‘r ipini hosil qiladi, E-to‘r markazidan signal ipi 

tortadi, J-to‘r g‘ildirak shakliga kiradi. 

 7. O‘rgimchak ovini tartib bilan ko‘rsating: A-signalni sezib, 

o‘rgimchak o‘ljaga tashlanadi, B-zahar o‘ljani nobud qiladi, V-o‘ljadan 

faqat terisi qoladi, G-to‘r chetida o‘ljani poylab turadi, D-o‘ljaga 

xelitserasini sanchib, so‘lagini yuboradi, E-o‘lja to‘rga tushsa, signal iplari 

tebranadi, J-so‘lak ichki organlarni eritib, suyuq holga keltiradi, Z-

birozdan so‘ng o‘ljani so‘ra boshlaydi, I-o‘ljani ipi bilan o‘rab tashlaydi, 

K-o‘ljani biroz vaqt tashlab ketadi. 

 8. Butli o‘rgimchaklarning ko‘payishini tartib bilan ko’rsating: A-

urg‘ochisi kuzda pilla ichiga tuxum qo‘yadi, B-yosh o‘rgimchaklar 

mustaqil hayot kechira boshlaydi, V-yosh o‘rgimchaklar o‘rgimchak iplari 

yordamida shamolda tarqala boshlaydi, G-o‘rgimchak tuxumlairdan 

bahorda yosh o‘rgimchaklar chiqadi, D-urg‘ochi o‘rgimchaklar qishda 

halok bo‘ladi, E-yoz oxirida o‘rgimchaklar juftlashadi, J-tuxumlari qishlab 

qoladi.  

26-amaliy mаshg‘ulоt. O‘rgimchaksimonlar sinfining xilma-xilligi. 

Sariq chayon, falanga va mol kanasining tashqi tuzilishi 

1-ish. Chаyonlarning tuzilishi va ko‘payishi 

Chipоr chаyonning sistеmаtik o‘rni 

Tip. Bo‘g‘imоyoqlilаr-Arthropoda  

Kenja tip. Хеlitsеrаlilаr-Chelicerata  

Sinf. O‘rgimchаksimоnlаr-Arachnida  

Turkum. Chаyonlаr-Scorpiones  

Vаkil. Chipor chаyon-Buthus eupeus  

Kеrаkli prеpаrаtlаr va jihоzlar. Fiksаtsiya qilingаn chipоr chаyon. 

Chаyonning tuzilishi аks ettirilgаn jadvallar, Pеtriy shisha idishlаr, qo‘l 

lupаlаri, qisqichlаr, suv to‘ldirilgаn idishlаr, to‘g‘rilаgich ninаlаr, qаychi.  

Dаrs mаqsаdi. O‘rgimchаksimоnlаr sinfining vаkili-chipоr 

chаyonning tuzilishi va ko‘payishini o‘rgаnish.  

 



 168 

 Idеntiv o‘quv mаqsаdlаri:  

1.1. Chаyonning tаnа tuzilishini gapira оlаdi.  

1.2. Chаyonlаrning оziqlаnish jаrаyonini izоhlаy bilаdi.  

1.3. Chаyonlаrning ko‘payishi va rivojlanishini bayon qila oladi.  

 Ishning mаzmuni. Chаyonlar o‘rgimchаksimоnlаr sinfi оrаsidа yirik 

hаyvоnlardan hisоblаnаdi. Ularning uzunligi 6 sm dan 18-20 sm gacha 

boradi va tаnаsi bоsh-ko‘krаk hamda qоrin qismlаrigа bo‘linаdi (52-rasm).  

 

52-rаsm. Chipor chayon ( Buthus eupeus) ning tashqi tuzilishi. А-оrqа 

tоmоnidаn va B-qоrin tоmоnidаn ko‘rinishi: 1-bоshko‘krаk; 2-хеlitsеrа;                    

3-pеdipаlpа; 4-yurish оyoqlаri; 5-tеlsоn; 6-zahar nаyzаsi; 7-XV-XIX-orqa                      

qоrin sеgmеntlаri; 8-YIII-XIY oldingi qоrin sеgmеntlаri; 9-аnаl tеshigi;                     

10-nаfаs оlish tеshiklаri, 11-tаroqsimоn organlari;12-jinsiy qopqoqchalari.  

B 

Bоsh-ko‘krаk qismi yеlkа tоmоnidаn umumiy qаlqоn(kаrаpаks) 

bilаn qоplаngаn. Uning yеlkа tоmоnidа juft tеpа ko‘zlаri, yon tоmоnidа 

esа bir nеchа juft nisbаtаn kichikrоq ko‘zchаlаri bo‘lаdi.  

Bоsh-ko‘krаkning оldingi qismidа bir juft хеlitsеrаlаri jоylаshgаn. 

Bulаr o‘zgаrgаn оyoqlаrdir. Ulаr uch bo‘g‘imdаn ibоrаt. Birinchi bo‘g‘im 

qisqа bo‘lib, qоlgаn ikki bo‘g‘imi qisqich hоsil qilаdi. 

Uning ichki yuzаsi хitindаn ibоrаt “tishchа”lаrgа egаdir. Хеlitsеrаlаr 

yordаmidа chаyon оvqаtni mаydаlаydi. Kеyin zаhаr bеzlаri ishlаb 

chiqаrilаdigаn zаhаr suyuqligi tа’siridа chаlа suyuq hоlаtgа аylаntirilgаn 

оvqаtni so‘rib оziqlаnаdi. 

Bоsh-ko‘krаk qismining ikkinchi juft o‘simtаsi-pеdipаlpаlаrdir 

(pаypаslаgich оyoq). Ulаrning hаr biri 6 tа bo‘g‘imdаn tаshkil tоpgаn, 

kеyingi ikki bo‘g‘imi hаqiqiy qisqichni hоsil qilаdi. Pеdipаlpаlаr аsоsаn 

sеzish vаzifаsini bаjаrаdi, lеkin ulаr оvqаtni (hаshаrоtlаrni) tutish vа 

ushlаb оg‘izgа оlib kеlishdа ishtirоk etаdi.  

Chаyonning yurish оyoqlаri 4 juft. Bulаrning tuzilishi vа 

bo‘g‘imlаrgа аjrаlishi hаm hаshаrоtlаrning оyoqlаrigа o‘хshаsh bo‘lib, 

dumg‘аzа, ko‘st, sоn, bоldir vа pаnjа qismlаridаn ibоrаt. Pаnjаning uchidа 

juft tirnоqchаlаri bo‘lаdi.  

 Chаyon tаnаsining ikkinchi bo‘limi 12 tа sеgmеntdаn tаshkil tоpgаn, 

qоrin qismi vа eng охirgi sеgmеnt tеlsоndir. Qоrin qismi o‘z nаvbаtidа 

yеttitа sеrbаr sеgmеntdаn ibоrаt oldingi qоrin (mеzаsоmа)gа vа 5 tа ensiz 

sеgmеntdаn tаshkil tоpgаn kеyingi qоrin (mеtаsоmа)gа bo‘linаdi. Qоrin 

tоmоnidаn mеzаsоmаning birinchi sеgmеntidа jinsiy qоpqоqchаlаri, 

ikkinchi sеgmеntidа esа tаroqsimоn o‘simtаlаri bo‘lаdi. Ulаrdаn kеyingi 4 

tа sеgmеntidа nаfаs оlish tеshikchаlаri-stigmаlаr jоylаshgаn. Bu 

оrgаnlаrning hаmmаsi shаkli o‘zgаrgаn vа bоshqа хil vаzifаlаrni 

bаjаrishgа mоslаshgаn оyoqlаr hisоblаnаdi. 

 Оldingi qоrin qismining eng охirgi sеgmеntidа hеch qаndаy 

o‘simtаlаr bo‘lmаydi. Tаnаning eng охirgi sеgmеnti birоz bo‘rtib  turаdi. 

Undа zаhаr ishlаb chiqаrаdigаn bеzlаr bоr. Ulаrning zаhаr chiqаrаdigаn 

yo‘llаri tаnаning eng orqa uchidа jоylаshgаn nаyzа yoki nashtаrining 

ichidаn o‘tаdi. Chаyonlаr zаhаridаn o‘zlаrini himоya qilish vа оziqlаnish 

mаqsаdidа hаshаrоtlаrni ushlаb o‘ldirish uchun fоydаlаnаdi.  

Chayonlarning xelitsera va pedipalpasining asosiy bo‘g‘imi og‘iz 

organlari vazifasini bajaradi. Ichagining oldingi halqum bo‘limi muskulli 

so‘ruvchi keng oshqozonni hosil qiladi. Oshqozon suyuq oziqni so‘rib 

olish uchun xizmat qiladi. Oldingi ichakka bir juft so‘lak bezlari yo‘li 

ochiladi. O‘rta ichakning oldingi qismi uzun yon o‘simtalarni hosil qiladi. 

Bu o‘simtalar ichak hajmini va uning so‘rish yuzasini kengaytiradi. Ichak 

bo‘shlig‘iga bir juft hazm qilish bezi-jigar yo‘li ochiladi. Jigar hazm qilish 

fermentlari ishlab chiqarish va oziqni so‘rish vazifasini bajaradi. Bundan 

tashqari jigar hujayralarida oziq ham hazm bo‘ladi. Chayonlar yirtqichlik 

qilib oziqlanadi. Nafas olish organlari vazifasini o‘pka bajaradi. 

Chayonlarning o‘pka xaltachalari 4 juft bo‘ladi. 

Qon aylanish organlari yurak, yurakoldi bo‘shlig‘i, aorta va tana 

bo‘shlig‘i-lakunlardan iborat. Chayonlarning yuragi qorin bo‘limida 

ichakning ustida joylashgan uzun naydan iborat. Yurakning ikki yonida 7 

juft tirqishsimon teshiklar-ostiylar ochiladi.  

Chayon erkagining bir juft urug‘donlari bor; lekin urg‘ochilarining 

tuxumdonlari birga qo‘shilgan, urug‘lanish ichki bo‘lib, kuyikish maxsus 

spermatoforlar orqali sodir bo‘ladi. Ko‘pchilik chayonlar tirik tug‘adi. 

Chayonlar embrioni qorin bo‘limining oldingi qismidagi oltita 

bo‘g‘imlarida oyoqlari bo‘ladi. Embrion rivojlanishining so‘ngi davrlarida 

birinchi juft qorinoyoqlari-jinsiy bezlarning qopqog‘iga, ikkinchi jufti esa 

taroqsimon o‘simtalarga aylanadi; qolgan qorinoyoqlari hisobidan o‘pka 

hosil bo‘ladi. Chayonlar o‘zgarishsiz rivojlanadi.  

Ishning bаjаrilish tartibi. Chаyonni vаnnаchаgа qo‘yib, lupа 

yordаmidа gаvdаsini ko‘ring. Chаyon tаnаsining оldingi qismi kеng vа 

оrqа qismi tоr bo‘lаdi. Tаnаsining оldingi qismi хitinli bo‘lib qаlqоn bilаn 

qоplаngаnligini, ko‘zi bоrligini vа rаngini kuzаting. Оrqа qismini hаm 

ko‘zdаn kеchirib, nеchа bo‘lаkdаn ibоrаt ekаnligini, tоrаygаn qоrin 

qismining охiridаgi nаyzаsini kuzаting. Chаyonning qоrin qismini 

yuqоrigа qilib, bоsh-ko‘krаkdаgi vа qоrin qismidagi оyoqlаrini ko‘ring.  

 Bоsh-ko‘krаk qismidа ikki juft оg‘iz o‘simtаsi vа to‘rt juft yurish 

оyoqlаri bоrligiga e’tibor bering. Оg‘iz o‘simtаsining birinchi jufti uch 

bo‘g‘imli хеlitsеrаlаr, ikkinchisi esа оlti bo‘g‘imli uzun pеdipаlpаlаr (ulаr 

kuchli tаrаqqiy yetgаn bo‘lib uchi qisqich) bilаn tа’minlаngаn. Yuqоridаgi 

оyoqlаri оrаsidаgi оg‘iz оldi bo‘shlig‘ini tоping. 

Yurish оyoqlаrini vа ulаr uchidаgi tirnоqlаrini kuzаting. Оldingi 

qоrinning yon tоmоnidаgi nаfаs tеshiklаrini tоping. Chayonning tashqi 

tuzilishi rasmini chizing.  

2-ish. Solpugalarning tuzilishi va ko‘payishi 

Solpuganing sistеmаtik o‘rni 

Tip. Bo‘g‘imоyoqlilаr-Arthropoda   

Kenja tip. Хеlitsеrаlilаr-Chelicerata  

Sinf. O‘rgimchаksimоnlаr-Arachnida  

Turkum. Solpugalar-Solifugae  

Vakil. Solpuga-Galeodes araneoides  

Kerakli materiallar va jihozlar: fiksatsiya qilingan (70°C li spirtda) 

solpugalar, Petri idishlari, qisqichlar, qo‘1 lupalari yoki binokulyarlar, 

soat oynalari, tomizgichlar, solpuganing tashqi tuzilishini aks ettiruvchi 

jadvallar.  

Mavzu maqsadi: Solpuglarning tuzilishi, ko‘payishi va 

rivojlanishini o‘rganish. 

Idеntiv o‘quv mаqsаdlаri:  

2.1. Solpugalarni tashqi tuzilishiga qarab boshqa 

o‘rgimchaksimonlardan farqini ayta oladi.  

2.2. Solpugalarning yashash tarzi haqida ma’lumot bera oladi.  

2.3. Solpugalar tana bo‘limlari va sеgmеntlаri hаqidа mа’lumоt bеra 

oladi.  

2.4. Solpugalar ko‘payishi jihatidan boshqa o‘rgimchaksimonlardan 

qanday farq qilishini tushuntirib beradi.  

Dаrsning qisqacha mazmuni. Solpugalar ham chayonlar singari 

yirik, lekin ularning tanasi ko‘proq bo‘g‘imlardan tashkil topgan. 

Solpugalarda faqat tanasining oldingi to‘rtta segmenti o‘zaro birikkan 

bo‘ladi va boshko‘krakni tashkil qiladi. Keyingi ikkita segmenti esa 

boshko‘krak bilan qorin qismining o‘rtasida erkin joylashgan, qorin 

qismi 10 ta segmentdan iborat (53-rasm).  

Boshko‘krak qismining birinchi segmentida xelitseralar 

joylashgan bo‘lib, ular o‘ljani tutish va o‘ldirish uchun moslashgan. 

Boshko‘krakning ikkinchi segmentidagi pedipalpalari ko‘rinishidan 

yurish oyoqlariga o‘xshab ketadi. Lekin ular o‘siq tukchalar bilan 

qoplangan, shunga ko‘ra sezgi organi 

vazifasini bajaradi. Pedipalpalarining 

uchi tirnoqcha bilan tugallanadi. 

Pedipalpalari yordamida solpugalar 

mayda hasharotlarni ushlaydi.  

53-rasm. Solpuganing tashqi ko‘rinishi:                   

1-xelitserasi; 2-pedipalpalari; 3-yurish oyoqlari; 

4-ko‘krak qismining erkin bo‘g‘imlari; 5-qorin 

qismi; 6-bosh qismi; 7-ko‘zlari. 

Solpugalar issiq iqlimli 

mamlakatlarda keng tarqalgan. Ular 

Qrim, Kavkaz, Qozog‘iston va Markaziy 

Osiyoda ko‘p uchraydi. Solpugalarda 

zahar ishlab chiqaruvchi bezlar 

bo‘lmaydi, lekin xelitseralaridagi ovqat 

qoldiqlari (oqsil moddalar) chirib zaharga 

aylanishi mumkin.  

Solpuga o‘zini himoya qilish maqsadida (uni qo‘l bilan ushlamoqchi 

bo‘lganda) odamlarning terisini tishlab, teshadi va ifloslangan xelitseralari 

bilan mexanik tarzda jarohatlab, infeksiya yuqtirishi mumkin.  

Ishni o‘tkazish tartibi: Fiksatsiya qilingan solpugalarni Petri 

idishiga qo‘yib, qo‘l lupasi yordamida kuzating. Uning bosh-ko‘krak va 

qorin (abdomen) qismlarini toping. Tanasining segmentlarga bo‘linishiga 

va xelitseralariga e'tibor bering. Solpuganing tashqi tuzilishi rasmini 

chizing.  

Chipor chayon va solpuganing tashqi ko‘rinishi rasmlarini 

albomga chizing hamda ular haqida bilimingizni nazorat qilish uchun 

quyidagi test topshiriqlariga javob bering.  

 1. Chayonlar qanday tuzilgan? A-gavdasi yaxlit boshko‘krak va ikki 

bo‘lmali qorindan iborat, B-gavdasi bo‘limlarga bo‘lingan, V-og‘iz 

organlari o‘zgarib sanchib-so‘ruvchi apparatga aylangan, G-qorin bo‘limi 

oldingi keng va toraygan keyingi qoringa bo‘linadi, D-qornining uchida 

nayzasi bor, E-oyoq paypaslagichlari qisqichga aylangan, kechasi ov 

qiladi. 

 2. Chayonning bosh qismida qanday organlar bor? A-boshining 

o‘rtasida bir juft yirik ko‘zi bor, B-ikki yonida bir juftdan oddiy ko‘zlari 

bor, V-mo‘ylovlari bor, G-ikki yonida besh juft oddiy ko‘zlari bor. 

 3. Chayonlar qanday hayvonlar bilan oziqlanadi? A-shilliqqurtlar, B-

o‘rgimchaklar, V-mayda kemiruvchilar, G-hasharotlar, D-yirtqich, E-

parazit, J-kunduzi faol, Z-tunda faol. 

 4. Chayonlar qayerda tarqalgan? A-Moldaviyada, B-Rossiyada, V-

Markaziy Osiyoda, G-Ukrainada, D-Kavkazortida, E-Qirimda, J-

Baltiqbo‘yida, Z-Yeronda. 

 5. Chayonlar qanday ko‘payadi? A-tirik tug‘adi, B-tuxumlarini 

tuproq yoriqlariga qo‘yadi, V-o‘zgarishsiz rivojlanadi, G-lichinkasi 

oyoqlari uch juft, D-lichinkasi va tuxumlari qishlab qoladi, E-bolalarini 

orqasida olib yuradi. 

 6. Solpugalar tanasi qanday bo‘limlardan iborat? A-bosh, B-

boshko‘krak, V-ko‘krak, G-keng oldqorin, D-tor orqaqorin, E-qorin. 

 7. Solpugalar boshida qanday organlar bor? A-tirnoqsimon 

paypaslagichlar, B-jag‘oyoqlar, V-tirnoqsimon jag‘lar, G-yurish 

oyoqlariga o‘xshash oyoq paypaslagichlar, D-bir juft oddiy ko‘zlar, E-ikki 

juft oddiy ko‘zlar. 

 8. Solpugalar qanday hayvonlar bilan oziqlanadi? A-yirtqich, B-

mayda sudralib yuruvchilar, V-mayda qushlar jo‘jasi, G-tuproq kanalari, 

D-hasharotlar, E-shilliqqurtlar, J-mayda kemiruvchilar, Z-hayvonlar 

murdasi bilan, I-kunduzi faol, K-asosan tunda faol. 

 9. Solpugalar qanday ko‘payadi? A-ayrim jinsli, B-germafrodit, V-

otalanishi tashqi, G-otalanishi ichki, D-tirik tug‘adi, E-tuxum qo‘yadi. 

3-ish. It kаnаsining tuzilishi vа ko‘payishi 

It kаnаsining sistеmаtik o‘rni 

Tip. Bo‘g‘imоyoqlilаr-Arthropoda  

Kenja tip. Хеlitsеrаlilаr-Chelicerata  

Sinf. O‘rgimchаksimоnlаr-Arachnida  

Turkum. Pаrаzitifоrmli kаnаlаr-Parasitiformes  

Oila. Iksоd kаnаlаri-Ixodidаe  

Vаkil. It kаnаsi-Ixodes ricinus 

Kеrаkli mаtеriаllаr vа jihоzlаr. Spirtdа fiksatsiya qilingan (70°C li 

spirtda) kanalar, ulаrning оg‘iz аppаrаtidаn tаyyorlаngаn 

mikrоprеpаrаtlаr, diоprоеktоr, mikrоskоplаr, binokulyarlar, qo‘l lupаlаri, 

Pеtri shishа idishlаr, qisqichlаr, soat oynachalari, tomizgichlar, preparoval 

ignalar, kanalarning tashqi va ichki tuzilishini aks ettiruvchi jadvallar.  

Mаvzuning mаqsаdi. Kаnаlаrdаn-it kаnаsining tuzilishi, pаrаzitlikkа 

mоslаshish bеlgilаri va rivоjlаnish siklini o‘rgаnish.  

 Idеntiv o‘quv mаqsаdlаri:  

3.1. Kanalarning tuzilishi to‘g‘risida ma’lumot bera oladi.  

3.2. Kanalarning ko‘payish va rivojlanishini tushuntirib beradi.  

3.3. Kanalarning keltiradigan kasalliklari haqida ma’lumotga ega.  

Mаvzuning qisqаchа mаzmuni. Kаnаlаrni o‘rgаnuvchi fаn 

аkаrаlоgiya dеb аtаlаdi. Аyrim zооlоg оlimlаr kаnаlаrni 3 tа turkumgа 

bo‘lib o‘rgаnishni tаvsiya qilishаdi: 1. Аkаrifоrmli kаnаlаr (Acariformes) 

turkumi; 2. Pаrаzitifоrmli kаnаlаr (Parasitiformes) turkumi; 3. Pichano‘rar 

kаnаlаr (Оpilioacarina) turkumi. Dаstlаbki 2 tа turkum vаkillаri mаhsuldоr 

hаyvоnlаrgа vа оdаmlаrgа kаttа ziyon yеtkаzаdi. Hоzirgi vаqtdа 

pаrаzitifоrmli kаnаlаr turkumiga 15 minggа yaqin tur kiradi. Bu 

kаnаlаrning аksаriyati оdаm vа hаr хil hаyvоnlаrning ektоpаrаzitlаri 

bo‘lishi bilаn bir qаtоrdа, хilmа-хil хаvfli kаsаlliklаrni hаm tаrqаtаdi. 

Yaylov kanasining tana uzunligi 1,5-3 mm bo‘lib, uning bosh-ko‘krak va 

qorin (abdomen) qismlari o‘zaro qo‘shilib ketgan, tanasi segmentlarga 

bo‘linmagan (54-rasm). 

 

54-rаsm. It kаnаsi (Ixodes ricinus): А vа B-urg‘оchi оch kаnа: оrqа (А) vа qоrin 

(B) tоmоnidаn ko‘rinishi. V-qоngа to‘ygаn kаnа, G-qоn so‘rib to‘ygаn it kаnаsining 

ichki tuzilishi: 1-хаrtumchаsi, 2-so‘lаk bеzlаri, 3-mаlpigiy tоmirlаri, 4-trахеyalаri,            

5-tuхumdоni, 6-miyasi, 7-qizilo‘ngаchi, 8-o‘rtа ichаgi, 9-o‘rtа ichаkning ko‘r 

o‘simtаlаri, D-lichinkаsi qоrin tоmоnidаn ko‘rinishi, Е-nimfаsi qоrin                      

tоmоnidаn ko‘rinishi, J-urg‘оchi it kаnаsining хаrtumchаsi: 1-gipоsоmi,                             

2-хеlisеrаsining охirgi bo‘g‘imi, 3-pеdipаlpаsi. 

Tanasining oldingi qismida xelitsera va pedipalpalarining birikishidan 

hosil bo‘lgan xartumchasi (gnatosoma) bor. Bu sanchib-so‘ruvchi og‘iz 

apparati hisoblanadi. Xelitseralarida uchi orqa tomonga qarab joylashgan 

xitindan iborat ko‘p ilmoqchalari mavjud. Xo‘jayindan qon so‘rish 

paytida kanalar xelitseralari yordamida terini qirqadi.  

Xelitseralar ingichka, o‘tkir va xitin tishchali bo‘ladi. Shakli 

o‘zgargan pedipalpalar esa yoqacha yoki gipostomga aylangan. 

Tanasining yon tоmоnidа 4 juft yurish oyoqlari joylashgan, uchidа 

qаyrilgаn tirnоqlаri bor.  

Iksоd kаnаsining tаnаsi оvаl shаkldа, tusi jigаrrаng. Kana tanasini 

qoplovchi kutikula uning yelka tomonida qalqon hosil qiladi. Bu 

qalqonning katta yoki kichikligiga qarab kananing jinsini aniqlash 

mumkin. Erkaklarida qalqon tananing qariyb hamma qismini, 

urg‘ochilarida esa 1/3 qismini qoplab turadi. Ko‘pchilik hollarda urg‘ochi 

kana spermatofor yordamida urug‘lanadi. It kаnаsidа jinsiy dimоrfizm judа 

аniq ko‘rinаdi. Kаnаlar tuхumidаn chiqqan lichinkasining oyoqlari 3 juft 

bo‘ladi. Lichinka voyaga yetmagan nimfaga aylanadi va nimfaning 

oyoqlari 4 juft bo‘ladi. 

Yetilgаn iksоd kаnаsining bоsh-ko‘krаk vа qоrin qismi bir-birigа 

bеvоsitа qo‘shilib kеtgаn, ko‘zi yo‘q. To‘yib qоn so‘rgаn kаnаlаrning 

tаnаsi hаjmigа kаttаlаshib qоlmаsdаn, bаlki tаshqi ko‘rinishi hаm 

o‘zgаrаdi. Qon so‘ruvchi kanalar, shu jumladan it kanasining ichagi juda 

kengayib, yon xaltalarni hosil qiladi. To‘ygаn kаnа tаnаsining uzunligi 11-

12 mm, eni 6-7 mm kеlgаni hоldа, оch kаnаning uzunligi 2-2,5 mm, eni 1-

1,5 mm bo‘lаdi. Iksоd kаnаsi uch хo‘jаyinli.  

Iksоd kаnаsi bir munchа sоvuqqа chidаmli (-20°C), hаmmа 

rivоjlаnish fаzаlаri tаbiiy muhitdа o‘tаdi, rivоjlаnish jarayoni 4 yilgаchа 

bоrаdi. Ulаr rivоjlаnish dаvridа 2 yilgаchа оchlikkа chidаy оlаdi.  

Iksоd, ya’ni it kаnаsi (Ixodes ricinus) imаgо dаvridа qоrаmоl, оt, 

qo‘y, echki, bug‘u, tulki, bo‘ri, quyon, tiprаtikаn vа bоshqа hаyvоnlаrdа 

pаrаzitlik qilаdi.  

Lichinkа vа nimfа dаvridа esа аsоsаn, sichqоnsimоn kеmiruvchilаr, 

tiprаtikаn, sudrаlib yuruvchilаr vа pаrrаndаlаrdа pаrаzitlik qilаdi. Bu 

kаnаlаr imаgо vа nimfа dаvridа hаm оdаmgа hujum qilishi mumkin. Iksоd 

kаnаsi аsоsаn, Yevrоpа vа Оsiyodаgi o‘rmоn mintаqаlаridа tаrqаlgаn.  

Iksоd kаnаlаri kаnа ensеfаliti, tulyarеmiya, pirоplаzmоz, tоshmаli vа 

qаytаlаmа tеrlаmа tif kаbi хаvfli kаsаlliklаrning qo‘zg‘аtuvchilаrini 

tаrqаtаdi. It kаnаsi O‘zbеkistоndа аyniqsа, qоrаmоllаrdа ko‘plаb pаrаzitlik 

qilib, ulаrgа qоn pаrаzitini, ya’ni pirоplаzmоz qo‘zg‘аtuvchisini yuqtirаdi.  

Ishning bаjаrilish tаrtibi. Spirtdа fiksаtsiya qilingаn kаnаlаrni 

qisqich bilаn оlib soat oynasiga qo‘ying, ustidan bir necha tomchi suv 

quying va binokulyar orqali kuzating.  

Tanasining bo‘g‘imlarga bo‘linmaganligiga, bosh-ko‘krak va qorin 

qismlarining o‘zaro qo‘shilib, yaxlit tanani hosil qilganligiga e'tibor 

bering.  

It kаnаsining bоsh qismini tоping vа bоshidа jоylаshgаn оrgаnlаrini 

ko‘zdаn kеchiring.  

Yaylov kanasining sanchib-so‘ruvchi og‘iz apparatining 

mikropreparatini binokulyar yordamida kuzating. Qоrin tоmоnigа 

аylаntirib оyoqlаrini tеkshiring, аnаl tеshigini vа jinsini аniqlаng. Erkak va 

urg‘ochi it kаnаsining tаshqi vа ichki tuzilishini hamda xartumchasi 

rasmlarini аlbоmgа chizib оling.  

Muhоkаmа uchun sаvоllаr:  

1. It kаnаsining sistеmаtik hоlаtini bаyon qiling.  

2. It kаnаsining pаrаzitlikkа mоslаshgаn tuzilish bеlgilаrini 

tushuntiring.  

 3. It kаnаsi, ya’ni iksоd kаnаsi vоyagа yеtgаn dаvridа qаysi chоrvа 

mоllаridа pаrаzitlik qilаdi?  

4. It kаnаsining lichinkа vа nimfа dаvrlаri qаysi hаyvоnlаrdа 

pаrаzitlik qilаdi?  

5. Urg‘оchi vа erkаk iksоd kаnаlаri bir-biridаn qаndаy fаrq qilаdi?  

 6. It kаnаsi qоn so‘rib pаrаzitlik qilish bilаn bir qаtоrdа qаndаy 

kаsаlliklаrning qo‘zg‘аtuvchilаrini tаrqаtаdi? 

 7. Yaylov kanasi qanday tuzilgan?  

27-amaliy mаshg‘ulоt. Dаryo qisqichbаqаsining tuzilishi va ko‘payishi 

Dаryo qisqichbаqаsining sistеmаtik o‘rni  

Tip. Bo‘g‘imоyoqlilаr-Arthropoda  

Kenja tip. Jаbrа bilаn nаfаs оluvchilаr-Branchiata  

Sinf. Qisqichbаqаsimоnlаr-Crustacea  

Kenja sinf. Yuksak qisqichbаqаsimоnlаr-Malacostraca  

Turkum. O‘noyoqlilar-Decapoda  

Vаkil. Dаryo qisqichbаqаsi-Astacus astacus  

Kеrаkli mаtеriаllаr vа jihоzlаr. Dаryo qisqichbаqаsining tаshqi vа 

ichki tuzilishi аks ettirilgаn jadvallar, yorilgаn qisqichbаqа prеpаrаti, 

fiksirlаngаn va tirik qisqichbаqаlаr, yorish uchun zаrur bo‘lgan jarrohlik 

аsbоblаri, qo‘l lupаlаri, vаnnаchаlаr, prеpаrоvаl ninаlаr.  

Mаvzuning mаqsаdi. Dаryo qisqichbаqаsining tаshqi vа ichki 

tuzilishi, ko‘payishi hamda rivojlanishini o‘rgаnish.  

 Idеntiv o‘quv mаqsаdlаri:  

1. Dаryo qisqichbаqаsining tаshqi tuzilishini аytib bеrа оlаdi. 

2. Dаryo qisqichbаqаsining ichki оrgаnlаr sistеmаsini izоhlаy оlаdi.  

3. Dаryo qisqichbаqаsining ko‘payishi, rivojlanishi va yashash tarzini 

bayon qiladi.  

4. Qisqichbaqalarni tana bo‘g‘imlari va bo‘limlarini ajrata biladi.  

Ishning mаzmuni. Dаryo qisqichbаqаsi dеngizdа vа chuchuk 

suvlаrdа tаrqаlgаn bo‘lib, uning tаnаsi yoshi vа jinsigа qаrаb 8-15 sm 

uzunlikdа bo‘lаdi. Qisqichbаqаning tаnаsi ikkigа bo‘lingаn bo‘lаdi. 

Qаlqоn bilаn qоplаngаn оldingi bоsh-ko‘krаk vа sеrhаrаkаt sеgmеntlаrdan 

ibоrаt bo‘lgаn qоrin bo‘limlaridan tashkil topgan (55-rasm).  

Bоsh-ko‘krаk qаlqоni ikki yon tоmоni bilаn jаbrа bo‘shlig‘ini 

qоplаydi. Dаryo qisqichbаqаsi bоshidа 5 juft o‘simtаlari bоr, bulаr 

аntеnnulа, аntеnnа, bir juft yuqоrigi jаg‘i vа ikki juft pаstki jаg‘lardаn 

ibоrаt. Bоshidа bir juft yirik fasetkali ko‘zi bоr. Оg‘zi yonidаgi qаttiq 

qismidа 8 tа sеgmеnt bo‘lib, hаr bir sеgmеntdа bir juft bo‘g‘imli 

o‘simtаlari bоr. Ko‘krаk qismi оldidа jоylаshgаn bo‘g‘imli uch juft 

o‘simtаni jаg‘оyoqlаr dеyilаdi. Ko‘krаgidаgi qоlgаn bеsh juft o‘simtаlari 

yurish оyoqlаridir. Shu оyoqlаrning birinchi uch juftidа qisqichlаri bоr, 

qоlgаn ikki juftidа qisqichlаr bo‘lmаydi. 

Qorin bo‘limi 6 ta segmentdan iborat. Shunga 

muvofiq unda 6 juft oyoqlari mavjud.  

55-rаsm. Urg‘оchi dаryo qisqichbаqаsining bir 

tomonidagi оyoqlari: 1-аntеnnulаlаr; 2-аntеnnаlаr; 

3-mаndibulаlаr; 4-birinchi mаksillаlаr; 5-ikkinchi 

mаksillаlаr; 6,7,8-jаg‘оyoqlаr; 9,10,11,12,13-yurish 

оyoqlаri; 14,15,16,17,18,19-qоrin оyoqlаri. 

Qisqichbaqalarning og‘iz teshigi 

boshining ostki tomonida joylashgan. Yuksak 

qisqichbaqasimonlar oldingi ichagining og‘iz 

teshigidan yuqoriga tik yo‘nalgan oldingi 

qismi qisqa halqumni, keyingi qismi esa ikki 

bo‘lmali oshqozonni hosil qiladi. 

Oshqozonning kardial, ya'ni chaynovchi 

oshqozon deb ataladigan birinchi bo‘lmasi 

devorida xitin tishchalar bo‘ladi. Ikkinchi 

pilorik bo‘lmasidagi yupqa kutikulali 

o‘simtalar elak vazifasini bajaradi. Bu 

o‘simtalar orqali o‘rta ichakka faqat suyuq 

oziq o‘tishi mumkin. O‘rta ichak juda kalta 

bo‘lib, jigar bilan bog’langan (56-rаsm).  

Daryo qisqichbaqasining jigari ikkita 

bo‘lakdan iborat. Jigar suyuqligi yog‘ 

moddalarni emulsiya (mayda tomchilar) 

holiga keltiradi; oqsil va karbonsublarni parchalaydi. Jigar kuchli 

rivojlangan bo‘lganidan o‘rta ichak kalta bo‘ladi. Bu bezlarning kuchsiz 

rivojlanishi aksincha o‘rta ichakning uzayishiga olib keladi. Oshqozonda 

oziq maydalanishi bilan birga qisman hazm ham bo‘ladi. Oziqning 

maydalanmasdan qolgan qismi esa pilorik oshqozondan to‘g‘ridan-to‘g‘ri 

orqa ichakka, undan anal teshigi orqali tashqi muhitga chiqariladi.  

Qоn аylаnish sistеmаsi оchiq. Qоn yurаkdаn аrtеriya qоn tоmirigа 

o‘tib, butun оrgаnni qоn bilаn 

tа’minlаydi. Qisqichbaqalarning yuragi 

odatda bir necha kamerali naycha-ga 

yoki pufakka o‘xshash bo‘lib, 

tanasining orqa qismida joylashgan.  

56-rаsm. Urg‘оchi dаryo qisqichbаqаsi-

ning ichki tuzilishi: 1-ko‘z; 2-оshqоzоn;                 

3-оvqаt hаzm qilish bеzi (jigаr); 4-qоrin-ning 

yuqоri аrtеriyasi; 5-yurаk; 6 vа 61-оldingi 

аrtеriyalаr; 7-jаbrаlаr; 8-tuхumdоn;                    

9-qоrin nеrv zаnjiri; 10-qоrin muskuli;                   

11-аntеnnulаlаr; 12-аntеnnаlаr;                            

13-kеyingi ichаk. 

Yurakni miksotsel bo‘shlig‘idan 

hosil bo‘lgan xaltasimon yurakoldi 

bo‘lmasi o‘rab turadi. Jabralarda 

kislorod bilan to‘yingan gemolimfa 

maxsus vena tomirlari orqali yurak oldi 

bo‘lmasiga kelib quyiladi. Yurak 

devorida tirqishsimon klapanli ostiy 

(teshik)lar joylashgan. Daryo qisqich-

baqasining ostiylari 3 juft bo‘ladi. 

Yurak kengayganida klapanlar ochiladi va gemolimfa yurak oldi 

bo‘lmasidan yurakka o‘tadi. Yurak qisqarganida aksincha klapanlar 

yopilib, gemolimfa yurakdan chiquvchi arteriya tomirlariga o‘tadi.  

Daryo qisqichbaqasining qon aylanish sistemasi ancha mukammal 

tuzilgan. Uning yuragidan oldinga uchta, orqa tomonga bitta yirik arteriya 

chiqadi. Har qaysi qon tomiri bir qancha mayda tomirlarga ajralib, tana 

bo‘shlig‘iga kelib qo‘shiladi. Bu tomirlar orqali oqib kelgan gemolimfa 

to‘qimalarga kislorod berib, CO2 gazini oladi. Shundan so‘ng qorin 

sinusiga to‘planib, jabralarga boradi va u yerda kislorod bilan boyiydi. 

Jabralardan gemolimfa vena tomirlari orqali yana yurakoldi bo‘lmasiga 

kelib quyiladi.  

Daryo qisqichbaqasi jаbrа bilаn nаfаs оlаdi. Jаbrа ko‘krаk qismining 

ikki yonidа jоylаshgаn. Daryo qisqichbaqasi jabralari 3 qator bo‘lib 

jag‘oyoqlar va yurish oyoqlar asosida joylashgan. Suv boshko‘krak 

qalqonining bir cheti bilan tana oralig‘ida hosil bo‘ladigan tirqish orqali 

jabra bo‘shliqlariga kiradi; ikkinchi chetdagi xuddi shunga o‘xshash 

tirqishdan chiqib ketadi. Suv ikkinchi va uchinchi juft jag‘ oyoqlarining 

harakati tufayli jabralarni yuvib turadi.  

Nеrv sistеmаsi bоsh qismidа bir juft kаttа tоmоq usti tuguni vа bir 

juft tоmоq оsti gаngliyasidаn ibоrаt. Nеrv gаngliyalаri bir-biri bilаn tоmоq 

оldi nеrv hаlqаsi bilаn qo‘shilаdi vа undаn uzun qоrin nеrv zаnjiri 

bоshlаnаdi.  

Dаryo qisqichbаqаsi аyrim jinsli bo‘lib, tuхumdаn yosh qisqichbаqа 

chiqаdi. Daryo qisqichbaqasi erkagining qorin qismi urg‘ochisinikiga 

nisbatan ingichka; birinchi va ikkinchi juft oyoqlar esa kopulyativ 

(kuyikish) organiga aylangan.  

Ishning bаjаrilish tartibi. Qisqichbаqаni vаnnаchаgа sоlib, tаshqi 

tuzilishini tеkshiring. Rаngigа e’tibоr bеring vа qo‘l bilаn ushlаb ustidаgi 

qоplаg‘ichni аniqlаng. Tаnаsini gеtеrоnоm tuzilishini, bоsh, ko‘krаk vа 

qоrin qismigа bo‘linishini ko‘ring. Bоsh yurаk qаlqоnchаsini tеkshirib, 

pеshаnа tikаnini vа ko‘zlаrini tоping. Shu bilаn bir qаtоrdа bo‘g‘imli qоrni 

vа dum suzgichlаrini tеkshiring.  

 Dаryo qisqichbаqаsini bo‘g‘imli o‘simtаlаrini o‘rgаnish uchun bir 

tоmоndаgi o‘simtаlаrni оq qоg‘оzgа аjrаtib оlib, kеtmа-kеt jоylаshtiring. 

Birinchi nаvbаtdа аntеnnulа bilаn аntеnnаni аjrаtib оling, so‘ng prеpаrоvаl 

ignа bilаn uchinchi juft jаg‘ оyog‘ini qаyirib eng tubidаn аjrаting. Kеyin 

birinchi vа ikkinchi juft jаg‘ оyoqlаrini аyiring. Shu bilаn bir qаtоrdа 

pаstki ikkinchi juft jаg‘ini аjrаting. Ustki jаg‘i tishgа o‘хshаsh bo‘lib, u 

uch bo‘g‘imli kаltа jаg‘ o‘simtаsigа egа.  

 Yuqоridаgi ishdаn so‘ng qisqichbаqаni bir tоmоnidаgi bеshtа yurish 

оyoqlarini аsоsiy bo‘g‘imi bilаn аjrаting. Qоrin qismidаgi sеgmеntlaridаn 

6 juft qоrin оyoqlаrini аjrаtib оling vа bu оyoqlаrning ikki shохli 

bo‘lishigа e’tibоr bеring. Yurаgini tеkshirib ko‘ring, undаn chiqqаn аоrtаni 

vа аrtеriyani аniqlаng. Оshqоzоn vа undаn chiqqаn nаysimоn ichаkni 

kuzаtib, uni 7-qоrin sеgmеntidа аnusgа оchilishini kuzаting. Оshqоzоndаn 

kеyin jоylаshgаn sаrg‘ish-kulrаng jigаr оvqаt hazm qilishdа ishtirоk etаdi. 

Оshqоzоnni ajrаtib оlib kuzаting. Qisqichbаqа jаbrаlаrini tеkshiring.  

Dаryo qisqichbаqаsining tаshqi vа ichki tuzilishi rasmini 

albomga chizing hamda bilimingizni nazorat qilish uchun quyidagi test 

topshiriqlariga javob bering.  

 1.Daryo qisqichbaqasi gavdasi bo‘limlarini ko‘rsating: A-bosh, B-

ko‘krak, V-boshko‘krak, G-qorin. 

 2. Daryo qisqichbaqasi boshida qaysi organlar joylashgan? A-bir 

juftdan uzun va kalta mo‘ylovlari, B-uch juft jag‘oyoqlari, V-bir juft 

qisqichlari, G-to‘rt juft haqiqiy yurish oyoqlari, D-bir juft murakkab 

ko‘zlari, E-uch juft jag‘lari. 

 3. Daryo qisqichbaqasi ko‘kragida qanday organlar joylashgan? (2-

topshiriqqa qarang). 

 4. Daryo qisqichbaqasi gavda qismlari va ulardagi bo‘g‘imlar sonini 

juftlab ko‘rsating: A-bosh, B-ko‘krak, V-qorin: 1-6, 2-5, 3-8. 

 5. Daryo qisqichbaqasi qorin bo‘limi qanday tuzilgan? A-6 bo‘g‘imli, 

B-erkaklarida 1 va 2-juft oyoqlari qo‘shilish organiga aylangan, V-qorin 

bo‘limi nisbatan ingichka, G-gavdasi nisbatan kichik, D-qorinoyoqlari ikki 

shoxli, E-oxirgi qorinoyoqlari dum plastinkasi bilan qo‘shilib, dum 

suzgichni hosil qiladi. 

 6. Daryo qisqichbaqachasi hazm qilish naylari bo‘limlarini tartib 

bilan ko‘rsating: A-chaynovchi oshqozon, B-orqa ichak, V-og‘iz 

bo‘shlig’i, G-o‘rta ichak, D-halqum, E-to‘r oshqozon, J-oldingi ichak. 

7. Daryo qisqichbaqasi nima bilan oziqlanadi? A-baqalar, baliqlar 

o‘limtigi, B-tirik baliqlar, V-suvo‘tlari, G-o‘simliklar ildizi, D-balchiq, E-

kasallangan hayvonlar, J-mollyuskalar, Z-hasharotlar, I-mayda 

qisqichbaqasimonlar, K-hasharotlar lichinkasi. 

 8. Qisqichbaqa tana qoplag‘ichining tuzilishi va funktsiyasini 

ko‘rsating: A-qattiq, shoxsimon moddadan iborat, B-qalin xitindan iborat, 

V-himoya, G-tuyg‘u, D-tashqi tayanch skelet, E-ichki tayanch skelet. 

 9. Daryo qisqichbaqachasi qon aylanish sistemasini qonning 

yurakdan chiqishidan boshlab tartib bilan ko‘rsating: A-tana bo‘shlig‘i, B-

yurakoldi bo‘shlig‘i, V-yurak, G-arteriyalar, D-jabra venalari, E-yurak 

teshikchalari, J-jabralar, Z-jabra arteriyalari. 

 10. Daryo qisqichbaqachasi jabralar qanday tuzilgan? A-tana 

bo‘shlig’ida joylashgan, B-jag‘oyoqlari va yurish oyoqlari asosida 

joylashgan, V-patsimon o’simtalardan iborat, G-yashil bezlar deyiladi, D-

uzun mo’ylovlar asosiga ochiladi, E-bir necha qavat bo‘lib joylashgan. 

 11. Daryo qisqichbaqasi nerv sistemasi bo‘limlarini tartib bilan 

ko‘rsating: A-qorin nerv zanjiri, B-organlarga ketadigan nervlar, V-

halqum usti nerv tuguni, G-halqum osti nerv tuguni, D-qorin nerv 

tugunlari, E-halqum atrofi nerv halqasi. 

 12. Daryo qisqichbaqasi erkagi urg‘ochisidan qanday farq qiladi? (5-

topshiriqqa qarang). 

 13. Daryo qisqichbaqasining urg‘ochisi erkagidan qanday farq 

qiladi? A-qorin qismi nisbatan ingichka, B-qorin qismi nisbatan kengroq, 

V-gavdasi kichikroq, G-gavdasi yirikroq.  

28-amaliy mаshg‘ulоt. Qisqichbaqasimonlarning xilma-xilligi.  

Dafniya va siklopning tuzilishi va harakatlanishi  

1-ish. Dаfniyaning tuzilishi va ko‘payishi 

Dаfniyaning sistеmаtik o‘rni  

Tip. Bo‘g‘imоyoqlilаr-Arthropoda  

Kenja tip. Jаbrа bilаn nаfаs оluvchilаr-Branchiata  

Sinf. Qisqichbаqаsimоnlаr-Crustacea  

Kenja sinf. Jаbrаоyoqli qisqichbаqаsimоnlаr-Branchiapoda  

Turkum. Bаrgоyoqli qisqichbаqаsimоnlаr-Phyllopoda  

Kenja turkum. Shоxdоr mo‘ylоvli qisqichbаqаlаr-

Cladocera  

Vаkil. Dаfniya-Daphnia pulex  

Kеrаkli mаtеriаllаr vа jihоzlаr. Dаfniyaning tаshqi vа ichki 

tuzilishi аks ettirilgаn rangli jadvallar, fiksirlаngаn va tirik dafniyalar, 

dafniyalarning bo‘yalgаn tayyor mikrоprеpаrаtlаri, mikrоskоplаr, qo‘l 

lupаlаri, vаnnаchаlаr, prеpаrоvаl ninаlаr, tomizgichlar, buyum va 

qoplag‘ich oynalari, mum yoki plastilin bo‘lakchalari, Petri idishlari, suv 

to‘ldirilgan stakanlar, filtr qog‘ozi bo‘lakchalari.  

Mаvzuning mаqsаdi. Dаfniyaning tuzilishi, ko‘payishi va 

rivojlanishini o‘rgаnish.  

Idеntiv o‘quv mаqsаdlаri:  

1.1. Dаfniyalаrning yashаsh shаrоitini tushuntirа оlаdi.  

1.2. Dаfniyalаrning tаshqi tuzilishini аytib bеrа оlаdi.  

1.3. Dаfniyalаrning ichki tuzilishi va ko‘payishini izohlay оlаdi.  

1.4. Dafniya va siklopni tuzilishini bir biridan farqlay oladi. 

 Ishning mаzmuni. Dafniya shoxdor mo‘ylovli qisqichbaqalar, ya'ni 

suv burgalari kenja turkumiga mansub bo‘lgan mayda 

qisqichbaqasimonlardir (57-rasm).  

Ular har xil hajmdagi chuchuk suv havzalarida, sholipoyalarda 

uchraydi. Tanasi 1-3 mm kattalikda bo‘lib, ikki yon tomonidan 

yassilangan va xitindan iborat to‘rsimon chig‘anoqning ichida joylashgan. 

57-rasm. Dafniyaning tuzilishi: 1-antenullasi, 2-antennasi, 3-nauplius ko‘zi,            

4-murakkab ko‘zi, 5-maksillyar bezi, 6-yuragi, 7-ko‘krak oyoqlari, 8-ayricha,                        

9-nasl xonasi, 10-tuxumdoni, 11-muskullari, 12-jigar o‘simtasi.  

Lekin chig‘anoq yupqa va tiniq bo‘lganligi uchun uning ichki 

organlari ko‘rinib turadi. Chig‘anoqning qorin va dum tomonlari 

ochiq bo‘lib, uning ichidan doimo suv o‘tib turadi. Suv bilan birga 

dafniyaning qorin qismidagi jabrali oyoqlari atrofiga suvda erigan 

kislorod keladi. Chig‘anoqning keyingi uchi esa muvozanatni saqlash 

vazifasini bajaradigan uzun o‘simta hosil qiladi.  

Dafniyaning boshi yarim shar shaklida bo‘lib, uning oldingi 

qismi tumshuqsimon cho‘zilgan bo‘ladi. Bosh qismidagi antennulalari 

rivojlanmagan, ular qisqagina o‘simta shaklida, juft antennalari esa 

ancha uzun bo‘lib, ularning har biri ikki shoxchadan tashkil topgan. 

Bular dafniyaning harakatlanish organidir. Antennalar yordamida 

dafniya suvga tayangan holda sakrab-sakrab harakatlanadi, shunga 

ko‘ra “suv burgasi” deb ham ataladi.  

Shuningdek, dafniyaning bosh qismida bittadan murakkab yoki 

fasetkali ko‘zi va oddiy nauplius ko‘zchasi joylashgan. Ko‘krak 

qismidagi 5 juft yassi oyoqchalarida jabralari bor. Bu oyoqchalar 

suvdagi oziq zarralarini sizib olishda ham muhim ahamiyatga ega. 

Mana shi jarayonda suv bilan birga kirgan mikroorganizmlar, suv 

o‘tlari, sodda hayvonlar va mayda kolovratkalarni sizib olib og‘iz 

tomonga qarab haydaydi. Demak dafniyalar filtrlovchilardir.   

Dafniyaning ichki organlaridan ovqat hazm qilish sistemasini, yuragi 

va nasl xonasini ko‘rish mumkin. Og‘iz tananing oldingi uchid joylashgan 

bo‘lib, u yuqoriga lab bilan yopilgan bo‘ladi. Og‘izdan keyin 

boshlanadigan qisqa qizilo‘ngach o‘rta ichakka ochiladi, u esa o‘z 

navbatida orqa ichakka ulanadi. Dafniyalarning o‘rta ichagi “jigar” 

o‘simtasi deb ataluvchi juft o‘simtani hosil qiladi. Yuragi tanasining yelka 

tomonida joylashgan. Dafniyalarda qon tomirlari bo‘lmaydi. Yurakning 

ikki yon tomonida bittadan qon kiradigan va oldingi tomonida bitta qon 

chiqadigan teshikchalari- ostiyalari bor. Yurak qisqarganda qon vazifasini 

bajaradigan gemolimfa suyuqligi uning oldingi teshikchasidan chiqib, bosh 

tomonga yo‘naladi. Undan qaytib qorin tomondagi tana bo‘shlig‘ida 

keladi. Shu yerda oyoqlarda oksidlanib, ostiyalar orqali yurakka o‘tadi.  

Dafniyalar ayrim jinsli, erkaklari urg‘ochilariga nisbatan kichikroq 

bo‘ladi. Urg‘ochilarining yelka tomonida-chig‘anoqning ostida tuxum 

kamerasi joylashgan. Tuxum kamerasi tuxumdon bilan bevosita 

bog‘langan bo‘ladi. Kameraga tushgan urug‘lanmagan tuxumlar to ulardan 

kichik dafniyalar paydo bo‘lgunga qadar rivojlanadi. Urug‘langan yoki 

qishlab qoluvchi tuxumlar esa dafniyalar o‘lgandan keyin uning 

chig‘anog‘i ostida egarcha-efippiylar hosil qiladi. Efippiylar qishlab 

qoluvchi tuxumlarni tashqi muhit ta'siridan saqlaydi va shamol yordamida 

boshqa suv havzalariga tarqalishiga yordam beradi. 

Ishning bаjаrilish tartibii. 1. Dafniyaning harakatini kuzatish uchun 

ularning bir nechtasini suv to‘ldirilgan stakanga solib, yorug‘ joyga qo‘ying. 

Keyin oddiy qo‘l lupasi yordamida kuzating. Xuddi shu usul bilan siklopning 

harakatini ham kuzatib, ularning harakatlanishidagi tafovutlarni aniqlang. 

2. Dafniyaning tuzilishini o‘rganish uchun tomizg‘ich yordamida ularni 

tutib, buyum oynasining ustiga qo‘ying. Ustini mumdan yoki plastilindan 

oyoqchalar qilingan qoplag‘ich oynacha bilan yoping va tayyor preparatni 

mikroskopning kichik ob'ektivi orqali kuzating. Dafniya tanasini qoplab 

turgan to‘rsimon tiniq chig‘anog‘iga, bosh tomonida joylashgan 

antennasiga va murakkab ko‘ziga e'tibor bering. Ko‘krak oyoqlarining 

tuzilishini kuzatib, ularning to‘xtovsiz harakatlanishiga diqqat qiling. 

3. Dafniyaning yelka tomonida-chig‘anog‘ining ostida joylashgan va 

doim bir me'yorda urib turgan yuragini, ichida tuxumlar yoki kichik 

dafniyachalar mavjud bo‘lgan tuxum xaltasini toping. 

4. Xuddi yuqorida bayon qilingan usulda siklopning preparatini 

tayyorlab, uni mikroskopning kichik obyektivi orqali kuzating. Siklopning 

bosh qismidagi toq nauplius ko‘ziga, urg‘ochisining ikki yon tomonidagi 

tuxum xaltachalariga va tanasining segmentlariga e'tibor bering.  

 

2-ish. Siklopning tuzilishi va ko‘payishi 

Siklopning sistеmаtik o‘rni 

Tip. Bo‘g‘imоyoqlilаr-Arthropoda  

Kenja tip. Jаbrа bilаn nаfаs оluvchilаr-Branchiata  

Sinf. Qisqichbаqаsimоnlаr-Crustacea  

Kenja sinf. Jаg‘оyoqlilаr-Maxillopoda  

Turkum. Kurаkоyoqlilаr-Copepoda  

Vаkil. Siklоp-Cyclops strenus  

 Kеrаkli prеpаrаtlаr va jihоlar. Siklоpning tаshqi vа ichki tuzilishi 

аks ettirilgаn rangli jadvallar, fiksirlаngаn va tirik siklоplar, mikrоskоp, 

buyum va qоplаg‘ich оynаchlar, tomizg‘ch.  

Dаrs mаqsаdi. Kurаkоyoqlilаr turkumining хаrаktеrli tuzilish 

хususiyatlаri, ko‘payishi va rivojlanishini o‘rgаnish.  

 Idеntiv o‘quv mаqsаdlаri:  

2.1. Siklоpning yashаsh shаrоitini tushuntirа оlаdi. 

2.2. Siklоpning tаshqi tuzilishini аytib bеrа оlаdi.  

2.3. Siklоpning ko‘payishi va rivojlanishini bayon qiladi.  

Ishning mаzmuni. Sikloplar kurakoyoqli qisqichbaqasimonlar 

turkumiga mansub. Uning tanasi 1-

2 mm uzunlikda bo‘lib, yelka 

tomonidan qorin tomoniga qarab 

yassilangan (58-rasm).  

58-rаsm. Urg‘оchi siklоpning 

tuzilishi: 1-ko‘zi; 2-аntеnnulаsi; 3-

аntеnnаsi; 4-murаkkаb bоsh-ko‘kragi; 

5-to‘rttа erkin ko‘krаk bo‘g‘ini; 6-

qоrindаgi jinsiy bo‘g‘ini; 7-tuхum 

хаltаsi; 8-аyri o‘simtаsi; 9-ichаgi; 10-

ko‘krаk muskullаri; 11-tuхumdоni. 

Sikloplar ham dafniyalar 

singari chuchuk suv havzalarida 

yashaydi. Siklopning tanasi 

boshko‘krak va qorin qismlarga 

ajraladi. Boshko‘krak 5 ta 

segmentdan, qorin qismi esa urg‘ochilarda 4 ta, erkaklarda 5 ta segmentdan 

tashkil topgandir.  

Qorin qismining oxirgi uchi ayricha (furka) bilan tugaydi. 

Boshko‘kragida ikki juft mo‘ylovi bor. Ularning birinchi jufti 

(antennulasi) ikkinchi juft mo‘ylovlari -antennalariga nisbatan uzun 

bo‘ladi. Urg‘ochilarining antennulalari to‘g‘ri erkaklarida esa ularning uchi 

ilmoqsimon bo‘ladi va juftlashish vaqtida urg‘ochilarni ushlab turishga 

moslashgan.  

Urg‘ochilarining ikki yon tomonida urug‘langan tuxumlariga ega 

bo‘lgan juft tuxum xaltalari bo‘ladi. Siklopning ko‘krak qismda 4 juft ikki 

ayrichali oyoqlari bor. Bular suvda suzish uchun xizmat qiladi.  

Sikloplarda jabra bo‘lmaydi. Tanasini qoplab turgan xitin juda yupqa 

bo‘lganligi uchun ular butun tana yuzasi bilan nafas oladi. Hatto ularning 

tana qoplag‘ichi orqali ichagi va jinsiy bezlari ham ko‘rinib turadi. Qon 

aylanish sistemasi juda sodda tuzilishga ega, yuragi bo‘lmaydi.  

Ishning bаjаrilishi. Siklopning harakatini kuzatish uchun ularning bir 

nechtasini suv to‘ldirilgan stakanga solib, yorug‘ joyga qo‘ying. Keyin oddiy 

qo‘l lupasi yordamida kuzating.  

Siklopning preparatini tayyorlab, uni mikroskopning kichik ob'ektivi 

orqali kuzating. Tumshuqsimоn bоshi tаgidа bo‘g‘imlаrgа bo‘linmаgаn 

аntеnnulаsini tоping. Оg‘iz tеshigining ikki yonidа judа kichik yuqоrigi 

jаg‘lаri bo‘lаdi. Ko‘krаk qismidаgi оyoqlаri yaхshi ko‘rinаdi. Bu оyoqlаr 

mаydа tuklаr bilаn qоplаngаn. Оyoq tаgidаgi оvаl shаklidаgi jаbrаlаrini 

toping. Qоrin qismidа оyoqlаri bo‘lmаydi. Yelkа tоmоnidа jоylаshgаn 

хаltаchа shаklidа yurаkni tоping va siklоpdа qоn tоmirlаr yo‘qligiga 

e’tibor bering. Shuningdеk, yеlkа tоmоnidаgi nаsl kаmеrаsini vа аntеnnа 

tubidаgi tоmоq оsti nеrv tugunini tоping. Оvqаt hаzm qilish sistеmаsini 

kuzаting. Siklоpning аntеnnulаlаri ikkitа uzun mo‘ylоvdаn ibоrаt bo‘lib, 

ulаrning tаgidа bo‘g‘imli аntеnnаlаr jоylаshgаn. Shu аntеnnаlаrni birinchi 

bo‘g‘imini оldingi qismidа bir dоnа nаuplius ko‘zi ko‘rinаdi. Qоrin 

bo‘limining ikki yonidа tuхum хаltаsi vа qоrin qismining uchidа tukchаlаr 

bo‘lаdi.  

Оvqаt hаzm qilish sistеmаsini kuzаtib, bоsh-ko‘krаk bo‘limining 

оldingi qismidа o‘rtа ichаkni ko‘rаsiz. Bu ichаk оldingi tоmоndа 

qizilo‘ngаch bilаn qo‘shilаdi vа оrqа tоmоnidа ingichkа оrqа ichаkkа 

аylаnаdi. Оrqа ichаk qоrin bo‘limi охiridаgi аyri o‘rtаsidа оrqа chiqаruv 

tеshigi bilаn tаshqаrigа оchilаdi.  

Dafniya va siklopning tuzilishi rasmini albomga chizing hamda 

bilimingizni nazorat qilish uchun quyidagi test topshiriqlariga javob 

bering.  

 1. Dafniyaning o‘ziga xos tuzilish belgilarini ko‘rsating: A-

tanasining uzunligi 1-3 mm, B-tanasining uzunligi 1-2 mm, V-tanasi 

yelka-qorin tomonga yassilangan, G-tanasi ikki yon tomondan 

yassilangan, D-tanasi sirtidan kutikula bilan qoplangan, E-tanasi sirtidan 

yupqa xitindan iborat chig‘anoq bilan qoplangan, J-boshining oldingi 

qismi tumshuqsimon cho‘zilgan, Z-bosh qismidagi antenullalari uzun, 

yaxshi rivojlangan, I-bosh qismidagi antenullalari yaxshi rivojlanmagan, 

K-antennalari yaxshi rivojlangan, ancha uzun, L-antennalari kalta, M-

antenulalari yordamida suvda harakat qiladi, N-antennalari yordamida 

suvda harakat qiladi, O-boshida bir juft fasetkali ko‘zi bor, P-boshida 

bittadan murakkab va oddiy nauplius ko‘zchasi bor, R-faqat bitta oddiy 

ko‘zi bor. 

 2. Siklonning o‘ziga xos tuzilish belgilarini ko‘rsating (1-topshiriqqa 

qarang). 

 3. Dafniyalar qanday nafas oladi? A-ko‘krak qismidagi 3 juft yassi 

oyoqchalarida jabralari joylashgan, B-jabralari yo‘q, V-ko‘krak qismidagi 

5 juft yassi oyoqchalarida jabralari joylashgan, G-butun tana yuzasi bilan 

nafas oladi. 

 4. Sikloplar qanday nafas oladi? (3-topshiriqqa qarang). 

 5. Dafniyaning ovqat hazm qilish sistemasini og‘zidan boshlab tartib 

bilan ko‘rsating: A-og‘iz, B-o‘rta ichak, V-qizilo‘ngach, G-orqa ichak. 

 6. Dafniyaning qon aylanish sistemasi qanday tuzilgan? A-yuragi 

bor, B-yuragi yo‘q, V-qon tomirlari bo‘lmaydi, G-yurakning ikki yon 

tomonida bittadan qon kiradigan va oldingi tomonida bitta qon chiqadigan 

teshikchalar bor, D-qon aylanish sistemasi juda  sodda tuzilgan.  

7. Siklonning qon aylanish sistemasi qanday tuzilgan? (6-topshiriqqa 

qarang).  

29-аmаliy mаshg‘ulоt. Oddiy qalqondor (Lithobius 

forficatus) ning tuzilishi va ko‘payishi 

Oddiy qalqondorning sistеmаtik o‘rni  

Tip. Bo‘g‘imоyoqlilаr-Arthropoda  

Kenja tip. Traxeyalilar-Tracheata  

Sinf. Ko‘poyoqlilar-Myriapoda  

Kenja sinf. Laboyoqlilar-Chilopoda  

Turkum. Qattiq qalqonlilar-Lithobiomorpha  

Vakil. Oddiy qalqondor-Lithobius forficatus  

Kerakli materiallar va jihozlar: Oddiy qalqondorning tashqi 

tuzilishi va bosh qismidagi organlarning joylashishini aks ettiruvchi 

jadvallar, Petri idishlari, suv to‘ldirilgan stakanlar, fiksatsiya qilingan (70°C 

li spirtda) oddiy qalqondorlar, qo‘l lupalari, qisqichlar, mikroskoplar, 

buyum oynalari, vannachalar, preparoval ninalar, tomizgichlar.  

 Mavzu maqsadi: Ko‘poyoqlilar sinfi vakili-Oddiy qalqondorning 

tuzilishi, ko‘payishi va rivojlanishni o‘rganish. 

 Idеntiv o‘quv mаqsаdlаri:  

1. Oddiy qalqondorning tashqi tuzilishini bayon qila oladi. 

2. Oddiy qalqondorning tuzilishi jihatidan boshqa ko‘poyoqlilar 

sinflari vakillaridan farqini ayta oladi. 

3. Ko‘poyoqlilarning ko‘payishi, rivojlanishi va tarqalishi 

to‘g‘risidagi ma’lumotlarni izohlay biladi.  

 Dаrsning qisqacha mazmuni. Oddiy qalqondor (kostyanka)ning 

tanasi 2-2,5 sm uzunlikda bo‘lib, bosh va gavda bo‘limlariga ajraladi. 

Bosh qismini tashkil qilgan segmentlar o‘zaro birlashib ketgan.  

Uning oldingi qismida juda ko‘p bo‘g‘imlardan tashkil topgan 

ipsimon bir juft mo‘ylovi yoki antennalari joylashgan. Antennalar oddiy 

qalqondorning sezgi organlari hisoblanadi. Ular kelib chiqishi, bajaradigan 

vazifalari va joylashgan o‘rniga ko‘ra qisqichbaqasimonlarning 

antennulalariga o‘xshashdir.  

Bosh qismida mo‘ylovlaridan tashqari jag‘lari: yuqorigi jag`-

mandibula va ikki juft pastki jag‘lari-maksillalari bor. Mandibula ovqatni 

maydalaydi, chunki uning oxirgi bo‘g‘imida xitindan iborat «tishcha»lari 

mavjud. Mandibulaning pastki tomonida og‘iz bo‘shlig‘iga kirib turadigan 

harakatchan o‘simta-gipofarinks joylashgan. Pastki jag‘larining birinchi 

jufti uchta bo‘g‘imdan tashkil topgan. Uning usti tukchalar bilan 

qoplangan. Lekin chaynash kurakchalari bo‘lmaydi. U faqat ovqatni og‘iz 

oldida ushlab turish uchun xizmat qiladi. Ikkinchi juft  maksillalarida ham 

chaynash kurakchalari bo‘lmaydi.  

Ularning keyingi bo‘g‘imi tukchalar bilan qoplangan. Shu 

bo‘g‘imning uchida tirnoqcha joylashgan. Bular ovqatni paypaslab izlash 

va uni tutib og‘izga olib kelish vazifasini bajaradi. Shunday qilib 

kostyankaning boshi takomillashgan va mustahkam qalin po‘st bilan 

qoplangan «bosh quti»sini hosil qiladi. U nerv tugunlaridan iborat bosh 

miyani himoya qiladi va jag‘larni o‘zaro birlashtirib turadi (59-rasm).  

Oddiy qalqondorning gavda qismi 

19 segmentdan tashkil topgan. Ularning 

birinchi segmentidan tashqari barchasi 

bir-biriga o‘xshaydi. Birinchi segmenti 

tuzilishi va bajaradigan vazifasiga ko‘ra 

boshqalaridan ancha farq qiladi. Unda bir 

juft jag‘oyoqlari joylashgan.  

59-rasm. Oddiy qalqondorning tashqi 

tuzilishi:1-bosh qismi; 2-antennalari;                       

3-jag‘oyoqlari; 4-bo‘yin qalqoni;                                 

5-ikkinchi tana bo‘g‘imidagi oyog‘i;                            

6-oyoqlari; 7-tana bo‘g‘imlarining                             

tergiti; 8-anus; 9-stigmalari 

Bular bo‘g‘imlarining soni va 

tuzilishiga ko‘ra o‘rgimchaksimon-

larning oyoqlariga o‘xshash. Ular ham 

dumg‘aza, tos, son, boldir va 

bo‘g‘imlardan tashkil topgan panja (kaft) 

qismlaridan iborat.  

Lekin uning oxirgi bo‘g‘imi yoki 

tirnog‘i yetilgan bo‘ladi. Bu jag‘oyoq o‘ljasining tanasiga sanchilgan 

paytida uning naysimon teshigi orqali zahar suyuqligi o‘tadi. Oddiy 

qalqondor tanasini tashkil qiladigan qolgan segmentlari doirasimon, yelka-

qorin tomoniga qarab biroz yassilangan bo‘ladi.  

Xitindan iborat tana qoplag‘ichining yelka plastinkasi-tergit va qorin 

plastinkasi sternit yon tomonidan yupqa xitin parda-plevra yordamida bir-

biri bilan birikkan bo‘ladi. Plevralarda nafas olish teshikchalari-stigmalar 

joylashgan. Tanasining oxirgi uchta genital va bitta anal segmentlarida 

oyoqlari bo‘lmaydi.  

Ko‘poyoqlilarning ovqat hazm qilish sistemasi to‘g‘ri nay shaklida 

bo‘ladi va hamma bo‘g‘imoyoqlilarnikiga o‘xshash bo‘limlardan iborat 

(60-rasm).  

Og‘iz teshigi boshining pastki tomonida jag‘larining o‘rtasida 

joylashgan bo‘lib, ichakning oldingi qismi-halqumga ochiladi. 

Ko‘poyoqlilar jag‘larining yoniga ochiladigan 2 juft bezlarini 

hasharotlarning ipak bezlariga tenglashtirish mumkin. O‘rta ichak ancha 

uzun. Oziq o‘rta ichakda hazm bo‘ladi va so‘riladi.  

 

 

60-rasm. Ko‘poyoqlilarning ichki tuzilishi: I-mo‘ylovi, 2-halqumusti gangliysi, 3-zahar 

bezli jag‘oyoqlari, 4-qizilo‘ngachi, 5-so‘lak bezi, 6-qorin nerv zanjiri, 7-oyog‘i, 8-o‘rta 

ichagi, 9-malpigi naychalari, 10-urug‘doni, 11-urug‘ pufagi, 12-urug‘ yo‘li,                            

13-keyingi bezi.  

Ayirish sistemasi tana bo‘shlig‘ida joylashgan ikki juft uzun malpigi 

naychalaridan iborat.  

Nafas olish sistemasi shoxlangan ingichka havo naychalari-

traxeyalardan iborat. Tanadagi traxeya naychalari o‘zaro tutashib, yaxlit 

traxeya sistemasini hosil qiladi. Ikki juft oyoqlilarda esa har bir traxeya 

nayi alohida nafas teshigiga ochiladi. Traxeya naychalarining uchki qismi 

barcha to‘qimalarga tarqaladi. Tana muskullarining qisqarishi va 

bo‘shashishi tufayli traxeya naychalaridagi havo almashinadi.  

Qon aylanish sistemasi yaxshi rivojlangan bo‘lib, yurakdan va undan 

boshlanadigan arteriya qon tomirlaridan iborat. Yuragining tuzilishi va 

joylanishi hasharotlarnikiga o‘xshaydi. Yuragi ichagining ustida 

joylashgan tana bo‘g‘imlari soniga teng miqdorda alohida kameralarga 

bo‘lingan uzun naychadan iborat. Har qaysi kameraning ikki yonida 

joylashgan klapanli bir juft teshiklar-ostiylar tana bo‘shlig‘iga ochiladi.  

Nerv sistemasi bosh miya, ya'ni halqum usti gangliysi, halqumni o‘rab 

turadigan konnektivalar va qorin nerv zanjiridan iborat. Bosh miya ancha 

murakkab tuzilgan. Undan antennalar (mo‘ylovlar), ko‘zlar va boshqa 

organlarga nervlar chiqadi. Qorin nerv zanjiri boshda joylashgan halqumosti 

hamda uzun qator bo‘lib joylashgan tana gangliylaridan iborat. Sezgi organlari 

tuyg‘u, hid bilish va ko‘rishdan iborat. Tuyg‘u va hid bilish funksiyasini 

antennalar bajaradi. Ko‘poyoqlilarning ko‘zlari turli darajada rivojlangan. 

Ko‘pchilik turlarida 2, 4 yoki undan ko‘proq oddiy ko‘zchalar boshining ikki 

yonida, ya'ni antennalarning asosida joylashgan. Kostyankalar ko‘zlari ikki 

to‘p bo‘lib siyrak joylashgan ko‘p sonli ommatidlardan iborat. 

Ko‘poyoqlilar ayrim jinsli. Ko‘pchilik turlarining jinsiy bezlari sodda, 

tuban tuzilgan, ayrim vakillarida (pauropodalar) juft bo‘ladi. Ko‘pchilik 

ko‘poyoqlilarning jinsiy bezlari toq bo‘ladi. Ayrim ko‘poyoqlilar (kostyanka) 

ning urg‘ochisi tuxumlarini o‘z tanasi bilan o‘rab oladi.  

Mashg‘ulotni o‘tkazish tartibi: 1. Oddiy qalqondorning tashqi 

tuzilishi bilan tanishib, uning rasmini chizganingizdan keyin, bosh qismini 

tashkil qilgan organlarini o‘rganishga kirishing. Buning uchun uning bosh 

qismini ajratib olib, to‘g‘nag‘ichni antennalari orasidan, oldingi tomonidan 

orqa tomoniga qaratib vannachaga qadab qo‘ying. Shunda boshi oldingi 

tomoni bilan yuqoriga qarab joylashadi. Qo‘l lupasi yordamida bosh qismidagi 

organlarini o‘rganing. Jag‘larini ajratib olib (ikkinchi juft maksilladan 

boshlash lozim) buyum oynasidagi bir tomchi suvga qo‘ying va 

mikroskopning kichik ob'ektivi orqali kuzating.  

2. Preparoval ninalar yordamida tanasining birinchi segmentini ajratib 

olib, undagi jag‘oyoqlarining tuzilishini o‘rganing va kostyanka bosh 

qismining rasmini chizing.  

3. Oddiy qalqondorning yurish oyoqlaridan birini ajratib olib, uni 

tashkil etgan qismlarini o‘rganing va rasmini chizing.  

Oddiy qalqondorning tashqi va ichki tuzilishi rasmlarini albomga 

chizgach bilimingizni nazorat qilish uchun quyidagi test 

topshiriqlariga javob bering.  

 1. Ko‘poyoqlilar qanday tuzilgan? A-tanasi bosh, ko‘krak va qoringa 

bo‘lingan, B-tanasi bosh va bo‘g‘imlarga bo‘linmagan gavdadan iborat, V-

boshida bir juft mo‘ylovlari va 2-3 juft jag‘lari bor, G-mo‘ylovlari ikki 

juft, D-har bir gavda bo‘g‘imlarida 1-2 juftdan yurish oyoqlari bor, E-

oldingi oyoqlari qisqichga aylangan, J-oyoqlarining uchi ayrili, Z-yurish 

oyoqlari bir xilda tuzilgan, I-dumida uzun ayrisi bor, K-oyoqlari uchi 

tirnoqqa aylangan. 

 2. Ko‘poyoqlilar katta sinfining sinflarini ko‘rsating. A-geofillar, B-

skolopendralar, V-qattiq qalqonlilar, G-simfillar, D-pauropodlar, E-ikki 

juftoyoqlilar, J-pashshatutarlar, Z-laboyoqlilar. 

 3. Oddiy qalqondorning o‘ziga xos tuzilish belgilarini ko‘rsating: A-

tana uzunligi 0,5-1,5 sm, B-tana uzunligi 2-2,5 sm, V-tanasi bosh, gavda 

va dum qismlarga bo‘linadi, G-tanasi bosh va gavdaga ajraladi, D-boshi 

yaxlit segmentlarga bo‘linmagan, E-boshi segmentlarga bo‘lingan, J-

boshida xartumi bor, Z-boshida yuqorigi va pastki jag‘lari bor, I-mo‘ylovi 

bir juft, K-mo‘ylovi ikki juft, L-gavdasi 15 ta bo‘g‘imlardan iborat, M-

gavdasi 29 ta bo‘g‘imlardan iborat, N-boshida bir juft oddiy ko‘zi bor, O-

boshida 40 ga yaqin oddiy ko‘zchalar (ommatidlar) yig‘indisidan hosil 

bo‘lgan, ikki to‘p ko‘zi bor, P-birinchi juft oyog‘i asosida zahar bezi bor, 

R-yuqorigi jag‘i asosida zahar bezi bor, S-gavdasi yelka-qoringa 

yassilangan, T-gavdasi urchuqsimon.  

4. Oddiy qalqondor qayerda yashaydi? A-to‘shamalari ostida, B-

toshlar ostida, V-daraxt po‘stlog‘i ostida, G-tuproq ichida, D-sayoz suv 

ostida, E-tunda faol, J-kunduzi faol. 

 5. Oddiy qalqondor nima bilan oziqlanadi? A-parazit, B-yirtqich, V-

mayda hasharotlar, G-mayda o‘rgimchaklar, D-chuvalchanglar, E-mayda 

kaltakesaklar, J-baliq chavoqlari, Z-chirindilar, I-o‘limtikxo‘r. 

 6. Oddiy qalqondor qanday ko’payadi? A-otalanishi tashqi, B-

otalanishi ichki, V-tuxum qo‘yadi, G-tirik tug‘adi, D-tuxumini pillaga 

qo‘yadi, E-tuxumini urg‘ochisi gavdasi bilan o‘rab, himoya qiladi, J-nasl 

uchun g‘amxo‘rlik qilmaydi.  

 

30-аmаliy mаshg‘ulоt. Qоrа suvаrаk misolida hasharotlarning                     

tashqi tuzilishi va tana bo‘limlari 

Qora suvarakning sistеmаtik o‘rni 

Tip. Bo‘g‘imоyoqlilаr-Arthropoda  

Kеnjа tip. Traxeyalilar-Tracheata  

Katta sinf. Hasharotlar-Insecta, ya’ni oltioyoqlilar-

Hexapoda  

Sinf. Ochiq jag‘li hasharotlar-Insekta-Ectognatha  

Kеnja sinf. Qanotli hasharotlar-Pterygota  

Turkum. Suvaraklar-Blattoidea  

Vakil. Qora suvarak-Blatta orientalis  

Kerakli materiallar va jihozlar: tirik suvaraklar (urg‘ochi va 

erkagi), xloroform, vannachalar, suvarakning tashqi tuzilishini aks 

ettiruvchi jadvallar. Preparoval ninalar, entomologik to‘g‘nag‘ichlar, qo‘l 

lupalari, binokulyarlar, o‘tkir uchli kichik qaychilar, buyum oynachalari, 

jarrohlik pichoqlari, oq karton qog‘ozining (10x10 sm) bo‘laklari.  

Mavzu maqsadi: Qоrа suvаrаk misolida hasharotlarning tashqi 

tuzilishi, tаnаsining bo‘limlаri vа ulardа jоylаshgаn оrgаnlаr bilаn 

tаnishish.  

 Idеntiv o‘quv mаqsаdlаri:  

1. Qоrа suvаrаkning tashqi ko‘rinishi va uning tana bo‘limlarini 

tushuntira oladi.  

2. Qоrа suvаrаkning og‘iz оrgаnlаri haqida ma’lumot bеrа оlаdi. 

3. Qоrа suvаrаkning qanotlari va oyoqlarining tuzilishini izоhlаy 

oladi.  

 Dаrsning qisqacha mazmuni. Suvaraklar uylarda (xonadonlarda), 

omborlarda, novvoyxonalarda, oshxonalarda va ular uchun oziq-ovqat 

mavjud bo‘lgan boshqa joylarda ko‘p uchraydi. Silindrsimon tanasi 2-3 sm 

uzunlikda bo‘lib, yelkadan qorin tomoniga qarab yassilangan. Jinslarning 

bir-biridan farqi (jinsiy dimorfizm) yaqqol ifodalangan. Urg‘ochilarining 

tanasi erkaklariga nisbatan kengroq va ularning qanotlari rivojlanmagan 

(rudiment) holatda bo‘ladi (61-rasm).  

Hozirgi vaqtda keng tarqalgan Markaziy Osiyo suvaragi (Shelfortella 

tartara)ning oxirgi ko‘krak va qorin qismining dastlabki segmentlari ustida 

sariq rangdagi nuqtachalari bor. Bu suvarak erkaklarining qanotlari tanasiga 

nisbatan ancha uzun va ana shu belgilari bilan ular qora suvarak (Blatta 

orientalis) dan farq qiladi. Boshqa hasharotlar singari suvarakning tanasi 

ham uch: bosh, ko‘krak va qorin bo‘limlaridan iborat bo‘lib, uning usti 

xitin po‘st bilan qoplangan. Bosh qismi harakatchan, ko‘krakdan ingichka 

bo‘yin orqali ajralib turadi. Bosh 5 ta segmentning o‘zaro birikishidan 

hosil bo‘lgan. 

Suvarakning boshi uchburchak shaklda bo‘lib, qalin xitin po‘st bilan 

qoplangan va bosh qutichasiga aylangan. Uning pastki qismida og‘iz 

joylashgan. Yuqorigi tomonini esa peshana qismi tashkil qiladi. Boshning 

ikkala yon tomonida ipsimon mayda halqalardan iborat juft mo‘ylovlari 

joylashgan. Ular hidlash (xemoretseptor) va sezish vazifasini bajaradi. 

Mo‘ylovlarning asosida bir juft murakkab fasetkali ko‘zlarni ko‘rish 

mumkin. Bosh qismida mo‘ylovlaridan tashqari ikki juft og‘iz oldi 

paypaslagichlari ham joylashgan.  



 198 

 

61-rasm. Erkak (A) va urg‘ochi (B) qora suvarakning tashqi tuzilishi:                         

1-mo‘ylovlari, 2-jag‘paypaslagichlari, 3-oldingi ko‘krak bo‘g‘imi, 4-ustqanoti,                     

5-soni, 6-boldiri, 7-panjasi, 8-qorinning o‘ninchi bo‘g‘imi, 9-serkilari,                                         

10-boshi, 11-o‘rta ko‘krak bo‘g‘imi, 12-orqa ko‘krak bo‘g‘imi.  

Ko‘krak bo‘limi uchta segmentdan tashkil topgan. Shunga ko‘ra 

ko‘krak: oldingi, o‘rta va keyingi ko‘krak qismlariga ajraladi. 

Suvaraklarning va umuman hamma hasharotlarning ko‘krak qismi 

harakatlantiruvchi (lokomator) tana bo‘limi hisoblanadi. Chunki bu 

bo‘limda uch juft oyoq va ikki juft (ikki qanotlilar bundan istisno) qanot 

joylashgan. Suvaraklarning erkaklarida qanotlari yaxshi rivojlangan, lekin 

uchishga moslashmagan. Urg‘ochilarida esa qanotlari juda kalta bo‘ladi. 

Oldingi juft qanotlari o‘rta ko‘krakka birikkan, ular qalin va qattiq qanot 

qoplag‘ichni hosil qiladi. Ikkinchi juft qanotlari ancha yupqa bo‘ladi.  

 Hasharotlarning ko‘krak bo‘limida uch juft yurish oyoqlari 

bo‘lganligi uchun ularni olti oyoqlilar (Hexopoda) ham deyiladi. 

Oyoqlarining hammasi bir xil. Birinchi juft oyoqlari oldingi ko‘krakka, 

ikkichi jufti o‘rta ko‘krakka, uchinchi jufti esa keyingi ko‘krakka birikadi. 

Oyoqlari besh bo‘g‘imdan tashkil topgan: asosiy bo‘g‘im-dumg‘aza, 

ko‘st(toscha), son, boldir, panjadan (kaft) iborat. Panjaning keyingi qismi 

juft tirnoqcha bilan tugaydi. Suvaraklarning oyoqlari yugurishga 

moslashgan. Ularning panja qismi nisbatan uzunroq bo‘lib, biroz 

yassilangan. Bu tipda tuzilgan oyoqlarning panjalarida o‘ziga xos 

moslamalari bor. Tirnoqlarining ostida yupqa xitin bilan qoplangan 

pulvilla (yostiqcha) joylashgan bo‘lib, u substratga yopishish uchun xizmat 

qiladi. 

 Suvaraklaming qorni har xil kattalikdagi 10 ta segmentdan tuzilgan. 

Qorin qismining oxirgi segmentida juft sezgi organi-serkilari joylashgan. 

Erkaklarida ulardan tashqari yana bir juft grifelkalari (qo‘shilish organi) 

ham bo‘ladi. Urg‘ochi hasharotlarning eng so‘nggi qorin bo‘gimida 

joylashgan uch tavaqali tuxum qo‘ygich organlari ham qorin oyoqlardan 

kelib chiqqan.  

 Mashg‘ulotni o‘tkazish tartiibi: 1. Xloroform yoki efir yordamida 

o‘ldirilgan yoki 70° li spirtda fiksatsiya qilingan suvaraklarni olib 

vannachaga qo‘ying. Qo‘l lupasi yordamida ularni yelka tomonidan 

kuzatib, erkak va urg‘ochilarini farqlang. Erkaklarining uzun qanotlariga va 

qorin qismining oxirgi segmentidagi grifelkalariga e'tibor bering va rasmlarini 

chizing.  

 2. Suvaraklarning mo‘ylovlarini ajratib oling va buyum oynasida bir 

tomchi suvga qo‘yib binokulyar orqali kuzating. Uning ipsimon tuzilishiga va 

mayda halqalariga e'tibor bering. 

 3. Suvaraklarning bosh qismini gavda bilan biriktirib turuvchi ingichka 

bo‘yin qismini qaychi bilan qirqib, uning bosh qismini lupa yordamida 

kuzating. Buning uchun boshini oldingi tomondan orqa tomonga qarab 

entomologik to‘g‘nag‘ich bilan vannachaga qadab qo‘ying. Bunda 

suvarakning og‘iz va yelka teshikchasi aniq ko‘rinadi. 

 4. Suvarakning oyoqlaridan birini ajratib oling va buyum oynasida bir 

tomchi suvga qo‘yib, binokulyar yoki qo‘l lupasi yordamida kuzating. Uning 

asosiy bo‘g‘imlarini aniqlang va rasmini chizing.  

 5. Ko‘krak qismini tashkil qilgan uchta segmentining har birini o‘tkir 

uchli kichik qaychi bilan qirqib, alohida ajratib oling, ikkinchi juft qanotlarini 

binokulyar yoki lupa yordamida kuzating. 

 6. Suvarakning qorin qismidagi serkilarini va erkaklarining 

grifelkalarini ajratib olib, buyum oynasida bir tomchi suvga qo‘ying va 

binokulyar yordamida kuzating. 

 7. Suvarakning erkagini tana bo‘limlarga ajratib, oq karton qog‘ozning 

ustiga qo‘ying va uning rasmlarini chizing.  

Muhоkаmа uchun sаvоllаr:  

1. Qоrа suvаrаkning tashqi ko‘rinishi va uning tana bo‘limlarini 

tushuntirib bering.  

2. Qоrа suvаrаkning og‘iz оrgаnlаri qanday tuzilgan?  

3. Qоrа suvаrаkning qanotlari va oyoqlari qanday tipda tuzilgan?  

4. Suvaraklarning yashash tarzi va tarqalish haqida nimalarni bilasiz?  

 

31- аmаliy mаshg‘ulоt. Turli xil guruhlarga kiruvchi hasharotlarning 

ba'zi bir morfologik belgilari 

 Kеrаkli materiallar va jihоzlаr. Turli хil hаshаrоtlаr (go‘ng 

qo‘ngizlari, beshiktervatarlar, chigirtkalar yoki temirchaklar) ning 

quritilgаn kolleksiyalari. Hasharotlarning har xil tarzda tuzilgan og‘iz 

apparatlarining (suvarak, asalari, kapalak va qandalalarning og‘iz 

apparatlari) mikropreparatlari. Hasharotlarning tаshqi tuzilishi, har xil 

shakldagi mo‘ylovlari, oyoqlari va qanotlarining tuzilishini аks ettiruvchi 

jadvallar, kichik qisqichlar, o‘tkir uchli kichik qaychilar, oq qog‘oz 

bo‘laklari, qo‘l lupasi, buyum oynalari, mikroskoplar, binokulyarlar.  

Dаrs mаqsаdi: Turli xil guruhlarga kiruvchi hasharotlarning ba'zi bir 

morfologik belgilarini o‘zaro taqqoslab o‘rganish.  

 Idеntiv o‘quv mаqsаdlаri:  

1. Turli guruhlarga kiruvchi hаshаrоtlаrning оg‘iz оrgаnlаrini 

tuzilishini аytib bеrа оlаdi.  

2. Hаshаrоtlаrning qanotlari tuzilish tiplarini izоhlаb bеrаdi.  

3. Turli guruhlarga kiruvchi hasharotlarning tashqi tuzilishi haqida 

ma’lumot bera oladi.  

4. Turli guruhlarga kiruvchi hasharotlarning oyoqlari turlarini bir-

biridan ajrata oladi.  

 Dаrsning qisqacha mazmuni. Hasharotlarning turlari va yashash 

sharoitiga qarab, ularning katta kichikligi har xil bo‘ladi. Masalan, 

trixogrammalarning kattaligi 2 mm kelsa, tropik mamlakatlarda 

yashaydigan cho‘psimonlar turkumining ayrim turlari 33 sm gacha boradi. 

Ular juda nozik bo‘lib, ucha olmaydi.  

Hаshаrоtlаrning mo‘ylоvlаri judа uzun vа хilmа-хil. Mo‘ylоvlаr 

аsоsаn tuyg‘u vа hid bilish organlari vаzifаsini bаjаrаdi.  

 Hasharotlarning kimyoviy hid bilish va sezgi organlari bo‘lmish 

mo‘ylovlari turli-tuman bo‘lishiga qaramasdan, ularni ma'lum darajada 

ayrim guruhlarga ajratish mumkin (62-rasm).  

Bir turga mansub bo‘lgan hasharotlarning urg‘ochi va erkaklari 

mo‘ylovlarining uzun yoki qisqaligi va shakliga ko‘ra farq qilishi mumkin. 

Hasharotlarning turkumlari va oilalarini bir-biridan farqlashda 

mo‘ylovlarining shakli muhim sistematik belgi bo‘lib xizmat qiladi.  

Shakliga ko‘ra hasharotlarning mo‘ylovlari qilsimon-xivchinsimon 

(suvaraklar, ninachilar), ipsimon (suv qo‘ngizlari), patsimon (kapalaklar, 

chivinlar va tukli arilar), plastinkasimon (go‘ng qo‘ng`izlari, mart, iyun 

qo‘ng`izlari va boshqa plastinka mo‘ylovli qo‘ng`izlar), arrasimon 

(qirsildoq qo‘ng`izlar), taroqsimon (ayrim tur qirsildoq qo‘ng`izlar), 

to‘g‘nog‘ichsimon (oq kapalaklar), tizzasimon (qovoq ari, yirik arilar, 

bug‘i qo‘ngizlari), duksimon (ayrim tur kapalaklar), qildor (kalta 

mo‘ylovli ikki qanotlilar), noto‘g‘ri-tizzasimon (yumshoq tanli 

qo‘ng‘izlar) va boshqa tuzilishda bo‘lishi mumkin.  

Hasharotlarning mo‘ylovlari qanday shaklda bo‘lishidan qat'iy nazar, 

ular bo‘g‘imlarga bo‘lingan. Bo‘g`imlarning soni har xil: 2-3 tadan tortib, 

bir necha o‘ntagacha yetishi mumkin. Lekin ularning uzunligi har xil. Ba'zi 

hasharotlarning mo‘ylovlari ularning tana uzunligidan ikki va undan ham 

ortiqroq uzun bo‘ladi (mo‘ylovdor qo‘ngizlar, temirchaklar). 

62-rasm. Hasharotlar mo‘ylovi  xillari: I- qilsimon, 2-ipsimon, 3-cho‘tkasimom yoki 

marjonsimon, 4-arrasimon, 5-taroqsimon, 6-to‘g‘nog‘ichsimon, 7-cho‘qmorsimon,                

8-duksimon, 9-plastinka-to‘g‘nog‘ichsimon, 10-taroq-tizzasimon,                                             

11-noto‘g‘ri tizzasimon, 12-patsimon, 13-qildor.   

Hasharotlarning oyoqlari ularning yashash sharoitiga va bajaradigan 

vazifasiga qarab turlicha shaklda bo‘lishi mumkin (63-rasm).  

Suvarakning oyoqlari yugurishga moslashgan. Ularning panja qismi 

nisbatan uzunroq bo‘ladi. Yugurishga moslashgan oyoqlarni yana uy 

pashshalarida, qo‘ng`izlarda ham uchratish mumkin. Yugurishga 

moslashgan oyoqlarning panja qismi biroz yassilangan bo‘lib, “yostiqcha” 

hosil qiladi. Yostiqchalarning usti har xil tukchalar bilan qoplangan 

bo‘ladi.  

Masalan, uzuntumshuq qo‘ng`izlarning yurish oyoqlari. Bu ikkala 

tipdagi oyoqlarning panjalarida o‘ziga xos moslamalari bor. 

Tirnoqchalarining ostida yupqa xitin bilan qoplangan pulvilla- “yostiqcha” 

joylashgan bo‘lib, u substratga yopishish uchun xizmat qiladi. Hasharot 

silliq substratda pastdan yuqoriga yoki qarama-qarshi tomonga 

harakatlanganda tirnoqchalarining orasi ochiladi va pulvilla substratga 

yopishadi.  

Hasharotlarning sakrashga moslashgan keyingi oyoqlarida soni uzun 

va yo‘g‘onlashgan bo‘ladi. Sakrash uchun uchinchi juft oyoqlari xizmat 

qiladi. Bunday oyoqlarni to‘g‘ri qanotlilar turkumining vakillarida va 

burgalarda uchratish mumkin.  

 

 

63-rasm. Hasharotlar oyog‘i xillari: A-yuguruvchi (vizildoq qo‘ng‘iz), B-suzuvchi              

(suvsar qo‘ng‘izning keyingi oyog‘i), D-sakrovchi (chigirtkaning orqa oyog‘i), E-kavlovchi 

(buzoqboshining oldingi oyog‘i), F-tutuvchi (beshiktervatarning oldingi oyog‘i), G-so‘rg‘ichli 

(qo‘ng‘ir suvsar erkagining oldingi oyog‘i), H-to‘plovchi (asalarining keyingi oyog‘i),                 

I-yuruvchi (qiltumshuq qo‘ng‘iz panjasi):1-chanoq, 2-o‘ynog‘ich,                                             

3-son, 4-boldir, 5-panja.  

Suv muhitida yashaydigan hasharotlarning keyingi juft oyoqlari 

suzishga moslashgan. Ularning panja qismi (kafti), ba'zan esa boldir qismi 

ham yassilangan va tukchalar bilan qoplangan bo‘ladi. Ular hasharot suvda 

suzgan paytida eshkak vazifasini bajaradi. Bunday tuzilgan oyoqlar suv 

qo‘ngizlarida uchraydi. 

Changallab tutuvchi oyoqlarda son va boldir uzun bo‘lib, ularda 

xitindan iborat mayda “tishchalar” bor. Boldir songa kelib qisilgan paytida 

hasharotlar o‘z o‘ljasini shu oyoqlari yordamida qisib ushlab oladi. 

Beshiktervatarlarning birinchi juft ko‘krak oyoqlari shunday tuzilishga 

ega.  

Tuproq orasida yashaydigan buzoqboshining, go‘ng qo‘ng‘izlarining 

va po‘stloqxo‘r qo‘ng‘izlarining birinchi juft oyoqlari kovlashga 

moslashgan. Bunday oyoqlarni tashkil qilgan hamma organlari qisqa va 

kengaygan. Ular kurakcha shaklida bo‘ladi. Panjasi esa qisqargan bo‘ladi. 

Yig‘uvchi yoki to‘plovchi oyoqlar o‘simliklarning gulchanglarini 

yig‘ishga va tashishga moslashgan. Bunday hasharotlarning keyingi juft 

oyoqlarining boldir qismida tukchalari bo‘lmaydi. Lekin uning ikki yon 

tomonida uchi qayrilgan mayda tukchalar bo‘lib, ular savatcha hosil 

qiladi. Panjaning birinchi bo‘g‘imi kengaygan va uning ichki tomoni 

tukchalar bilan qalin qoplangan bo‘lib, u cho‘tkacha hosil qiladi. Buning 

yordamida asalari o‘zining tanasiga yopishgan gulchanglarini yig‘ib oladi. 

Hasharotlarning yopishuvchi yoki ilashuvchi oyoqlari soch, jun va gazmol 

ip tolalarini qisib ushlashga moslashgan. Bularning uzun tirnoqchasi bir 

bo‘g‘imdan iborat bo‘lgan panjaga qisilishi natijasida xo‘jayinning soch, 

jun yoki kiyimlaridagi ip tolalariga yopishib oladi. Bunday oyoqlarni 

odamlarda va sutemizuvchi hayvonlarda parazitlik qiladigan bitlarda 

uchratamiz. Biz hasharotlarning oyoqlarini bajaradigan vazifalariga ko‘ra 

har xil shaklda o‘zgarishini ko‘rdik. Lekin ular tashqi ko‘rinishdan 

qanchalik o‘zgarmasin, barchasi asosan 5 ta bo‘limdan: dumg‘azacha, tos, 

son, boldir va panja (kaft) dan iborat.  

Hasharotlar qanotlarining tuzilishi, shakli va soniga ko‘ra ham juda 

xilma-xil bo‘lishi mumkin (64-rasm).  

Tuban tuzilishga ega bo‘lgan qanotsiz hasharotlarda va yashash 

sharoitiga moslashish jarayonida qanotlari qisqargan (yo‘qolgan) ayrim 

guruh hasharotlarda (bitlar, burgalar) qanotlar bo‘lmaydi.  

Ikki qanotlilar turkumiga mansub bo‘lgan hasharotlarning o‘rta 

ko‘krak qismida faqat bir juft qanot bo‘ladi. Ularning keyingi ko‘krak 

qismidagi ikkinchi juft qanotlari vizillab tovush chiqaradigan organga 

aylangan (chivinlar, pashshalar, so‘nalar, iskabtoparlar). 

 

 

64-rasm. Hasharotlar qanotlarining har xil shakllari va ularning tomirlanish 

tiplari: 1-parda qanotlarniki; 2-qo‘ng‘izlarniki; 3-qatiq qanotlilarniki; 4-pashsha-

larniki; 5-ninachilarniki; 6-pichanxo‘rlarniki; 7-vizildoq pashshalarniki: C-kostal 

tomir; Sc-subkostal tomir; M1-M2-M3-medial tomirlar va ularning tarmoqlari;                  

Cu-kubital tomir; An-anal tomir; R1-R4-radial tomirlar va ularning shoxchalari.  

Ayrim hasharotlarning birinchi juft qanotlari qalin xitindan iborat 

bo‘lib, uning ostidagi pardasimon ikkinchi juft qanotlarini himoya qilib 

qanotlar dorzal (elka) va ventral (pastki) joylashgan ikki plastinkadan 

iborat bo‘lib, ularning o‘rtasida shoxchalar hosil qiladigan va 

tarmoqlanmaydigan tomirlari bor. Ba'zi guruh hasharotlarning (kapalaklar) 

qanotlari tangachalar bilan qoplangan bo‘ladi. Tashqi ko‘rinishidan 

hasharotlarning qanotlari uchburchak shaklida bo‘lib, uning hasharot 

tanasiga birikkan burchagi asosiy yoki bazal, unga qarama-qarshi burchagi 

apikal yoki tepa, uchinchi burchak esa keyingi (anal) burchakni tashkil 

qiladi Bu uchburchakning uch tomoni qanotning qirralarini hosil qiladi.  

Hаshаrоtlаrning qоrin bo‘limidа hаqiqiy rivоjlаngаn оyoqlаr 

bo‘lmаydi. Birlаmchi qаnоtsizlаrdа аyrim qоrin bo‘g‘imlаridа grifеlkаlаr 

dеb аtаlаdigаn mахsus o‘simtаlаr yoki qоrinning оrqа uchidа jоylаshgаn 

аyrichа ko‘rinishidа оyoq rudimеntlаri bo‘lаdi, shulаr yordаmidа ulаr 

sаkrаydi.  

Bоshqа hаshаrоtlаrning охirgi bo‘g‘imlаridа bo‘g‘im оrtiqlаri-

sеrkilаr, erkаklаridа esа grifеlkаlаr hаm bo‘lаdi. 

Hasharotlar og‘iz оrgаnlаrining tuzilishi оziq хili vа оziqlаnish 

usuligа muvоfiq hаr хil, ya’ni kеmiruvchi, kеmiruvchi-so‘ruvchi, 

so‘ruvchi, sаnchib-so‘ruvchi va yalоvchi tipdа tuzilgаn boladi (65-rasm).  

65-rsam. Hasharotlarning og‘iz organlari: A-kemiruvchi. B-kemiruvchi-so‘ruvchi. 

D-so‘ruvchi. E-sanchib-so‘ruvchi:1-ustki lab, 2-ustki jag‘, 3-ostki jag‘, 4-ostki lab,                

5-iyakosti, 6-ostki jag‘ paypaslagichlari, 7-ostki lab paypaslagichlari.  

Chivinlаr, iskаbtоpаrlаr, o‘simlik bitlаri, burgаlаr, bitlаr vа bа’zi bir 

boshqa hаshаrоtlаrning оg‘iz аppаrаtlаri sаnchib-so‘ruvchi tipdа tuzilgаn. 

Qattiq ovqat bilan oziqlanadigan hasharotlardan-suvaraklar, qo‘ngizlar, 

kapalak qurtlari va to‘g‘ri qanotlilarning og‘iz apparati kemiruvchi tipda 

tuzilgan.  

So‘ruvchi tipdagi og‘iz apparati suyuq ovqat bilan oziqlanadigan 

kapalaklarda (imagolarida) uchrаtishimiz mumkin. Kapalaklarning og‘iz 

apparati suvaraklarning og‘iz apparatiga nisbatan keskin o‘zgargan. 

Bunday og‘iz apparatida ustki lab, ustki jag‘lar va ostki lablar qisqargan, 

ya'ni rudiment holatida bo‘ladi. Ostki jag‘larning har biri uzun tarnovcha 

hosil qiladi. Ikkala maksillaning tarnovchalari o‘zaro qo‘shilib, uzun 

xartumni hosil qiladi. Kapalakning xartumi tinch holatida spiral shaklda 

o‘ralib turadi, oziqlanishda esa xartum yoziladi va gulshirani so‘rish uchun 

uning ichiga kiradi. Gulning tuzilishiga qarab, undan gulshira so‘radigan 

kapalaklar xartumlarining uzunligi har xil bo‘lishi mumkin. 

Ayrim turlarida хаrtumlаrining uzunligi 20 sm gаchа yetаdi. Shunday 

qilib kapalaklarning (imago) so‘ruvchi og‘iz apparati gulshira so‘rishga 

moslashgan va ostki jag‘ining haddan tashqari o‘zgarishidan hosil bo‘lgan. 

Sanchib-so‘ruvchi og‘iz apparati yordamida chivin va qandalalar 

odam va hayvonlarning terisini teshib, qonini yoki o‘simliklarning 

hujayra suyuqligini so‘radi. Buni o‘rin-ko‘rpa qandalasining og‘iz 

apparati tuzilishi misolida ko‘rish mumkin. Uning ustki labi yarim doira 

shaklida bo‘lib, ostki labi esa uch bo‘g‘imli xartumchaga aylangan. Qin 

singari tuzilishga ega bo‘lgan labning ichida uzun sanchiladigan 

ninasimon juft ustki va ostki jag‘lar joylashgan. Uning o‘rta qismida 

maksillalar, chetki tomonlarida esa mandibulalar bo‘ladi. Maksillalar 

tarnovchaga aylangan. Ular ustma-ust joylashib, ikkita kanalcha hosil 

qiladi. Ustki kanalcha orqali ovqat so‘rib olinadi, ostki kanalcha orqali 

esa bu vaqtda organizmga so‘lak yuboriladi. Mandibulalar o‘tkir uchli va 

arrasimon tishchali bo‘ladi. Ular yordamida qandalalar organizm 

to‘qimasini teshadi, tishchalar esa qon so‘rayotgan paytida og‘iz 

apparatining chiqib ketishidan saqlaydi  va qandalani xo‘jayinning tanasi 

ustida mustahkam o‘tirishga yordam beradi.  

Qandalaning ostki jag‘ va ostki lab paypaslagichlari bo‘lmaydi. Lekin 

qandala og‘iz apparatining mikropreparati kuzatilayotgan paytda, 

boshining ikkala yon tomonidagi fasetkali ko‘zlarining ostida to‘rt 

bo‘g‘imli mo‘ylovlari ko‘rinadi.  

Pаshshаlаrning yalоvchi оg‘iz аppаrаtini 

аsоsiy qismini ostki lаb tаshkil etаdi. Pаshshа 

оvqаtni so‘lаgi bilаn nаmlаydi vа suyultirilgаn 

yoki suyuq оvqаtni yalаydi (66-rasm).   

66-rasm. Pаshshаning yalоvchi оg‘iz аppаrаti:           

1-ostki jag‘ paypaslagich, 2-ustki lab, 3-gipofarinks,                 

4-filtirlovchi apparat naylari, 5-og‘iz teshigi, 6-ostki lab 

yuzasi, 7-ostki lab.  

Yalovchi og‘iz organida faqat ostki lab 

yaxshi rivojlanib, filtrlovchi apparatga ega 

bo‘lgan plastinkasimon ikkita o‘simtani hosil 

qilgan. Ustki lab va gipofarinks ostki labning 

oldingi devori bilan birga naychani hosil qiladi. 

Ostki lab plastinkasi yordamida yalab va filtrlab o‘tkazilgan suyuq oziq 

ana shu naychaga kelib tushadi. Ustki jag‘lar hamda 1-juft ostki jag‘lar 

reduksiyaga uchragan.  

Ishning bаjаrilish tartibi:  

1. Petri idishlarga fiksatsiya qilingan yoki harakatdan to‘xtatilgan 

suvaraklarning urg‘ochi va erkaklarini qo‘yib, qo‘l lupasi yordamida 

mo‘ylovlarini tuzilishini o‘rganing. Erkaklarida qanotlarining tuzilishini 

kuzatib, tanasidan ancha uzun ekanligiga e'tibor bering. Suvaraklarning 

yurishga moslashgan oyoqlarini o‘rganing. Ularning mo‘ylovlarini va 

oyoqlarini ajratib oling va har birini alohida buyum oynasiga qo‘yib, 

binokulyar yoki qo‘l lupasi yordamida o‘rganing.  

2. Mart qo‘ngizi va kapalakning mo‘ylovlarini ajratib olib, 

suvarakning mo‘ylovlari bilan birga oq qog‘oz bo‘lakchasi ustiga qo‘ying. 

Ularni qo‘l lupasi yordamida kuzatib shakliga e'tibor bering. 

3. Suvarakning keyingi oyoqlaridan birini tanasidan ajratib olib oq 

qog‘oz ustiga qo‘ying. 

4. Erkak suvarak, mart qo‘ngizi, oq kapalak va ninachining 

qanotlarini qirqib оlib lupa bilan qarang va tuzilishini o‘zaro taqqoslab 

o‘rganing.  

Hasharоtlarning qanоtlari ko‘pincha ikki juft, ba’zan bir juft (o‘rta 

bo‘g‘imda) bo‘ladi. Qanоtlari tashqi ko‘rinishdan uchburchak shaklida 

uchi, оrqa burchagi va tubi yoki ildizini kuzating. Qanоtini mikrоskоp yoki 

binоkulyar оstida ko‘rayotganda, tоmirlarining tuzilishiga alоhida e’tibоr 

bering. Qanоtdagi kоstal, subkоstal, radial, mеdial tоmirlarini va ularning 

tarmоqlarini o’rganing. Tayyor prеparatlar оrqali turli хil qanоt tiplari 

bilan tanishib chiqing va qanоtlari tuzilishi hamda tiplarining rasmlarini 

chizing. 

5. Tuzilishga ko‘ra bir-biridan farq qiladigan hasharotlarning 

mo‘ylovlarini, bajaradigan vazifalariga ko‘ra shakli o‘zgargan oyoqlarini 

rasmini chizing.  

6. O‘lgаn bir nеchа hаsharоt buyum оynаsigа yoki to‘g‘rilаgich 

vаnnаsigа qo‘yilаdi. So‘ngrа lupа оstidа ularning tаshqi ko‘rinishi ko‘rib 

chiqilаdi vа hаshаrоtlаrgа хоs bo‘lgаn хаrаktеrli bеlgilаrigа аhаmiyat 

bеrilаdi.  

7. Hasharotlar tаnа tuzilishi bilаn tаnishish uchun tаnаsining qоrin 

tоmоnidаn vа ikki yon tоmоnidаn qаrаladi, uning bo‘g‘im vа bo‘limlаrdаn 

tuzilgаnligi, shuningdеk, bоsh, ko‘krаk vа qоrin qismlаri ko‘rinаdi. Bu 

qismlаrdа turli o‘simtаlаr bоr.  

8. Bоsh qismini lupа оstidа qаrаng. Bоshidа bir juft mo‘ylоv, оg‘iz 

оrgаni, murаkkаb ko‘z, sоddа ko‘z yoki ko‘zchаlar bоrligi ko‘rinаdi.  

9. Ko‘krаk qismini kuzаting, ko‘krаgi uch bo‘g‘imli vа ulаr ostigа 

uch juft bo‘g‘imli оyoqlаr, tеpа qismidа ikkinchi vа uchinchi ko‘krаk 

bo‘g‘imlаrigа jоylаshgаn ikki juft qаnоtlаri yoki ulаrning murtаklаrini 

ko‘rish mumkin.  

10. Qоrin qismi bir nеchtа bir-birigа o‘хshаsh bo‘g‘imlаrdаn 

tuzilgаnligi vа vоyagа yеtgаn dаvridа оyoqlаrini bo‘lmаsligini kuzatish 

mumkin. Qоrnining oxirgi bo‘g‘imidа turli хil shаkldаgi o‘simtаlаr-sеrki 

yoki grifеlkа bo‘lishi mumkin.  

11. Suvarak og‘iz apparatining mikropreparatini binokulyar 

yordamida kuzatib, uning ustki jag‘laridagi xitin “tishcha” lariga e'tibor 

bering va og‘iz organlarining rasmini chizing. 

12. Asalari og‘iz apparatining mikropreparatini binokulyar 

yordamida kuzating. Uning ustki jag‘lari tarnovchaga aylanganligiga e'tibor 

bering. Ostki jag‘lari ichki kurakchalarining va paypaslagichlarining 

qisqarganini kuzating, so‘ngra asalari og‘iz apparati rasmini chizing. 

13. Sanchib-so‘ruvchi tipida tuzilgan to‘shak qandalasi og‘iz 

apparatining mikropreparatini binokulyar orqali kuzating.  

14. Kapalakning (imago) so‘ruvchi tipida tuzilgan og‘iz apparatini 

binokulyar orqali kuzatib, ustki va ostki lablarining, shuningdek ustki 

jag‘larining qisqarganligiga e'tibor bering va kapalak og‘iz apparatining 

rasmini chizing.  

Turli xil guruhlarga kiruvchi hasharotlarning ba'zi bir morfologik 

belgilarini o‘rganib rasmlarini albomga chizgach, bilimingizni nazorat 

qilish uchun quyidagi test topshiriqlariga javob bering.  

1. Hasharotlarning tashqi tuzilishiga xos belgilarni ko‘rsating: A-

tanasi boshko‘krak va qorindan iborat, B-tanasi bosh, ko‘krak va qorindan 

iborat, V-boshida bir juft mo‘ylovlari va uch juft jag‘lari bor, G- boshida 

bir juft mo‘ylovlari va ikki juft jag‘lari bor, D-jag‘larining uchi tirnoqqa 

aylangan, E-mo‘ylovlari bir juft, J-mo‘ylovlari bo‘lmaydi, Z-qorinoyoqlari 

serkiyalar va tuxumqo‘ygichga aylangan, I-qanotlari ko‘krak oldi va o‘rta 

ko‘krak bo‘g‘imlarida joylashgan, K-qanotlari o‘rta ko‘krak va keyingi 

ko‘krak bo‘g‘imlarida joylashgan, L-oyoqlari to‘rt juft, M-oyoqlari uch 

juft, N-oyoqlari keyingi ko‘krak va qorin bo‘g‘imlarida joylashgan, O-

oyoqlari uchta ko‘krak bo‘g‘imlarida joylashgan. 

 2. Hasharotlar tanasi bo‘limlari va ular sonini juftlab ko‘rsating: A-

bosh, B-ko‘krak, V-qorin: 1-3 ta, 2-5 ta, 3-7-11 ta.   

 3. Hasharotlar bosh qismida qanday organlar joylashgan? A-ikki juft 

qanoti, B-uch juft oyoqlari, V-bir juft mo‘ylovlari, G-bir juft fasetkali 

ko‘zlari, D-og‘iz organlari. 

 4. Hasharotlar og‘iz organlari xillari va ular funktsiyasini juftlab 

ko‘rsating: A-kemiruvchi-so‘ruvchi, V-sanchib-so‘ruvchi, G-so‘ruvchi 

xartum, D-yalovchi: 1-suyuq oziqni yalab oladi, 2-gul nektarini so‘radi, 

mumdan kataklar yasaydi, 3-qon va o‘simlik shirasini so‘radi, 4-qattiq 

oziqni uzib oladi, 5-gul nektarini xartumi orqali so‘radi. 

 5. Hasharotlar va ularga mos keladigan og‘iz apparatlarini juftlab 

yozing: A-suvarak, B-kapalak, V-to‘shak qandalasi, G-uy pashshasi, D-

asalari, E-so‘na, J-bo‘ka: 1-sanchib-so‘ruvchi, 2-so‘ruvchi, 3-kemiruvchi-

so‘ruvchi. 4-kesib-yalovchi, 5-rivojlanmagan, 6-kemiruvchi, 7-yalovchi. 

 6. Hasharotlar qanotlari xillari va ularga ega bo‘lgan hasharotlarni 

juftlab ko‘rsating: A-birinchi juft qanoti qalin, B-ikkinchi juft qanoti 

reduktsiyalangan, V-qanotlari yo‘qolib ketgan, G-oldingi juft qanoti 

asosan qalinlashgan, D-qanotlari tangachalar bilan qoplangan, E-qanotlari 

yoyilgan holda bo‘ladi: 1-pashshalar, 2-kapalaklar, 3-qo‘ng‘izlar, 4-

qandalalar, 5-bit va burgalar. 6-ninachilar. 

 7. Hasharotlarning yashash tarzi bilan ularga mos keladigan oyoq 

tuzilishi xillarini juftlab yozing: A-sakrovchi, B-yugiruvchi, V-suzuvchi, 

D-tutuvchi, E-to‘plovchi: 1-hamma oyoqlari bir xilda tuzilgan, 2-orqa 

oyoqlarining ichki qismi kengayib savatchani hosil qiladi, 3-orqa oyoqlari 

uzun va yo‘g‘on, 4-oldingi oyoqlari belkurakka o‘xshab kengaygan, 5-

oldingi oyoqlari uzun arrasimon, qisqichga o‘xshab bukilgan, 6-orqa 

oyoqlari eshkakka o‘xshash. 

 8. Oyoqlar tuzilishi xillari bilan ularga mos keladigan hasharotlar 

tipini juftlab ko‘rsating: A-sakrovchi, B-suzuvchi, V-yuguruvchi, G-

kovlovchi, D-tutuvchi, E-to‘plovchi: 1-buzoqboshi, 2-beshiktervatar, 3-

asalari, 4-yashil bronza qo‘ng‘iz, 5-chigirtka, 6-suv chayoni.  

32-amaliy mаshg‘ulоt. Hasharotlarning ichki tuzilishi (qоrа suvаrаk 

misоlidа) 

Qora suvarakning sistеmаtik o‘rni 

Tip. Bo‘g‘imоyoqlilаr-Arthropoda  

Kеnjа tip. Traxeyalilar-Tracheata  

Katta sinf. Hasharotlar-Insecta, ya’ni oltioyoqlilar-

Hexapoda  

Sinf. Ochiq jag‘li hasharotlar-Insekta-Ectognatha  

Kеnja sinf. Qanotli hasharotlar-Pterygota  

Turkum. Suvaraklar-Blattoidea  

Vakil. Qora suvarak-Blatta orientalis  

Kеrаkli materiallar va jihоzlаr: tirik yoki 70° li spirtda fiksatsiya 

qilingan suvaraklar, xloroform yoki efir, paxta, o‘tkir uchli qaychilar, 

ingichka uchli qisqichlar, entomologik to‘g‘nog‘ichlar, mikroskoplar, 

buyum va qoplag‘ich oynalar, qo‘l lupasi, binokulyarlar va suvarakning 

ichki tuzilishini aks ettiruvchi jadvallar.  

Dаrs mаqsаdi: Hаshаrоtlаrning ichki tuzilishini o‘rgаnish, ulаrning 

qisqichbаqаsimоnlаr va o‘rgimchаksimоnlаr sinflari оrаsidаgi o‘хshаsh 

hamda farq qiluvchi bеlgilаri bilаn tаnishish.  

Idеntiv o‘quv mаqsаdlаri:  

1. Hаshаrоtlаrning оvqаt hаzm qilish organlarini аytib bеrаdi. 

2. Hashаrоtlаrning qоn аylаnish sistеmаsini аytа оlаdi.  

3. Hashаrоtlаrning nаfаs оlish sistеmаsini izоhlаy bilаdi.  

4. Hashаrоtlаrning ko‘payishi va rivojlanishi haqida ma’lumot 

beradi.  

5. Hasharotlarni yorish uchun asboblar (qisqich, preparoval ninalar, 

entomologik to‘g‘nog‘ichlar)dan foydalana oladi. 

6. Hasharotlarning ichki tuzilishi haqida ma’lumotga ega. 

7. Hasharotlarning ichki organlarini bir-biridan farqlay biladi.  

Ishning mаzmuni. Suvarakning ichki organlar sistemasi tuzilishini 

o‘rganishni eng avvalo uning qon aylanish sistemasidan boshlash 

maqsadga muvofiqdir. Chunki suvarakning yuragi qirqib olingan yelka 

qoplag‘ichining ichki yuzasida joylashgan bo‘ladi (67-rasm).  

 

67-rasm. Qora suvarakning ichki tuzilishi. A-ichki tuzilishining orqa va yon tomonidan 

ko‘rinishi: 1-so‘lak bezi rezervuari, 2-so‘lak bezi, 3-jig‘ildon, 4-muskulli oshqozon,                 

5-o‘rta ichagi, 6-malpigi naychalari, 7-orqa ichagi, 8, 9-traxeyalari, 10-qorin nerv zanjiri, 

11-urug‘don, 12-jinsiy bezlar, 13-yuragi, 14-bosh miyasi, 15-simpatik nerv sistemasi, 

16-pilorik (ko‘r) o‘simtalari; B-kutiikulasining tuzilishi: 1-epikutikula, 2-ekzokutikula,               

3-endokutikula, 4-gipoderma, 5-qil, 6-teri bezi; D-urg‘ochilik jinsiy organi:                                    

1-tuxumdon naylari, 2-tuxum yo‘li, 3-urug‘ qabul qilgichi, 4-bezlar.   

Hasharotlarning yuragi qorin bo‘limida ichakning ustida joylashgan. 

Yurakning keyingi uchi berk, ichki bo‘shlig‘i ko‘ndalang to‘siqlar bilan 

bir necha kameralar (bo‘lmalar) ga bo‘lingan. Har bir kameraning yon 

tomonida ikkitadan klapanli teshikchalari (ostiylari) bor; yurak va undan 

boshlanadigan bosh aorta tomiri devori muskul tolalari bilan ta’minlangan. 

Aorta bosh yaqinida tana bo‘shlig‘iga ochiladi, gemolimfa aortadan ana 

shu bo‘shliqqa kelib tushadi. Yurakni yurakoldi sinusi o‘rab turadi. Bu 

sinus tana bo‘shlig‘idan mayda teshikchali yupqa diafragma parda orqali 

ajralib turadi. Yurak uzun naycha shaklida bolib, suvarakning yuragi 13 ta 

kameradan iborat. Ko‘pchilik hasharotlarda bunday kameralarning soni 8 

ta bo‘ladi. Qon aylanish sistemasi faqat yurak va undan chiqadigan kalta 

aorta qon tomiridan iborat; qon (gemolimfa) tana bo‘shlig‘ida aylanadi. 

Hasharotlarning qоn аylаnish sistеmаsi оchiq tipda tuzilgan.  

Yurakning ostida diafragmaga qanotsimon muskullarning uchi kelib 

tutashgan. Yurak elastik tolalar yordamida qorin tergitlarida osilib turadi. 

Ko‘pchilik hasharotlarda xuddi shunday diafragma parda ichakning ostida 

ham bo‘ladi. Qanotsimon muskullar qisqarganida difragma pastga 

tortiladi; yurakoldi sinusi kengayib, gemolimfa bilan to‘ladi.  

Gemolimfa ostiylar orqali yurak bo‘shlig‘iga o‘tadi. Yurak 

devoridagi muskullarning ketma-ket to‘lqinsimon qisqarishi natijasida qon 

yurakdan aortaga chiqadi; undan bosh yaqinida tana bo‘shlig’iga kelib 

quyiladi. Ichakosti diafragma muskullari qisqarganida gemolimfa tana 

bo‘shlig‘ida oldingi tomonidan keyingi tomoniga oqadi.  

Qisqarish xususiyatiga ega bo‘lgan maxsus qo‘shimcha ampulalar 

gemolimfani oyoq, qanot va mo‘ylovlarning bo‘shlig‘ida ham aylanishiga 

yordam beradi.  

Yurakning qisqarish tezligi-puls hasharotlar turiga va uning 

fiziologik holatiga bog‘liq bo‘ladi. Masalan, arvoh kapalak yuragi tinch 

holatda bir daqiqada 60-70, uchganida 140-150 marta qisqaradi. 

Hasharotlarning gemolimfasi gazlarni tashishda ishtirok etmaydi, u orqali 

faqat oziq moddalar va modda almashinuv mahsulotlari tashiladi. 

Shu sababdan hasharotlar qonida eritrotsitlar yoki shunga o‘xshash 

qon elementlari-gemoglobin ham bo‘lmaydi. Gemolimfa esa rangsiz, 

sarg‘ish yoki yashil tusda bo‘ladi. Faqat ayrim chivinlar, xususan 

xironomidlar lichinkalari gemolimfasida gemoglobin borligi sababli qoni 

qizil tusda bo‘ladi. Bunday lichinkalarda traxeya sistemasi bo‘lmaganligi 

tufayli gemoglobini gemolimfaga diffuziya yo‘li bilan o‘tadigan 

kislorodni bog‘lash xususiyatiga ega. 

Qоrа suvаrаkning hazm qilish оrgаni uch bo’limdаn ibоrаt: оldingi, 

o’rtа vа оrqа ichаk. Оldingi ichаk: tоmоq, qizilo’ngаch, jig’ildоn vа 

muskulli оshqzоndаn ibоrаt. Muskulli оshqоzоnidа оvqаt mаydаlаnаdi. 

Muskulli oshqozonning keyingi qismi kardial klapanga aylangan. U 

ovqatni o‘rta ichakka o‘tkazib turadi va teskari tomonga harakat qilishiga 

yo‘l qo‘ymaydi. O’rtа ichаk kаltа, uning оldingi tоmоnidа ko’r (pilorik) 

osimtalаri bоr. Оvqаt o’rtа ichаkdаn оrqа ichаkkа o’tadi.  

Orqa ichak ikki bo‘limdan iborat, uning oldingi qismi 

ingichkalashgan, keyingi qismi esa yo‘g‘onlashgan, u anal teshigi orqali 

tashqariga ochiladi. Orqa ichakda hazm bo‘lgan ovqat tarkibidagi suv yana 

bir marta qayta shimib olinadi, hazm bo‘lmagan ovqat qoldiqlari orqa 

ichakning keyingi (rektal) bo‘limida yig‘iladi va tashqariga chiqariladi. 

Hasharotlarning, shu jumladan, suvaraklarning ham oldingi va orqa 

ichagining ichki yuzasi kutikula bilan qoplangan.  

Hasharotlarning, shu jumladan suvaraklarning ayirish sistemasi 

vazifasini uning o‘rta ichagi bilan orqa ichagi tutashgan joyiga kelib 

qo‘shiladigan oqish va uzun ipsimon malpigi naychalari bajaradi. Bu 

naychalarning erkin uchi berk, lekin ularning ichi kovak va orqa ichakka 

ochiladi. Ayirish organlariga qo‘shimcha ravishda yog‘ tanachalarini ham 

kiritish mumkin. Yog‘ tanachalarining hujayralari ham hasharotlarning tana 

bo‘shlig‘idagi chiqarilishi kerak bo‘lgan va modda almashish jarayonida 

hosil bo‘lgan moddalarni ajratib oladi. Lekin ularni tashqariga 

chiqarmaydi, umrining oxirigacha shu yerda to‘planadi va saqlanadi. Shu 

bilan birga yog‘ tanachalari hasharotlar och qolganda zahira oziqa modda 

bo‘lib ham xizmat qiladi. 



 216 

Hasharotlar trахеyalаr bilаn nаfаs оlаdi. Ko‘pchilik hasharotlada 

yaxshi rivojlangan traxeyalar sistemasi bo‘ladi. Faqat ayrim tuban tuzilgan 

hasharotlarning traxeyalari shakllanmagan; ular tana qoplag‘ichi orqali 

diffuziya yo‘li bilan nafas oladi. Nafas olish sistemasi tanasining ikki 

yonida joylashgan nafas olish teshiklari yoki stigmalardan boshlanadi. 

Stigmalar 10 juft yoki undan kamroq bo‘ladi. Ular o‘rta va orqa ko‘krak 

hamda 8 ta qorin bo‘g‘imlarida joylashgan. Stigmalar ochib va yopib 

turuvchi maxsus moslama bilan ta’minlangan. Stigmalarning teshigi tanada 

ko‘ndalang joylashgan yo‘g‘on traxeya naylariga ochiladi. Bu naylar tana 

bo‘ylab o‘tuvchi ikkita asosiy traxeyalar orqali o‘zaro tutashgan.  

Asosiy traxeya naylaridan birmuncha ingichkaroq naylar boshlanadi; 

ular ham ko‘p marta ketma-ket shoxlanib, ingichka naylarni hosil qiladi. Bu 

naylar hamma organlarni o‘rab turadi. Naylar ko‘p marta shoxlanadi va 

uchki hujayralar bilan tugaydi. Traxeyalar hatto ayrim hujayralarning ichiga 

ham kirib boradi. Traxeyalarning ayrim qismlari kengayib, havo 

xaltachalarini hosil qiladi. Bundan tashqari, yaxshi uchadigan ko‘pchilik 

parda qanotlilar, pashsha va boshqa hasharotlarning qorin bo‘shlig‘ida havo 

xaltachalari bo‘ladi. Ana shu havo xaltachalari tufayli hasharotlarning 

traxeya sistemasida havo almashinadi.  

Xaltachalar hasharotlar tanasining solishtirma og‘irligini kamaytiradi. 

Havo xaltachalari hasharotlar uchayotganda, sarf bo‘ladigan rezerv havo 

saqlanadigan joy ham bo‘lib xizmat qiladi. Stigmalarda yopuvchi va 

ochuvchi apparatning bo‘lishi tufayli quruqlikda yashovchi hasharotlarning 

nafas olish jarayonida suv bug‘lanishi keskin kamayadi. Stigmalar juda 

qisqa vaqt ochilganda ham kislorodning diffuziyasi havoga nisbatan yuqori 

bo‘lgani tufayli traxeyalarga kirishga ulguradi, suv bug‘i esa traxeyalardan 

chiqish imkoniyatiga ega bo‘lmaydi.  

Traxeyalar hasharotlarning embrional rivojlanishi davrida 

ektodermadan hosil bo‘ladi. Traxeya naylari bir qavat epiteliy 

hujayralaridan iborat traxeolalardan tashqari hamma traxeya naylarining 

ichki yuzasi xitin modda bilan qoplangan. Traxeya naylarining ichki 

yuzasida xitin moddadan iborat spiral yo‘g‘onlashuvi paydo bo‘ladi. Faqat 

traxeolalarda bunday yo‘g‘onlashuv bo‘lmaydi. Spiral yo‘g‘onlashuv 

traxeyalarni doimo ochiq bo‘lishiga imkon beradi, nafas chiqarishdan 

keyin ham naylar devori yopishib qolmaydi.  

Nam joylarda hayot kechiradigan kam harakat hasharotlarning nafas 

olish teshigi doimo ochiq bo‘ladi. Traxeya sistemasi orqali gaz 

almashinuvi passiv, ya’ni diffuziya orqali sodir bo‘ladi. Moddalar 

almashinuvi juda tez kechadigan faol hayot kechiruvchi hasharotlarning 

traxeyalarida gaz almashinuv jarayoni qorin bo‘limining siqilishi va 

bo‘shashi orqali ro‘y beradigan nafas olish harakatlari bilan bog‘liq. Nafas 

olish tezligi hasharotlarning turi, ularning fiziologik holati va muhit 

sharoitiga bog‘liq. Masalan, asalari tinch holatda har daqiqada 40 marta, 

harakatlanganida 120 marta nafas oladi. 

Suvda yashovchi hasharotlar nafas olish sistemasining tuzilishida har 

xil moslashishlar paydo bo‘ladi. Ularni nafas olish xususiyatlariga ko‘ra 

ikki guruhga ajratish mumkin. Bir qancha hasharotlar suvda yashab, 

atmosfera havosidan (suv qandalalari, suv qo‘ng‘izlari, chivinlar 

lichinkalari), boshqalari esa suvda erigan kislorod bilan nafas oladi 

(ninachilar, buloqchilar va kunliklarning lichinkalari). 

Atmosfera havosi bilan nafas oladigan suv hasharotlarining tanasida 

nafas olish bilan bog‘liq havo saqlaydigan bo‘shliqlar, tuklar, havo 

o‘tkazish naylari yoki boshqa xil moslamalar paydo bo‘ladi. Masalan, suv 

chayonlari qornining uchki qismidagi uzun o‘simtasi havo o‘tkazish nayi 

hisoblanadi. Bu nay nafas olish teshiklari (stigmalar) bilan tutashgan. Suv 

chayoni nafas olishi uchun dum o‘simtasini suvdan chiqaradi. Suv 

qo‘ng‘izilarning nafas olish teshiklari qorin bo‘limining orqa tomonida, 

ya’ni elitrasi (ust qanoti) ning ostida joylashgan. Elitra tanasiga zich 

yopishmaganligi tufayli uning ostida bo‘shliq, ya’ni havo kamerasi hosil 

bo‘ladi. Qo‘ng‘iz suv yuzasiga ko‘tarilib, qornining keyingi uchini suvdan 

chiqaradi va elitrasi ostiga havoni to‘ldirib oladi. Qo‘ng‘iz suvga 

sho‘ng‘iganda, ana shu havo hisobidan nafas oladi. 

Hasharotlarning havo o‘tkazuvchi naylari butun tanaga tarqalgan, 

ular kislorodni to‘ppa-to‘g‘ri to‘qimalarga va hujayralarga yetkazib beradi. 

Bu jihatdan traxeya qisman qon tomirlari funksiyasini ham bajaradi. Bu 

jarayonda traxeyalarning uchki hujayra ichida joylashgan shoxchalari-

traxeolalar muhim vazifani bajaradi. Tinch holatda to‘qimalar kislorodni 

kam sarflaganligi tufayli traxeolalarga to‘qima suyuqligi kiradi va havo 

siqib chiqariladi. Faol holatda esa, aksincha, suyuqlik traxeolalardan 

hujayralar va to‘qimalarga o‘tadi; traxeolalar traxeyalardan keladigan havo 

bilan to‘lishi natijasida hujayralarga ko‘proq kislorod keladi.  

Ko‘pchilik hasharotlar (kunliklar, buloqchilar, ninachilar)ning suvda 

yashovchi lichinkalari traxeya-jabralar yordamida suvda erigan kislorod 

bilan nafas oladi. Ularning tashqi nafas olish teshigi rivojlanmagan; 

traxeya sistemasi yopiq. Traxeya-jabralar lichinka qorin bo‘limida 

joylashgan ipsimon yoki bargsimon yupqa devorli o‘simtalardan iborat. 

Traxeyalar ana shu o‘simtalar ichida joylashgan. Suvda hayot 

kechiradigan kunliklar lichinkasining traxeya-jabralari plastinka shaklida 

bo‘lib, lokomotor organlar vazifasini ham bajaradi. Bentos (suv tubi) da 

yashovchi kunliklar, buloqchilar va boshqa hasharotlar lichinkalarining 

traxeya-jabralari ipsimon shaklda; voyaga yetayotgan hasharotlarni 

quruqlikka chiqishi davrida traxeya-jabralari yo‘qolib, tashqi nafas olish 

teshiklari paydo bo‘lishi bilan yopiq traxeyalar sistemasi ochiq sistemaga 

aylanadi. Ayrim hasharotlar, masalan, lyutka ninachilari, ba’zi 

pashshalarning suvda yashovchi lichinkalarida traxeyalar shakllanmagan. 

Kislorod ichki organlarga tana qoplag‘ichi orqali diffuziya yo‘li bilan 

o‘tadi.  

Hasharotlarning markaziy nerv sistemasi halqum usti, halqum osti 

nerv tugunlaridan va qorin nerv zanjiridan iborat. Halqum usti nerv tuguni 

yoki bosh miya uch bo‘limdan iborat: oldingi bo‘limi-protoserebrum, o‘rta 

bo‘limi deytoserebrum va orqa bo‘limi-tritoserebrum deyiladi.  

Hasharotlar ayrim jinsli. Urg‘ochilarida organlar sistemasi juft 

tuxumdon-lardan, tuxum yo‘llaridan iborat. Tuхum yo’li kаttа qingа 

оchilаdi.  

Suvaraklarda har bir tuxumdon tuxum hujayrasiga ega bo‘lgan 8 ta 

naychadan tashkil topgan. Ulardan tashqari urg‘ochilarining jinsiy 

organlariga yana urug‘ qabul qiluvchi qopchiq va qo‘shimcha bez ham 

kiradi. Suvaraklarning qo‘shimcha bezi ishlab chiqaradigan suyuqlikdan 

ularning tuxumlarini o‘rab turadigan pilla hosil bo‘ladi.  

Erkaklarining jinsiy organlari bir juft urug‘don, juft urug‘ yo‘llari, 

urug‘ pufagi va toq urug‘ chiqaruvchi naychalardan iborat.  

Ishning bajarilish tartibi. 1. Yangiginа efir yoki xlоrоfоrm bilаn 

o‘ldirilgаn suvаrаkning оyoq vа qаnоtlаri yulib tаshlаnаdi. Suvarakning 

ichki organlarini o‘rganish uchun uni yorish kerak. Buning uchun 

suvarakni chap qo‘lda qorin tomoni bilan pastga, bosh qismini esa oldingi 

tomoniga qaratib ushlang. Keyin tergit va sternitlarning yon tomonidagi 

o‘zaro birlashgan joyini suvarak tanasining keyingi uchidan boshlab 

oldingi ko‘krakkacha ingichka qaychi bilan qirqing.  

Suvarakning bosh qismini o‘zingizga qaratib aylantirib qo‘yib, xuddi 

yuqorida qayd qilingan usulda chap tomonini ham kesing. Yon tomon 

kesimlarini oldingi ko‘krak qismidan ko‘ndalang kesik bilan tutashtiring. 

Shundan keyin suvarakni vannachaga joylashtirib, to‘g‘nog‘ichlar bilan 

bosh qismi va qornining keyingi uchini mustahkam sanchib qo‘ying. 

Qisqich bilan tergitning oxirgi segmentidan ushlab, biroz ko‘taring va uni 

ushlab turgan muskullarni, traxeyalarni qaychi bilan qirqing. Tergitni 

ajratib olib, ichki yuzasini yuqoriga qaratib, vannachaga to‘g‘nog‘ichlar 

yordamida mahkamlang va suvarakning ko‘p kamerali yuragini kuzating. 

 2. Qo‘l lupasi orqali suvarakning ichagi atrofidagi traxeya 

naychalarini kuzating. Trахеyalаrning tuzilishi bilаn tаnishish uchun 

vаqtinchа mikrоskоpik prеpаrаt tаyyorlаnаdi. Buning uchun buyum 

оynаsigа bir tоmchi suv yoki glisеrin tоmizib, to‘g‘irlаgich nina 

yordаmidа trахеyaning bir pаrchаsi qo‘yilаdi vа ustidаn qоplаg‘ich оynа 

bilаn yopib, mikrоskоpdа qаrаlаdi. Bundа spirаl shаklidаgi qаlin dеvоrli 

nаychа ko‘rinаdi. Nаfаs tеshigining tuzilishi bilаn tаyyor mikroprеpаrаti 

оrqаli tаnishib chiqilаdi.  

 3. Оrqа ichаkning оldingi qismigа kеlib qo‘shilаdigаn uzun ingichkа 

nаychаlаrni ko‘zdan kechiring. Bu malpigi naychalari deyiladi va ular 

ayirish organlari hisoblanadi. Suvаrаklаrdа bundаy naychalar sоni yuzgа 

yеtаdi vа ulаr оlti bоylаm bo‘lib jоylаshgаn. Malpigi naychalarini 

ichakdan ajratib olib buyum oynasida bir tomchi suvga qo‘ying va 

mikroskopning kichik ob'ektivi yoki binokulyar orqali kuzating.  

 4. Trахеyalаrni to‘g‘rilаgich ninа va qisqich bilаn uzib, оvqаt hazm 

qilish sistеmаsi аjrаtib оlinаdi. Uni tаnаning yon tоmоnigа qo‘yib 

to‘g‘rilаnаdi vа mukаmmаlrоq qаrаb chiqilаdi. Og‘iz tеshigi vа оg‘iz 

bo‘shlig‘i, ingichkа qizilo‘ngаch bilаn tutаshаdi. Uning ikki yonidа, 

ko‘krаk qismidа so‘lаk bеzlаri yotishini ko‘rаsiz. Hаr qаysi so‘lаk bеzi 

pufаkchаlаri bo‘lаklаrdаn vа rеzеrvuаrdаn ibоrаt. Qizilo‘ngаch kеngаyib, 

nоksimоn shаkldаgi kаttа hаjmli jig‘ildоnni hоsil qilаdi. Bundаn so‘ng 

kichkinа muskulli оshqоzоn kеlаdi. Оvqаt hazm qilish sistеmаsining 

kuzаtilgаn bu bo‘lаklаri оldingi ichаkkа kirаdi. So‘ngra o‘rtа ichаk va 

оrqа ichаk bоshlаnаdi. Оrqа ichаkning оldingi qismi yo‘g‘оn ichаk dеb 

аtаlаdi, оrqа ichаkdаn so‘ng to‘g‘ri ichаk kеlаdi vа u оrqа chiqаruv tеshigi 

bilаn tаshqаrigа оchilаdi.  

 5. Jinsiy sistеmаsining аyrim qismlаrini ko‘rish uchun to‘g‘ri ichаk 

оrqа chiqаruv tеshigidаn kеsilаdi vа u оlib tаshlаnаdi. Yog‘ tаnаchаlаrdаn 

hаmdа trахеya nаychаlаrdаn tоzаlаnаdi vа suv bilаn yuvilаdi. Erkаk 

suvаrаkdа оrqа chiqаruv tеshigi оstidа tаshqаrigа оchilаdigаn urug‘ 

to‘kuvchi kаnаli ko‘rinаdi. Urug‘ to‘kuvchi kаnаligа ko‘pginа uchi bеrk 

nаychаlаr, ya’ni qo‘shimchа bеzning nаychаlаri kеlib qo‘shilаdi. Qоrin 

bo‘g‘imining VII vа VIII bo‘g‘imlаri ikki yonidа jоylаshgаn ikkitа 

urug‘dоnni ko‘rаsiz. Ulаrdаn chiqаdigаn urug‘ yo‘llаri hаm urug‘ 

to‘kuvchi kаnаligа kеlib qo‘shilаdi. Urg‘оchi suvаrаkdа bir juft 

tuхumdоnni ko‘rish mumkin. Tuхumdоnni hаr qаysisi sаkkiz dоnа tuхum 

nаychаlаridаn ibоrаt. Yog‘ tаnаchаlаri оstidа tuхum yo‘lini tоpish 

mumkin. Bundаn tаshqаri, qоrinning оrqа tоmоnidа qo‘shimchа bеzlаr 

yotаdi.  

 6. Suvаrаkning nеrv sistеmаsini qismаn ko‘rish mumkin. Buning 

uchun qizilo‘ngаchni bo‘yin qismidаn qirqib, оvqаt hazm qilish оrgаnlаri, 

ko‘krаk muskullаri оlib tаshlаnаdi vа qоrin bo‘ylаb kеtgаn trахеya nаyi 

to‘qimаlаrdаn ninа bilаn tоzаlаnаdi. Prеpаrаt ko‘rib chiqilаdi. Mikrоskоp 

оstidа bоshning оldingi qismidа tоmоq usti nеrv tugunini tоpаmiz, tоmоq 

usti nеrv tuguni bilаn qo‘shilgаn tоmоq оsti nеrv tugunini tоpish judа 

qiyin. Shuning uchun tаyyor mikrоprеpаrаtdаn yoki jadval оrqаli tаnishib 

chiqish kеrаk. Suvаrаkning ko‘krаk vа qоrin qismidа uning qоrin nеrv 

zаnziri bor. Qоrin nеrv zаnjiri ko‘krаk vа qоrin bo‘g‘imlаridа nеrv 

tugunlаri yordаmi bilаn qo‘shilgаn bo‘lаdi.  

Hаmmа ko‘rib chiqilgаn ichki оrgаnlаrning tuzilishi rаsmlarini 

chizing va bilimingizni nazorat qilish uchun quyidagi test 

topshiriqlariga javob bering.  

 1. Hasharotlarning hazm qilish sistemasini tartib bilan ko‘rsating: A-

oshqozon, B-o‘rta ichak, V-jig‘ildon, G-orqa ichak, D-og‘iz bo‘shlig’i, E-

halqum, J-qizilo‘ngach, Z-kardial klapan, I-anal teshigi. 

 2. Hasharotlarning ayirish sistemasi tuzilishini belgilang: A-ingichka 

va uzun naylar, B-ko‘p marta shoxlangan, V-barcha hujayralarga boradi, 

G-ichki yuzasi kipriklar bilan qoplangan, D-traxeyalardan iborat, E-

malpigi naychalardan iborat, J-nafas olishi qorin va ko‘krak ostki 

qismidagi teshikchalardan boshlanadi, Z-bir uchi o‘rta va orqa ichak 

chegarasida, ikkinchi uchi tana bo‘shlig‘ida erkin joylashgan. 

 3. Nafas olish sistemasi qanday tuzilgan (2-topshiriqqa qarang)? 

 4. Nafas olish sistemasi qanday qismlardan iborat? A-tana 

bo‘shlig‘ida joylashgan traxeyalar, B-tana bo‘shlig‘idagi alveolalar, V-

qorin bo‘shlig‘idagi nafas olish teshikchalari, G-ko‘krak bo‘limidagi nafas 

olish teshikchalari, D-bosh qismida joylashgan nafas olish teshikchalari. 

 5. Hasharotlar yuragi qanday tuzilgan va qayerda joylashgan? A-

xaltasimon ikki bo‘lmali, B-naysimon ko‘p kamerali, V-ko‘krak 

bo‘limining orqa tomonida, G-qorin bo‘limining orqa tomonida, D-oldingi 

katta qon tomiriga-aortaga ochiladi, 6-keyingi tomoni uzun qon tomiriga 

ochiladi, J-har bir kamerada 2 ta teshikchalar-ostiyalari bor. 

 6. Hasharotlar qon aylanish sistemasiga tegishli tushunchalarni 

ko‘rsating: A-qon aylanish sistemasi sodda tuzilgan, B-yuragi xaltasimon, 

ko‘p kamerali, V-yuragi naysimon ko‘p kamerali, G-bitta bosh aortasi bor, 

D-qoni tutash doira bo‘ylab aylanadi, E-qoni qizil, J-qoni kislorod 

tashiydi, Z-qoni oziq moddalarni tashiydi, I-yurakning keyingi tomoni 

tutash, K-qoni rangsiz. 

 7. Qonning harakat yo‘nalishini qon tomiridan boshlab tartib bilan 

ko‘rsating. A-yurak kameralari, B-yon klapanlar, V-aorta, G-tana 

bo‘shlig‘ining keyingi qismi, D-tana bo‘shlig‘ining oldingi qismi. 

 8. Hasharotlarning sezgi organlari va ular o’rnini juftlab ko‘rsating: 

A-ta’m bilish, B-hid bilish, V-ovoz chiqarish: 1-mo‘ylovlar, 2-lablar, 3-

oyoqlar va qanotlar.  

 9. Hasharotlar organlari va ularga xos xususiyatlarni juftlab 

ko‘rsating: A-ko‘zlar, B-mo‘ylovlar, V-oyoqlar, G-ko‘krak, D-nafas olish 

organi, E-ayirish organi: 1-malpigi naychalari, 2-traxeyalar, 3-murakkab, 

mozaik, 4-uch juft, 5-bir juft bo‘g‘imlarga bo‘lingan, 6-uchta bo‘g‘imdan 

iborat. 

 10. Hasharotlarda oziqning hazm bo‘lish tartibini ko‘rsating: A-

oshqozon devoridagi mayda tishchalar yordamida maydalanadi, B-so‘lak 

bilan aralashadi, V-pastki jag‘lar bilan chaynaladi, G-ichakda hazm 

bo‘ladi, D-qoldig‘i ichakdan chiqariladi, E-halqumdan qizilo‘ngachga va 

oshqozonga o‘tadi, J-tarkibidagi oziq moddalar qonga so‘riladi, Z-

oshqozondan ichakka o‘tadi. 

 11. Hasharotlarning markaziy nerv sistemasini belgilang: A-halqum 

atrofi nerv halqasi, B-bir juft gangliyalar, V-halqum usti nerv tuguni, G-

qorin nerv zanjiri, D-halqum osti nerv tuguni, E-tana bo‘ylab ketgan nerv 

naylari, J-prototserebrum, Z-uzunchoq miya, I-deytotserebrum, K-orqa 

miya, L-tritotserebrum, M-miyacha.  

 

33-amaliy mаshg‘ulоt. Hasharotlar postembrional rivojlanishining 

asosiy tuzilish xususiyatlari 

Kеrаkli materiallar va jihоzlаr. Chala va to‘liq metamorfozli 

hasharotlarning postembrional rivojlanishini aks ettiruvchi jadvallar. Har xil 

yoshdagi chigirtkalar, turli yoshdagi tut ipak qurtlari, g‘umbagi, kapalaklari 

va pillalari. Petri idishlari, qo‘l lupalari, suvga to‘ldirilgan stakanlar, 

qisqichlar, mikroskoplar, buyum va qoplag‘ich oynalar, binokulyarlar.  

Dаrs mаqsаdi: Talabalarga hasharotlar postembrional 

rivojlanishining asosiy xususiyatlari to‘g‘risida ma’lumot berish.  

Idеntiv o‘quv mаqsаdlаri:  

1. Hashаrоtlаrda postembrional rivojlanishning qanday bosqichlari 

mavjudligini izohlay oladi.  

2. Chala metamorfozli hashаrоtlаrning qanday bosqichlari borligini 

tushuntirib beradi.  

3. To‘liq metamorfozli hasharotlarning qanday rivojlanish davrlari 

borligini bayon qila oladi.  

4. Chala va to‘liq metamorfozli hasharotlarga qanday turkumlar kirishini 

aytib bera oladi.  

Dаrsning qisqacha mazmuni. Hasharotlarning postembrional 

rivojlanishi ularning muayyan guruhlari uchun sistematik belgi bo‘lib 

xizmat qiladi. Evolyutsion taraqqiyotining eng yuqorigi pog‘onasiga 

ko‘tarilgan qanotli hasharotlarning postembrional rivojlanishi 

gemimetabolik (chala metamorfoz) va golometabolik (to‘liq metamorfoz) 

yo‘l bilan o‘tadi. Chala metamorfoz yo‘li bilan rivojlanadigan hasharotlarga 

nisbatan tuban tuzilishga ega bo‘lgan to‘g‘ri qanotlilar, suvaraklar, 

ninachilar, qandalalar, kunliklar, bahorilar, beshiktevratarlar, teng 

qanotlilar, termitlar, bitlar, parxo‘rlar va boshqa turkum vakillari kiradi 

(68-rasm).  

Bularning tuxumdan chiqqan lichinkalari voyaga yetgan (imago) 

hasharotlarga ko‘p jihatdan o‘xshash bo‘ladi. Lekin qanotlarining va 

ikkilamchi jinsiy belgilarining rivojlanmaganligi, shuningdek ayrimlarida 

faqat lichinka davriga xos bo‘lgan (provizor) organlarining bo‘lishi bilan farq 

qiladi (kunliklar lichinkalarining traxeya jabralari). Lichinka bilan imago 

orasidagi tafovutlar, ular bir yoshdan ikkinchi yoshga o‘tgan davrda, qator 

po‘st tashlashlar natijasida asta-sekin yo‘qolib boradi. 

Ko‘pchilik hasharotlarning lichinkalari 4-5 marta po‘st tashlab, keyin 

voyaga yetadi. Misol tariqasida to‘qay chigirtkasining rivojlanishini 

ko‘rsatish mumkin. Tuxumdan chiqqan lichinka tashqi ko‘rinishdan 

imagosiga butunlay o‘xshaydi. Lekin bir yoshdan besh yoshgacha bo‘lgan 

lichinkalik davrlarini o‘tganidan keyingina voyaga yetadi. 

Golometabolik, ya’ni to‘liq metamorfoz yo‘li bilan rivojlanadigan 

hasharotlarga-qo‘ng‘izlar, kapalaklar, ikki qanotlilar, pardaqanotlilar, 

burgalar, to‘rqanotlilar va boshqa turkumlarning vakillari kiradi (69-rasm). 

Bu hasharotlarning lichinkalari tuzilishi va shakli jihatidan voyaga 

yetganlaridan keskin farq qiladi. Ularning qanotlari umuman 

rivojlanmagan bo‘ladi va lichinka davriga xos bo‘lgan organlari, ular 

voyaga yetgunga qadar saqlanadi.  

68-rasm. Chala metamorfozli hasharotlar vakili-Osiyo chigirtkasi (Lacusta migratoria) 

ning rivojlanish bosqichlari: 1-voyaga yetgan qanotli chigirtka, 2-tuproqda ko‘zacha 

ichidagi chigirtka tuxumlar, 3-tuxumi, 4,5,6,7,8-beshta bosqichdagi lichinkalari.  

To‘liq metamorfoz yo‘li bilan rivojlanadigan hasharotlarga tut ipak 

qurtini yaqqol misol qilib olish mumkin.   

 

                                                                D                                                   E 

69-rasm. Tut ipak qurtining to'liq metamorfoz orqali rivojlanishi. A-kapalak.                                    

B-qurt. D-pilla. E-pilladan chiqarib olingan g'umbak.  

Kapalak qurtining og‘iz organlari kemiruvchi tipda, kapalaklari esa 

so‘ruvchi tipda tuzilgan bo‘ladi. Bundan tashqari kapalak qurtlarining 

qorin qismida (ko‘krak qismidagi uch juft oyoqlaridan tashqari) bir necha 

juft “yolg‘on” oyoqlari bo‘ladi. Ular bo‘g‘imlarga aniq bo‘linmagan va 

oxirgi uchida so‘rg‘ichlari bo‘ladi. Bunday oyoqlar kapalak qurtlarining 

harakat organlaridir.  

Kapalak qurtlari ham rivojlanish davrida 5 marta po‘st tashlaydi va 

g‘umbak bosqichiga  o‘tadi. Bu  esa  hasharotning  tinch rivojlanish 

davridir. G‘umbakda voyaga yetgan kapalaklarga xos bo‘lgan organlar 

rivojlanadi. G‘umbak qurtning maxsus bezlari ishlab chiqaradigan 

suyuqlikdan hosil bo‘lgan pillaga o‘ralgan bo‘ladi. G‘umbak harakatsiz, 

lekin ular tanasini qimirlatishi mumkin. 

Ishni bajarish tartibi. 1. Har xil yoshdagi (1-5 yosh) chigirtkaning 

lichinkalarini Petri idishiga qo‘yib, qo‘l lupasi yordamida kuzating va uch, 

to‘rt, besh yoshdagi lichinkalarda endigina rivojlanayotgan qanotlarga 

e'tibor bering. Imagolarida esa qanotlarining hasharot tanasiga nisbatan 

uzunligini kuzating. Lichinkalar va imagosining rasmini chizing.  

2. Har xil yoshdagi tut ipak qurtlarini Petri idishiga qo‘yib, ularning 

o‘lchami va tuzilishiga e'tibor bering. Ko‘krak qismidagi hamma 

hasharotlarga xos bo‘lgan uch juft oyoqlarini toping va qorin 

qismidagi «yolg‘on» oyoqlarini qo‘l lupasi yordamida kuzating. 

Pillaning bir uchini qaychi bilan kesib oching va uning ichidagi 

g‘umbakni chiqarib olib Petri idishiga qo‘ying. Uni qo‘l lupasi orqali 

kuzatib, urg‘ochi va erkaklarini farqlang. Qurt, pilla, g‘umbak va 

kapalakning rasmini chizing.  

Laboratoriya mashg‘uloti mavzusi bo‘yicha bilimingizni nazorat 

qilish uchun quyidagi test topshiriqlariga javob bering. 

 1. Hasharotlarning jinsiy sistemasiga xos belgilarni ko‘rsating: A-

ayrim jinsli, B-germafrodit, V-bir juft tuxumdon, G-tuxumdoni toq, D-

urug‘ qabul qiluvchi qopchig‘i bor, E-urug‘doni juft, J-urug‘doni bitta, Z-

urug‘ yo‘li, I-urug‘ pufagi bo‘lmaydi, K-urug‘ pufagi bor, L-juft urug‘ 

chiqaruvchi naycha, M-toq urug‘ chiqaruvchi naychasi bor, N-urug‘ qabul 

qiluvchi qopchig‘i yo‘q. 

 2. Urg‘ochi hasharotning jinsiy sistemasini tuxumdondan boshlab 

tartib bilan ko‘rsating: A-bachadon, B-tuxumdon, V-urug‘ qabul qilgich, 

G-tuxum yo‘li. 

 3. Partenogenez yo‘li bilan ko‘payadigan hasharotlarni ko‘rsating: A-

ninachilar, B-kapalaklar, V-asalarilar, G-o‘simlik bitlari, D-cho‘psimonlar, 

E-chigirtkalar. 

 4. O‘zgarishsiz rivojlanish hasharotlarda qanday kechadi? A-

lichinkasi voyaga yetgan davriga o‘xshash, B-lichinkasi voyaga yetgan 

davriga qisman o‘xshash, V-lichinkasida qanotlari rivojlanmagan, G-

rivojlanishi o‘zgarishsiz, D-lichinkasi va voyaga yetgan davrida qanotlari 

bo‘lmaydi, E-lichinkasi bir necha marta tullab, voyaga yetgan davriga 

o‘xshash bo‘ladi. 

 5. Chala o‘zgarish bilan rivojlanish hasharotlarda qanday kechadi (4-

topshiriqqa qarang)? 

 6. O‘zgarishsiz rivojlanadigan hasharotlarni belgilang: A-qanoti 

yo‘qolib ketgan, B-birlamchi qanotsiz hasharotlar, V-oyoqdumlilar, G-

chigirtkalar, D-mo‘ylovsizlar, E-qandalalar, J-qo‘shdumlilar, Z-

buloqchilar. 

 7. Chala o‘zgarish bilan rivojlanadigan hasharotlar turkumlarini 

ko‘rsating: A-tangacha qanotlilar, B-burgalar, V-bitlar, G-to‘g‘ri 

qanotlilar, D-ninachilar, E-qattiq qanotlilar, J-beshiktervatarlar, Z-teng 

qanotlilar, I-ikki qanotlilar, K-to‘rqanotlilar, L-yarim qattiq qanotlilar, M-

parda qanotlilar, N-suvaraklar. 

 8. Chala o‘zgarish bilan rivojlanadigan hasharotlar qanday davrlarni 

o‘taydi? A-tuxum, B-lichinka, V-nimfa, G-qurt, D-g‘umbak, E-pilla, J-

voyaga yetgan davri. 

 9. To‘liq o‘zgarish bilan rivojlanadigan hasharotlar qanday davrlarni 

o‘taydi (8-topshiriqqa qarang)? 

 10. Chala o‘zgarish bilan rivojlanadigan hasharotlar lichinkasi 

qanday tuzilgan? A-voyaga yetgan davriga o‘xshash, B-voyaga yetgan 

davriga o‘xshamaydi, V-qanotlari rivojlanmagan, G-juda serharakat, D-

oyoqlari rivojlanmagan, E-juda kichik bo‘ladi.  

 11. To‘liq o‘zgarish bilan rivojlanadigan hasharotlar lichinkasiga xos 

belgilarni ko‘rsating: A-lichinkasi chuvalchangsimon, B-lichinkasi 

bochkasimon, V-qanotlari kuchsiz rivojlangan, G-lichinkasi voyaga yetgan 

davriga o‘xshash, D-lichinkasi voyaga yetgan davriga o‘xshamaydi, qurt 

deyiladi, E-oyoqlari kalta, J-oyoqlari uzun, ingichka, Z-oddiy ko‘zlari 

rivojlangan, I-ko‘zlari rivojlanmagan, K-og‘iz organlari kemiruvchi, L-

og‘iz organlari kemiruvchi va so‘ruvchi, M-lichinkasining oziqlanishi va 

hayot kechirishi voyaga yetgan davridan farq qiladi, N-lichinkasi 

ko‘pincha parazit. 

 12. To‘liq o‘zgarish bilan rivojlangan hasharotlar turkumlarini 

ko‘rsating (7-topshiriqqa qarang).  

 

34-amaliy mаshg‘ulоt. Nеmаtоdаlаrning asosiy tuzilish xususiyatlari 

va rivojlanish sikllari 

1-ish. Trixinellaning tuzilishi va ko'payishi 

Trixinellaning sistematik o‘rni 

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Adenophoralar-Adenophorea  

Turkum. Trichosefalidalar-Trichocephalida 

Vаkil. Triхinеllа-Trichinella spiralis 

Kеrаkli mаtеriаllаr vа jihоzlаr. Erkаk vа urg‘оchi triхinеllаning 

mikrоprеpаrаtlаri, muskul to‘qimаsi ichidаgi kаpsulаgа o‘rаlgаn 

triхinеllаning bo‘yalgаn mikrоprеpаrаtlаri, triхinеllаning tuzilishi vа 

rivоjlаnish sikli аks ettirilgаn jаdvаllаr, mikrоskоplаr.  

Mаvzuning mаqsаdi. Triхinеllаning tuzilishi, rivоjlаnish sikli vа 

ko‘zg‘аtаdаgаn kаsаllаgini o‘rgаnish.  

Mаvzuning qisqаchа mаzmuni. Triхinеllа (Trichinella spiralis) judа 

mаydа, ya’ni urg‘оchisining uzunligi 3-4 mm, erkаginiki 1,5-2 mm аtrоfidа 

bo‘lib, ulаr jinsiy vоyagа yеtgаn dаvridа аsоsаn, uy hаyvоnlаridаn - it, 

mushuk vа cho‘chqаdа, ko‘plаb tur yovvоyi yirtqich sutemizuvchilаrdа 

(bo‘ri, tulki, аyiq vа bоshqа turlаridа), kеmiruvchilаrdа (kаlаmush, 

sichqоn) hаmdа оdаmlаrning ingichkа ichаgidа pаrаzitlik qilаdi (70-rаsm).  

 

 

70-rasm. Trixinella (Trichinella spiralis): (Dogd, 1981) A-mg'ochisi; B-erkagi; D-

muskul tolalari orasidagi kapsida ichdagi lichinkalar; E-trixinellaning tabiatda odam 

va hayvonlaiga o'tish yo'llari.  

 

Tаnаsining bоsh tоmоnidа оg‘zi jоylаshgаn, lаblаri bo‘lmаydi. Оg‘zi 

qizilo‘ngаchgа tutаshgаn, so‘ngrа o‘rtа ichаk, kеyingi ichаk vа tаnаsining 

охirgi qismidа аnаl tеshigi jоylаshgаn. Ulаrning jinsiy sistеmаsi 

аskаridаniki singаri nаysimоn tuzilgаn. Urg‘оchilаridа jinsiy sistеmаsi tоq 

bo‘lib, jinsiy tеshigi tаnаsining оldingi uchigа yaqin jоyidа оchilаdi. Erkаk 

triхinеllа spikulаsi bo‘lmаgаnligi bilаn аskаridаdаn fаrq qilаdi.  

Triхinеllа rivоjlаnishining hаmmа dаvrini tаshqi muhitgа 

chiqmаsdаn, o‘z хo‘jаyinining ichidа o‘tkаzаdi. Vоyagа yеtgаn triхinеllа 

ingichkа ichаkdа yashаb, urug‘lаngаn urg‘оchi triхinеllаlаr ichаk dеvоrigа 

o‘tib, 2 оygаchа yashаydi vа shu yеrdа 2 mingtаgаchа tirik lichinkаlаr 

tug‘аdi.  

Lichinkаlаr ko‘chib yuruvchаnligi bilаn diqqаtgа sаzоvоrdir, ya’ni 

ulаr qоngа o‘tаdi vа qоndаn ko‘ndаlаng-tаrg‘il muskul tоlаlаrining оrаsigа 

kirib o‘rnаshib оlаdi. O‘rnаshib оlgаn lichinkаlаr spirаl shаklidа burаlаdi 

vа ulаrning аtrоfidа shаkli limоngа o‘хshаsh kаpsulа hоsil bo‘lаdi. 

Tахminаn 5-6 оydаn kеyin оhаklаnib qоlаdi, ya’ni kаpsulа dеvоrlаrigа 

оhаk mоddаlаri to‘plаnаdi.  

Hаr bir kаpsulаdа 1 tа, 2 tа yoki 3 tа lichinkа bo‘lishi mumkin. 

Umumаn, 1 kg triхinеllа bilаn kаsаllаngаn cho‘chqа go‘shtidа 10-12 

mingtаgаchа lichinkа bo‘lishi mumkin. Kаpsulаgа o‘rаlgаn triхinеllа 

lichinkаsi tо хo‘jаyini o‘lgunichа tirik sаqlаnаdi, lеkin rivоjlаnmаydi.  

Оdаm triхinеllа lichinkаsi bilаn zаrаrlаngаn cho‘chqа go‘shtini 

yaхshi pishirmаsdаn, qоvurmаsdаn istе’mоl qilsа, pаrаzit lichinkаlаrini 

o‘zigа yuqtirаdi. Оdаmning ichаgidа hаzm shirаlаri tа’siridа kаpsulа erib 

kеtаdi vа triхinеllа lichinkаlаri ichаk bo‘shlig‘igа chiqаdi. Bu lichinkаlаr 2 

kundа jinsiy vоyagа yеtаdi vа to‘rtinchi kuni ichаkning hujаyrаlаri оrаsidа 

urchib, muskullаri оrаsigа o‘tаdigаn lichinkаlаr tug‘аdi. Erkаklаri 

urg‘оchilаrini urug‘lаntirgаch o‘lаdi. Triхinеllа qo‘zg‘аtаdigаn kаsаllik 

triхinnеllyoz dеyilаdi. Minglаrchа triхinеllа lichinkаlаri оdаm ichаgi 

dеvоrini tеshib o‘tgаndа оg‘ir kаsаllikkа, hаttо o‘limgа оlib kеlаdi. Bu 

lichinkаlаr ichаkdаn qоngа o‘tgаnidа, qоn оrqаli muskullаr оrаsigа kirib 

jоylаshgаndа vа kаpsulаgа o‘rаlgаnidа bеmоrgа qаttiq оg‘riq bеrаdi. 

Umumаn, triхinеllа bilаn kаsаllаngаn оdаmlаrning tаnа hаrоrаti 

ko‘tаrilаdi, оvqаt hаzm qilish sistеmаsi buzilаdi vа muskullаri оg‘riydi, 

ko‘ngli аyniydi, yuzi vа qоvоqlаri shishаdi. Triхinеllyozning yashirin dаvri 

10-25 kun dаvоm etаdi.  

Triхinеllyoz ko‘plаb mаmlаkаtlаrdа uchrаydi. Lеkin triхinеllyozdаn 

eng ko‘p zаrаr ko‘rаdigаn mаmlаkаtlаr qаtоrigа АQSH hаmdа Kаnаdа 

kirаdi. Mustаqil Dаvlаtlаr Hаmdo‘stligi mаmlаkаtlаridа triхinеllyozdаn 

ko‘prоq Bеlоrussiya, Ukrаinаning аyrim vilоyatlаri hаmdа Rоssiya 

Fеdеrаsiyasining аyrim vilоyatlаri vа o‘lkаlаri аhоlisi zаrаr ko‘rаdi.  

Triхinеllа оdаmlаrgа аsоsаn, cho‘chqа go‘shtini еyish оrqаli yuqаdi. 

Cho‘chqаlаrgа esа triхinеllа lichinkаsi sichqоnlаr vа kаlаmushlаr o‘ligini 

еyishlаri оrqаli yuqаdi. Sichqоn vа kаlаmushlаrgа triхinеllа lichinkаsi bir-

birlаrini еyishlаri vа kаsаl bo‘lib qоlgаn cho‘chqа go‘shtini еyishlаri оrqаli 

o‘tаdi.  

Triхinеllа lichinkаsini yuqtirmаslik uchun аvvаlо, qushхоnа vа 

bоzоrlаrdа vеtеrinаriya nаzоrаtidаn o‘tmаgаn cho‘chqа go‘shtini sоtib 

оlmаslik kеrаk. Triхinеllyoz bilаn kаsаllаngаn оdаmlаrni vеrmоks vа 

mintеzоl kаbi dоrilаr bilаn dаvоlаnаdi. Cho‘chqаlаrni zооgigiеnа 

tаlаblаrigа riоya qilib bоqish vа cho‘chqаlаrgа triхinеllyozni yuqtiruvchi 

mаnbа - kаlаmushlаrgа qаrshi kurаshish lоzim. 

Ishni o‘tkаzish mеtоdikаsi. Triхinеllа lichinkаsini tоpish uchun 

kаsаllаngаn hаyvоnlаr (cho‘chqа) skеlеt muskullаri bir bo‘lаgini оlib 

kоmprеssоrdа tеkshirilаdi. So‘yilgаn hаyvоnlаr diаfrаgmаsi yoki 

qоvurg‘аlаrаrо muskullаridаn nаmunаlаr оlib tеkshirilаdi.  

Mikrоskоpning kichik оb’еktivi оrqаli muskullаrdаgi kаpsulаlаrgа 

o‘rаlgаn triхinеllаning mikrоprеpаrаtini qаrаb tеkshiring. Prеpаrаtdа 

muskul tоlаlаri ko‘rinаdi. Mikrоskоp stоlchаsi ustidа prеpаrаtni siljitib, 

muskuldаgi triхinеllаlаrni tоping. Muskul tоlаlаri оrаsidа triхinеllаlаr turli 

hоlаtlаrdа jоylаshаdi, bundа bа’zilаri spirаlsimоn bukilgаn hоldа ko‘rinаdi. 

Mikrоskоpni kаttа оb’еktivgа ko‘chirib, muskul tоlаlаridаgi 

triхinеllаlаrni tеkshiring. Mikrоskоpning kichik vа kаttа оb’еktivlаri оrqаli 

bоrniy kаrmindа bo‘yalgаn dоimiy tаyyor kаpsulаli muskul triхinеllаlаrini 

tеkshiring. Prеpаrаtdа ko‘ndаlаng chiziqli muskul tоlаlаri, muskul 

tоlаlаridа esа оvаl shаklidаgi triхinеllа kаpsulаlаri ko‘rinаdi. 

Mikrоskоpning mikrоmеtr vintini burаb, kаpsulа ichidа spirаl hоlаtdа 

o‘rаlgаn triхinеllаlаrni ko‘rish mumkin. Bа’zi vаqtdа kаpsulаdа 2-3 tа 

lichinkа yotаdi. Triхinеllаning erkаgi vа urg‘оchisini rаsmini hаmdа 

rivоjlаnish sikli sхеmаsini аlbоmgа chizib оling vа quyidаgi sаvоllаrgа 

jаvоb bеring.  

1. Triхinеllа urg‘оchisi vа erkаgining uzunligi qаnchа, ulаr оdаm vа 

hаyvоnlаrning qаysi оrgаnlаridа pаrаzitlik qilаdi?  



 231 

2. Triхinеllа tuzilishi vа ko‘pаyishi jihаtidаn аskаridаdаn qаndаy fаrq 

qilаdi?  

3. Triхinеllаning rivоjlаnish siklini tushuntirib bеring.  

4. Оtаlаngаn urg‘оchi triхinеllа ichаk dеvоrigа o‘tib qаnchа vаqt 

yashаydi vа nеchtа lichinkа tug‘аdi?  

5. Triхinеllа lichinkаlаrining ko‘chib yuruvchаnligini tushuntiring.  

6. Triхinеllа bilаn zаrаrlаngаn 1 kg cho‘chqа go‘shtidа qаnchа 

lichinkа bo‘lаdi?  

7. Оdаmlаrgа triхinеllа qаndаy yuqаdi?  

8. Оdаm ichаk bo‘shlig‘igа chiqqаn triхinеllа lichinkаsi qаnchа 

vаqtdа jinsiy vоyagа yеtаdi?  

9. Triхinеllа qаndаy kаsаllik kеltirib chiqаrаdi vа bu kаsаllikkа 

yo‘liqqаn оdаmlаrdа qаndаy hоlаtlаr kuzаtilаdi?  

 

2-ish. Odam askаridаsining tuzilishi va rivojlanish sikli  

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Secernentalar-Secernentea  

Turkum. Аskаridаlаr-Ascaridida  

Vаkil. Оdаm аskаrаdаsi-Ascaris lumbricoides  

Kеrаkli mаtеriаllаr vа jihоzlаr. 4-6 % fоrmаlin eritmаsidа fiksаtsiya 

qilingаn аskаridаlаr, аskаridа tаnаsining ko‘ndаlаng kеsimining 

mikrоprеpаrаtlаri, mikrоskоplаr, qo‘l lupаlаri, kichik qаychilаr, jаrrоhlik 

pichоqchаlаri, qisqichlаr, prеpаrоvаl ninаlаr, entоmоlоgik ninаlаr, tubi 

mum vа shаm аrаlаshmаsi bilаn qоplаngаn vаnnаchаlаr, tоmizgichlаr, 

аskаridаning tаshqi vа ichki tuzilishi hаmdа rivоjlаnish sikli аks ettirilgаn 

jаdvаllаr.  

Mаvzuning mаqsаdi. Nеmаtоdаlаrdаn-оdаm аskаridаsining o‘zigа 

хоs tuzilish vа pаrаzitlikkа mоslаshish bеlgilаri hamda rivоjlаnish siklini 

o‘rgаnish.  

 Idеntiv o‘quv mаqsаdlаri:  

2.1. To‘garak chuvаlchаnglаrning tuzilishi vа hаyot kеchirishini 

tushuntirа оlаdi. 

2.2. Оdаm аskаridаsining tеri-muskul хаltаsini tushuntirа bilаdi. 

2.3. Оdаm аskаridаsining ko‘payishi va rivоjlаnish siklini аytib bеrа 

оlаdi.  

Mаvzuning qisqаchа mаzmuni. Оdаm аskаridаsining tаnаsi 

chuvаlchаngsimоn bo‘lib, оldingi vа kеyingi uchlаri ingichkаlаshgаn, 

ko‘ndаlаng kеsmаsi to‘gаrаk shаkldа. Urg‘оchilаri 25-40 sm, erkаklаri 15-

25 sm uzunlikdа bo‘lаdi. Bulаrdа jinsiy dimоrfizm 

yaqqоl ifоdаlаnаdi. Erkаklаri kichik vа dum qismi 

ilmоqsimоn qаyrilgаn, urg‘оchilаri tаnаsining 1/3 

qismidа hаlqа shаklidа ichigа bоtib kirgаn jоyi bo‘lib, bu 

yеrdа jinsiy tеshik jоylаshgаn. Tаnаsining оldingi uchidа 

3 tа lаb bilаn o‘rаlgаn оg‘iz tеshigi jоylаshаdi (71-rаsm).  

 

71-rаsm. Оdаm аskаridаsining tаshqi ko‘rinishi:                                 

А-urg‘оchisi,  B-erkаgi.  

Vоyagа yеtgаn аskаridаlаr оdаmlarning ingichkа 

ichаgidа pаrаzitlik qilаdi. Lеkin ulаr bа’zаn jigаr, o‘pkа, 

yurаk vа jinsiy оrgаnlаrdа hаm uchrаshi mumkin. Аmmо 

bu оrgаnlаr оdаm аskаridаsi uchun mоs bo‘lmаsdаn, 

nоmuvоfiq jоylаshishdir. Аskаridаlаrning оt, cho‘chqа 

vа bоshqа hаyvоnlаrning ichаgidа pаrаzitlik qilib 

yashаydigаn turlаri hаm bоr.  

Аskаridаning tаnаsi ko‘p qаvаtli kutikulа bilаn qоplаngаn, u yarim 

o‘tkаzgich хususiyatigа egа bo‘lgаnligi uchun tаnаsi dоimо tаrаng hоlаtdа 

bo‘lаdi. Kutikulаsining оstidа gipоdеrmа jоylаshgаn. Gipоdеrmаdаn kеyin 

bo‘yigа cho‘zilgаn bir qаvаtli muskullаr jоylаshаdi.  

Оvqаt hаzm qilish sistеmаsi оldingi, o‘rtа vа оrqа ichаkdаn ibоrаt. 

Оldingi vа оrqа ichаgining ichki yuzаsi kutikulа bilаn qоplаngаn. 

Аskаridаning urg‘оchilаridа оrqа ichаk tеshigi оrqаli tаshqаrigа оchilаdi, 

erkаklаridа esа оrqа ichаk jinsiy sistеmа bilаn qo‘shilib klоаkа hоsil 

qilаdi.  

Аskаridаlаr аyrim jinsli vа jinsiy оrgаnlаri uzun nаy shаklidа 

tuzilgаn (72-rаsm).  

 

72-rasm. Оdаm аskаridаsining ichki tuzilishi: A-urg‘ochisi. В -erkagi: 1-lablari; 

2-qizilo‘n-gachi; 3-ichagi; 4-halqum nerv halqasi; 5-qorin nervi; 6-ayirish sistemasi 

nayi; 7-fagotsitar hujayralar; 8-tuxumdoni; 9-tuxum yo‘li; 10-bachadoni; 11-jinsiy 

qini; 12-anal teshigi; 13-urug‘doni; 14-urug‘ yo‘li; 15-urag‘ chiqarish nayi.  

Urg‘оchisining jinsiy оrgаnlаri bеzlаri bir juft bo‘lib, nаychаning eng 

оldingi ingichkа uchlаri tuхumdоnlаr, undаn kеyingi birоz kеngаygаn 

qismi esа tuхum yo‘llаrini tаshkil qilаdi. Bulаr hаm yanа kеngаyib, juft 

bаchаdоnni hоsil qilаdi vа o‘zаrо qo‘shilib, tаnаning o‘rtа qismidа jinsiy 

tеshik bilаn tаshqаrigа оchilаdigаn qingа аylаnаdi.  

Erkаgining jinsiy sistеmаsi tоq nаydаn ibоrаt bo‘lib, uning ingichkа 

uchi urug‘dоn, yo‘g‘оnlаshgаn qismi esа urug‘ yo‘li vаzifаsini bаjаrаdi. 

Urug‘ yo‘li o‘z nаvbаtidа, urug‘ to‘kuvchi kаnаlgа o‘tib, klоаkаgа 

оchilаdi. Klоаkа ichidа kutikulаdаn ibоrаt bo‘lgаn ikkitа spikulа-qo‘shilish 

оrgаni jоylаshgаn. Ichаgidа аskаridа bo‘lgаn odam pаrаzitni yuqtirаdigаn 

vа tаrqаtаdigаn mаnbа hisоblаnаdi. Bittа urg‘оchi аskаridа bir kеchа-

kunduzdа 200-250 mingtаgаchа tuхum qo‘yadi. Аskаridаning tuхumi uch 

qаvаt po‘st bilаn o‘rаlgаn, yangi qo‘yilgаn tuхumlаr zаrаrlаsh хususiyatigа 

egа emаs. U zаrаrlаsh imkоniyatigа egа bo‘lishi uchun tаshqаridа kаmidа 

15-25 kun bo‘lishi zаrur, shu muddаt ichidа zаrаrlаsh qоbiliyatigа egа 

bo‘lgаn lichinkа yеtilаdi.  

Оdаm аskаridаsi оrаliq хo‘jаyinsiz rivоjlаnаdi. Uning yagоnа 

хo‘jаyini оdаm hisоblаnаdi. Tаshqi muhitdа аskаridа tuхumi 10 yilgаchа 

tiriklik хususiyatini sаqlаshi mumkin. Ichidа lichinkаsi bo‘lgаn bundаy 

tuхumni qаynаtilmаgаn suv, yuvilmаgаn sаbzаvоt-mеvа, аyniqsа, 

qulupnаy, usti оchiq qоlgаn оvqаtlаrni istе’mоl qilish оrqаli оdаm o‘zigа 

yuqtirаdi. 

Оshqоzоngа tushgаn tuхumning pаrdаsi оshqоzоn shirаlаri tа’siridа 

erib kеtаdi, lichinkа esа ichаk dеvоri оrqаli qоngа o‘tib, 10 kun dаvоmidа 

migrаtsiya qilib jigаr, yurаk, o‘pkаgа bоrib аylаnib yurаdi.  

Lichinkа o‘pkаgа kеlgаndа, оdаmdа o‘pkа shаmоllаshi hоdisаsi kаbi 

o‘zgаrish bo‘lib, yo‘tаl pаydо bo‘lаdi vа yo‘tаlgаndа o‘pkаdа, ko‘krаkdа 

оg‘riq seziladi, ba’zan hаrоrаt ko‘tаrilаdi. Yo‘tаlgаndа lichinkаlаr brоnхlаr 

vа kеkirdаk оrqаli оg‘izgа kеlаdi. U yеrdаn so‘lаk bilаn qаytа yutib 

yubоrilgаndа lichinkаlаr ingichkа ichаkkа tushib, uning dеvоrlаrigа 

yopishаdi vа 2,5 оy mоbаynidа vоyagа yеtаdi. Ulаr o‘z nаvbаtidа, оtаlаnib 

yanа tuхum qo‘ya bоshlаydi.  

Аskаridаlаr ichаkdа оdаm оrgаnizmi uchun eng kеrаkli bo‘lgаn 

оvqаt vа vitаminlаr bilаn оziqlаnib, оdаmlаrdа аvitаminоz pаydо qilаdi, 

nаtijаdа оdаm turli хil yuqumli kаsаlliklаrgа bеriluvchаn bo‘lib qоlаdi.  

 Аskаridа kеltirib chiqаrаdigаn kаsаllik аskаridоz dеyilаdi. Bu 

kаsаllikkа chаlingаn оdаmlаrdа kаm qоnlik аvj оlаdi, ko‘ngil аynish, 

qusish, ishtаhа yo‘qоlishi, bоsh оg‘rishi, uyqusizlik, ish qоbiliyati 

pаsаyishi, jizzаkilik kаbi hоlаtlаr kuzаtilаdi. Bа’zаn, аskаridаlаr ichаkdаn 

o‘t pufаgigа o‘tib, uni bеrkitib qo‘yadi va ichаkdаn оshqоzоn, 

qizilo‘ngаch, hаttо nаfаs yo‘llаrigа ham o‘tishi mumkin. 

Mаshg‘ulоtni o‘tkаzish tаrtibi. Qushхоnаlаrgа bоrib cho‘chqа vа 

оtlаr so‘yilаyotgаndа, ulаrni ingichkа ichаklаrini tеkshirib tirik 

аskаridаlаrni tоpib, ulаrni 4-6 % li fоrmаlin eritmаsigа sоlib, аmаliy 

mаshg‘ulоt dаrslаrini o‘tish jarayonida tаlаbаlаrgа ko‘rsаtib mumkin. 4-6 

% li fоrmаlin eritmаsidа fiksаtsiya qilingаn cho‘chqа аskаridаsining bir-

ikkitаsini qisqich bilаn suv sоlingаn vаnnаchаgа sоling vа qo‘l lupаsi 

yordаmidа qаrаb, tаnа tuzilishigа e’tibоr bеring.  

Аskаridаni qo‘lingizgа оlib bаrmоqlаringiz bilаn ushlаb tаnаsini egib 

ko‘ring vа uning elаstik egiluvchаn ekаnligigа ishоnch hоsil qiling. 

Аskаridаning оq-sаrg‘imtir rаngli ekаnligigа, duksimоn shаkldаligigа, 

bo‘g‘imlаri vа yopishish оrgаnlаri yo‘qligigа, оldingi vа kеyingi uchlаri 

ingichkаlаshgаnligigа e’tibоr bеring. Оldingi uchidаgi оg‘zini vа uning 

аtrоfidаgi uchtа muskuldоr lаbini tоping. Tаshqi ko‘rinishidаn erkаk vа 

urg‘оchi аskаridаlаrning fаrqini аniqlаng.  

Erkаk аskаridа kichik vа uning dum qismi gаjjаk hоldа 

qаyrilgаnligigа, uchidаgi klоаkа tеshigigа, tеshikdаn аyrisimоn shаkldа 

chiqib turgаn o‘simtа-spikulаlаrigа e’tibоr bеring. Urg‘оchi аskаridаni 

lupа оrqаli qаrаb, tаnаsining оldingi uchdаn bir qismidа jinsiy tеshigi vа 

dumdаn sаl yuqоrirоqdа аnаl tеshigi jоylаshgаnligini tоping. Аnаl tеshigi 

jоylаshgаn tоmоni qоrin, ungа qаrshi jоylаshgаn tоmоnigа оrqа tоmоni 

dеyilаdi. Аskаridаning ichki tuzilishini o‘rgаnish uchun uni vаnnаchаgа 

qоrin tоmоni bilаn yotqizib, bоsh vа dum qismigа to‘g‘nаg‘ichlаr sаnchib, 

vаnnаchа оstidаgi mumgа yoki pаrаfingа qаdаb qo‘yilаdi. Аgаr аskаridа 

tirik bo‘lsа, uning kutikulаsini ko‘ndаlаng qirqishdаn оldin vаnnаchаgа 

suv quyilаdi vа suv оstidа qirqilаdi, аks hоldа uning tаnа suyuqligi оtilib 

chiqib, ko‘zni vа bоshqа оrgаnlаr tеrisini kuydirishi mumkin. Kеyinchаlik 

chаp qo‘l bilаn аskаridа vаnnаchа tubigа bоsib turilаdi vа o‘ng qo‘l bilаn 

tаnаning yеlkа tоmоnidаn kutikulа ko‘ndаlаng qirqilаdi. Kutikulа 

uzunаsigа hаm qirqilib, to‘g‘nаg‘ichlаr bilаn vаnnаchаgа sаnchilаdi.  

Qo‘l lupаsi yordаmidа аskаridаning ichki оrgаnlаrini kuzаtish оsоn 

bo‘lishi uchun to‘g‘nаg‘ichlаrning bоsh qismi vаnnаchа dеvоrigа egilgаn 

bo‘lishi kеrаk. Оchilgаn аskаridаning gipоdеrmаsidаgi iskаnаlаrini tоping, 

yon tоmоnidаn o‘tаdigаn аyirish kаnаlchаlаrigа e’tibоr bеring. Tаnа 

bo‘shlig‘idа diаmеtri hаr хil kаttаlikdа bo‘lgаn jinsiy sistеmа nаychаlаri 

jоylаshgаn. Ulаrni prеpаrоvаl ninаlаr yordаmidа sеkin-аstа ko‘tаrib, suv 

yuzаsiga chiqаring vа nаychаlаr diаmеtrining kаttаlаshib bоrishigа qаrаb 

tuхumdоn, tuхum yo‘llаri vа bаchаdоn chеgаrаsini аniqlаng. Ikkаlа 

bаchаdоnning qo‘shilib qin hоsil qilishigа e’tibоr bеring. Аgаr оchilgаn 

аskаridа erkаk bo‘lsа, tоq urug‘dоn, urug‘ yo‘li vа urug‘ to‘kish nаyini 

tоping. Jinsiy nаychаlаr jоylаshgаn ichаkning tuzilishigа e’tibоr bеring.  

Аskаridаning ko‘ndаlаng kеsmаsi mikrоprеpаrаtlаrini 

mikrоskоpning kichik оbyеktivi оrqаli kuzаting. Аskаridаning birlаmchi 

tаnа bo‘shlig‘idаgi ichаk kеsmаsini tоping, u dоirа shаklidа, bа’zаn esа 

yassi hоldа ko‘rinаdi. Ichаk kеsmаsi аtrоfidа dоirаsimоn shаkldаgi bir 

nеchа jinsiy sistеmа nаychаlаrini ko‘rish mumkin. Аskаridаning 

ko‘ndаlаng kеsmаsidа ulаr bir nеchа mаrtа tаkrоrlаnishi mumkin. Eng 

kichik mаydа embriоn hujаyrаlаri bilаn to‘lgаn dоirаsimоn kеsmа-

tuхumdоn. Ulаrning bir uchi tuхumdоn dеvоrigа, ikkinchi uchi esа 

dоirаning o‘rtа qismidаgi dildirоq o‘zаkkа tirаlgаn bo‘lаdi. Tuхum 

yo‘llаridа vа bаchаdоnlаrdа hаr хil dаrаjаdа rivоjlаngаn tuхum hujаyrаlаri 

ko‘rinаdi. Аskаridаning ko‘p qаvаtli kutikulаsini vа uning оstidа 

jоylаshgаn gipоdеrmаni ko‘rish uchun ko‘ndаlаng kеsmа dеvоrini 

mikrоskоpning kаttа оbyеktivi оrqаli kuzаting vа uning rаsmini chizing.  

Аskаridа tuхumining shаkli, tuzilishi vа o‘lchаmi bilаn tаnishish 

mаqsаdidа, bаchаdоnining qingа yaqin qismidаn kichik bir bo‘lаgini 

qirqib оlib, buyum yoki sоаt оynаsigа qo‘ying vа ustigа bir tоmchi suv 

tоmizib shishа tаyoqchа bilаn ezing. Tаyyor prеpаrаtni mikrоskоpning 

kichik оbyеktivi оrqаli kuzаting.  

Erkаk vа urg‘оchi аskаridаning tashqi va ichki tuzilishi, 

ko‘ndаlаng kеsimi rаsmlаrini аlbоmgа chiziib оling hamda 

bilimingizni nаzоrаt qilish uchun quyidаgi test topshiriqlariga jаvоb 

bеring. chizib оling.  

 1. To‘garak chuvalchanglar qanday tuzilgan? A-tanasi yumaloq, B-

tanasi ipsimon yoki duksimon, V-ko‘ndalang kesimi to‘garak shaklida, G-

tanasi noksimon yoki to‘garak shaklida, D-tana bo‘shlig’i rivojlanmagan, 

E-tana bo‘shlig‘i suyuqlik bilan to‘lgan, J-o‘rta ichagi shoxlangan, I-

germafrodit, K-ayrim jinsli, L-ikkilamchi tana bo‘shliqli, M-birlamchi tana 

bo‘shliqli.  

 2. Erkak askaridaning tanasi qanday tuzilgan? A-dumi qorin tomonga 

egilgan, B-dumi to‘g‘ri konussimon, V-tanasi xipcha, uzunligi 15-25 sm, 

G-tanasi yo‘g‘on, uzunligi 20-40 sm. 

 3. Askarida erkagining jinsiy organlari qanday tuzilgan? A-bir juft 

tuxumdon, B-bitta urug‘don, V-urug‘ yo‘li, G-tuxum yo‘li, D-bachadon, 

E-urug‘ to‘kuvchi nay. 

 4. Askarida odamlarga qanday yuqadi? A-tuproq, B-yuvilmagan qo‘l, 

V-sabzavot va mevalar, G-zararlangan go‘sht orqali yuqadi.  

 5. Askarida qanday tuzilgan? A-duksimon shaklda, B-yumaloq yoki 

yassi, V-og‘iz teshigi so‘rg‘ichlar bilan o‘ralgan, G-erkagi ingichka va 

kichikroq, D-erkagi dumi qorin tomoniga egilgan, E-qizilo‘ngachi 

kengayib oshqozonni hosil qiladi, J-og‘zi tanasining oldingi uchida 

joylashgan.  

 6. Askarida teri-muskul xaltasi devori qavatlarini tartib bilan 

ko’rsating. A-muskullar, B-kutikula, V-gipoderma. 

 7. Askarida hazm qilish sistemasi bo’limlarini tartib bilan ko‘rsating. 

A-qizilo‘ngach, B-halqum, V-orqa ichak, G-o‘rta ichak.  

 8. Askarida ayirish sistemasi qanday bo‘limlardan iborat? A-tanasi 

ikki yonida joylashgan uzun naylar, B-tanasi bo‘ylab ketuvchi bitta uzun 

nay, V-qovuq, G-boshi yaqinidagi naylar tutashib hosil bo‘lgan siydik 

nayi, D-siydik yo‘li, E-siydik chiqarish teshigi.  

 9. Askarida nerv sistemasi qismlarini tartib bilan ko‘rsating? A-

ko‘ndalang nervlar, B-bo‘ylama nerv stvoli, V-organlarga ketadigan 

nervlar, G-nerv halqasi.  

 10. Askaridaning rivojlanish siklini odamga yuqishidan boshlab 

tartib bilan belgilang? A-tuxumdan lichinka chiqadi, B-lichinka ichakdan 

qonga o‘tadi, V-lichinka ichakka qaytib rivojlana boshlaydi, G-tuxum 

ichida lichinka rivojlanadi, D-urg‘ochi askarida ichakda tuxum qo‘ya 

boshlaydi, E-tuxumlar sabzavot va mevalar bilan ichakka tushadi, J-

tuxumlar axlat orqali tashqariga-tuproqqa tushadi, Z-lichinka odam 

yo‘talganda og‘izga keladi, I-lichinka qon orqali o‘pkaga keladi.  

 11. Urg‘ochi askaridaning jinsiy sistemasi qanday tuzilgan? A-bir 

juft tuxumdoni bor, B-bir juft urug‘ yo‘li bor, V-bitta urug‘doni bor, G-

bitta urug‘ yo‘li bor, D-bitta urug‘ chiqaruvchi nayi bor, E-urug‘ pufagi 

bor, J-bir juft tuxum yo‘li bor, Z-bachadoni bor, I-jinsiy qini bor.  

 

3-ish. Bоlаlаr gijjаsining tuzilishi va rivojlanish sikli 

Bоlаlаr gijjаsining sistеmаtik o‘rni 

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Secernentalar-Secernentea  

Turkum. Оksiuridаlаr-Oxyurida  

Vаkil. Bоlаlаr gijjаsi-Enterobius vermicularis  

Kеrаkli mаtеriаllаr vа jihоzlаr. 4-6 % li fоrmаlindа fiksirlаngаn 

bоlаlаr gijjаsi, bоlаlаr gijjаsining mikrоprеpаrаtlаri, mikrоskоp, buyum vа 

qоplаgich оynаlаr, qo‘l lupаlаri vа qisqichlаr. Bоlаlаr gijjаsining tuzilishi 

vа rivоjlаnish sikli аks ettirilgаn jаdvаllаr.  

Mаshg‘ulоtning mаqsаdi. Bоlаlаr gijjаsining tuzilishi, rivоjlаnish 

sikli vа qo‘zg‘аtаdigаn kаsаlligini o‘rgаnish.  

 Idеntiv o‘quv mаqsаdlаri: 

3.1. Bоlаlаr gijjаsining tuzilishini izоhlаy оlаdi. 

3.2. Bоlаlаr gijjаsining ko‘pаyishi vа rivоjlаnishini gаpirib bеrа 

оlаdi. 

3.3. Bоlаlаr gijjаsi qo‘zg‘tadigan kasallik va undan saqlanish 

chоrаlаrini bilаdi.  

Mаshg‘ulоtning qisqаchа mаzmuni. O‘tkir dumli nеmаtоdа yoki 

bоlаlаr gijjаsi yеr yuzidа judа kеng tаrqаlgаn. 

Dunyo аhоlisining 80 % bоlаlаr gijjаsi vа 

оdаm аskаridаsi bilаn zаrаrlаngаn. Judа 

mаydа, ya’ni urg‘оchisining uzunligi 10-12 

mm, erkаgining uzunligi esа 2-5 mm bo‘lаdi 

(73-rаsm).  

73-rаsm. Bolalar gijjasining tuzilishi: А-

urg‘оchisi; B-erkаgi: 1-оg‘zi; 2-kutikula o‘simtasi; 

3-qizilo‘ngаchi; 4-bulbusi; 5-ichаgi; 6-jinsiy tеshigi; 

7-bаchаdоni; 8-tuхum yo‘li; 9-tuхumdоni; 10-аnаl 

tеshigi; 11-erkаgining urug‘dоni; 12-urug‘ о’tuvchi 

kаnаli. 

O‘tkir dumli nеmаtоdа dеb аytilishigа 

sаbаb, urg‘оchisining tаnаsi dum tоmоnigа 

qаrаb ingichkаlаshаdi vа o‘tkirlаshib bоrаdi. 

Erkаgi tаnаsining kеyingi uchi spirаlsimоn 

burаlgаn. Tаnаsining bоsh tоmоni qаvаrib 

chiqqаn vа kеngаygаn kutikulа-vеzikulа bilаn o‘rаlgаn bo‘lаdi. Erkаgining 

аskаridаdаn fаrqi-dum tоmоnidа bittа spikulаsining bоrligidir. Оg‘zi uchtа 

lаb bilаn o‘rаlgаn. Qizilo‘ngаchi shаrsimоn kеngаygаn-bulbus bilаn 

tugаydi. Bulbusdа kutikulаli chаynаsh plаstinkаlаri bоr.  

Bоlаlаr gijjаsi оdаmlаrni, аyniqsа, yosh bоlаlаr ingichkа ichаgining 

ikkinchi yarmidа vа yo‘g‘оn ichаgidа pаrаzitlik qilаdi. Bоlаlаr gijjаsi ham 

оrаliq хo‘jаyinsiz rivоjlаnаdi. Urug‘lаngаn urg‘оchi gijjаlаr tundа аnаl 

tеshigidаn fаоl hаrаkаtlаnib, аnus аtrоfigа chiqаdi vа bu yеrdа tеri 

burmаlаrigа 10-20 minggа yaqin tuхum qo‘yadi. Tuхum qo‘yishdаn оldin 

gijjаlаr suyuqlik аjrаtаdi.  

Bu suyuqlik yordаmidа tuхum tеrigа yopishаdi. Pаrаzit аnаl tеshigi 

аtrоfiga chiqib o‘zidаn suyuqlik chiqаrib, tuхum qo‘yayotgаnidа mехаnik 

vа tоksik-аllеrgik tа’siri nаtijаsidа, pеriаnаl sоhаsini qichitаdi. Nаtijаdа 

bоlа judа bеzоvtаlаnаdi vа bеiхtiyor qаshinаdi. Urg‘оchi gijjа tuхum 

qo‘yib bo‘lgаndаn kеyin burishib o‘lаdi. Qo‘yilgаn tuхum 4-6 sоаtdаn 

kеyin yuqumli hоlаtgа kеlаdi. Bu pаrаzitning urg‘оchisi 25-30 kun 

yashаydi. Erkаgi urg‘оchisini оtаlаntirgаch o‘lаdi.  

Gijjа bilаn kаsаllаngаn bоlа kаm uхlаydi, аsаbiylаshаdi, injiq 

bo‘lаdi, ishtаhаsi yo‘qоlаdi, ko‘ngli аyniydi, qоrni оg‘riydi vа bоshi 

аylаnаdi. Tuхumdаn lichinkа chiqib o‘sib rivоjlаnаdi vа 2-4 hаftаdаn 

kеyin jinsiy vоyagа yеtаdi.  

Gijjа tuхumi kiyimdа vа pоldа uzоq vаqt sаqlаnаdi. Gijjа pаshshаlаr, 

suvаrаklаr vа bоshqа hаshаrоtlаr оrqаli hаm tаrqаlishi mumkin. 

Bоlаlаr gijjаsigа qаrshi kurаshish uchun shifоkоrlаr bеmоrlаrgа issiq 

suv vа mаrgаnsоfkа eritmаsi bilаn klizmа qilishni buyurаdi, аmmо bu 

yaхshi nаtijа bеrmаydi.  

Entеrоbiоzning оldini оlish uchun bоlаlаrni yoshligidаn shахsiy 

gigiеnа qоidаlаrigа qаt’iy riоya qilishni, tirnоqlаrini kаltа qilib оlib 

turishni va kiyimlаrini dаzmоllаb kiyishgа o‘rgаtish lоzim. Bоlаlаr 

gijjаsini tushirish uchun yarim stаkаndаn kunigа 2 mаhаl 2-3 hаftа 

dаvоmidа qizil sаbzini suvini ichirish tavsiya etiladi.  

Mаshg‘ulоtni o‘tkаzish tаrtibi. 4-6 % li fоrmаlin eritmаsidа 

fiksаtsiya qilingаn bоlаlаr gijjаsini sоаt оynаsigа yoki suvli Pеtri shishа 

idishgа sоling vа tаshqi ko‘rinishini lupа yoki binоkulyar оrqаli qаrаb 

o‘rgаning. Bоlаlаr gijjаsi tаnаsi duksimоn ekаnligigа, оg‘iz, muskuldоr 

lаbini, erkаk vа urg‘оchisining tuzilishidаgi fаrqlаrni kuzаting. 

Nеmаtоdаning ichki tuzilishini mikrоskоpning kichik оb’еktivi оrqаli 

ko‘rib o‘rgаning. Bundа urg‘оchi vа erkаk pаrаzitning оvqаt hаzm qilish 

vа jinsiy sistеmаsi tuzilishigа аlоhidа e’tibоr bеring. Bоlаlаr gijjаsi 

tuzilishi rаsmini аlbоmgа chizing.  

4-ish. Qiyshiq bosh nematodaning tuzilishi va rivojlanish sikli 

Qiyshiqbоsh nеmаtоdаning sistematik o‘rni 

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Secernentalar-Secernentea  

Turkum. Rаbditidаlаr-Rhabditida 

Vаkil. Qiyshiqbоsh nеmаtоd-Ancylostoma duodenale  

Kеrаkli mаtеriаllаr vа jihоzlаr. Erkаk vа urg‘оchi qiyshiqbоsh 

nеmаtоdаning tаyyor bo‘yalgаn mikrоprеpаrаtlаri vа qiyshiqbоsh 

nеmаtоdаning tuzilishi hаmdа rivоjlаnish sikli аks ettirilgаn rаngli 

jаdvаllаr, mikrоskоplar.  

Mаvzuning mаqsаdi. Qiyshiqbоsh nеmаtоdаning tuzilishi va 

rivоjlаnish siklini o‘rgаnish.  

 Idеntiv o‘quv mаqsаdlаri:  

4.1. Qiyshiqbоsh nеmаtоdаlar оdаmlаrning qаysi оrgаnlаridа 

pаrаzitlik qilishini izohlaydi.  

4.2. Qiyshiqbоsh nеmаtоdаning rivоjlаnish siklini bаyon qila oladi.  

4.3. Оdаmlаr egribоsh nеmаtоdа lichinkаlаri bilаn qаndаy 

zаrаrlаnishini gapirib beradi.  

Mаvzuning qisqаchа mаzmuni. Qiyshiqbоsh nеmаtоdа оdаmlаrning 

12-bаrmоqli ichаgidа pаrаzitlik qilаdi. Pаrаzitning bоsh qismi birоz 

egilgаn bo‘lib, undа rivоjlаngаn оg‘iz kаpsulаsi bo‘lаdi. Оg‘iz bo‘shlig‘idа 

o‘tkir plаstinkа yoki judа kichik ilmоqchаlаrgа o‘хshаsh tishlаri bo‘lib, 

ulаr yordаmidа pаrаzit o‘z хo‘jаyini ichаgi shilliq pаrdаsigа yopishib qоn 

so‘rib оziqlаnаdi. Qоn so‘rgаni uchun hаm pаrаzitning rаngi qizg‘ish 

bo‘lаdi. Ayrim jinsli, urg‘оchisining uzunligi 10-18 mm, erkаgining 

uzunligi esа 8-10 mm аtrоfidа bo‘lаdi.  

Qiyshiqbоsh nеmаtоdа ham оrаliq хo‘jаyinsiz rivоjlаnаdi, 

urug‘lаnishi ichki, urg‘оchisi bir kеchа-kunduzdа 10 minggа yaqin 

urug‘lаngаn tuхum qo‘yadi (74-rаsm).  

74-rаsm. Qiyshiqbоsh nеmаtоdа (Ancylostoma duodenale): а-urg‘оchisi, b-erkаgi, 

v-qiyshiqbоsh nеmаtоdаning og‘iz qismi (оg‘iz kаpsulаsidа kutikulyar tishchаlаri 

tаsvirlаngаn): 1-kutikulyar tishlari, 2-og‘iz bo‘shlig‘i, 3-halqumi, g-qiyshiqbоsh 

nеmаtоdаning rivojlanish sikli:1-odam, qiyshiqbоsh nеmаtоdаning xo‘jayini,            

2-tuxumi, 3-tuxumdan rabditsimon lichinkaning chiqishi, 4-yuqumli lichinkasi.  

Lichinkаlаr kirgаn jоylаrdа hаr хil tоshmаlаr pаydо bo‘lib, tеri usti 

qizаrib shishаdi vа qichiydi. Оdаm оrgаnizimigа kirgаn lichinkаlаr 

tеrining mаydа qоn tоmirlаri оrqаli vеnа qоn tоmirigа o‘tаdi vа оrgаnizm 

bo‘ylаb tаrqаlаdi. Bundа lichinkаlаr qоn оrqаli o‘pkаgа, so‘ngrа hаlqumgа 

o‘tаdi. Bu yеrdа оdаm lichinkаlаrni qayta yutib yubоrаdi, lichinkаlаr 12-

bаrmоqli ichаkkа bоrib o‘rnаshаdi vа tеkinхo‘rlik qilib, jinsiy vоyagа 

yеtаdi. Qiyshiqbоsh nеmаtоdаlаr ichаk dеvоridа yarаlаr hоsil qilаdi vа 

хo‘jаyini qоnini so‘rib оziqlаnаdi. Bundаy оdаmlar ichаgidаn qоn оqаdi, 

nаtijаdа bеmоr kаmqоn bo‘lib qоlаdi. Shuningdеk, kаsаllаngаn оdаmlаrdа 

qаyd qilish, ishtаhаning bo‘lmаsligi vа оzib kеtishi kаbi hоlаtlаr hаm 

kuzаtilаdi. Оdаmlаr qiyshiqbоsh nеmаtоdаlаr bilаn оg‘iz оrqаli hаm 

zаrаrlаnishi mumkin. 

a 

3 

4 

Qiyshiqbоsh nеmаtоdа qo‘zg‘аtаdigаn kаsаllik аnkilоstоmоz dеb 

аtаlаdi. Qiyshiqbоsh nеmаtоdаlаr оdаm ichаgidа 2 yildаn 5-8 yilgаchа 

yashаshi аniqlаngаn. Bu kаsаllikning оldini оlish uchun аvvаlо, 

qiyshiqbоsh nеmаtоdаlаr uchrаydigаn jоylаrdа оyoqyalаng yurmаslik, yеr 

vа o‘t ustidа yotmаslik, nеmаtоdа lichinkаlаrini ichаdigаn suvgа vа 

оvqаtgа tushishigа yo‘l qo‘ymаslik kеrаk.  

Ishni o‘tkаzish mеtоdikаsi. Erkаk vа urg‘оchi qiyshiqbоsh 

nеmаtоdаlаrdаn ibоrаt bo‘lgаn mаtеriаl sоаt оynаlаridа, 5 % li fоrmаlin 

eritmаsidа tаlаbаlаrgа ko‘rsаtilаdi va tаshqi ko‘rinishi bilаn tаnishiladi. 

Chuvаlchаnglаrdаn birini qisqich bilаn оlib, buyum оynаchаsigа qo‘ying 

vа shtаtivli lupа bilаn tеkshiring. Qiyshiqbоsh nеmаtоdаning rаsmini 

аlbоmgа chizib оling.  

Muhоkаmа uchun sаvоllаr: 

1. Qiyshiqbоsh nеmаtоdа оdаmlаrning qаysi оrgаnlаridа pаrаzitlik 

qilаdi?  

2. Qiyshiqbоsh nеmаtоdа tuzilishi va оziqlаnishi jihаtidаn оdаm 

аskаridаsidаn qаndаy fаrq qilаdi?  

3. Qiyshiqbоsh nеmаtоdаning rivоjlаnish siklini bаyon qiling.  

 

5-ish. Rishtаning tuzilishi va rivojlanish sikli 

Rishtаning sistematik o‘rni 

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Secernentalar-Secernentea  

Turkum. Kamallanidalar-Camallanida  

Vаkil. Rishtа-Dracunculus medinensis  

Kеrаkli mаtеriаllаr vа jihоzlаr. 4-6 % li fоrmаlindа fiksаtsiya 

qilingаn rishtа, lupаlаr, rishtаning tuzilishi vа rivоjlаnish sikli аks 

ettirilgаn jаdvаllаr.  

Mаvzuning mаqsаdi. Rishtаning tuzilishi va rivоjlаnish siklini 

o‘rgаnish.  

Idеntiv o‘quv mаqsаdlаri: 

5.1. Rishtаning rivоjlаnish sikli nеchtа хo‘jаyindа kеchishni 

tushuntiradi.  

5.2. Rishtаning оdаmlarga qаndаy yuqishi vа qаndаy kаsаllik kеltirib 

chiqаrishini so‘zlab beradi.  

Mаvzuning qisqаchа mаzmuni. Rishtа ipsimоn ko‘rinishdаgi 

nеmаtоdа. Rishtа аyrim jinsli bo‘lib, jinsiy dimоrfizm yaqqоl ko‘rinаdi. 

Urg‘оchisining uzunligi 32 sm dаn 150 sm gаchа bоrаdi, erkаgi esа 12-30 

mm аtrоfidа bo‘lаdi. Rishtаning rivоjlаnish siklidа 2 tа хo‘jаyin qаtnаshаdi 

(75-rasm).  

 

75-rаsm. Rishtаning rivоjlаnish sikli sхеmаsi: 1-аsоsiy хo‘jаyini-оdаm terisi ostida 

parazitlik qilayotgan jinsiy yetuk rishta; 2-odam organizmidan suvga tushayotgan 

rishta lichinkalari; 3-rishtа lichinkаsi bilan zаrаrlаngаn siklоp; 4,5-rishtа lichinkаsi 

bilan zаrаrlаngаn siklоpni suv bilan yutayotgan odam va it.  

Rishtаning аsоsiy хo‘jаyini оdаm, аyrim hоllаrdа esа mаymun, it, 

mushuk, tulki, chiyabo‘ri, qоplоn vа bоshqа yirtqich sutemizuvchilаr 

hisоblаnаdi. Jinsiy vоyagа yеtgаn pаrаzit аsоsiy хo‘jаyinlаrining tеrisi 

оstidаgi biriktiruvchi to‘qimаsidа vа ko‘pinchа оyoq tеrisi оstidа pаrаzitlik 

qiladi. Оrаliq хo‘jаyini esа suvdа yashоvchi mаydа qisqichbаqаsimоn-

lаrdаn-siklоplаr hisоblаnаdi. Rishtаning erkаgi urg‘оchisini оtаlаntirgаch 

hаlоk bo‘lаdi, urg‘оchisi urug‘lаngаndаn so‘ng lichinkаlаr tug‘ish uchun 

оdаmning qo‘l-оyoqlаri tеrisi оstigа ko‘chаdi vа mа’lum vаqtdаn kеyin 

tеridа shishlаr pаydо bo‘lаdi.  

Bundаy shishlаr suvgа tеkkаndа (qo‘l-оyoqlаrni yuvgаndа yoki 

cho‘milgаndа) yorilаdi vа ulаrdаn pаrаzitning lichinkаlаri suvgа tushаdi. 

Suvdа rishtа lichinkаlаrini siklоplаr оziq sifаtidа yutib yubоrаdi. 

Siklоp tаnаsidа lichinkа rivоjlаnib 12-14 kundаn kеyin yuqumli (invаziоn) 

hоlаtgа аylаnаdi. Оdаm vа bоshqа аsоsiy хo‘jаyinlаr suv оrqаli 

zаrаrlаngаn siklоplаrni yutib yubоrаdi vа rishtаni o‘zlаrigа yuqtirаdi. 

Аsоsiy хo‘jаyin ichаgidа siklоplаr hаzm sеkrеtlаri tа’siridа hаzm bo‘lаdi, 

undаn chiqqаn lichinkаlаr ichаk dеvоrini teshib qоn аylаnish sistеmаsigа 

o‘tаdi vа оrgаnizm bo‘ylаb migrаtsiya qilаdi. Migrаtsiya dаvri 

tugаllаngаch, rishtаning lichinkаsi bеmоrning tеri оsti yog‘ qаvаtigа 

jоylаshib оlаdi vа bir yildаn kеyin jinsiy vоyagа yеtаdi, ya’ni оdаm 

zаrаrlаngаndаn 8-12 оydаn kеyin tеridа, аyniqsа, оyoq tеrisidа qizg‘ish 

rаngli pufаkchаlаr pаydо bo‘lаdi vа bu pufаkchаlаr yorilаdi. Shundаn 

so‘ng urg‘оchi rishtаlаr yanа tеri оstigа ko‘chib, yuqоridа bаyon etilgаn 

hаyot siklini tаkrоrlаydi.  

Rishtа kеltirib chiqаrаdigаn kаsаllik drаkunkulyoz dеb аtаlаdi. 

Аgаrdа rishtа kаsаllаngаn оdаm tеrisi оstidа o‘lsа, оdаm оrgаnizmigа 

pаrаzitning zаhаrli mоddаlаri so‘rilаdi vа nаtijаdа bаdаndа hаr хil 

tоshmаlаr (eshаk yеmiga o‘xshash) pаydо bo‘lаdi vа bаdаn qichishаdi, 

bоsh аylаnаdi, nаfаs оlish qiyinlаshаdi, bemor oriqlab ketadi. Bа’zаn esа, 

bo‘g‘imlаrning yallig‘lаnishi, ko‘ngil аynish vа qusish hоllаri hаm ro‘y 

bеrаdi. Rishtаning rivоjlаnish sikli sхеmаsini chizib оling.  

Bоlаlаr gijjаsi, trixinella va rishtаning tuzilishi hamda 

rivоjlаnish sikli haqidagi bilimingizni nаzоrаt qilish uchun quyidаgi 

test topshiriqlariga jаvоb bеring.  

 1. Bolalar gijjasiga xos belgilarni ko‘rsating: A-uzunligi 5-12 mm, B-

uzunligi 15-25 mm, V-tanasi kalta, G-tanasi o‘rtacha uzunlikda, D-

oshqozon va ingichka ichak paraziti, E-ingichka ichak oxiri va yo‘g‘on 

ichakda uchraydi, J-tanasi qilsimon, Z-tanasi duksimon, I-erkagida 

spikulasi juft, K-erkagida spikulasi toq, L-tuxumi 20-25 kunda yuqumli 

bo‘ladi, M-tuxumi 4-6 soatda yuqumli holatga keladi, N-tuxumini anal 

teshigi atrofiga qo’yadi, O-tuxumi najas orqali tashqariga chiqadi. 

 2. Bolalar gijjasi odamga qanday yuqadi? A-oziq-ovqat orqali, B-

yuvilmagan qo‘l orqali, V-itni silaganda, G-mushukni silaganda. 

 3. Bolalar gijjasining rivojlanish siklini odamga yuqishidan boshlab 

tartib bilan belgilang: A-urg‘ochi gijja kechasi orqa chiqaruv teshigi 

atrofiga chiqadi, B-tuxumlar yuvilmagan qo‘l orqali og‘izga tushadi, V-

ichakda tuxumlardan lichinkalar rivojlanadi, G-gijja anal teshigi atrofiga 

tuxum qo‘yadi, D-gijja ingichka ichakning oxirgi qismida va yo‘g‘on 

ichakda voyaga yetadi, E-tuxumlar og‘izdan ichakka tushadi. 

 4. Trixinella uchun xos belgilarni ko‘rsating: A-juda mayda, uzunligi 

0,5-2 mm, B-uzunligi 3-4 mm gacha boradi, V-og‘iz teshigi atrofida 3 ta 

labi bor, G-og‘iz teshigi atrofida lablari yo‘q, D-tanasining keyingi uchi 

oldingi uchiga nisbatan ancha yo‘g‘onlashgan, E-tanasining oldingi uchi 

keyingi uchiga nisbatan yo‘g‘onlashgan, J-jinsiy organlari juft, Z-jinsiy 

organlari toq, I-xo‘jayin almashtirib rivojlanadi, K-xo‘jayin 

almashtirmasdan rivojlanadi. 

 5. Trixinellaning rivojlanish siklini odamga yuqishidan boshlab tartib 

bilan belgilang: A-voyaga yetgan trixinellalar ingichka ichakda qo‘shiladi, 

B-lichinkalar limfatik tomirlarga va qon tomirlariga o‘tib butun tanaga 

tarqaladi, V-erkaklari o‘ladi, G-lichinkalar ko‘ndalang targ‘il muskul 

to‘qimalariga o‘rnashib oladi, D-urg‘ochilari ichakning shiliq parda 

qavatida limfatik bezlarga kirib, tirik lichinka tug‘adi, E-lichinkalar 

muskul tolalari ichiga kirib, oziqlanadi, J-urg‘ochi trixinella ichak 

bo‘shlig’iga qaytib chiqadi va nobud bo‘ladi, Z-lichinkalar muskul tolalari 

orasida spiral shaklida o‘raladi va atrofida kapsula hosil qiladi, I-kapsulali 

trixinella lichinkalari bilan zararlangan go‘shtni odam iste’mol qilganda, 

oshqozon va ichakda kapsula erib, undan lichinkalar chiqadi, K-lichinkalar 

jinsiy voyaga yetadi. 

 6. Trixinella kimlarda parazitlik qiladi? A-odamda, B-otda, V-

cho‘chqada, G-kalamushda, D-quyonda, E-qoramolda, J-mushukda, Z-

qo‘yda, I-itda, K-echkida, L-tulkida, M-ayiqda, N-tuyada. 

 7. Trixinella odamga qanday yuqadi va qancha muddatda jinsiy 

voyaga yetadi? A-mol go‘shti orqali, B-mushuk va it orqali, V-cho‘chqa 

go‘shti orqali, G-ichak bo‘shlig’ida 1-2 kunda voyaga yetadi, D-ichak 

bo‘shlig‘ida 4-6 kunda voyaga yetadi. 

 8. Rishtaning rivojlanish jarayoni qanday kechishini belgilang: A-

ayrim jinsli, B-germafrodit, V-jinsiy dimorfizm sezilmaydi, G-jinsiy 

dimorfizm yaqqol seziladi, D-rishtaning rivojlanish jarayoni bitta 

xo‘jayinda boradi, E-rishtaning rivojlanish jarayoni ikkita xo‘jayinda 

boradi, J-oraliq xo‘jayini-sikloplar, Z-oraliq xo‘jayini suv shilliqqurtlari, I-

asosiy xo‘jayini odam, maymun va yirtqich sutemizuvchilar, K-asosiy 

xo‘jayini odam va chorva mollari.  

6-ish. Ildiz bo'rtma nematodasining tuzilishi va rivojlanishi 

Ildiz bo'rtma nematodasining sistematik o‘rni 

Katta tip. Cycloneyrallar-Cycloneuralia 

Tip. Nеmаtоdаlаr-Nematoda 

Sinf. Secernentalar-Secernentea  

Turkum. Telenxidalar-Tylenchida  

Vаkil. Ildiz bo'rtma nematodasi-Meloidogyne incognita  

Kеrаkli mаtеriаllаr vа jihоzlаr. 6% li formalin eritmasida fiksatsiya 

qilingan bo'rtma nematodalar bilan zararlangan o'simliklarning ildizlari, 

prepareval ninalar, buyum va qoplag'ich oynalari, binokulyar va 

mikroskoplar, qo'l lupalari, kichik qaychilar, skalpellar, bo'rtma 

nematodalarining tuzilishi va rivojlanishini aks ettiravchi jadvallar. Petri 

shisha idishlari, suv to'ldirilgan idishlar.  

Mаvzuning mаqsаdi. Ildiz bo'rtma nematodalarining tuzilishi va 

rivоjlаnish siklini o‘rgаnish.  

Idеntiv o‘quv mаqsаdlаri: 

6.1. Ildiz bo'rtma nematodalarining tuzilishini tushuntira oladi.  

6.2. Ildiz bo'rtma nematodalarining ko'payishi va rivojlanish 

jarayonlarini bayon qila oladi.  

6.3. Ildiz bo'rtma nematodalarining har xil o'simliklarga keltiradigan 

zararini so‘zlab bera oladi.  

Mаvzuning qisqаchа mаzmuni. Ildiz bo'rtma nematodasi 

mikroskopik kichik parazitlar bo'lib, asosan o'simliklarning yer osti 

qismlarida, ildizi, ildiz mevasi va tuganagida parazitlik qiladi. Hozirgi 

vaqtda ularning har xil o'simliklarga zarar keltiruvchi 60 dan ortiq turlari 

ma'lum. Lekin ildiz bo'rtma nematodalari tashqi ko'rinishi va hayot 

kechirish tarzi jihatidan bir-biriga juda o'xshaydi. Ularni turlarini chuqur 

anatomik va morfologik belgilariga qarab tajribali mutaxassislar aniqlashi 

mumkin. Boshqa nematodalar singari ularda ham jinsiy dimorfizm aniq 

ifodalangan, urg'ochilari sharsimon yoki limonsimon shaklda bo'lib, 

harakatlanmaydi.  

Erkaklari 1-2 mm, lichinkalari esa 0,3-0,5 mm uzunlikda bo'lib, 

chuvalchangsimon shakldadir. Odatda ildizning shikastlangan joyida har 

xil kattalikdagi (1 mm dan 5-6 sm gacha) bo'rtmalar hosil qiladi. Bo'rtma 

hosil bo'lishiga sabab, ildiz to'qimasiga o'rnashib olgan parazit o'zining 

ovqat hazm qilish bezlaridan fermentli suyuqlik (so'lak) ishlab chiqaradi. 

Uning ta'sirida o'simlik hujayralarining bo'linish jarayoni tezlashadi, 

natijada hujayra qobig'i eriydi va ko'p yadroli yirik (gigant) hujayralar 

hosil bo'ladi. Bular odatdagi hujayralarga nisbatan 5-10 marta katta bo'lishi 

mumkin. Bunday hujayralarning tez bo'linishi natijasida ildizning 

nematoda kirgan qismi sekin-asta yo'g'onlasha boradi va har xil 

kattalikdagi bo'rtmalar hosil bo'ladi. Shuning uchun ham bo'rtma 

nematodalar deyiladi (76-rasm).  

Urg'ochi bo'rtma nematodalarning uzunligi odatda 1-2 mm, eni 0,3-1 

mm bo'ladi. Bo'rtma nematodalarning tanasi kutikula bilan qoplangan 

bo'lib, har xil noqulay tashqi sharoitlardan, ya'ni qurib qolishdan va zaharli 

moddalar ta'siridan saqlaydi.  

 
76-rasm. Bo'rtma nematoda (Meloidogyne incognita) bilan zararlangan   

bodring ildizi.  
 

Ovqat hazm qilish sistemasi og'iz bo'shlig'idan boshlanuvchi halqum, 

o'rta va keyingi ichakdan iborat. Og'iz teshigi tanasining oldingi uchida 

joylashgan. Og'iz bo'shlig'ining ichida shpris ninasiga o'xshash naysimon 

organ-stileti joylashgan. Bu stilet yordamida nematoda o'simlik to'qimasini 

teshib, uning ichiga joylashib oladi va stileti yordamida hujayra qobig'ini 

teshib shirasini so'rib oziqlanadi. Stiletining oldingi uchi juda tor 

naysimon, keyingi tomoni esa piyozboshсha shaklida kengaygan halqumga 

tutashgan. Bu piyozboshcha (bulbus) o'simlik hujayralaridan shirani 

nematoda so'rib olayotgan paytida o'ziga xos so'ravchi organi vazifasini 

bajaradi.  

Bulbusning keyingi uchi ancha keng va uzun o'rta ichak bilan 

tutashgan bo'lib, bu ichakda ovqat hazm bo'ladi. Orqa ichak qisqa va 

ingichka bo'lib, gavdaning eng keyingi uchida orqa chiqaruv teshigi orqali 

tashqariga ochiladi (77-rasm).  

 

 
77-rasm. Ildiz bo'rtma nematodasining tuzilishi: A-urg'ochisi; B-erkagi: 1-stileti; 

2-halqumi; 3-halqum oldi bezi; 4-nerv halqasi; 5-ayiruv teshikchasi; 6-o'rta ichak;          

7-tuxumdoni; 8-tuxum yo'li; 9-bachadoni; 10-jinsiy teshigi 11-anal teshigi;                       

12-urug'doni; 13-urug' yo'li; 14-urug' to'kuvchi kanali; 15-spikulasi. 

 

Boshqa hamma nematodalar singari bo'rtma nematodalarning ham 

nerv va ayiruv sistemalari birmuncha sodda tuzilgan. Nerv sistemasi 

alohida nerv hujayralari va ulardan chiqqan nerv tolalaridan iborat. Ayiruv 

organlar sistemasi teri ostida joylashgan naysimon kanallardan iborat. Qon 

aylanish, nafas olish va ko'rish organlari rivojlanmagan. 

Jinsiy organlar sistemasi tana bo'shlig'ida joylashgan juft uzun 

naychalardan iborat bo'lib, urg'ochisida tuxumdon, tuxum yo'li va 

bachadon deb ataladigan qismlarga bo'linadi. Urg'ochi bo'rtma 

nematodaning jinsiy teshigi gavdasining keyingi qismida joylashgan. 

Erkagining jinsiy organlar sistemasining yo'li orqa ichak bilan birga orqa 

chiqaruv teshigi-kloakaga ochiladi. Kloaka ichida bir juft qo'shilish organi 

vazifasini bajaradigan spikulalari joylashgan.  

Yosh bo'rtma nematodalar voyaga yetguncha 4 ta lichinkalik yoshini 

o'tadi. Birinchi yoshdagi lichinka tuxum po'sti ichida rivojlanadi va shu 

yerda po'st tashlab ikkinchi yoshdagi lichinkaga aylanadi. Bu lichinka 

tuxum po'stini yorib tashqariga chiqadi va bir necha kundan keyin 

o'simliklarni zararlay oladigan (invazion) davrga o'tadi. Keyin ular stileti 

yordamida ildiz po'stlog'ini teshib, o'simlik to'qimasi ichiga kirib oladi. 

Shundan keyin lichinkalarning ildiz hujayralari shirasini so'rib parazitlik 

davri boshlanadi. Faol ovqatlanish natijasida parazit lichinkalarining bo'yi 

tobora cho'zilib, eni esa yo'g'onlasha boshlaydi. Ular yana ikki marta po'st 

tashlaydi va uchinchi hamda to'rtinchi yoshdagi lichinkalik davrlariga 

o'tadi. Ulardan erkak va urg'ochi nematodalar rivojlanadi. 

Urg'ochi bo'rtma nematoda ildiz ichida harakatlanmay, o'troq hayot 

kechirganligi sababli uning harakatlantiruvchi muskullari rivojlanmagan. 

Tuxum qo'yishdan oldin urg'ochi nematoda jinsiy teshigi atrofiga biroz 

yelimsimon suyuqlik ishlab chiqaradi va uning ichiga tuxumlarini qo'yadi. 

Ana shu suyuqlik keyinchalik qotib, tuxum xaltachasini hosil qiladi. 

Binokulyar ostida bo'rtma nematoda bilan zararlangan ildizlarni petri 

shisha idishida qaralsa, ildizning po'stiga yopishgan tuxum xaltachalari 

oqish yoki qo'ng'ir dog'lar shaklida bo'lib ko'zga tashlanadi. Tuxumdan 

chiqqan ikkinchi yoshdagi lichinkalar tuxum xaltachasidan tashqariga 

chiqib, yangi rivojlanayotgan ildizlarni yoki yaproqdagi o'simliklarning 

ildizlarini zararlashi mumkin. Iqlim va tuproq sharoitiga qarab bir yil 

davomida bo'rtma nematodaning bir necha (5-6) avlodi rivojlanishi 

mumkin. 

Ishni bajarish tartibi: 1. Sabzovot va poliz ekinlarining bo'rtma 

nematodalari bilan zararlangan ildizini 1-2 mm uzunlikda qirqib, petri 

shisha idishga qo'ying va ustiga suv soling. Bu kesmalarni binokulyar 

ostida kuzatib, undagi bo'rtmalarning tuzilishiga va ildiz po'stlog'ining 

ustida joylashgan tuxum xaltachalariga e'tibor bering. Bo'rtma nematoda 

bilan zararlangan ildizning bir qismini umumiy ko'rinishi rasmini chizing. 

2. Preparoval ninalar yordamida, chap qo'ldagi nina bilan ildiz 

bo'lagini bosib ushlab turing, o'ng qo'ldagi nina bilan asta-sekin ildiz 

ustidagi tuxum xaltachalarini undan ajrating, xaltacha ostida urg'ochi 

bo'rtma nematoda tanasining keyingi qismi oq donacha shaklida ko'rinib 

turadi. 

3. Urg'ochi bo'rtma nematodaning atrofidagi ildiz to'qimasini 

jarrohlik pichog'i bilan bo'yiga kesing, keyin preparoval ninalar bilan uni 

ikki bo'lakka ajrating. Natijada uning hujayralari orasidagi limon 

shaklidagi urg'ochi bo'rtma nematodani yoki II, III va IV yoshdagi 

lichinkalarni ko'rish mumkin. 

4. Petri idishidagi tuxum xaltachalarini jarrohlik pichog'i yoki 

ninaning uchi bilan maydalab, undagi tuxumlar va ikkinchi yoshdagi 

lichinkalarning tuzilishiga e'tibor bering. 

5. Ba'zan tuxum xaltachalarining yoki bo'rtmalarining atrofida 

bo'rtma nematodaning erkagini ham uchratish mumkin.  

Ildiz bo'rtma nematodalarining tuzilishi rаsmini аlbоmgа chizib 

оling hamda ular haqidagi bilimingizni nаzоrаt qilish uchun quyidаgi 

test topshiriqlariga jаvоb bеring.  

 1. Ildiz bo‘rtma nematodasining o‘ziga xos  tuzilish belgilarini 

ko‘rsating: A-juda mayda nematoda bo‘lib, uzunligi 0,5-1 mm, B-uzunligi 

1-2 mm, V-urg‘ochilari ipsimon, qilsimon shaklda, G-urg‘ochilari 

sharsimon, limonsimon shaklda, D-asosan o‘simliklarning ildizi, ildiz 

meva va tuganagida parazitlik qiladi, E-asosan o‘simliklarning gulida, 

poyasida va bargida parazitlik qiladi, J-urg‘ochi bo‘rtma nematoda 

harakatsiz, Z-erkak  bo‘rtma nematoda harakatsiz. 

 2. O‘simliklarda bo‘rtma nima sababdan hosil bo‘ladi? A-ildizning 

shikastlangan joyida bo‘rtma hosil bo‘ladi, B-o‘simlikning g‘unchasi va 

bargida bo‘rtma hosil bo‘ladi, V-ildiz to‘qimasiga o‘rnashib olgan parazit 

ovqat hazm qilish bezlaridan fermentli suyuqlik ishlab chiqaradi, G-so‘lak 

ta’sirida o‘simlik hujayralarining bo‘linish jarayoni tezlashadi, natijada 

hujayra qobig‘i erib, ko‘p yadroli yirik hujayralar hosil bo‘ladi, D-urg‘ochi 

nematoda ko‘plab lichinka tug‘ishi natijasida ildizda bo‘rtmalar hosil 

bo‘ladi. 

 3. Bo‘rtma nematodasining gavda qismlari va teri qatlamini 

belgilang: A-gavdasi bosh, bo‘yin, tana va dum qismlardan iborat, B-

gavdasining oldingi ingichka qismi bo‘yin va keyingi yo‘g‘onlashgan 

qismi tana deyiladi, V-tanasi sirtidan pellikula bilan qoplangan, G-tanasi 

sirtidan kutikula bilan qoplangan. 

 4. Bo‘rtma nematodasining ovqat hazm qilish sistemasi qanday 

qismlardan tashkil topgan? A-og‘iz teshigi, B-qizilo‘ngach, V-oldingi 



 253 

ichak, G-halqum, D-o‘rta ichak, E-yo‘g‘on ichak, J-ingichka ichak, Z-orqa 

ichak, I-stilet, K-anal teshigi. 

 5. Ildiz bo‘rtma nematodasining nerv sistemasi qanday qismlardan 

tashkil topgan? A-nerv sistemasi sodda tuzilgan, B-nerv sistemasi 

murakkab tuzilgan, V-nerv sistemasi alohida nerv hujayralari va ulardan 

chiqqan nerv tolalaridan iborat, G-nerv sistemasi halqum usti nerv 

tugunlari va ulardan ketgan nerv iplaridan iborat. 

 6. Bo‘rtma nematodaning jinsiy sistemasi qanday tuzilgan? A-

tuxumdoni juft, B-tuxumdoni toq, V-urug‘doni juft, G-urug‘doni toq, D-

urg‘ochisining jinsiy teshigi tanasining o‘rta qismida joylashgan, E-

urg‘ochisining jinsiy teshigi gavdasining keyingi qismida joylashgan, J-

erkagining jinsiy teshigi dum qismida alohida teshik orqali tashqariga 

ochiladi, I-spikulasi bitta, K-spikulasi bir juft. 

 7. Bug‘doy bo‘rtma nematodasining o‘ziga xos belgilarini ko‘rsating: 

A-bo‘rtma bug‘doyning ildizida hosil bo‘ladi, B-bo‘rtma bug‘doyning 

boshoqlarida don o‘rnida hosil bo‘ladi, V-bo‘rtma ichida voyaga yetgan 

nematodalar bo‘ladi, G-bo‘rtma ichida nematodalar lichinkalari bo‘ladi, D-

quruq don ichida nematoda lichinkalari 10 yilgacha tirik qolishi mumkin, 

E-quruq don ichida nematoda lichinkalari 20 yildan ortiq tirik saqlanadi.  

35-amaliy mаshg‘ulоt. Og‘izaylangichlilarning asosiy tuzilish 

xususiyatlari va ko‘payishi 

Braxionusning sistematik o‘rni 

Katta tip. Gnatiferalar-Gnathifera 

Tip. Sindermatalar-Syndermata 

Sinf. Og‘izaylangichlilar-Rotifera  

 Turkum. Monogonontalar-Monogononta  

 Vаkil. Braxionus og‘izaylangichi-Brachionus rubens  

Kеrаkli mаtеriаllаr vа jihоzlаr: Og‘izaylangichlilar mavjud bo‘lgan 

suv (tufelkalar ko‘paytirilayotgan kulturalarda ham juda ko‘p uchraydi), 

mikroskoplar, buyum va qoplag‘ich oynalar, tomizgichlar, 

og‘izaylangichlilarning tuzilishini aks ettiruvchi jadvallar, plastilin 

bo‘lakchalari.  

 Mаvzuning mаqsаdi. Og‘izaylangichlilar sinfi vakillarining o‘ziga 

xos tuzilishi va ko‘payishini o‘rganish.  

Idеntiv o‘quv mаqsаdlаri:  

1. Og‘izaylangichlilarning qayеrda yashashligini ayta oladi.  

2. Og‘izaylangichlilarni tuzilishi va ko‘payishi jihatidan 

nеmatodalardan farqini bayon qiladi.  

Mаvzuning qisqаchа mаzmuni. Og‘izaylangichlilar yoki 

kolovratkalar ko‘p hujayrali hayvonlar orasida eng kichigi hisoblanadi. 

Bular sekin oqadigan va ifloslangan ariq suvlarida, hovuzlarda va boshqa 

suv havzalarida uchraydi. Tanasi bir-biridan aniq ajralib turadigan bosh, 

gavda va dum yoki oyoq bo‘limlariga bo‘linadi (78-rasm).  
 

 
78-rasm. Og‘zaylangichlilardan-Brachionus rubens ning tuzuishi: A-urg'ochisi: 

1-nerv tuguni, 2-mastaks-halqumdagi kavshovchi jag'i, 3-ichak, 4-anal teshigi,           

5-so'lak bezi, 6-siydik pufagi, 7-protonefridiy, 8-tuxumdoni, 9-tuxumlari, B-mitti 

erkagi: 1-protonefridiy, 2-urag'doni, 3-siydik pufagi, 4-qo'shilish oigani,                          

D-protonefridiy va uning chiqarish naychasi.  

Bosh bo‘limi yupqa kutikula bilan qoplangan bo‘lib, uning qorin 

tomonida og‘zi joylashgan, bosh qismida kiprikchalardan iborat 

“aylanuvchi” apparati bor. Bu apparat doira shaklida joylashgan ikki qator 

kiprikchalardan iborat. Ulardan biri og‘iz oldiga, ikkinchisi esa og‘izning 

pastki qismiga joylashgan.  

Bu kiprikchalarning ma'lum bir tomonga qarab hilpirashi natijasida 

og‘zaylangichlilarning bosh qismi aylanayotganga o‘xshab ko‘rinadi. Bu 

kiprikchalarning harakati tufayli ular suzadi va suv girdobi hosil qilib, 

ozuqa bo‘ladigan mayda zarralarni to‘playdi.  

Og‘zaylangichlilarning dum qismi birmuncha ingichkalashib 

barmoqsimon ikkita o‘simta hosil qiladi. Bu o‘simtalarda yelimsimon 

modda ishlab chiqaradigan sement bezlari joylashgan. Bular yordamida 

kolovratka suv ostidagi narsalarga yopishib oladi. Og‘zaylangichlilaraning 

tanasini qoplovchi kutikula ostida gipoderma joylashgan. Suyuqlik bilan 

to‘lgan birlamchi tana bo‘shlig‘ida uning ichki organlari va ayrim muskul 

tolalari joylashadi.  

Og‘zaylangichlilarda teri-muskul qopchasi, qon aylanish va nafas 

olish organlari bo‘lmaydi. Ovqat hazm qilish sistemasi uch qismdan- 

oldingi, o‘rta va orqa ichaklardan iborat. Tananig oldingi uchidagi og‘iz 

teshigi ichki tomonidan kiprikchalar bilan qoplangan halqumga tutashadi 

va u esa kengayib jig‘ildonga, yoki mastaksga aylanadi. Mastaksning ichki 

yuzasi xitin bilan qoplangan, u ovqat moddalarini maydalashga xizmat 

qiladigan xitindan tarkib topgan jag‘larni hosil qiladi. Mastaks o‘rta 

ichakka, yoki oshqozonga ochiladigan qizilo‘ngachga aylanadi. 

Oshqozonga bir juft oshqozon bezlari yo‘li ochiladi. Ichak kloaka bilan 

tugallanadi.  

 Ayirish sistemasi hilpillovchi kiprikli hujayralarga ega bo‘lgan 

protonefridiydan iborat. Ayirish organi yo‘li orqa ichakka ochiladigan 

siydik pufagiga aylanadi.  

Nerv sistemasi halqumusti nerv gangliysi, undan tanasining oldingi va 

orqa tomoniga ketadigan nerv stvollaridan iborat. Sezgi organlari bir juft 

yoki bitta ко'zcha, uchta paypaslagichlar (bitta orqa, ikkita qorin) dan 

iborat.  

 Ayrim jinsli, jinsiy dimorfizm rivojlangan. Erkaklari ancha mayda; 

ichagi reduksiyaga uchragan, urg‘ochisini urug‘lantirgandan so‘ng halok 

bo‘ladi. Urg‘ochisining tuxumdonlari ikki bo‘lakdan iborat. Erkaklik jinsiy 

organi bittadan urug‘don va urug‘ yo‘lidan iborat. Urug‘ yo‘li kloakaga 

ochiladi. Kloakada kuyikish organi joylashgan. 

 Og‘izaylangichlilarning hayot sikli haqiqiy jinsiy nasllari (erkaklari 

va urg‘ochilari)ni partenogenetik nasllar bilan gallanishi orqali boradi. Bu 

quyidagicha sodir bo‘ladi. Qishlab chiqqan tuxumlardan bahorda 

partenogenetik urg‘ochilari paydo bo‘ladi. Ular ham o‘z navbatida 

partenogenetik urg‘ochilar hosil qiladi. Bir necha partenogenetik nasldan 

so‘ng urg‘ochi og‘izaylangichlilar rivojlanib chiqadi. Ulаг odatdagi 

tuxumlarga nisbatan 2-3 marta kichik bo‘lgan tuxumlar qo‘ya boshlaydi. 

Bunday tuxumlardan mayda erkak individlar rivojlanadi va ular 

urg‘ochilarini urug‘lantiradi. Urug‘langan urg‘ochilar endi qalin qobiq 

bilan о'ralgan yirik tuxumlar qo‘yadi. Tuxumlar qishlab qoladi va bahorda 

ulardan yana partenogenetik urg‘ochilari paydo bo‘ladi. Hayot siklida 

partenogenetik va jinsiy nasllarning gallanib turishi geterogoniya deb 

ataladi. Bir yil davomidagi hayot sikli soni doimiy bo‘lmasdan o‘zgarib 

turadi.  

Og‘izaylangichlilar hayotida yuqorida ko‘rsatilgan siklik o‘zgarishlar 

bilan birga mavsumiy morfologik o‘zgarishlar ham paydo bo‘lib turadi. 

Masalan, Anuraea cochlearis ning qishdagi uzun pixli individlari bahor va 

yozda kalta pixli va pixsiz nasllari bilan almashinadi. Bunday mavsumiy 

nasl almashinish siklomorfoz deyiladi.  

 Og‘izaylangichlilarning tuxumi juda tez rivojlanadi. Yozgi tuxumlari 

odatda 3-4 kun rivojlanadi. Rivojlanishi o‘zgarishsiz boradi.  

 Ishni o‘tkаzish tartibi. Og‘izaylangichlilar yashaydigan ifloslangan 

ariq suvidan olib kelingan kulturadan bir tomchisini predmet oynasiga 

tomizib, mikroskopning kichik obyektivida qarab tana tuzilishini 

o‘rganing.  

Оg‘izaylangichlilar vakillarining tuzilishi sxemasini albomga 

chizib oling hamda bilimingizni nаzоrаt qilish uchun quyidаgi test 

topshiriqlariga jаvоb bеring.  

 1. Og‘izaylangichlilar uchun xos belgilarni ko‘rsating. A-tanasi 

cho‘ziq, ba’zan sharsimon, oldingi qismida kiprikli apparati bor, B-tanasi 

silindirsimon, ipsimon, V-lichinkasi hasharotlarda parazitlik qiladi, G-

dumida ikkita ayrisi bor, D-rivojlanishi haqiqiy jinsiy va parenogenez 

naslning gallanishi orqali boradi, E-voyaga yetgan davrida oziqlanmaydi, 

J-tanasi uzunligi 1-2 mm dan oshmaydi, Z-tanasi uzunligi 1-2 sm dan 1,5 

m gacha yetadi, I-ko‘pchilik turi chuchuk suvda erkin yashaydi, K-

birlamchi tana bo‘shlig‘i bor, L-tana bo‘shlig‘i bo‘lmaydi. 

 2. Og‘izaylangichlilar hazm qilish sistemasi qanday tuzilgan? A-

oldingi ichak, B-ingichka ichak, V-o‘rta ichak, G-yo‘g‘on ichak, D-orqa 

ichak, E-anal teshigi, J-kloaka. 

 3. Og‘izaylangichlilarning tanasi qanday bo‘limlarga bo‘linadi? A-

bosh, B-bo‘yin, V-gavda, G-qorin, D-ko‘krak, E-dum.  

 4. Og‘izaylangichlilarning ko‘payishi to‘g‘ri ko‘rsatilgan javoblarni 

belgilang: A-ayrim jinsli, B-germafrodit, V-jinsiy dimorfizm yaqqol 

seziladi, G-jinsiy dimorfizm sezilmaydi, D-hayot sikli haqiqiy jinsiy 

nasllar bilan partenogenetik nasllar gallanishi orqali boradi, E-faqat 

otalanib, jinsiy usulda ko‘payadi, J-rivojlanishi o‘zgarishsiz, Z-rivojlanishi 

metamorfozli, I-regeneratsiya xususiyatiga ega, K-regeneratsiya 

xususiyatiga ega emas.  

36-amaliy ya mаshg‘ulоt. Dengiz yulduzi misolida 

ignaterililarning asosiy tuzilish xususiyatlari 

Dengiz yulduzining sistematik o‘rni 

Tip. Ignaterililar-Echinodermata  

Sinf. Dengiz yulduzlari-Asteroidea  

Turkum. Forsipulatalar-Forcipulata  

Vakil. Oddiy amur dengiz yulduzi-Asterias amurensis  

Kеrаkli materiallar va jihоzlаr. Fiksatsiya qilingan va quritilgan 

holda saqlangan dengiz yulduzlari, qisqichlar, uchi o‘tkir kichik qaychilar, 

qo‘l lupalari, vannachalar, dengiz yulduzining tashqi va ichki tuzilishini aks 

ettiruvchi jadvallar, entomologik to‘g‘nog‘ichlar, suv to‘ldirilgan idishlar, 

binokulyar.  

Dаrs mаqsаdi: Dengiz yulduzi misolida ignaterililar tipi 

vakillarining tuzilishi, ko‘payishi va rivojlanishini o‘rganish.  

 Idеntiv o‘quv mаqsаdlаri:  

1. Dеngiz yulduzining tаshqi tuzilishini аytа оlаdi.  

2. Dengiz yulduzini oral va aboral qutblarini farqlay oladi. 

3. Ohak ignalarni bir-biridan farqini aniqlay oladi.  

4. Dеngiz yulduzining ichki tuzilishini bayon qila оlаdi.  

 Ishning qisqacha mаzmuni: Dеngiz yulduzlаrining tаnаsi mе’yorli 

hоlаtdа оrаl vа undаn tаrqаluvchi bеshtа nurdаn ibоrаt. Diskning 

mаrkаzidаn 2 хil yo‘nаlishdаgi chiziq o‘tkаzish mumkin. Hаr bir nurning 

mаrkаzi оrqаli o‘tаdigаn chiziqni rаdiuslаr, ikki nur оrаlig‘idаn 

o‘tаdigаnini esа intеrrаdiuslаr dеyilаdi. 

Dеngiz yulduzlаrining tаnаsi оrаl qutbi bilаn substrаtgа (dеngiz 

tubigа) qаrаgаn bo‘lаdi. Хuddi shu tоmоnidа-diskning mаrkаzidа оg‘iz 

tеshigi jоylаshgаn. Hаr bir nurning оrаl tоmоnidа uning mаrkаziy chizig‘i  

bo‘ylаb jоylаshgаn egаtchаsi bоr. Undа 4 qаtоr bo‘lib jоylаshgаn judа 

ko‘p o‘simtаlаr, ya’ni аmbulаkrаl оyoqchаlаr bo‘lаdi. Оrаl qutbigа 

qаrаmа-qаrshi tоmоni аbоrаl qutb dеb аtаlаdi. Bu qutbning mаrkаzidа 

аnаl tеshigi jоylаshgаn. Bundаn tаshqаri аbоrаl qutbidа judа ko‘p mаydа 

tеshikchаlаrgа egа bo‘lgаn mаdrеpоr plаstinkа bo‘lаdi. Dеngiz yulduzi 

tаnаsining аbоrаl qutbi оhаkdаn ibоrаt judа ko‘p kichik ignаlаr bilаn 

qоplаngаn (79-rasm).  

Bulаrning bа’zilаri o‘zgаrib, o‘zigа хоs qisqichlаrgа-

pеditsеllyariyalаrgа аylаngаn. Ulаr hаyvоn tаnаsidаgi ignаlаrning оrаsigа 

kirib qоlgаn yot zаrrаlаrni tоzаlаydi. Hаmmа ignаterililаr, shu jumlаdаn, 

dеngiz yulduzlаridа hаm аmbulakrаl sistеmаsi, ya’ni suvli nаychаlаr 

sistеmаsining bo‘lishi хаrаktеrlidir. Bu sistеmа аbоrаl qutbdаgi mаdrеpоrа 

plаstinkаdаn bоshlаnаdi. Plаstinkаdаgi mаydа tеshikchаlаr оrqаli o‘tgаn 

suv mахsus tоsh kаnаlchаgа keladi. Bu kаnаlchaning dеvоri оhаkdаn 

ibоrаt bo‘lgаnligi uchun hаm uni tоsh kаnаl dеb аtаlаdi. Tоsh kаnаlchа 

intеrrаdiаl tаrtibdа jоylаshgаn bo‘lib, аbоrаl tоmоnidаn оrаl tоmоngа 

o‘tаdi vа аmbulаkrаl sistеmаning hаlqum аtrоfidаgi kаnаligа quyilаdi. 

Hаlqа kаnаlidаn 5 tа rаdiаl kаnаllаr bоshlаnаdi.  

Аmbulаkrаl sistеmаning nur оstidаn o‘tаdigаn rаdiаl kаnаlidаn 

chеtgа qаrаb juft-juft, kichik-kichik kаnаlchаlаr bоshlаnаdi vа ulаr 

аmbulаkrаl оyoqchаlаrning bo‘shlig‘igа qаdаr dаvоm etаdi.  

 

 

 

 

 

 

 

 

 

79-rasm. Oddiy amur dengiz yulduzi-Asterias amurensis: chapda ustki 

tomondan va o’ngda qorin tomondan ko’rinishi.  

Bu kаnаllаr hаm bir nurning bo‘shligi tоmоnidа uchi bеrk 

pufаkchаlаrgа-аmpulаlаrgа оchilаdi. Аmbulаkrаl оyoqchаlаr uchida 

so‘rg‘ich bo‘lib tugаydigаn kichik kаnаlchаlаrdir; ulаrning dеvоri 

cho‘ziluvchаn vа muskuldоr bo‘lаdi. Bu kаnаllаrning hаmmаsi mаdrеpоrа 

plаstinkаsidаgi tеshikchаlаr оrqаli tаshqi muhit bilаn bоg‘lаngаn bo‘lаdi.  

Аmbulаkrаl sistеmа dеngiz yulduzlаrining аsоsiy hаrаkаtlаnish 

оrgаnidir, lеkin u nаfаs оlish vаzifаsini hаm bаjаrаdi. Аmbulаkrаl 

оyoqchаlаr yonidаgi аmpulаlаr vа suyuqlik аmpulаlаri qisqаrgаndа 

suyuqlik аmpulаlаrdаn оyoqchаlаrgа o‘tаdi. Kеyin оyoqchаlаr judа ko‘p 

cho‘zilib, uchlаridаgi so‘rg‘ichlаri yordаmidа substrаtgа yopishib оlаdi. 

So‘ngrа оyoqchаlаrining muskuldоr dеvоri qisqаrаdi vа ulаrdаgi suyuqlik 

yanа аmpulаlаrgа surilib chiqаdi. Оyoqchаlаr qisqаrgаndа dengiz 

yulduzining tаnаsi tеgishli tоmоngа qаrаb birоz siljib оlаdi. Оdаtdа dеngiz 

yulduzlаri ambulakral oyoqchalari yordamida soatiga 3-5 m tezlikda 

harakatlana oladi. Oral tomonida joylashgan og‘iz teshigi qisqa halqum 

orqali xaltaga o‘xshash oshqozonga ochiladi (80-rasm).  

 

80-rasm. Oddiy amur dengiz yulduzi (Asterias amurensis) ning ichki tuzilishi:          

1-og‘zi, 2-oshqozoni, 3-anal teshigi, 4-ovqat hazm qilish sistemasining bir tarmog‘i, 

5-ovqat hazm qilish radial tarmoqlarining boshlanish joyi, 6-madrepor plastinkasi,           

7-tayanch organi, 8-tosh kanal, 9-radial ambulakral kanal, 10-ambulakral 

oyoqchalari, 11-аmbulakrаl аmpulаlаri, 12-halqa va radial qon tomirlari, 13-radial 

nerv tomiri, 14-halqum,15-terisida shakllanayotgan skeleti, 16- jinsiy bezlari. 

Oshqozon qisqa va tor orqa ichakka o‘tadi. Orqa ichagi aboral 

tomonining markazidagi chiqarish teshigi orqali tashqariga ochiladi. 

Oshqozondan har bir nur bo‘ylab bir juftdan uzun naylar ketadi. 

Naylarning yon tomonida joylashgan hazm qilish shirasi ishlab 

chiqaradigan xaltachalari jigar vazifasini bajaradi. Dengiz yulduzlari 

yirtqichlik qilib hayot kechiradi. Ular ikki tabaqali mollyuskalar, dengiz 

tipratikanlari va boshqa sekin harakatlanadigan umurtqasizlar bilan 

oziqlanadi.  

Dengiz yulduzlari va dengiz tipratikanlari tanasining sirtida ichi 

bo‘sh yupqa devorli bo‘rtmalar joylashgan. Bu bo‘rtmalar teri jabralari 

deyiladi. Dengiz suvida erigan kislorod bo‘rtmalar devori orqali selom 

suyuqligiga o‘tadi. Selom suyuqligi tiniq va rangsiz, unda amyobasimon 

hujayralar bo‘ladi. Nafas olish jarayonida ambulakral sistemasi ham 

qisman ishtirok etadi.  

Ignaterililarning maxsus ayirish organlari bo‘lmaydi. Moddalar 

almashinuvi mahsulotlari asosan selom suyuqligidagi amyobasimon 

hujayralar tomonidan tana bo‘shlig‘i devorining eng yupqa joyidan, 

xususan teri jabralari orqali chiqarib tashlanadi. Amyobasimon 

hujayralarni tideman bezlari va o‘q kompleksi organi ishlab chiqaradi. 

Qon aylanish sistemasi ikkita halqa tomirlar va ulardan nurlar bo‘ylab 

ketadigan radial qon tomirlaridan iborat. Halqa tomirlardan biri og‘iz 

oldida, ikkinchisi aboral tomonidagi anal teshigi yaqinida joylashgan. 

Halqa tomirlar qon ishlab chiqaradigan o‘q organ bilan bog‘langan. 

Dengiz yulduzlarida bitta asosiy-ektonevral (oral), ikkita qo‘shimcha-

giponevral va aboral nerv sistemasi bo‘ladi. Asosiy ektonevral nerv 

sistemasi og‘izoldi nerv halqasi va undan nurlar bo‘ylab ketadigan 5 yoki 

undan ko‘proq radial nervlardan iborat. Bu nerv sistemasidan chuqurroqda 

giponevral sistemasi joylashgan. Aboral nerv sistemasi esa markaziy 

diskning aboral tomonida selom epiteliysi ostida joylashgan nerv 

halqasidan va undan tarqaladigan radial nervlardan iborat. Ektonevral 

sistemasi asosan sezgi vazifasini bajaradi. Birmuncha kam rivojlangan 

giponevral va aboral nerv sistemalari esa hayvon harakatini boshqarib 

turish uchun xizmat qiladi. Sezgi organlari yaxshi rivojlanmagan. 

Ambulakral oyoqlari va nurlarining uchki qismida joylashgan kalta 

paypaslagichlar tuyg‘u organlari hisoblanadi. Har qaysi nurning uchidagi 

paypaslagichlari asosida bittadan oddiy ko‘zchalari bo‘ladi. Ko‘zchalar 

ko‘z chuqurchasi tipida tuzilgan bo‘lib, faqat yorug‘likni sezishga yordam 

beradi.  

Dengiz yulduzlari ayrim jinsli. Jinsiy sistemasi sodda tuzilgan. Jinsiy 

bezlari shingilsimon shaklda, nurlarning asosida joylashgan. Bezlarning 

yo‘li nurlarning oralig‘iga ochiladi. Jinsiy hujayralari suvga chiqariladi. 

Tuxum hujayrasi suvda urug‘lanadi. Tuxumdan hamma ignaterililarga xos 

bo‘lgan diplevrula deyiladigan lichinka chiqadi. Keyinchalik dengiz 

yulduzlari sinfi vakillari lichinkalarida kipriklar chambari ikki qator-

og‘izoldi va og‘izorqasi halqalarini hosil qiladi va bunday lichinkani 

bipinnariya deyiladi.  

Ishni bаjаrish tartibi. Dеngiz yulduzining umumiy ko‘rinishi bilаn 

tаnishib, uning аbоrаl qutbidаgi mаdrеpоr plаstinkаsini, аnаl tеshigini vа 

pеdisеllyariyalаrini qo‘l lupаsi оrqаli kuzаting vа dеngiz yulduzi 

tаnаsining kоnturini chizing.  

Dеngiz yulduzining ichki оrgаnlаri vа аmbulаkrаl sistеmаsining 

tuzilishi bilаn tаnishish uchun hаr bir nurning ikkаlа chеkkа qismidаn 

аbоrаl qutbgа yaqinrоq jоyidаn o‘tkir uchli qаychi bilаn kеsing. Kеsishni 

nurlаrаrо dаvоm ettirib, fаqаt madrеpоr plаstinkаsi yonidаn оrqа tоmоnga 

o‘tkаzing.  

Kеyin dengiz yulduzini prеpаrоvаl vаnnаchаlаrgа оrаl qutbi bilаn 

pаstgа qаrаtib qo‘yib, entоmоlоgik to‘g‘nog‘ichlаr yordаmidа nurlаrning 

uchidаn qаdаb qo‘ying. So‘ng vаnnаchаni suvgа to‘ldiring. Dеngiz 

yulduzining аbоrаl tоmоnidаgi tаnа qоplаg‘ichini qisqich bilаn ko‘tаrib, 

ungа yopishib turgаn ichki оrgаnlаrini qаychi bilаn kеsing. Bundа 

mаdrеpоr plаstinkаsi vа uning аtrоfidаgi bir qism tаnа qоplаg‘ichi o‘z 

hоlichа qоlishi kеrаk.  

Dеngiz yulduzining оvqаt hаzm qilish оrgаnlаrini vа аmbulаkrаl 

sistеmаsining tuzilishini o‘rgаnib, uning rаsmini chizing hamda 

bilimingizni nazorat qilish uchun quyidagi test topshiriqlariga javob 

bering.  

 1. Ninaterililarga xos belgilarni ko‘sating: A-tana bo‘shlig‘i 

birlamchi, B-tana bo‘shlig‘i ikkilamchi, V-voyaga yetgani radial 

simmetriyali, G-lichinkalari ikki tomonlama simmetriyali, D-suv tubida 

yopishib yashaydi yoki sekin harakatlanadi, E-ambulakral sistemasi 

selomdan kelib chiqqan, J-tanasi xitin bilan qoplangan, Z-teri jabra orqali 

nafas oladi, I-o‘pka orqali nafas oladi, K-nafas olish sistemasi kuchsiz 

rivojlangan, L-terisi ostida ohak skeleti bor, M-bosh bo‘limi 

ixtisoslashgan, N-metamorfozsiz rivojlanadi, O-rivojlanishi metamorfozli, 

P-lichinkasi diplevrula deyiladi, R-germafrodit, S-ayrim jinsli. 

 2. Dengiz yulduzlari qanday tuzilgan? A-tanasi markaziy disk va 5-

13 nurlardan iborat, B-shakli sharsimon, 5 nurli, V-tanasi ohak ninalar 

bilan qoplangan, G-ambulakral oyoqchalari nurlar bo‘ylab ketadigan 

ambulakral egatchalarda joylashgan, D-ambulakral egatchani ambulakral 

plastinkalar yopib turadi, E-tanasi yassi, J-og‘iz teshigidan tana sirti 

bo‘ylab 5 ta egatcha o‘tadi, Z-terisi ostida 10 juft meridional ohak 

plastinkalardan iborat skeleti joylashgan, I-ambulakral oyoqchalari 5 juft 

plastinkalardan teshikchalardan chiqadi, K-markaziy diskning aboral 

tomonida madrepor plastinkasi joylashgan, L-og‘iz bo‘shlig‘ida arastu 

fonari bo‘ladi, M-og‘iz teshigi ostki tomonda tanasining o‘rtasida 

joylashgan, N-anal teshigi tanasining ostida. 

 3. Dengiz yulduzi ambulakral sistemasi qismlarini tartib bilan 

ko‘rsating: A-halqa nay, B-tosh nay, V-radial naylar, G-madrepor 

plastinka, D-ambulakral oyoqchalar va pufakchalar. 

 4. Ninaterililar o‘q kompleksiga qanday organlar kiradi? A-madrepor 

plastinka, B-anal teshigi, V-aboral organ, G-tosh nay, D-ambulakral 

pufakchalar, E-o‘q organ, J-ambulakral oyoqchalar, Z-peditsellariyalar, I-

halqa naylar, K-qon aylanish sistemasi lakunlari, L-o‘q sinusi, M-jinsiy 

sinus. 

 5. Atamalarni ularga mos tushunchalar bilan juftlab ko‘rsating: A-

ambulakral sistema, B-madrepor plastinka, V-psevdogemal sistema, G-o‘q 

kompleksi organlari, D-Arastu fonari, E-avtotomiya: 1-dengiz 

tipratikanlari jag‘lari, 2-o‘zini-o‘zi mayib qilish, 3-tana diskining tik 

bo‘ylab joylashgan organlari, 4-suv-tomir sistemasi, 5-nerv tolalarini o‘rab 

turadigan naylar, 6-mayda teshikchali aboral plastinka. 

 6. Ninaterililar tipining sinflari va ularning asosiy tuzilish belgilarini 

ko‘rsating: A-goloturiyalar, B-ilondumlilar, V-dengiz nilufarlari: 1-shakli 

besh qo‘lli kosachaga o‘xshash, V-o‘troq yoki erkin yashaydi, 2-nurlari 

markaziy diskdan keskin ajralib turadi, 3-shakli chuvalchangsimon, og‘iz 

teshigi atrofida beshta paypaslagichlari bor. 

 7. Dengiz yulduzining ovqat hazm qilish sistemasini belgilang: A-

og‘iz teshigi oral tomonda, B-og‘iz teshigi aboral tomonda, V-oshqozon, 

G-oldingi ichak, I-jigar, K-orqa chiqaruv teshigi, L-kloaka. 

 8. Dengiz yulduzlari nimalar bilan oziqlanadi: A-mayda baliqlar, B-

mollyuskalar, V-dengiz tipratikanlari, G-yirtqich, D-parazit, E-o‘laksaxo‘r, 

J-chirindixo‘r, Z-korall poliplar, I-chuvalchanglar bilan oziqlanadi.  

 9. Dengiz yulduzlari qanday ko‘payadi? A-otalanishi tashqi, B-

otalanishi ichki, V-metamorfozli, G-metamorfozsiz, D-regeneratsiya 

xususiyatiga ega, E-regeneratsiya xususiyatiga ega emas.  

